
 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐱᖓᑦᓯᖅ, ᓯᑎᐱᕆ 10, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪᖅ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᓯᑎᐱᕆ 3, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:29:25 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲᑦ. ᐱᒋᐊᕐᓂᐊᓕᖅᑎᓪᓗᑕ ᒥᔅᑕ 

ᖃᐃᕐᓂᖅ, ᑐᒃᓯᐊᓂᒃᑯᑦ ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᔅᑕ ᖃᐃᕐᓂᖅ. ᑲᑎᒪᔨᐅᖃᑎᒃᑲ ᐊᒻᒪᓗ ᐃᓄᐃᑦ ᑕᐅᑐᒃᑐᑦ ᑏᕖᒃᑯᑦ, 

ᓈᓚᐅᑎᒃᑯᓪᓗ ᓈᓚᒃᑐᑦ, ᑭᓇᒃᑯᑐᐃᓐᓇᐃᑦ. ᐅᑉᓗᒥ ᐃᖕᒥᓃᖅᑕᐃᓕᕐᒥ ᐃᓅᓯᕐᒥ ᑭᐱᓯᑦᑕᐃᓕᓂᖅ ᐅᑉᓗᕆᒻᒪᒍ, 

ᖃᐅᔨᒪᑦᑎᐊᖅᑕ.  

 

ᐃᓛᓐᓂᒃᑯᑦ ᖃᐅᔨᒪᔪᐃᓐᓇᐅᒐᑦᑕ ᑖᓐᓇ ᐱᒻᒪᕆᐊᓘᒻᒪᑦ ᐅᖃᐅᓯᔭᕗᑦ. ᐃᓅᓯᒃᑎᓐᓂ ᐊᒃᑐᐃᓂᖃᓪᓚᕆᒃᓯᒪᒻᒪᑦ, 

ᑭᓯᐊᓂ ᐊᑐᖅᓯᒪᔭᐃᓐᓇᕆᓕᖅᑕᕗᑦ ᐊᑐᖅᓯᒪᔭᐃᓐᓇᕆᓕᖅᑕᕗᑦ. ᑲᔪᓯᓗᒍ ᑕᒪᒃᑯᓂᖓ 

ᐃᖅᑲᓇᐃᔮᖃᐃᓐᓇᕐᓂᐊᖅᐳᒍᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᓄᓇᕗᒻᒥᐅᓕᒫᓄᑦ. 

 

ᒪᓕᒐᓕᐅᖅᑎᐅᖃᑎᒃᑲᓗ ᑖᒃᑯᐊ ᐃᖅᑲᓇᐃᔭᕐᓂᐊᕋᑦᑕ ᑲᒪᒋᓗᑎᒍᑦ ᓄᓇᕗᒻᒥ ᐱᐅᓂᐊᕐᒪᑕ. ᐊᑏ, 

ᓂᐱᖃᙱᑲᐃᓐᓇ ᐃᓘᓐᓇᖏᑦ ᐱᓪᓗᒋᑦ. 

 

>>ᓂᐱᖃᙱᑲᐃᓐᓇᖅᑐᑦ  

 

ᐅᖃᖅᑎ: ᖁᐊᓇᖅᑯᓯ. (ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 636 - 6(2): ᓄᓇᕐᔪᐊᕐᒥ ᐃᓅᓯᕐᒧᑦ ᑭᐱᓯᑦᑕᐃᓕᓂᕐᒧᑦ ᐅᓪᓗᖓ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔨ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ. ᐅᑉᓗᒥ ᓯᑎᐱᕆ 10-

ᖑᓚᐅᕐᓂᖓᓂᒃ ᐃᓕᑕᕆᕙᕗᑦ ᐃᖕᒥᓃᖅᑕᐃᓕᔪᓕᕆᓂᕐᒧᑦ ᐅᑉᓗᖅ ᓄᓇᕐᔪᐊᓗᒃᑖᕐᒥ. ᑖᓐᓇ ᐅᓪᓗᖅ 

ᐃᒃᐱᒋᔭᐅᓪᓚᕆᒃᑐᖅ ᖃᐅᔨᒪᔪᒍᑦ ᓄᓇᕗᒻᒥ ᑐᐊᕕᕐᓇᖅᑐᑎᑐᑉᓗ ᐃᑉᐱᒋᔭᐅᑉᓗᓂ. 

 

ᑕᒪᓐᓇ ᐋᓐᓂᖅᓯᒪᔪᑦ ᐊᒥᓲᖕᒪᑕ ᓄᓇᓕᓗᒃᑖᖅᐳᑦ ᐊᒃᑐᖅᑕᐅᓯᒪᑉᓗᑎᒃ ᐃᖕᒥᓃᕐᓂᕐᒧᑦ ᐊᒻᒪ ᑕᒪᓐᓇ ᒪᒥᓴᕐᓂᖅ 

ᐊᒻᒪ ᓯᕗᒻᒧᑦ ᓱᓕ ᐱᓕᕆᔭᕆᐊᖃᕐᓂᖅ ᑭᙶᒪᒋᔭᐅᑎᖦᖢᒋᑦ. ᐊᒃᑐᖅᑕᐅᓂᖅᐹᖑᓯᒪᕗᒍᑦ ᑲᓇᑕᓗᒃᑖᒥ ᑕᒪᒃᑯᐊ 

ᓈᓴᐅᑎᑦ ᑕᑯᑉᓗᒋᑦ ᐃᖕᒥᓃᕐᓂᕐᒧᑦ, ᑕᐃᒪ ᑕᖅᑭᕐᓂ ᖄᖏᖅᓯᒪᔪᓂᒃ ᑕᒪᓐᓇ ᐱᓕᕆᐊᕆᔭᐅᒋᐊᖃᕐᓂᖅᐹᖑᔪᓂᒃ 

ᑲᔪᓯᓂᕋᖅᑕᐅᓕᓚᐅᕐᒪᑦ ᑕᒪᓐᓇ ᑐᐊᕕᕐᓇᖅᑐᒥᓯᐅᕐᓂᕋᖅᑕᐅᓂᖓ, ᐃᖅᑲᐅᒪᔾᔪᑕᐅᔪᖅ ᑕᒪᓐᓇ ᖃᓄᖅ 

ᐊᒃᑐᖅᑕᐅᓯᒪᕐᔪᐊᓕᒫᑦᑕ, ᐃᓛᒃ ᓄᓇᓕᖁᑎᕗᑦ, ᖃᓄᖅ ᐊᒃᑐᖅᑕᐅᓯᒪᖕᒪᖔᑕ. ᐃᓚᐃᕌᖓᑦᑕ ᐃᖕᒥᓃᕐᓂᕐᒧᑦ 

ᑕᒪᓐᓇ ᐅᒡᒍᕐᓇᓪᓚᕆᒃᑕᕐᒪᑦ, ᐊᒃᑐᖅᑕᐅᖁᖅᖢᑎᒡᓗ ᐃᓚᒌᑦ ᐱᖃᓐᓇᕆᔭᐅᔪᑦ ᐊᒻᒪ ᓄᓇᕗᒻᒥᐅᑕᓗᒃᑖᑦ. 



 

 

 

ᖁᔭᓐᓇᒦᕈᒪᕙᕋ ᐅᖃᖅᑎᕗᑦ ᓯᕗᓕᐅᕆᖅᑲᐅᖕᒪᑦ ᓂᐱᖃᙱᑲᐃᓐᓇᖅᑎᓪᓗᑕ ᐃᖅᑲᐅᒪᓪᓗᒋᑦ ᑕᐃᒃᑯᐊ 

ᐊᓯᐅᔨᓚᐅᖅᑕᕗᑦ. ᑕᒪᓐᓇ ᐊᑐᓚᐅᑲᖕᓂᐅᔪᖅ ᐊᑐᖅᑕᐅᔪᓐᓇᕆᕗᖅᑕᐅᖅ ᐱᓕᕆᐊᖃᖁᔨᓂᕐᒥᒃ − ᓈᓚᒍᒪᓂᕐᒧᑦ, 

ᐃᑲᔪᖅᑐᐃᔪᒪᓂᕐᒧᑦ, ᓇᖏᖃᑎᒌᖕᓂᕐᒧᓪᓗ. 

 

ᑕᐃᒪᙵᑦ 2024−ᖑᓚᐅᖅᑎᓪᓗᒍ, ᐱᔾᔪᑕᐅᖏᓐᓇᖅᑐᖅ ᓄᓇᕐᔪᐊᕐᒥ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐅᓪᓗᕆᔭᐅᔪᖅ 

"ᐊᓯᔾᔨᖅᐸᓪᓕᐊᑎᓪᓗᒍ ᐅᓂᒃᑲᐅᓯᐅᔪᖅ ᐃᒻᒥᓃᕐᓂᕐᒧᑦ." ᑕᒪᓐᓇ ᐅᔾᔨᕈᓱᓕᖅᑎᑦᑎᔾᔪᑕᐅᓇᓱᐊᖅᐳᖅ 

ᐊᓯᔾᔩᔪᒪᓪᓗᓂᓗ ᖃᓄᖅ ᐃᓱᒪᒋᖕᒪᖔᑦᑎᒍᑦ ᑖᓐᓇ ᐱᔭᕆᑐᔪᖅ ᐱᔾᔪᑕᐅᔪᖅ. ᐊᓯᔾᔩᓂᖅ ᐅᓂᒃᑳᕐᒥᑦ ᑐᑭᖃᖅᑐᖅ 

ᓅᓐᓂᖅ ᐱᖅᑯᓯᕐᒥᑦ ᓂᐱᖃᙱᓐᓂᕐᒥᑦ ᑲᙳᓱᖕᓂᕐᒥᓪᓗ ᐃᓚᖓᓄᑦ ᒪᑐᐃᖓᓂᕐᒧᑦ, ᑐᑭᓯᐅᒪᓂᕐᒧᑦ, 

ᐃᑲᔪᖅᑐᕐᓂᕐᒧᓪᓗ.  

 

ᐊᑕᖐᔪᒥᒃ ᐊᓯᔾᔨᕐᓂᖃᕆᐊᖃᖅᐳᖅ: ᑭᒡᒐᖅᑐᐃᓗᓂ ᐊᑐᐊᒐᕐᓂᒃ ᐱᖁᔭᕆᔭᐅᔪᓂᒡᓗ ᓯᕗᓪᓕᖅᐸᐅᑦᑎᐅᔾᔨᔪᓂᒃ 

ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ, ᐊᖏᒡᓕᒋᐊᖅᑎᑦᑎᔪᒥᒃ ᐊᑐᕈᓐᓇᕐᓂᕐᒥᒃ ᐃᓕᖅᑯᓯᑐᖃᕐᓄᑦ−ᑐᙵᕕᓕᖕᒥᒃ 

ᑲᒪᒋᔭᐅᓂᕐᒥᒃ, ᐱᑎᑦᑎᓗᓂᓗ ᑐᑭᖃᑦᑎᐊᖅᑐᒥᒃ ᐃᑲᔪᖅᑐᐃᓂᕐᒥᒃ ᑕᒪᒃᑯᓄᖓ ᐱᔭᕆᐊᓕᖕᓄᑦ. ᑐᑭᖃᕐᒥᔪᖅ 

ᑮᓇᐅᔭᓕᐅᕋᓱᐊᕐᓂᕐᒥᑦ ᖃᐅᔨᓴᕐᓂᕐᒧᑦ ᑐᑭᓯᐅᒪᑦᑎᐊᕐᓂᕐᒧᑦ ᐱᔭᕆᑐᓂᖏᓐᓂᑦ ᐃᓅᓯᕐᒥᑦ ᑭᐱᓯᓂᕐᒧᑦ 

ᐱᕙᓪᓕᐊᑎᑦᑎᓂᕐᒥᓪᓗ ᓇᓗᓇᐃᕈᑎᓂᑦ-ᑐᙵᕕᖃᕐᓂᕐᒥᑦ ᐊᑲᐅᓂᖅᓴᒃᑰᖅᑎᑦᑎᓇᓱᐊᕐᓂᕐᒧᑦ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᖅᐳᑦ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐱᓕᕆᔨᐅᖃᑎᑦᑎᓐᓂᒃ ᓄᓇᕘᓕᒫᒥ 

ᐃᑲᔪᖅᓱᖅᖢᒋᑦ ᑖᒃᑯᐊ ᐊᓯᔾᔨᖅᐸᓪᓕᐊᔪᑦ. ᑕᓯᐅᖅᑕᐅᓪᓗᑕ ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᖏᓐᓄᑦ 

ᐃᓅᓂᕐᒧᓪᓗ ᐊᑐᖅᑕᐅᖃᑦᑕᖅᓯᒪᔪᓄᑦ ᓄᓇᕗᒻᒥᐅᓄᑦ, ᐱᓕᕆᐊᖃᒻᒪᕆᒍᒪᕗᒍᑦ ᓴᖅᑭᑎᑦᑎᓂᕐᒥᒃ 

ᖁᐊᖅᓵᕐᓇᙱᑦᑐᓂᒃ ᐃᓂᓂᒃ ᒪᑐᐃᙶᕐᓗᑎᒃ, ᓱᓕᓗᑎᒃ, ᐃᒃᐱᒋᔭᖃᑦᑎᐊᕐᓗᑎᒡᓗ ᐅᖃᖃᑎᒌᖕᓂᕐᒧᑦ ᐃᓱᒪᒃᑯᑦ 

ᖃᓄᐃᙱᑦᑎᐊᕈᓐᓇᕐᓂᕐᒥᒃ ᐃᒻᒥᓃᖅᐸᖕᓂᕐᒥᒡᓗ.  

 

ᑕᓯᐅᖅᑕᐅᓪᓗᓂ ᓄᓇᕗᒻᒥ ᐃᓅᓯᕐᒥᒃ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᖅ ᖃᓄᐃᓕᐅᕐᓂᕐᒧᑦ 

ᐸᕐᓇᐅᑦ, ᐊᖏᖅᓯᒪᖕᒥᔪᒍᑦ ᐅᓄᖅᓯᕙᓪᓕᐊᖏᓐᓇᖁᓪᓗᒋᑦ ᐃᖅᑲᓇᐃᔭᖅᑎᕗᑦ, ᐅᓄᖅᓯᒋᐊᕐᓗᒋᑦ ᐃᑲᔫᑎᒃᓴᕗᑦ, 

ᐊᒻᒪ ᐃᑲᔪᖅᓱᐃᓂᖅ ᐊᒥᓲᓂᖅᓴᓂᒃ ᓄᓇᕗᒻᒥᐅᓂᒃ ᐱᓕᕆᖃᑎᒌᖕᓂᒃᑯᑦ ᐱᓕᕆᖃᑎᒋᕙᒃᑕᑦᑎᓐᓂ ᓄᓇᕘᓕᒫᒥ. 

 

ᓄᓇᕐᔪᐊᕐᒥ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐅᓪᓗᖓ ᐃᖅᑲᐃᓯᔾᔪᑎᒋᕗᖅ ᑕᒪᑦᑕ ᐱᓕᕆᐊᒃᓴᖃᖅᑐᐃᓐᓇᐅᒐᑦᑕ. 

ᐃᑲᔪᖅᑕᐅᔪᒪᓂᒃᑯᑦ, ᑕᑯᒃᓴᐅᑎᑦᑎᓂᒃᑯᑦ ᓇᒡᓕᖕᓂᖃᕐᓂᕐᒥᒃ, ᐊᒻᒪ ᓂᕆᐅᖕᓂᖃᖅᑎᑦᑎᓂᖅ, ᓄᓇᕗᒻᒥ 

ᐱᕈᖅᓴᐃᔪᓐᓇᖅᐳᒍᑦ ᑭᒃᑯᓕᒫᑦ ᐱᒻᒪᕆᐅᒋᔭᖏᓐᓂᒃ, ᐃᑲᔪᖅᑐᖅᑕᐅᓂᖏᓐᓂᒃ, ᐊᒻᒪ ᐊᑦᑕᕐᓇᙱᑦᑐᒦᓐᓂᖏᓐᓂᒃ. 

 

ᖁᔭᓐᓇᒦᕈᒪᕙᒃᑲ ᐊᒥᓱᑦ ᐃᖅᑲᓇᐃᔭᖅᑏᑦ, ᐊᑭᓕᖅᓱᖅᑕᐅᒐᑎᒃ ᐃᑲᔪᖅᐸᒃᑐᑦ ᐊᒻᒪ ᑲᑐᔾᔨᖃᑎᒌᑦ ᐱᓕᕆᐊᖃᖅᑐᑦ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐱᓕᕆᐊᓂᒃ ᓄᓇᕗᒻᒥ. ᐊᖏᖅᓯᒪᓂᕆᔭᐃᑦ ᐊᒻᒪ ᐊᒃᓱᕈᕐᓂᕆᔭᐃᑦ 

ᐃᓚᒋᔭᐅᓪᓗᐊᑕᖅᐳᖅ ᐱᐅᓂᖅᓴᓂᒃ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᕐᒥᒃ ᐊᒻᒪ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᕐᒥᒃ 

ᐃᑲᔪᖅᑐᐃᔾᔪᑎᓂᒃ ᓄᓇᕗᒻᒥᐅᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 637 - 6(2): ᓄᓇᕐᔪᐊᕐᒥ ᐃᓅᓯᕐᒧᑦ ᑭᐱᓯᑦᑕᐃᓕᓂᕐᒧᑦ ᐅᓪᓗᖓ (ᐃᓱᒪᓕᕆᓂᕐᒧᑦ 

ᐃᑲᔫᑎᒃᓴᑦ ᐃᓕᓐᓂᐊᕐᕕᑦᑎᓐᓂ) (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐃᓕᓴᖅᓯᑎᓪᓗᑕ ᓄᓇᕐᔪᐊᒥ 

ᐃᒻᒥᓃᖅᑕᐃᓕᑎᑦᓯᓂᕐᒧᑦ ᐅᓪᓗᖓᓂᒃ ᐅᓪᓗᒥ, ᐅᖃᐅᓯᖃᕈᒪᔪᖓ ᐃᓕᓐᓂᐊᕐᕕᑦᑎᓐᓂ ᐃᑲᔪᖅᐸᑦᑐᓂᒃ 

ᐃᓕᓐᓂᐊᖅᑎᓂᒃ ᐃᓱᒪᓕᕆᓂᕐᒧᑦ ᖃᓄᐃᑦᑕᐃᓕᑎᑦᓯᓂᕐᒧᓪᓗ. 

 



 

 

ᐱᓕᕆᕕᑦᑎᓐᓂ ᐊᑦᓱᕉᑎᖃᖅᑐᑦ ᓴᖅᑭᔮᖅᑎᑦᓯᒍᒪᓂᕐᒧᑦ ᐊᑕᖏᖅᑐᓂᒃ, ᐊᑦᑕᓇᙱᑦᑐᓂᒃ, ᐃᑉᐱᒍᓱᑦᓯᐊᖅᑐᓂᒃ 

ᐃᓕᓐᓂᐊᕐᕕᓐᓂᒃ. 2023-ᒥᓂᑦ, ᐃᓕᓐᓂᐊᕐᕕᓕᒫᑦ ᓄᓇᕗᒻᒥ ᐊᑐᐃᓐᓇᖃᖅᑐᑦ ᐃᓕᓐᓂᐊᕐᕕᓐᓂ ᐃᓱᒪᓕᕆᓂᕐᒧᑦ 

ᐃᑲᔫᑎᓂᒃ. ᐃᓕᓐᓂᐊᕐᕕᑦᑎᓐᓂᒃ ᐊᑐᐃᓐᓇᖃᕐᒥᔪᑦ ᐃᓕᓐᓂᐊᕐᕕᒻᒥ ᐃᓅᓯᓕᕆᔨᓂᒃ, ᐃᓕᓐᓂᐊᕐᕕᓐᓂ 

ᐃᓄᓕᕆᔨᐅᓪᓗᑎᒃ ᐅᖃᖃᑕᐅᒍᓐᓇᕐᓗᑎᒃ ᐃᓕᓐᓂᐊᖅᑎᑦᑎᓐᓄᑦ. 

 

ᖃᐅᔨᒪᔪᒍᑦ ᐃᓕᓐᓂᐊᖅᑏᑦ ᖃᓄᐃᑦᑕᐃᓕᑎᑕᐅᓂᖏᑦ ᐃᓕᓐᓂᐊᕐᕕᒻᒥᓗ ᑲᔪᓯᑦᓯᐊᕈᑎᖃᕈᓐᓇᕐᓂᖏᑦ 

ᐊᑕᔪᐃᓐᓇᐅᒻᒪᑕ. ᐊᑕᖏᖅᑐᑎᒃ ᐃᓕᓐᓂᐊᕐᕕᒻᒥᐅᑕᐅᖃᑎᒌᑦ ᖁᕕᐊᓇᖅᑐᓂᒃ ᐃᓕᓐᓂᐊᕐᕕᖏᓐᓂ 

ᐊᕙᑎᖃᑦᓯᐊᖁᓪᓗᒋᑦ. 

 

ᑐᕌᒐᖃᐃᓐᓇᕐᓂᒃᑯᑦ ᐃᓱᒪᓕᕆᓂᕐᒥᒃ, ᐱᓕᕆᕕᑦᑎᓐᓂ ᐊᑐᐃᓐᓇᐅᑎᑦᓰᓐᓇᕐᓂᐊᖅᑐᑦ ᐱᓕᒻᒪᑦᓴᒍᑎᑦᓴᓂᒃ 

ᐃᓕᓐᓂᐊᕐᕕᓐᓂ ᐃᖅᑲᓇᐃᔭᖅᑎᖏᓐᓄᑦ ᑐᙵᕕᖃᑦᓯᐊᖁᓪᓗᒋᑦ ᐊᕙᑎᖏᓐᓂ ᕿᑐᕐᖓᕆᔭᑦᑕ. ᐊᑦᓱᕉᑎᖃᖅᑐᒍᑦ 

ᐃᓕᓐᓂᐊᕐᕕᖃᖅᑎᑦᓯᓂᕐᒥᒃ ᐃᑉᐱᒍᓱᑦᓯᐊᖅᑐᓂᒃ ᓴᐱᓕᖅᑕᐅᓕᑎᑦᓯᓂᕐᒧᑦ ᐃᑲᔪᖅᓱᐃᓂᕐᒧᓪᓗ 

ᐃᓅᖃᑎᒌᑦᓯᐊᕐᓂᕐᒥᒃ ᐃᓕᓐᓂᐊᕐᓗᑎᒃ ᑲᔪᓯᑦᓯᐊᕈᑎᖃᕈᓐᓇᕐᓗᑎᓪᓗ. 

 

ᐅᖃᖅᑎᑦᑎᔩ, ᐃᓕᓐᓂᐊᖅᑎᑦᑎᓐᓄᑦ, ᐃᒫᒃ ᐅᖃᕈᒪᔪᖓ: ᐊᑦᓱᕈᕐᓇᖅᑐᒃᑰᕈᕕᑦ ᓴᐱᓕᕐᓂᐅᓴᒍᕕᓪᓘᓐᓃᑦ, 

ᖃᐅᔨᒪᓂᐊᖅᑯᑎᑦ ᐃᓄᑑᙱᓐᓇᕕᑦ. ᐃᓕᓐᓂᐊᕐᕕᑦᓯᓐᓂ ᓄᓇᑦᓯᓐᓂᓗ ᐃᑉᐱᒋᔭᐅᑦᓯᐊᖅᑐᑎᑦ, 

ᐅᖃᖃᑎᖃᕈᒪᓃᓪᓗ ᐊᓯᓐᓂᒃ ᓴᙱᓂᕆᔭᐃᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒍᓕᖅᑐᖅ) ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓄᑦ ᐱᔨᑦᑎᖅᑎᓄᓪᓗ ᒥᓂᔅᑕᒋᔭᐅᔪᖅ, ᒥᔅᑕ 

ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 638 - 6(2): ᓄᓇᕗᑦ ᑲᑎᒪᓂᖃᖅᑎᑦᑎᑦᑎᐋᖅᐳᖅ ᑲᔪᓯᑦᑎᐋᖅᑐᒥᓪᓗ ᑲᓇᑕᒥ 

ᐃᖃᓗᓕᕆᔨᑦ ᒥᓂᔅᑐᒋᔭᖏᑕ ᑲᑎᒪᑎᑕᐅᑎᓪᓗᒋᑦ ᐃᖃᓗᖕᓂᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒎᓕᖅᑐᖅ): ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᓯᔪᖓ ᑐᓴᖅᑎᑦᓯᒍᒪᓪᓗᖓ ᓄᓇᕗᒻᒥ ᐅᐱᓐᓇᓚᐅᖅᑐᒥᒃ ᑐᙵᓱᑦᑎᑦᓯᔨᐅᓪᓗᑕ ᑲᓇᑕᒥ ᑲᑎᒪᔨᖏᓐᓂᒃ 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓂᓪᓗ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᒥᓂᔅᑕᖏᑕ ᐊᕐᕌᒍᑕᒫᖅᓯᐅᑎᖏᓐᓂᒃ 

ᑲᑎᒪᓂᖓᓂᒃ ᐃᖃᓗᓐᓂ ᐊᒌᓯ 28-ᒥᒃ 29-ᒧᑦ. ᒥᓂᔅᑕᐃᑦ ᓇᑭᑐᐃᓐᓈᖅᓯᒪᔪᑦ ᑲᓇᑕᒥᒃ ᑲᑎᓚᐅᖅᑐᑦ 

ᐊᖏᔪᖅᑳᖃᕐᕕᑎᓐᓂ ᓯᕗᒧᒋᐊᖅᑎᑦᓯᓂᕐᒧᑦ ᑲᑐᔾᔨᖃᑎᒌᑦᑎᐅᓂᕐᒥᒃ ᓯᕗᓂᑦᓴᖓᓄᑦ ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓂᓪᓗ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᑲᓇᑕᒥ. 

 

ᑲᑎᒪᓂᖅ ᑲᔪᓯᑦᓯᐊᕐᓂᖃᓚᐅᖅᑐᖅ. ᑲᑐᔾᔨᓪᓗᑕ, ᐅᖃᐅᓯᖃᓚᐅᖅᑐᒍᑦ ᓴᖅᑭᐅᒪᔪᓂᒃ ᑲᓇᑕᒥ ᐱᒻᒪᕆᐅᔪᓂᒃ, 

ᐃᓚᒋᔭᐅᓪᓗᓂ ᐱᕙᓪᓕᐊᔪᓕᕆᓂᖅ, ᒪᑭᒪᔾᔪᑕᐅᒍᓐᓇᖅᑐᓂᒃ ᐃᖃᓗᓕᕆᓂᕐᒥᒃ, ᓄᓇᖃᖅᑳᖅᑐᒥᓂᕐᓂᒃ 

ᐊᐅᓚᑦᓯᔨᐅᖃᑎᖃᕐᓂᕐᒥᒃ, ᑲᓇᑕᒥ ᐃᒪᕐᒥᐅᑕᓂᒃ ᑮᓇᐅᔭᓕᐅᕈᑎᖃᕋᓱᐊᕐᓂᕐᒨᖓᔪᓂᒃ. ᐃᒃᓯᕙᐅᑕᐅᖃᑎᖃᖅᑐᖓ 

ᒥᓂᔅᑕ ᑖᒻᓴᓐᒥᒃ, ᐅᐱᒍᓱᓚᐅᖅᑐᖓ ᑕᑯᓪᓗᒋᑦ ᓄᓇᕗᒻᒥ ᐊᔾᔨᐅᙱᑦᑐᓂᒃ ᐃᓱᒪᔾᔪᓯᖏᓐᓂᒃ ᓴᖅᑭᔮᕐᓂᖓᓂᒃ 

ᐅᖃᖃᑎᒌᒍᑎᖃᖅᑎᓪᓗᒋᑦ. 

 

ᓯᕗᓪᓕᖅᐹᒥ, ᐊᒥᓱᑦ ᒥᓂᔅᑕᐅᖃᑎᒃᑲ ᐊᑑᑎᖃᕆᐅᓚᐅᖅᑐᑦ ᑲᑎᒪᔨᓂ ᐃᓄᐃᑦ ᓄᓇᖓᓂ, ᐃᓅᔾᔪᓯᑦᑎᓐᓂᒃ 

ᐃᓄᐃᓪᓗ ᖃᐅᔨᒪᔭᑐᖃᖏᓐᓂᒃ ᐊᑐᐊᒐᖃᖅᑐᑕ ᐊᐅᓚᑦᓯᒍᓯᑦᑎᓐᓂᒃ ᓴᐳᒻᒥᒍᓯᑦᑎᓂᓪᓗ ᐃᖃᓗᓕᕆᓂᕐᒨᖓᔪᓂᒃ. 

ᑐᙵᓱᑦᑎᑦᓯᔨᐅᓂᖅ ᑲᑎᒪᓂᕐᒥᒃ ᐃᖃᓗᓐᓂ ᐱᕕᖃᕐᕕᐅᒍᓐᓇᓚᐅᖅᑐᖅ ᐱᓗᐊᖑᐊᖅᑐᓂᒃ 

ᓇᓗᓇᐃᔭᐃᒍᓐᓇᖅᑐᑕ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᐅᓚᑦᓯᔨᐅᖃᑎᒌᒍᑎᖃᕐᓂᕐᒥᒃ, ᓴᖅᑭᔮᖅᑎᑦᓯᓂᕐᒥᒃ 

ᓯᕗᓪᓕᐅᑎᒍᒪᔭᑦᑎᓐᓂᒃ, ᓇᓗᓇᐃᔭᐃᓂᕐᒥᓪᓗ ᐱᒻᒪᕆᐅᓂᖏᓐᓂᒃ ᐅᑭᐅᖅᑕᖅᑐᒥ ᐃᓱᒪᒋᔭᕗᑦ ᐋᖅᑭᑦᓱᐃᑎᓪᓗᒋᑦ 

ᑲᓇᑕᓕᒫᒥ ᐊᑐᐊᒐᑦᓴᓂᒃ. 

ᑲᑎᒪᓂᕐᒥ ᓇᓗᓇᐃᖅᓯᒋᐊᒃᑲᓐᓂᓚᐅᖅᑐᑦ ᖃᓄᐃᓕᐅᖅᑎᐅᓂᖏᓐᓂᒃ ᐃᓄᐃᑦ ᐅᑭᐅᖅᑕᖅᑐᒥᓗ 

ᓂᐱᖃᕐᓂᖏᓐᓂᒃ ᓯᕗᒧᒋᐊᖅᑎᑦᓯᖃᑦᑕᓂᕐᒧᑦ ᒪᑭᒪᔾᔪᑕᐅᒍᓐᓇᖅᑐᓂᒃ ᐃᖃᓗᓕᕆᓂᕐᒧᑦ ᐊᐅᓚᑦᓯᓂᕐᒧᑦ. 



 

 

ᐊᐅᓚᑦᓯᔨᐅᖃᑎᒌᒍᑎᖃᕐᓂᕐᒧᑦ ᐱᓕᕆᔾᔪᓯᕗᑦ, ᑐᙵᕕᖃᖅᑐᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 

ᑲᑐᔾᔨᖃᑎᒌᒍᑎᖃᕐᓂᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓄᑖᖑᓂᖅᐹᓂᓪᓗ ᖃᐅᔨᓴᕈᑎᒥᓂᕐᓂᒃ, 

ᓴᖅᑭᔮᖅᑎᑕᐅᑦᓯᐊᓚᐅᖅᑐᑦ ᐃᔾᔪᐊᕋᑦᓴᐅᓂᖓᓂᒃ ᑲᓇᑕᒥ ᓇᓗᓇᐃᖅᓯᒋᐊᒃᑲᓐᓂᕈᑕᐅᓪᓗᓂᓗ 

ᐊᑦᓱᕉᑎᖃᕐᓂᑎᓐᓂᒃ ᓇᓗᓇᐃᖅᓯᓯᒪᓂᕐᒧᑦ ᐃᖃᓗᓕᕆᓂᖅ ᑲᔪᓯᒍᑕᐅᒍᓐᓇᖁᓪᓗᒍ ᐊᑐᐃᓐᓇᐅᑎᑦᓯᓂᕐᒧᑦ 

ᓂᕆᔭᑦᓴᓂᒃ, ᐃᓅᓇᓱᐊᕈᑕᐅᓂᖓᓂᒃ, ᐱᕕᖃᕐᕕᐅᒍᓐᓇᕐᓂᖓᓂᓪᓗ ᓄᓇᓕᓐᓄᑦ ᓯᕗᓂᑦᓴᑎᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ 

 

ᐊᖓᔪᖅᑳᑉ ᐅᖃᐅᓯᖓ 639 - 6(2): ᓄᓇᕘᒥ ᒥᕐᖑᐃᖅᓯᕝᕕᕋᓛᖏᑕ ᑐᓐᓂᖅᓴᒐᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᓪᓗ. 

ᐅᖃᖅᑎᑦᑎᔩ ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᓯᔪᒪᓪᓗᖓ ᑐᓂᔭᐅᓯᒪᔪᓂᑦ ᓄᓇᕗᒻᒥ ᒥᕐᖑᐃᖅᓯᕐᕕᓄᑦ 

ᐃᓕᑕᕆᔭᐅᔾᔪᑎᓂᑦ ᐊᕐᕌᒍᖓᓄᑦ 2025-2026. ᑖᒃᑯᐊ ᐱᓕᕆᖃᑎᒋᓪᓗᒋᑦ ᓄᓇᕗᒻᒥ ᑲᑐᔾᔨᓪᓗᑎᒃ ᐸᕐᓇᐃᔩᑦ 

ᒥᕐᖑᐃᓯᕐᕕᓕᕆᓂᕐᒧᑦ ᐊᐅᓚᑦᑎᔨᓂᑦ ᑲᑎᒪᔨᕋᓛᓂᑦ ᐊᑐᓂᒃ ᐃᓕᓐᓂᐊᖅᑏᑦ ᑐᓂᔭᐅᓚᐅᖅᐳᑦ $1,000-ᓂ 

ᐊᐃᑦᑑᑎᓂ.  

 

ᐅᖃᖅᑏ, ᑖᓐᓇ ᑐᓐᓂᖅᑯᓯᐊᖅ ᑐᓂᔭᐅᕙᑉᐳᖅ ᖁᑦᑎᕐᓂᖅᓴᓄᑦ ᐃᓕᓐᓂᐊᕐᕕᓐᓂᒃ ᐃᓕᓐᓂᐊᖅᑎᓄᑦ 

ᑕᑯᑦᓴᐅᑎᑦᓯᓯᒪᔪᓄᑦ ᐃᓕᓐᓂᐊᑦᑎᐊᖅᓯᒪᓂᖏᓐᓂᒃ ᐃᓕᓐᓂᐊᖅᑕᐅᕙᑦᑐᓂ ᓲᕐᓗ, ᐊᐅᓚᔮᖅᑐᑦ ᐅᕝᕙᓘᓐᓃᑦ 

ᐊᕙᑎᓕᕆᓂᕐᒥᒃ, ᑕᑯᔅᓴᐅᑎᑦᓯᓯᒪᓪᓗᑎᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᙵᕕᒋᔭᐅᔪᓂᑦ ᐊᕙᑎᑦᑎᓐᓂ 

ᑲᒪᑦᓯᐊᕐᓂᕐᒥᒃ, ᐃᑉᐱᒍᓱᑦᓯᐊᕐᓂᕐᒥᓪᓗ, ᑲᒪᑦᓯᐊᕐᓂᕐᒥᓪᓗ ᐊᕙᑎᒋᔭᑦᑎᓐᓂ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, 2025-26−ᒥ ᓄᓇᕗᒻᒥ ᐃᓕᑕᕆᔭᐅᔾᔪᑎᑖᖅᑐᑦ ᐅᑯᐊᖑᕗᑦ: 

  

• ᕕᓕᒃᔅ ᑐᓗᒐᕐᓈᖅ−ᓚᐳᕆ ᐃᖃᓗᒃᑑᑦᑎᐊᕐᒥᐅᑕᖅ 

 

• ᒪᐃᓴᓐ ᐸᓂᐅᔭᖅ ᖁᕐᓗᖅᑐᕐᒥᐅᖅ 

  

• ᑏᓇ ᒥᓯᕋᓛᖅ ᑲᖏᖅᖠᓂᕐᒥᐅᖅ 

  

• ᐃᒪᓕ ᐃᓄᐊᕋᖅ ᑲᖏᖅᑐᒑᐱᒻᒥᐅᖅ 

  

• ᐃᓄᓯ ᓇᓴᓕᒃ ᐸᓐᓂᖅᑑᕐᒥᐅᑦ 

  

• ᕼᐊᐃᔪ ᐊᕐᕋᒍᑕᐃᓐᓇᖅ ᓴᓂᑭᓗᐊᕐᒥᐅᖅ 

  

• ᐊᓃᑕ ᓇᐅᔪᖅ ᐃᖃᓗᖕᒥᐅᖅ 

  

• ᐋᐃᓐᔪᓪ ᑕᔭᕋ ᑯᓗᓛ ᑭᒻᒥᕈᑦ 

  

• ᔮᒃ ᖃᔮᖅ ᑭᙵᕐᓂ 

 

• ᕘᓇᑐ ᒪᑲᔭᒃ ᖃᒪᓂ'ᑐᐊᕐᒥᐅᑕᖅ 

 



 

 

ᐅᖃᖅᑎᑦᑎᔩ, ᐄᓛᒃ, ᑖᒃᑯᐊ ᐊᕙᑎᓕᕆᔨᒃᑯᑦ ᐅᐱᒍᓱᑦᑎᐊᖅᑐᑦ ᐃᑲᔪᖅᑐᐃᔪᓐᓇᕐᒪᑕ ᐃᓕᓐᓂᐊᕐᓂᕐᒧᑦ 

ᐱᕕᒃᓴᐅᔪᓐᓇᖅᑐᓂᒃ ᑕᒪᒃᑯᑎᒎᓇᖅ ᐊᕐᕌᒍᑕᒫᑦ ᑐᓐᓂᖅᑯᓯᐊᖑᕙᒃᑐᑎᒍᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᕈᒪᔪᓄᑦ 

ᐊᕙᑎᓕᕆᓂᕐᒧᑦ, ᑖᒃᑯᐊᓗ ᐃᓕᓐᓂᐊᖅᑏᑦ ᑲᔪᓯᓂᖃᑦᑎᐊᖁᕙᒃᑲ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. ᑖᒃᑯᐊᓗ ᐅᐱᒋᑦᑎᐊᕐᓚᕗᑦ ᖁᔭᒋᓪᓗᒋᑦ. ᖁᔭᓐᓇᒦᒃ.  

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᒫᒡᒍᓚ ᓇᑲᓱᒃ 

 

ᐊᖓᔪᖅᑳᑉ ᐅᖃᐅᓯᖓ 640 - 6(2): ᐅᑭᐅᖅᑕᖅᑑᑉ ᒐᕙᒪᖃᕝᕕᖏᑦ ᐊᑐᕈᒪᓂᖃᓐᓂᖏᑦ 

ᓂᖓᖅᓯᖃᑦᑕᓐᓂᒻᒥᒃ ᐊᐃᑉᐸᕆᔭᒥᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᑲᑎᒪᔨᐅᑲᑎᒃᑲ ᐊᒻᒪᓗ ᓄᓇᕗᒻᒥᐅᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐱᒻᒪᕆᐊᓗᖕᒥᒃ 

ᐱᕙᓪᓕᐊᓂᕆᔭᐅᔪᒥᒃ ᑲᑐᔾᔨᓪᓗᑕ ᐱᓕᕆᐊᕆᔭᑦᑎᓐᓂ ᑭᐅᓯᔪᒪᓪᓗᑕ ᐊᒃᓱᕈᕐᓇᖅᑐᒥᒃ ᐊᓯᐅᓯᒪᔪᓂᒃ 

ᐃᓄᐊᖅᑕᐅᓯᒪᔪᓂᒡᓗ ᓄᓇᖃᖅᑳᖅᑐᑦ ᐊᕐᓇᓂᒃ, ᓂᕕᐊᖅᓵᓂᒃ, ᒪᕐᕉᖕᓂᒡᓗ−ᑕᕐᓂᓕᑦ ᐃᓄᖕᓂᒃ, 

ᓴᙱᒃᑎᒋᐊᖅᑎᑦᑎᔪᒪᓂᕐᒧᓪᓗ ᐱᓇᔪᖕᓂᕆᔭᑦᑎᓐᓂᒃ ᐃᓱᓕᑎᑦᑐᒪᓪᓗᒍ ᐊᕐᓇᐃᑦ/ᐊᖑᑎᑦ−ᑐᙵᕕᓖᑦ 

ᐋᓐᓂᖅᓯᕆᓂᐅᕙᒃᑐᑦ ᐅᑭᐅᖅᑕᖅᑐᒥ. 

 

ᑕᖅᑭᐅᓚᐅᖅᑐᒥ, ᑲᑎᒪᖃᑕᐅᓚᐅᕋᒪ ᐅᐊᐃᑦᕼᐅᐊᔅᒥ ᓄᓇᑦᓯᐊᑉ ᒐᕙᒪᒃᑯᖏᓐᓂ ᔫᑳᓐᒥᓗ 

ᑲᑐᔾᔨᖃᑎᒌᓕᒃᑲᓐᓂᖁᓪᓗᒋᑦ ᑕᒪᒃᑯᐊ ᐊᒃᓱᕈᕐᓇᖅᑐᑦ. ᐱᖓᓱᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᐊᖏᖅᓯᒪᕗᑦ 

ᑐᓴᖅᑎᑦᑎᔪᒪᓪᓗᑎᒃ ᐊᔪᙱᓐᓂᕐᒥᒃ, ᐱᓕᕆᔾᔪᓯᑦᑎᐊᕙᐅᓛᓂᒃ, ᐊᒻᒪ ᐃᓕᖅᑯᓯᕆᔭᐅᔪᒃᑯᑦ ᑐᙵᕕᖃᕐᓗᑎᒃ 

ᐱᓕᕆᔾᔪᓯᕐᓂᒃ ᐱᑦᑕᐃᓕᑎᑦᑎᓂᕐᒧᑦ ᐊᒻᒪ ᑭᐅᔾᔪᑕᐅᔪᓂᒃ. ᐊᑕᐅᑦᑎᒃᑯᑦ, ᓴᙱᓕᖅᑎᑦᓯᓂᐊᖅᑐᒍᑦ ᐃᑲᔪᖅᑐᕐᓂᕐᒥᑦ 

ᐊᓐᓇᑦᓯᒪᔪᓄᑦ, ᐃᓚᒌᓄᑦ, ᓄᓇᓕᓐᓄᓪᓗ, ᓯᕗᒧᐊᑦᑎᑦᓯᓂᕐᒥᑦ ᓄᓇᖃᖅᑳᖅᓯᒪᔪᓂᑦ-ᐊᐅᓚᑕᐅᔪᓂᑦ 

ᐋᖅᑭᒋᐊᕈᑎᓂᑦ ᐃᓕᑕᖅᓯᓂᕐᒥᑦ ᐊᑦᑐᐃᓂᖃᕐᔪᐊᖅᑐᓂᑦ ᑭᖑᕚᕇᓄᑦ ᖁᐊᖅᓵᖅᓯᒪᓂᕐᒧᑦ. 

 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᐱᓕᕆᖃᑎᒌᒃᐳᑦ ᑐᓴᖅᑎᑦᑎᓇᓱᒃᖢᑎᒃ ᓄᑖᓂᒃ ᓴᖅᑭᑕᐅᔪᓂᒃ ᓲᕐᓗ 

ᖁᓄᔪᕐᓂᐊᖅᑕᐅᔪᓄᑦ ᑭᐅᔨᑦ ᐊᒻᒪ ᓄᑕᖅᑲᓂᒃ ᑭᒡᒐᖅᑐᐃᕝᕕᖕᓂᒃ, ᐊᒻᒪ ᓴᖅᑭᑦᑎᔪᒪᓪᓗᑎᒃ ᑲᑐᔾᔨᖃᑎᒌᒡᓗᑎᒃ 

ᐃᑲᔫᑎᒃᓴᓂᒃ, ᐅᑯᓂᖓᓗ ᐱᓕᕆᔾᔪᑎᒃᓴᑦ ᐊᒻᒪ ᖃᓄᐃᓕᐅᕈᑕᐅᔪᒪᔪᑦ ᐋᖅᑭᒋᐊᖅᑕᐅᔪᓐᓇᖅᑐᑦ ᓄᓇᕘᓕᒫᒥ. 

ᐱᓇᓱᐊᕐᓂᖅ ᓴᙱᔪᒥᑦ ᐅᑭᐅᖅᑕᖅᑐᓕᒫᒥᑦ ᑲᑐᔾᔨᖃᑎᒌᓐᓂᕐᒥᑦ ᐊᖏᖅᓯᒪᓂᖃᖅᑐᖅ ᐱᐅᓯᕚᓪᓕᑎᑦᓯᓂᕐᒥᑦ 

ᐊᑦᑕᕐᓇᖅᑕᐃᓕᒪᓂᕐᒥᑦ ᖃᓄᐃᖏᑦᓯᐊᕐᓂᕐᒥᓪᓗ ᓄᓇᓕᑦᑎᓐᓂᑦ. 

 

ᐅᖃᖅᑏ, ᓯᕗᒧᑦ ᐃᖏᕐᕋᕙᓪᓕᐊᑎᓪᓗᑕ ᓄᓇᕗᑦ ᒐᕙᒪᐅᓪᓗᑕ, ᑲᓇᑕᐅᑉ ᒐᕙᒪᒃᑯᖏᑦᑕᐅᖅ ᐱᓕᕆᖁᖕᒥᔭᕗᑦ. 

ᑲᓇᑕᒥ ᖃᓄᖅᑑᕈᑎᓄᑦ ᐸᕐᓇᐅᑦ ᓄᖅᑲᖅᑎᑦᑎᓂᐊᕐᓗᓂ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ 

ᐱᕐᔪᐊᖑᖕᒪᑦ ᐃᑲᔫᑕᐅᓪᓗᓂ ᐱᔨᑦᑎᕋᐅᑎᑦᑎᓐᓄᑦ ᐋᖅᑭᑦᑎᐊᖅᓯᒪᓕᖅᑎᓪᓗᒋᑦ, ᓴᙱᒃᑎᒋᐊᕐᓗᒋᑦ 

ᓄᖅᑲᖅᑎᑦᑎᔾᔪᑎᑦ, ᐊᒻᒪ ᐃᑲᔪᖅᓱᕐᓗᒋᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᑦ. ᑭᓯᐊᓂᓕ, ᓄᓇᓖᑦ 

ᑭᙴᒪᒋᔭᖏᑦ ᐊᒥᓱᕈᖅᐸᓪᓕᐊᑐᐃᓐᓇᖁᓪᓗᒋᑦ, ᑲᓇᑕᐅᑉ ᒐᕙᒪᒃᑯᖏᑦ ᓄᑖᕈᕆᐊᖅᑎᑦᑎᔭᕆᐊᓖᑦ ᐊᒻᒪ 

ᐊᒥᓱᕈᕆᐊᕐᓗᒋᑦ ᑮᓇᐅᔭᑦ ᑐᓂᒪᓂᖏᑦ ᐊᕐᕌᒍᓄᑦ ᐊᒥᐊᒃᑯᓄᑦ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖓᓐᓂᑦ. 

 

ᐊᑭᑦᑐᖅᐸᓪᓕᐊᑐᐃᓐᓇᖅᑎᓪᓗᒋᑦ, ᐃᓚᖃᖅᖢᑎᒃ ᐊᒃᑐᐃᓂᕆᔭᐅᔪᓂᒃ ᐊᖏᔫᑎᓂᒃ ᐊᐅᓚᔪᓐᓇᐅᑎᓂᒃ ᐊᒻᒪ 

ᐅᓇᑕᖅᑐᒃᓴᓄᑦ ᐱᓕᕆᐊᓂᒃ ᐅᑭᐅᖅᑕᖅᑐᒥ, ᑮᓇᐅᔭᓂᒃ ᐊᑐᕐᓂᖅᓴᐅᔭᕆᐊᖃᕐᒪᑕ ᐃᓄᐃᑦ 

ᐊᑦᑕᕐᓇᙱᑦᑐᒦᖁᓪᓗᒋᑦ ᐊᒻᒪ ᖃᓄᐃᙱᑦᑎᐊᖁᓪᓗᒋᑦ. ᒫᓐᓇᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕈᓯᐊᑦ 

ᐋᖅᑭᒋᐊᖅᑕᐅᔭᕆᐊᖃᕐᒥᔪᑦ ᐊᔾᔨᖃᖁᓪᓗᒋᑦ ᐊᔾᔨᐅᙱᑦᑐᑦ ᑮᓇᐅᔭᓕᕆᓐᓇᐅᑉ ᑲᒪᒋᔭᒃᓴᖏᓐᓂᑦ ᐅᑭᐅᖅᑕᖅᑐᒥᑦ 

ᒐᕙᒪᓂᑦ, ᑖᒃᑯᐊ, ᖃᓪᓗᓈᑑᙱᑦᑐᖅ ᐱᔪᓐᓇᖕᓂᖃᕐᕕᐅᔪᓂᑦ, ᐱᒻᒪᕆᐅᔪᓂᑦ ᐱᔨᑦᑎᕋᖅᐸᓪᓗᑎᒃ 

ᓄᓇᖃᖅᑳᖅᓯᒪᔪᓄᑦ. 

 



 

 

ᐅᖃᖅᑏ, ᐅᖃᐅᓯᖃᓚᐅᕆᕗᒍᑦ ᐱᒻᒪᕆᐅᓂᖓᓂᒃ ᔪᐊᑕᐅᑉ ᑐᙵᕕᖓᓂᒃ ᐊᒻᒪᓗ ᐃᓄᐃᑦ ᓱᕈᓯᖏᑦ 

ᓯᕗᓪᓕᐅᑎᒋᐊᖃᕐᓂᖏᓐᓂᒃ. ᑖᒃᑯᐊ ᐱᓕᕆᐊᒃᓴᑦ ᐱᒻᒪᕆᐊᓘᓯᒪᕗᑦ ᒪᑐᓯᓂᕐᒧᑦ ᐱᔨᑦᑎᕋᕐᕕᖃᕐᓂᕐᒧᑦ 

ᐱᑕᖃᙱᓐᓂᕆᔭᖏᓐᓂᒃ ᓄᑕᖅᑲᓄᑦ ᐃᓚᒌᓄᓪᓗ, ᑕᒪᓐᓇᓗ ᑕᑯᔭᕆᐊᖃᙱᖦᖢᑎᒍᑦ ᑕᒪᓐᓇ 

ᑲᔪᓯᕙᓪᓕᐊᓂᕆᔭᐅᔪᖅ ᐅᑎᖅᑎᑕᐅᕙᓪᓕᐊᑎᓪᓗᒍ. 

 

ᐅᖃᐅᓯᒃᓴᕗᑦ ᑐᑭᓯᓇᖅᑐᖅ: ᐅᑭᐅᖅᑕᖅᑐᒥ ᓂᐱᖏᑦ ᑐᓴᖅᑕᐅᔭᕆᐊᖃᖅᐳᑦ, ᐊᒻᒪ ᐅᑭᐅᖅᑕᖅᑐᒥ ᐱᓪᓚᕆᒃᑐᑦ 

ᐋᖅᑭᒃᓯᔭᕆᐊᖃᖅᐳᑦ ᑲᓇᑕᒥ ᑮᓇᐅᔭᓕᐅᕈᑕᐅᔪᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ, ᓇᖕᒥᓂᖁᑎᖃᖅᑎᐅᑉ ᓇᖕᒥᓂᖏᑦ, 

ᐊᒻᒪ ᐋᖅᑭᒋᐊᕈᑎᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ: ᐊᖓᔪᖅᑳᑉ ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᐹᒥᓚ ᒍᕌᔅ.  

 

ᐊᖓᔪᖅᑳᑉ ᐅᖃᐅᓯᖓ 641 - 6(2): ᑮᓇᐅᔭᒃᑯᑦ ᐃᑲᔫᓯᐊᑦ ᓄᓇᕘᑉ ᐃᓕᓐᓂᐊᖅᑎᖁᑎᖏᓄᑦ (FANS) 

ᑕᑯᒃᓴᒧᑦ ᐊᓯᔾᔨᖅᑐᓐ (ᒍᕌᔅ) 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᑲᔪᖅᓱᖅᑕᐅᓪᓗᑕ 

ᒪᓕᒐᓕᐅᖅᑎᓄᑦ ᐊᐅᓚᑦᓯᒐᑦᑕ  ᐱᐅᓯᕚᓪᓕᕈᑎᒻᒪᕆᓐᓂᒃ ᑮᓇᐅᔭᓕᒃ ᐃᑲᔫᑎᓄᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᐊᑭᑦᑐᕆᐊᖅᑕᐅᖁᓪᓗᒋᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ ᐲᔭᖅᑕᐅᓗᑎᓪᓗ ᐊᕝᕕᐊᕈᑎᐅᔪ ᓯᓚᑦᑐᓴᕐᕕᓐᓂ 

ᐃᓕᓐᓂᐊᖅᑎᓄᑦ. 

 

ᐊᕐᕌᒍᕋᓴᕐᓂᒃ ᑲᑐᔾᔨᖃᑎᒌᒍᑎᖃᕐᓂᒃᑯᑦ ᓄᓇᕗᑦ ᑐᙵᕕᒃᑯᓐᓂᒃ, ᕿᒥᕐᕈᔭᐅᓯᒪᓪᓗᑎᓪᓗ 

ᑐᓴᕆᐊᕐᕕᖃᖅᓯᒪᓪᓗᑕᓗ ᒪᓕᒐᓕᐅᖅᑎᓂᒃ, ᐋᖅᑭᑦᓱᖅᑕᐅᓚᕿᓯᒪᔪᖅ ᓄᑖᖅ ᓯᓚᑦᑐᓴᕐᕕᓐᓂ ᐃᓕᓐᓂᐊᖅᑎᓄᑦ 

ᐃᑲᔫᑎᓄᑦ ᐱᖁᔭᖅ, ᐊᑕᖏᖅᑐᓄᑦ ᐊᖏᖅᑕᐅᓚᐅᖅᑐᑦ ᒫᑦᓯᒥ. ᓱᓕ ᐱᓕᕆᐊᖑᒐᓗᐊᖅᑎᓪᓗᒍ ᐱᖁᔭᕐᓂᒃ 

ᐊᐅᓚᑦᓯᔾᔪᑎᖏᑦ ᐱᖁᔭᖅ ᐊᑕᖏᖅᑐᒥᒃ ᐊᑐᓕᖅᑎᑕᐅᖁᓪᓗᒍ, ᒫᓐᓇᑲᐃᓐᓇᕐᒧᑦ ᐊᓯᔾᔨᖅᓯᓯᒪᔪᒍᑦ, 

ᑮᓇᐅᔭᖃᖅᑎᑕᐅᓪᓗᓂ ᐱᓕᕆᕕᑦᑎᓐᓂ, ᐃᓕᓐᓂᐊᖅᑏᑦ ᐱᕚᓪᓕᕈᑎᖃᑦᓴᐅᑎᒋᖁᓪᓗᒋᑦ. 

 

ᐅᖃᖅᑎᑦᑎ¬ᔩ, ᑖᒃᑯᐊ ᐊᓯᔾᔨᖅᑕᐅᓂᐊᖅᑐᑦ ᐃᒫᒃ ᑐᑭᓖᑦ: 

 

• ᖁᕝᕙᕆᐊᖅᑕᐅᓗᑎᒃ ᐃᓅᓇᓱᐊᕐᓂᕐᒧᑦ ᐃᓪᓗᓕᕆᓂᕐᒧᓪᓗ ᐃᑲᔫᑎᑦ, 

 

• ᐊᔪᕐᓇᖏᓐᓂᖅᓴᐅᓕᕐᓗᓂ ᖃᕆᓴᐅᔭᒃᑰᕈᑎᖏᑦ ᑮᓇᐅᔭᖅᑖᕈᑎᓄᑦ ᐃᓄᓐᓄᑦ ᐃᓕᓐᓂᐊᖅᑎᓄᑦ ᐊᒻᒪᓗ 

ᐊᑭᓕᕆᐊᑐᒍᓐᓃᕋᑦᓴᐃᑦ ᐊᑐᖅᑐᐊᖅᑕᒥᓂᖏᑦ ᐊᓯᖏᓐᓄᑦ ᐃᓄᐃᑦ ᐃᓕᓐᓂᐊᖅᑎᓄᑦ, 

 

• ᐊᑭᑦᑐᕆᐊᖅᑕᐅᓗᑎᒃ ᐊᔪᕈᑎᓕᓐᓄᑦ ᑮᓇᐅᔭᖅᑖᑦᓴᑦ, 

 

• ᐊᓯᔾᔨᖅᑕᖅᑕᐅᒍᓐᓇᕐᓂᖅᓴᐅᓗᑎᒃ ᐃᓕᓐᓂᐊᕐᕕᓐᓄᑦ ᐊᑎᓕᐅᖅᓯᒪᒋᐊᖃᕐᓂᕐᒧᑦ ᖃᖓᒃᑰᕆᐊᖃᕐᓂᖏᑦ, 

ᐊᒻᒪᓗ 

 

• ᐊᔪᕐᓇᖏᓐᓂᖅᓴᐅᓕᕐᓗᓂ ᐅᑎᕈᓐᓇᕐᓂᖏᑦ ᐃᓕᓐᓂᐊᖅᑏᑦ ᐊᑭᓕᑦᓴᖃᖅᑐᒥᓃᑦ. 

 

ᑖᒃᑯᐊ ᓄᑖᑦ ᐃᑲᔫᑎᑦ ᐊᑑᑎᖃᕐᓂᐊᖅᑐᑦ ᐊᑭᓗᐊᓕᕐᓂᖓᓄᑦ ᐃᓅᓇᓱᐊᕐᓂᕐᒧᑦ, ᑮᓇᐅᔭᖅᑎᒍᓪᓗ 

ᐊᔪᖅᓴᙱᓂᖅᓴᐅᓕᕐᓗᑎᒃ ᐃᓕᓐᓂᐊᖅᑏᑦ, ᑐᕌᒐᖃᕐᓂᖅᓴᐅᓕᖁᓪᓗᒋᑦ ᐃᓕᓐᓂᐊᖅᑕᒥᓄᑦ. ᐊᕐᕌᒎᓛᖅᑐᒥ, 

ᑐᕌᒐᖃᖅᑐᒍᑦ ᐊᑐᓕᖅᑎᑦᓯᓂᕐᒧᑦ ᐊᑕᖏᖅᑐᓂᒃ ᐱᓕᕆᐊᒥᒃ ᓄᑖᕐᖑᕆᐊᖅᓯᓂᕐᒥᒃ, ᑮᓇᐅᔭᖅᑎᒎᖏᑦᑐᖅ 

ᐃᓕᓐᓂᐊᕐᓂᕐᒧᑦ ᐃᓅᓯᓕᕆᓂᕐᒧᓪᓗ ᐃᑲᔫᑎᓂᒃ. 

 

ᐅᖃᖅᑎᑦᑎᔩ, ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᓕᒫᑦ, ᐱᓗᐊᖅᑐᒥ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ 

ᐃᖅᑲᓇᐃᔭᖅᑎᖏᓪᓗ, ᐊᔪᐃᖅᑐᐃᒍᑎᖃᖅᓯᒪᓂᖏᓐᓄᑦ, ᑕᖃᔫᔮᕈᓐᓇᕋᑎᒃ ᐱᓕᕆᕙᑦᑐᑦ, ᐊᑑᑎᖃᑦᓯᐊᖅᑐᓂᒃ 

ᐊᑐᓕᖁᔨᔾᔪᑎᓕᐅᖅᓯᒪᓂᖏᓐᓄᑦ ᓱᓕᑦᓯᐊᖅᑐᒃᑯᓪᓗ ᑲᑐᔾᔨᖃᑎᒌᒍᑎᖃᖅᓯᒪᓂᖏᑦ. ᖁᔭᓐᓇᓃᕈᒪᒻᒥᔭᒃᑲ ᓄᓇᕗᑦ 



 

 

ᑐᙵᕕᒃᑯᑦ ᐃᑲᔪᖅᓯᒪᓂᖏᓐᓄᑦ ᑲᑐᔾᔨᖃᑕᐅᓯᒪᓂᖏᓐᓄᓪᓗ ᑕᒪᓐᓇ ᐱᓕᕆᐊᖑᑎᓪᓗᒍ. ᑭᖑᓪᓕᖅᐹᒥᓗ, 

ᖁᔭᓐᓇᒦᕈᒪᔭᒃᑲ ᓄᓇᕗᒻᒥ ᐃᓕᓐᓂᐊᖅᑏᑦ ᐅᑕᖅᑭᒍᓐᓇᑦᓯᐊᖅᓯᒪᓂᖏᓐᓄᑦ ᐱᓕᕆᖃᑎᒌᑦᑎᓪᓗᑕ 

ᑐᙵᕕᓕᐅᕐᓂᕐᒧᑦ ᐃᑲᔪᖅᓱᐃᒍᑎᑦᓯᐊᓕᐅᕐᓂᒧᓪᓗ ᐱᓕᕆᐊᒥᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 879 - 6(2): ᖃᓂᒻᒪᓯᖃᖅᑐᓄᑦ ᐃᓅᓕᓴᐅᑎᖏᑕ ᐊᑭᖏᑦ ᐃᓅᙱᑦᑐᓄᑦ 

ᓄᓇᕘᒥᐅᓄᑦ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᓇ 

ᐅᖃᐅᓯᐅᖃᑦᑕᖅᓯᒪᔪᖅ ᐃᓐᓇᐅᓂᖅᓴᐅᔪᓄᑦ ᓄᓇᕗᒻᒥᐅᑕᕐᓄᑦ ᐱᔭᕆᐊᑐᔪᑲᓪᓛᓗᓐᓂᑦ ᓵᖓᑦᑎᒋᐊᖃᖅᐸᒻᒪᑕ 

ᐋᓐᓂᐊᕐᕕᓕᐊᕆᐊᖃᓕᕋᐃᒻᒪᑕ ᐊᒻᒪᓗᑦᑕᐅᖅ ᐋᓐᓂᐊᕐᕕᒻᒥ ᐃᑲᔪᖅᑕᐅᑐᐃᓐᓇᕋᓱᑦᑐᑎᒃ.  

 

ᐅᖃᖅᑏ, ᑐᑭᓯᔭᕋ ᐃᓄᖑᓪᓗᑎᒃ ᐊᒻᒪᓗᑦᑕᐅᖅ ᐃᖅᑭᓖᑦ ᐊᓪᓚᖓᔪᐃᓪᓗ ᑲᓇᑕᒥ ᐊᑐᐃᓐᓇᖃᖅᑎᑕᐅᕙᒻᒪᑕ 

ᓇᓪᓕᐅᒃᑯᒫᖃᙱᒃᑲᓗᐊᖅᑐᑎᒃ ᐋᓐᓂᐊᕐᕕᓕᐊᕈᑎᔅᓴᓂᑦ ᐊᑭᓖᒍᑕᐅᕙᑦᑐᓂᒃ ᖃᖓᑦᑕᐅᑎᖏᓐᓂᒃ 

ᑐᔪᕐᒥᔾᔪᑎᖏᓐᓂᓗ ᐊᐅᓪᓚᕆᐊᖃᕋᐃᒻᒪᑕ ᐋᓐᓂᐊᕕᓕᐊᕐᓗᑎᒃ ᓄᓇᖓᑕ ᓯᓚᑖᓂ. 

 

ᓄᓇᕗᒻᒥᐅᑕᐃᑦ ᐃᓅᖑᙱᑦᑐᐃᑦ ᐊᓯᐊᒍᑦᑕᐅᖅ ᓇᓪᓕᐅᒃᑯᒫᖃᕆᐊᖃᕐᒥᒻᒪᑕ ᐋᓐᓂᐊᖅᑕᐃᓕᓕᕆᔾᔪᑎᒥᒃ 

ᐊᑭᓖᔾᔪᑕᐅᖃᑦᑕᓂᐊᖅᑐᓂᒃ ᐋᓐᓂᐊᕕᓕᐊᕆᐊᖃᑲᓪᓚᓂᖅᑲᑕ ᓄᓇᓕᖏᑦᑕ ᓯᓚᑖᓂ ᐅᕝᕙᓘᓐᓃᑦ ᓄᓇᕗᑦ 

ᓯᓚᑖᓂ.  

 

ᐅᖃᖅᑎ, ᐃᖅᑲᓇᐃᔭᖅᑎᖏᑦ ᓄᓇᕗᑦ ᒐᕙᒪᖓᑕ ᐃᓅᒃᐸᑕ, ᐃᓅᙱᑉᐸᑕᓘᓐᓃᑦ ᓇᓪᓕᐅᒃᑯᒫᖃᕐᖓᑕ 

ᐋᓐᓂᐊᕕᓕᐊᖅᑐᖅᓯᐅᑎᖏᓐᓂᒃ ᐃᖅᑲᓇᐃᔭᕐᕕᖓᒍᑦ. ᐊᓯᖏᑦᑕᐅᖅ ᐃᖅᑲᓇᐃᔭᖅᑏᑦ ᐋᓐᓂᐊᕕᓕᐊᕈᑎᓂᒃ 

ᓇᓪᓕᐅᒃᑯᒫᖃᖅᑎᑦᑎᕙᒻᒥᔪᐃᑦ ᐃᖅᑲᓇᐃᔭᖅᑎᖏᓐᓂᒃ. 

 

ᑭᓯᐊᓂᓕ, ᐃᓅᖑᙱᑦᑐᖅ ᓄᓇᕗᒻᒥ ᓄᓇᕗᒻᒦᑎᓪᓗᒍ ᐃᖅᑲᓇᐃᔭᕈᓐᓃᕐᓂᖅᑲᑦ ᐅᕝᕙᓘᓐᓃᑦ ᐃᓐᓇᐅᓂᕐᒥᓄᑦ 

ᓄᖅᑲᕐᓂᖅᑲᑦ, ᐊᒻᒪᓗᑦᑕᐅᖅ ᓄᓕᐊᖓᑕ ᐅᐃᖓᑕᓘᓐᓃᑦ ᓇᓪᓕᐅᒃᑯᒫᖏᓐᓂᒃ ᐊᑐᕈᓐᓇᐃᓪᓕᓗᑎᒃ 

ᐱᔭᕆᐊᑐᓪᓚᕆᓲᖑᒻᒪᑦ ᐋᓐᓂᐊᖃᓕᖅᑎᓪᓗᒋᑦ ᐱᒻᒪᕆᐅᔪᒥᒃ. ᑕᐃᒃᑯᐊᓗ ᑮᓇᐅᔾᔭᒃᓴᓗᐊᙱᑦᑐᓄᑦ 

ᐊᑭᑐᔪᐊᓘᒍᓐᓇᕐᖓᑦ ᑕᒪᓐᓇ.  

 

ᐅᖃᖅᑎ, ᐃᓕᓴᖅᓯᔪᖓ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᑲᔪᕈᑎᖃᖅᐸᒻᒪᑕ ᐃᓅᙱᑦᑐᓄᑦ ᐊᓯᖏᓐᓄᓗᑦᑕᐅᖅ 

ᐊᑭᑦᑐᕈᔾᔭᐅᓯᒪᔪᓄᑦ ᐋᓐᓂᐊᕕᓕᐊᖃᑦᑕᕈᑎᖏᓐᓂᒃ. ᑕᐃᒪᐃᒃᑲᓗᐊᖅᑎᓪᓗᒍ, ᐋᓐᓂᐊᕕᓕᐊᖅᑐᐃᑦ ᓇᒻᒥᓂᖅ 

ᐊᑭᓖᖅᑳᕆᐊᖃᖅᑎᑕᐅᓲᖑᒻᒪᑕ ᐅᑎᖅᑎᑕᐅᒍᓐᓇᓛᕋᓗᐊᕐᓗᑎᒃ ᑭᖑᓂᐊᒍᑦ. ᑖᓐᓇ ᑮᓇᐅᔭᖅᑎᒍᑦ 

ᐱᔭᕆᐊᑐᑎᑦᑎᓪᓚᕆᑉᐸᑦᑐᖅ ᐋᓐᓂᐊᕕᓕᐊᖅᑐᓄᑦ ᐃᓚᖏᓐᓄᓪᓗ.  

 

ᐅᖃᖅᑎ, ᐊᒥᓱᑲᓪᓛᓘᒻᒪᑕ ᐃᓅᙱᑦᑐᑦ, ᐃᓅᓯᒪᓕᐃᖅᑐᐃᑦ, ᐃᖅᑲᓇᐃᔭᖅᓯᒪᓕᖅᑐᐃᑦ ᕿᑐᕐᖓᒥᓂᒡᓗ 

ᐱᕈᖅᓴᐃᓯᒪᓕᖅᑐᐃᑦ ᓄᓇᕗᒻᒥ ᐃᓐᓇᕈᖅᐸᓪᓕᐊᑎᓪᓗᒋᑦ, ᐊᑯᓂ ᑕᒫᓂᒥᐅᑕᕈᖅᑎᓪᓗᒋᑦ ᑖᒃᑯᐊ 

ᐊᓪᓗᖅᑕᐅᓯᒪᖃᑦᑕᕐᖓᑕ ᐋᓐᓂᐊᕕᑦᑎᓐᓄᑦ. 

 

ᓈᒻᒪᔅᓯᑉᐸᑦ ᑖᔅᓱᒪ ᒥᔅᓵᓄᑦ ᐊᐱᖅᑯᑎᖃᕐᓂᐊᖅᑐᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑕ ᖂᑭᐊᖅ. 

 



 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 880 - 6(2): ᓄᓇᕐᔪᐊᕐᒥ ᐃᓅᓯᕐᒧᑦ ᑭᐱᓯᑦᑕᐃᓕᓂᕐᒧᑦ ᐅᓪᓗᖓ (ᖂᒃᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ, ᐅᓪᓗᒥ ᓯᑎᐱᕆ 10, 2025, ᓯᓚᕐᔪᐊᓕᒫᒥ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐅᓪᓗᕆᔭᐅᒻᒪᑦ. ᐅᖃᖅᑏ, ᓯᓚᕐᔪᐊᕐᒥᐅᖑᖃᑎᑦᑎᓐᓄᑦ ᐅᖃᖅᑯᖓ, 

“ᐃᑲᔪᖅᑕᐅᒋᐊᖃᕈᕕᑦ ᐃᑲᔪᖅᑎᔅᓴᖅᓯᐅᕆᑦ ᑭᓇᑐᐃᓐᓇᕐᒧᑦ ᑕᐃᒃᑯᓄᖓ ᐃᑲᔪᕈᓐᓇᖅᑐᓄᑦ ᐃᓵᒋᐊᕆᔅᓯ, 

ᐃᓵᒋᐊᖃᑦᑕᕆᔅᓯ ᐃᑲᔪᕈᓐᓇᖅᑐᓄᑦ.” 

 

ᐅᖃᖅᑎ, ᓯᓚᕐᔪᐊᓕᒫᖅ ᓄᓇᕐᔪᐊᓕᒫᖅ ᐱᑦᑎᐊᕐᓂᖃᕆᐊᖃᕐᖓᑦ ᐊᒻᒪ ᓇᓪᓕᒍᓱᓐᓂᖃᕆᐊᖃᖅᑐᓂᓗ. 

ᐊᓯᑦᑎᓐᓂᒃ ᐱᑦᑎᐊᖃᑦᑕᕆᔅᓯ ᑭᓇᑐᐃᓐᓇᐅᒐᓗᐊᕈᕕᑦ ᖃᓄᑐᐃᓐᓇᖅ ᐊᕐᓇᐅᒐᓗᐊᕈᕕᑦ, 

ᐊᖑᑕᐅᒐᓗᐊᕈᕕᓪᓘᓐᓃᑦ ᓇᒥᓘᓐᓃᑦ ᓇᑭᙵᔭᐅᒍᕕᓪᓘᓐᓃᑦ ᓄᓇᕐᔪᐊᓕᒫᖅ ᓇᓪᓕᓐᓂᖃᕆᐊᖃᕐᖓᑦ ᐊᒻᒪᓗ 

ᐱᑦᑎᐊᖃᑦᑕᐅᑎᒋᐊᖃᖅᑐᑎᒃ, ᐃᑉᐱᒋᖃᑦᑕᐅᑎᑦᑎᐊᕐᓗᑎᒃ. 

 

ᓯᕿᓂᕆᔭᐅᓚᐅᕐᓂᐊᖅᑯᑎᑦ ᑭᓇᑐᐃᓐᓇᐅᑉ ᐃᓅᓯᖓᓄᑦ, ᓯᕿᓐᓂᕋᐃᒻᒪᑦ ᐊᑲᐅᔪᐊᓘᕙᒻᒪᑦ. ᐊᒥᓱᓄᑦ 

ᐅᐸᑦᑕᐅᕙᒃᑲᒪ ᖃᐅᔨᒪᙱᑕᓐᓄᑦ ᓱᒻᒪᒃᑭᐊᕐᖓᐃ. ᑕᕐᕆᔮᓕᐅᓚᐅᖅᓯᒪᒐᒪ ᒪᓕᒐᓕᐅᖅᑎᕈᓚᐅᕐᓇᖓ 

ᒪᓕᒐᓕᐅᕐᕕᒻᒥ, ᐊᒥᓱᓄᑦ ᑕᑯᓐᓈᖅᑕᐅᓯᒪᔪᒥᒃ, ᐊᒥᓱᐋᓗᓐᓄᑦ ᑕᑯᓐᓈᖅᑕᐅᓯᒪᒻᒪᑦ ᐅᖄᓚᐅᑎᖏᑎᒍᑦ 

ᐅᖃᖅᐸᑦᑐᑎᓪᓗ ᐃᓅᓯᖓᓂᒡᒎᖅ ᐱᐅᓕᑦᑎᓐᓂᕋᒪ. 

 

ᐅᖃᖅᑏ, ᐊᒥᓱᓂᒃ ᐊᓯᐅᓯᒪᔪᖓ ᐃᒻᒥᓃᕐᓂᕐᒧᑦ ᐊᒻᒪ ᐊᓯᐅᔨᒃᑲᓐᓂᕈᒪᒍᓐᓃᕋᒪ. ᑭᓇᑐᐃᓐᓇᕐᓗ 

ᐊᓯᐅᔨᒃᑲᓐᓂᖁᙱᓐᓇᒃᑯ ᐃᒻᒥᓃᕐᓂᕐᒧᑦ. ᓱᒻᒪᑦ? ᐅᐱᓐᓇᕋᓂ ᓇᓪᓕᒋᔭᐅᒐᑦᑕ, ᐃᑉᐱᒋᔭᐅᑦᑎᐊᕋᓗᐊᕋᑦᑕ. 

ᑕᐃᒫᓪᓗ ᐃᓱᒪᒍᕕᑦ ᓇᓪᓕᒋᔭᐅᓱᒋᔪᓐᓃᕐᓂᕈᕕᑦ ᖃᐅᔨᒪᓂᐊᖅᑯᑎᑦ ᓇᓪᓕᒋᒐᒃᑭᑦ ᐊᒻᒪ ᐃᑉᐱᒋᑦᑎᐊᕈᒪᒐᒃᑭᑦ. 

 

ᐅᖃᖅᑏ, ᐱᑦᑎᐊᖅᑕᐅᖏᓐᓇᕈᒪᓲᖑᒐᑦᑕ ᐃᓅᓯᑦᑎᓐᓂ. ᓴᖅᑭᔮᖅᑎᖃᑦᑕᖅᓯᐅᒃ ᓇᓪᓕᒍᓱᓐᓂᕆᔭᓯ ᐊᓯᔅᓯᓐᓄᑦ 

ᖃᐅᔨᒪᕙᙱᓇᑦᑕ ᖃᓄᐃᑦᑐᒃᑰᕐᒪᖔᑕ ᖁᖓᖃᑦᑕᕋᓗᐊᕐᓗᑎᒃ, ᖃᓄᐃᙱᑦᑑᔮᕋᓗᐊᕐᓗᑎᒃ, ᑭᓯᐊᓂ ᐊᒥᓱᑦ 

ᐃᔨᖅᓯᓯᒪᕙᒻᒪᑕ ᐃᑉᐱᓐᓂᐊᓂᕆᔭᒥᓂᒃ, ᐃᑲᔪᖅᑕᐅᒋᐊᖃᕐᓂᕐᒥᓂᒃ. ᐊᐱᕆᖃᑦᑕᕆᔅᓯ ᖃᓄᐃᙱᒃᑲᓗᐊᕐᒪᖔᑕ.  

 

ᐅᖃᖅᑏ, ᑕᐃᒫᒃ ᑐᓴᕈᒪᔪᐃᓐᓇᐅᓲᖑᒐᑦᑕ, “ᖃᓄᐃᙱᒃᑲᓗᐊᖅᑮᑦ?.” ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 881 - 6(2): ᐃᓅᓯᕐᒧᑦ ᑭᐱᓯᑦᑕᐃᓕᓂᕐᒧᑦ ᐅᓪᓗᖓ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᖢᒋᓪᓗ ᑭᒡᒐᖅᑐᖅᑕᒃᑲ, ᓄᓇᕗᒻᒥᐅᓪᓗ. ᐱᓗᐊᙳᐊᖅᑐᒥᒃ 

ᐅᖃᐅᓯᖄᕐᔪᒍᒪᓪᓗᖓ ᐃᖕᒥᓃᖅᑕᐅᓕᓂᕐᒧᑦ ᐅᓪᓗᕆᔭᐅᑎᓪᓗᒍ ᐅᖃᐅᓯᕆᖅᑲᐅᔭᑎᓪᓗ ᓱᓕᓪᓗᑎᑦ 

ᐱᓕᕆᐊᕆᕕᒡᔪᐊᕋᓗᐊᕈᑦᑎᒍᑦ ᐃᓄᒃ ᓇᖕᒥᓂᖅ ᐋᖅᑭᒃᓯᓯᒪᓕᓱᖓᕈᓂ ᓄᖅᑲᖅᑎᑕᒃᓴᐅᑦᑎᐊᙱᒻᒪᑦ ᐊᑐᕈᒪᔭᖅ 

ᑖᓐᓇ ᐊᑐᕈᒪᙱᒃᑲᓗᐊᖅᖢᓂᐅᒃ. ᑐᓴᖅᓯᒪᔭᒃᑲ ᐊᒥᓱᐃᑦ ᐃᓕᓐᓂᐊᕕᖕᒥ ᐃᓅᓯᓕᕆᔨᐅᑎᓪᓗᖓ 

ᑐᓴᖅᓯᒪᓚᐅᖅᓯᒪᔭᒃᑲ ᐊᒥᓱᐃᑦ. 

 

ᐋᖅᑭᒃᓯᒪᓕᓱᖓᕌᖓᒥᒃ ᐊᔪᕐᓇᓪᓚᑦᑖᖅᑐᖅ. ᐃᓅᖃᑎᕗᓪᓗ ᐊᒥᓱᑦ ᐊᒃᑐᖅᑕᐅᓯᒪᓪᓗᑎᒃ ᑖᒃᓱᒧᖓ ᓇᖕᒥᓂᕐᓗ 

ᐊᒥᓱᓂᒃ ᐊᒃᑐᖅᑕᐅᖃᑕᐅᓯᒪᓪᓗᖓ ᐃᓅᓯᕐᒥᓂᒃ ᑭᐱᓯᓯᒪᔪᓂᒃ. ᑭᓯᐊᓂ, ᐃᑲᔫᑎᒃᓴᐃᑦ ᓴᖅᑭᑕᖃᕋᓗᐊᖅᑎᓪᓗᒍ 

ᓈᒻᒪᙱᓗᐊᕐᒪᑕ ᓱᓕ, ᑭᓯᐊᓂ ᑕᒡᕙ ᑕᐃᒪᓐᓇ ᐊᑐᖃᑦᑕᖅᐳᒍᑦ. ᓇᖕᒥᓂᖅ ᐃᓅᖃᑎᕗᑦ 

ᐅᖃᐅᑎᒃᑲᓐᓂᖃᑦᑕᕐᓚᕗᑦ ᐅᖃᓪᓚᖃᑎᖃᕆᐊᖃᕌᖓᕕᑦ ᐅᖃᓪᓚᖃᑎᖃᖃᑦᑕᕆᑦ. 

 

ᐱᙳᐊᑐᐃᓐᓇᙱᖦᖢᑎᐅᑯᐊ ᐱᔪᐃᑦ, ᐅᖁᒪᐃᑦᑐᒃᑰᕋᒥ. ᐊᒥᓱᑎᒍᑦ ᐅᖁᒪᐃᑦᑐᒃᑰᖅᑎᑕᐅᓯᒪᔪᒍᑦ ᐃᓚᙵᕐᓂᒃᑯᑦ 

ᓇᐅᒃᑯᑐᐃᓐᓇᖅ ᖃᓄᐃᑦᑐᑐᐃᓐᓇᑦᑎᐊᒃᑯᑦ. ᑕᐃᒃᑯᐊ ᐃᑲᔫᑎᒋᓇᓱᒃᑕᕗᑦ ᖃᓄᑭᐊᖅ ᐋᖅᑭᒃᑲᓐᓂᕆᐊᖃᕐᒪᑕ, 

ᑭᓯᐊᓂ ᑕᒡᕙ ᐊᑐᖅᐳᒍᖅ ᓱᓕ ᒫᓐᓇ ᐊᑐᖅᑕᐅᖃᑦᑕᖅᑐᖅ ᑖᓐᓇ. 

 



 

 

ᖃᓄᐃᓕᕝᕕᖃᓗᐊᙱᖦᖢᓂ, ᑭᓯᐊᓂ ᐃᓅᖃᑎᒃᑲ ᐅᖃᐅᑎᔪᒪᕙᒃᑲ, ᐱᓗᐊᙳᐊᖅᑐᐃᑦ ᒪᒃᑯᒃᑐᐃᑦ 

ᐅᖃᖃᑎᖃᕈᓐᓇᕌᖓᕕᑦ ᐅᖃᖃᑎᖃᖃᑦᑕᕆᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 882 - 6(2): ᓄᓇᕐᔪᐊᕐᒥ ᐃᓅᓯᕐᒧᑦ ᑭᐱᓯᑦᑕᐃᓕᓂᕐᒧᑦ ᐅᓪᓗᖓ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᖃᑎᒐ ᒥᔅᑕ ᒪᓕᑭ, ᓯᓚᑐᓂᐊᓕᒻᒥᒃ 

ᓇᓪᓕᐊᔾᔪᑎᖃᕋᑖᕐᖓᑦ ᐃᑉᐱᒍᓱᑦᑎᐊᖅᑐᓂᒃ ᑭᒃᑯᓕᒫᖓᔪᓂᒃ. ᒥᔅᑕ ᖂᑭᐊᖅ ᐅᖃᐅᓯᕆᖅᑲᐅᔭᖏᑦ ᖁᔭᒋᓪᓗᒋᓪᓗ 

ᒥᓂᔅᑕᐃᑦ ᐅᓪᓗᒥ ᐃᒻᒥᓃᖅᑕᐃᓕᓂᕐᒧᑦ ᐅᓪᓗᒋᔭᐅᑎᓪᓗᒍ. 

 

ᓇᓗᓇᙱᑦᑎᐊᕐᖓᑦ ᐃᓄᓕᒫᑦᑎᐊᑦ ᐊᑦᑐᖅᑕᐅᓯᒪᒻᒪᑕ ᓄᓇᕗᒻᒥ ᐃᓚᐃᖅᓯᒪᓂᕐᒧᑦ. ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓ ᐅᖃᖃᑦᑕᖅᓯᒪᒻᒪᑦ ᐊᒥᓱᑲᓪᓚᒻᒪᕆᓂᒃ ᐃᑲᔪᖅᑕᐅᕕᔅᓴᖅᑕᖃᖅᑐᖅ, ᑲᒪᑦᓯᐊᖅᑐᑦ 

ᐅᖄᓚᕕᔅᓴᐅᖃᑦᑕᖅᑐᓂ ᐊᑭᖃᙱᑦᑐᒥᒃ.  ᑕᐃᒃᑯᐊ ᖁᔭᓐᓇᒦᕈᒪᔭᒃᑲ ᓴᙱᔪᐊᓘᓪᓗᑎᒃ ᑮᓇᐅᔾᔭᔅᓴᓇᑎᒃ 

ᐅᖄᓚᐅᑎᓂᒃ ᑭᐅᖃᑦᑕᕐᖓᑕ ᐃᑲᔪᖅᓰᓪᓗᑎᒃ ᐃᒻᒥᓃᕆᐊᔅᓴᖅ ᐃᓱᒪᔪᓄᑦ. 

 

ᐊᒥᓱᐊᓘᑎᓪᓗᒋᑦ ᑳᑦᑐᐃᑦ, ᐊᔪᖅᓴᖃᑦᑕᖅᑐᐃᑦ, ᑕᒪᓐᓇ ᐃᓅᓯᕐᒥ ᐊᑦᑐᐃᑲᒻᒪᒍᓐᓇᕐᖓᑦ ᐊᒻᒪ 

ᓴᐱᓕᖅᑎᑦᑎᖃᑦᑕᕈᔪᔅᓯᒪᓪᓗᓂ, ᑭᓯᐊᓂ ᐃᖅᑲᐃᑎᑦᑎᒋᐊᕈᒪᔪᖓ ᓄᓇᕗᒻᒥᐅᓕᒫᑦᑎᐊᓂᒃ ᑕᑯᕋᓐᓈᖅᑐᓂᒃ 

ᐊᒥᓱᐊᓗᓐᓂᒃ ᐱᐅᓂᖃᕐᖓᑦ ᓄᓇᕗᑦ. ᐊᒻᒪ ᓯᕗᒧᑦ ᑕᑯᓐᓈᑦᑎᐊᖏᓐᓇᕋᓱᓪᓗᓂ ᐱᐅᔪᖅ ᐊᒻᒪ 

ᖁᕕᐊᓇᖅᑐᖃᕋᐃᑉᐸᑦ ᖁᕕᐊᒋᖃᑦᑕᕐᓗᒋᑦ.  

 

ᐃᖃᓗᒻᒥᐅᓕᒫᑦ ᑕᑯᓐᓈᖅᑐᐃᑦ ᐃᖅᑲᐃᑎᒍᒪᕙᒃᑲ ᐃᓵᔅᓯᒪᒋᑦ ᐃᓅᓯᕐᒥᒃ, ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᐱᓱᑦᑎᑦᑎᓂᐊᕐᖓᑕ 4-ᒨᖅᑲᑦ ᐅᓐᓄᓴ ᐊᒻᒪ ᐱᔭᕇᖅᑲᑕ ᐃᓄᒃᓱᒃ ᐃᓕᓐᓂᐊᕐᕕᖓᓂ ᓂᕆᖃᑎᒌᓐᓂᐊᖅᑐᑦ. 

ᐅᕙᓂ ᒪᓕᒐᓕᐅᖅᑏᑦ ᐱᖃᑕᐅᒍᓐᓇᔾᔮᙱᒻᒪᑕ 4-ᒨᖅᑲᑦ ᑭᓯᐊᓂᓕ ᓂᕆᔪᓅᕈᒪᓂᐊᖅᑐᖓ 

ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ ᖃᐃᖁᒻᒥᔭᕋᓗᐊᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᓯᒪᐃᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 883 - 6(2): ᐊᕐᕌᒍᑕᒫᖅ ᖁᕕᐊᓲᑕᐅᓲᖅ ᖃᒪᓂᑦᑐᐋᕐᒥᑦ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑰᖅᑲᒃᑲᑦᑕᐅᖅ ᖃᒪᓂᑦᑐᐊᕐᒥᐅᑦ 

ᐅᓪᓗᖃᑦᑎᐊᓪᓚᕆᓐᓂᐊᖅᑯᓯ. ᐅᖃᖅᑏ, ᐋᒡᒋᓯ 22ᒥᑦ 24ᒧᑦ, ᕼᐋᒻᒪᓚᖓ ᖃᒪᓂᑦᑐᐊᑉ ᐊᕐᕌᒍᑕᒫᖅᓯᐅᑎᖓᓂᒃ 

ᑲᑎᑎᑦᑎᔪᒻᒪᑕ ᓂᕆᖃᑎᒌᑦᑐᑎᑦ ᑕᓯᐅᑉ ᓵᖓᓂ. ᐊᒻᒪ ᐱᓇᓱᐊᕈᓯᐅᑉ ᓄᙳᐊᓂ ᐊᐅᓚᑦᑎᐊᓪᓚᕆᓚᐅᖅᑐᖅ, 

ᖁᓪᓕᕐᒥᓪᓗ ᐃᑯᒻᒪᓴᖅᑐᖃᔪᒋᓪᓗᓂ ᐃᓐᓇᑐᖃᑦᑎᓐᓄᑦ ᐳᑭᕐᓈᒧᑦ, ᐅᖃᐅᓯᖃᖅᑐᓂᓗ ᒪᐃᔭᕗᓪᓗ ᐅᕙᖓᓗ.  

 

ᐱᙳᐊᖃᑦᑕᔪᔪᐃᑦ, ᒧᒥᖃᑦᑕᖅᑐᑎᓪᓗ ᐃᑲᔪᖅᑕᐅᒋᐊᖅᑐᕈᓗᐃᑦ ᐃᒥᒐᖅᑕᑦᑕᐅᖅ ᖁᔭᓇᕆᕗᖅ ᒥᔅᑕ ᓲᑲᔅ 

ᓂᕆᑎᑕᐅᓪᓗᑎᓪᓗ, ᐊᒡᓂᑯ ᐄᒍᓪ ᐅᔭᕋᓐᓂᐊᑎᒃᑯᓐᓄᑦ ᐊᒻᒪ ᓈᓚᐅᑎᒃᑯᑦ ᐱᙳᐊᖅᑎᑕᐅᒋᓪᓗᑎᒃ ᐃᓚᖏᑦ 

ᐃᓐᓇᒻᒪᕆᓐᓄᑦ ᐊᓂᒍᓐᓇᖏᑦᑐᓄᓪᓗ. ᐊᒻᒪ ᕼᐋᑭᕐᕕᒻᒥ ᐱᙳᐊᖅᑎᑕᐅᔪᐃᑦ ᓱᕈᓘᔭᖃᑦᑕᔪᒻᒥᔪᑦ ᐳᓪᓚᑦᑕᔫᓂᒃ 

ᐊᒥᐊᕆᖃᑦᑕᖅᑐᑎᒃ ᐊᒻᒪ ᔭᐃᑲᑉ ᐅᖃᑦᓯᐊᖅ, ᕉᓴᓕ ᐱᓱᓗ, ᐋᓯᕙᓪᓗ ᖃᐃᓚᐅᕐᒥᔪᖅ ᐃᓕᓐᓂᐊᑎᑦᑎᖃᑦᑕᖅᑐᓂ 

ᓱᕈᓯᓛᓂᒃ ᐊᒻᒪᑦᑕᐅᖅ ᐊᐅᓚᓴᕐᓂᑭᓴᐅᑎᒋᓪᓗᑎᒃ ᐅᕝᕙᓘᓐᓃᑦ ᒧᒥᕐᓂᑭᓴᐅᑎᔪᑦ. 

 

ᑕᕝᕙᓂ ᖁᕕᐊᓇᓪᓚᕆᓚᐅᕐᖓᑦ ᐃᓛᒃ ᐊᐅᓚᑦᑎᐊᓪᓚᕆᓚᐅᖅᑐᓂ. ᖁᔭᓕᒍᒪᕙᕋ ᑭᐊᕋᓐ ᕼᐃᑉ 

ᕼᐋᒪᓚᒃᑯᓐᓂᙶᖅᑐᖅ ᑖᒃᑯᓂᖓ ᑲᑎᑎᕆᒍᓐᓇᓚᐅᕐᖓᑦ, ᐸᕐᓇᒍᓐᓇᓚᐅᕐᖓᑦ, ᐊᐅᓚᑦᑎᓪᓗᓂᓗ ᐊᒻᒪᓗ 

ᐱᔭᕇᕋᑦᑕ ᓴᓗᒻᒪᖅᓴᐃᒋᐊᖃᓚᐅᕐᒥᒐᑦᑕ ᐊᖏᕐᕋᖅᐸᓪᓕᐊᓕᖅᑎᓪᓗᒋᑦ.  

 



 

 

ᐅᓪᓗᒥ ᐅᖃᐅᓯᕆᒍᒪᕋᑖᕋᒃᑯ ᓯᓚᕐᔪᐊᕐᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐅᓪᓗᕆᔭᐅᑎᓪᓗᒍ. ᑕᐃᒫᒃ 

ᑲᑎᑎᑦᑎᖃᑦᑕᕐᓂᖅ ᖁᕕᐊᓱᑦᑎᑦᑎᖃᑦᑕᕐᓂᖅ ᐃᓅᖃᑎᒥᓂᒃ ᑲᑎᑎᑦᑎᖃᑦᑕᕐᓂᖅ, ᖁᕕᐊᓱᑦᑎᑦᑎᓂᖅ, 

ᐊᓕᐊᓇᐃᒍᓱᑦᑎᑦᑎᓂᖅ,  ᐃᖅᑲᐃᑎᑕᐅᓲᖑᒻᒪᑕ ᐃᓄᐃᑦ ᐊᓕᐊᓇᐃᒍᓱᒐᔅᓴᖅᑕᖃᕐᖓᑦ ᑕᖅᑳᓂ 

ᖁᕕᐊᓇᖅᑐᖅᑕᖃᕐᖓᑦ.  

 

ᓄᓇᕗᓕᒫᒥ ᑕᐃᒪᐃᖃᑦᑕᖁᓇᖅᑑᒐᓗᐊᖅ, ᑕᐃᒪᐃᖃᑦᑕᖅᑑᒐᓗᐊᖅ ᐃᓛᒃ, ᐊᒥᓱᐊᖅᑎᓂᖅᓴᐅᖃᑦᑕᖅᑲᑕᖃᐃ 

ᑕᐃᒫᒃ ᖁᕕᐊᓱᑦᑎᑦᑎᓗᑎᒃ ᓄᓇᓕᒻᒥ ᐃᓅᖃᑎᒌᑦ ᑲᑎᖃᑎᒌᑦᑎᑕᐅᖃᑦᑕᕐᓗᑎᓪᓗ ᐱᐅᓪᓚᕆᒃᑲᔭᖅᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.   

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 884 - 6(2): ᐃᓱᒪᒃᑯᑦ ᑕᕐᕆᔭᐅᓯᓕᐊᖓᓄᑦ ᐃᓕᓴᕆᔭᐅᓂᖏᑦ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, ᓄᓇᕗᒻᒥᐅᑦ, ᐃᒡᓗᓕᖕᒥᐅᖑᖃᑎᒃᑲ. ᐅᖃᖅᑎᑦᑎᔨ, ᒫᓐᓇ ᓇᖏᖅᓯᒐᒪ 

ᐅᐱᒍᓱᒍᒪᓪᓗᖓ ᓄᓇᕗᒻᒥᐅᓕᒫᑦ ᖃᐅᔨᒪᖅᑰᕐᒪᑕ ᐃᒡᓗᓕᖕᒥ ᐃᒡᓗᓕᖕᒥᐅᑕᕐᒥᒃ ᐊᔾᔨᓕᐅᕆᔪᒥᒃ 

ᑕᕐᕆᔭᒃᓴᓕᐊᓕᐅᓲᖑᔪᒥᒃ ᐱᑕᖃᕐᒪᑦ. ᑕᐃᒃᑯᐊ ᐱᓕᕆᖃᑎᒋᖃᑦᑕᖅᓯᒪᔭᖏᓪᓗ ᐅᐱᒋᔪᒪᓪᓗᒋᑦ ᑕᒪᑐᒪᓂ 

ᐱᓇᓱᐊᕈᓯᕐᒥ ᑐᓂᔭᐅᓵᕐᒪᑕ ᐅᐱᒋᔭᐅᓂᕐᒧᑦ ᑐᓐᓂᖅᑯᓯᐊᒥᒃ. ᐊᒻᒪ ᓯᐱᓯᒃᑯᑦ ᑐᓵᖃᑦᑕᓚᐅᕈᔅᓯ 

ᐅᓪᓗᑐᐃᓐᓇᐅᓕᖅᐸᑦ, ᓯᑎᐱᕆ 12ᒥ, ᑕᐃᓐᓇ ᑕᕐᕆᔭᓕᐊᕆᓵᖅᑕᖓᑦ ᐃᓱᒪᒃᑯᑦ ᓴᖅᑭᔮᖅᑎᑕᐅᓂᐊᕐᒪᑦ 

ᑎᓕᐅᕆᕙᔅᓯᑦᑕᐅᖅ ᑕᕐᕆᔭᕆᐊᖁᓪᓗᓯ.  

 

ᐃᓄᖕᓂᒃ ᐅᓄᖅᑐᓂᒃ ᑕᕐᕆᔭᒃᓴᓕᐊᓲᓂᒃ ᐱᑕᖃᓗᐊᙱᒻᒪᑦ, ᑖᒃᑯᐊ ᒪᑭᑉᐸᓪᓕᐊᔅᓲᔭᕐᒪᑕ ᐅᐱᒋᑦᑎᐊᖅᐸᒃᑲ ᐊᒻᒪ 

ᐃᓕᓴᕆᔭᐅᓯᒪᓂᖏᓐᓄᑦ ᐊᓕᐊᓇᐃᒍᓱᖃᑎᒋᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 885 - 6(2): ᐃᓕᓴᖅᓯᓂᖅ ᐄᕙ ᓇᑦᓯᐊᐱᒃᒥᑦ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᔾᔪᑎᖃᖅᑐᖓ ᐱᔾᔪᑎᖃᖅᑐᖓ ᓄᓇᖅᑲᑎᒋᔭᓐᓂᒃ ᕿᑭᖅᑕᕐᔪᐊᒥ 

ᓄᓇᖅᑲᑎᒋᔭᕗᑦ ᑖᓐᓇ ᐄᕙ ᓇᑦᑎᐊᐱᒃ, ᐃᓪᓗᑯᓗᒐ ᐃᓕᓐᓂᐊᖃᑦᑕᓚᐅᕐᒪᑦ ᐅᐱᒋᓯᒪᒐᑦᑎᒍᑦ ᐊᕐᕌᒍᓂᒃ 

ᐱᖓᓱᓂᒃ ᐃᓕᓐᓂᐊᕆᐊᕈᑎᖃᖃᑦᑕᓚᐅᕐᒪᑦ ᐊᐅᓪᓚᖅᑎᔪᓐᓇᖅᓯᓂᕐᒧᑦ ᐅᒥᐊᕐᔪᐊᒥ. ᐊᖁᑎᐅᓂᕐᒧᑦ 

ᐊᖁᒍᓐᓇᖅᓯᓂᕐᒥᒃ,  ᐃᑲᔪᖅᑎᐅᔪᓐᓇᕐᓂᕐᒥᒃ, ᐊᐅᓚᔾᔪᓯᖓ ᓱᓇᐃᑦ ᐋᖅᑭᔅᓯᒪᓂᖏᓪᓗ ᑲᒪᒋᔭᐅᔭᕆᐊᓖᑦ 

ᑕᒪᒃᑯᓂᖓ ᐊᔾᔨᒌᙱᑦᑐᓂᒃ,  ᑎᑭᑦᑐᒍᓗ ᐃᖃᓗᓕᕆᖃᑕᐅᓂᕐᒧᑦ ᐊᔾᔨᒌᙱᑦᑐᓄᑦ ᐃᖅᑲᒻᒥᐅᑕᓂᒃ 

ᐱᓇᓱᐊᕐᓂᐅᕙᑦᑐᓄᑦ. ᑖᓐᓇ ᐊᔪᕈᓐᓃᕈᑎᓂᕐᒥᒃ ᐃᓕᓴᕆᔭᐅᔾᔪᑎᑖᖅᓯᒪᒻᒪᑦ ᐅᐱᒋᑦᑎᐊᕋᑦᑎᒍ 

ᐊᐅᓚᑦᑎᔪᓐᓇᖅᓯᓂᕆᖃᑕᐅᓂᕆᓂᐊᖅᑕᖓ ᑭᖑᕝᕕᕆᐊᖃᕐᓂᕈᓂ ᐅᒥᐊᕐᔪᐊᕋᓛᕐᒥᒃ ᐅᕝᕙᓗ ᐅᒥᐊᒦᓪᓗᓂ 

ᐊᖏᓂᖅᓴᒥᒃ ᐃᑲᔪᕈᓐᓇᕐᓂᕐᒥᒃ ᑕᒪᒃᑯᓂᖓ ᐅᐸᓗᖓᐃᔭᖅᑎᑕᐅᓯᒪᒻᒪᑦ.  

 

ᐅᐱᒋᔾᔪᑎᒋᓗᐊᒃᑲᓐᓂᕐᒥᔭᕗᑦ, ᐅᖃᖅᑏ, ᐊᐃᔭᐅᖃᑦᑕᖅᓯᒪᓕᕐᒪᑦ ᓄᓇᑦᑎᓐᓂ ᕿᑭᖅᑕᕐᔪᐊᒥ ᐅᒥᐊᕐᔪᐊᒻᒪᕆᓐᓄᑦ 

ᐱᓕᕆᔨᐅᖃᑕᐅᓗᓂ ᓯᐊᓛᖑᑐᐃᓐᓇᕋᓂ, ᐊᔅᓱᐊᓗᒃ ᐃᑉᐱᒋᔭᐅᓪᓗᓂ ᐊᐃᔭᐅᑎᓪᓗᒍᓗ ᐅᔾᔨᕐᓇᓚᐅᕐᒥᒻᒪᑦ. 

ᐅᖃᐅᓯᖃᖅᐸᑦᑐᓂᓗ ᐅᒥᐊᕐᔪᐊᒥ ᐃᓄᐃᑦ ᐃᓕᖅᑯᓯᖏᓐᓂᒃ, ᖃᓄᐃᑦᑑᓂᑦᑎᓐᓂᒃ ᐅᑭᐅᖅᑕᖅᑐᒥ, ᖃᓄᖅ 

ᐱᓇᓱᖃᑦᑕᕐᒪᖔᑕᓗ. ᐅᐱᒋᒐᑦᑎᒍᑦ ᖁᔭᒋᓪᓗᒍ ᑖᓐᓇ. 

 

ᐃᒪᐃᓕᖅᑲᐅᒥᒻᒪᓪᓗ ᓂᓪᓕᐊᖃᑎᒋᓪᓗᒍ, ᐅᖃᖁᔨᓪᓗᓂ ᐱᓇᓱᐊᖃᑦᑕᖁᔨᓪᓗᓂ ᑕᐃᒫᒃ ᑭᓯᐊᓂ 

ᐱᔪᓐᓇᖅᓯᕙᓪᓕᐊᒍᓐᓇᕐᓂᐊᕋᑦᑕ ᐱᓇᓱᐊᖃᑦᑕᑐᐊᕈᑦᑕ. ᐅᖃᖅᑏ, ᐊᑏ ᑕᐃᒪᐃᓐᓂᖓᓄᑦ ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᔪᒪᓪᓗᒋᑦ ᓇᖏᖅᓯᔾᔪᑎᒋᕙᕋ, ᐃᓕᓴᕆᒐᑦᑎᒍ ᐅᐱᒋᓪᓗᑎᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 



 

 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, ᖁᕐᓗᖅᑐᕐᒧᑦ ᒪᓕᒐᓕᐅᖅᑎ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 886 - 6(2): ᐃᓅᓯᕐᒧᑦ ᑭᐱᓯᑦᑕᐃᓕᓂᕐᒧᑦ (ᐊᓇᕕᓗᒃ)  

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᑕᒪᓐᓇ ᐃᒻᒥᓃᕐᓂᖅ ᓲᕐᓗ ᑲᙳᒋᔭᐅᓪᓗᓂ 

ᐅᖃᐅᓯᕆᔭᐅᖃᑦᑕᖏᑦᑐᖅ. ᒪᒃᑯᐊ ᑲᙳᒋᔭᐅᔪᑦ ᐅᖃᐅᓯᕆᔭᐅᕙᙱᑦᑐᑦ, ᑖᓐᓇ ᐱᓗᐊᙳᐊᖅᑰᕐᒪᑦ 

ᑎᑎᕋᖅᕕᐅᕙᑦᑐᖅ ᖃᕋᓴᐅᔭᒃᑯᑦ.  

 

ᖃᓄᖅᑑᕈᑎᒃᓴᓕᐅᕐᓂᐊᕋᒪ ᒐᕙᒪᒃᑯᓐᓄᑦ. ᐃᖅᑲᓇᐃᔮᒥᒃ ᓄᐃᑦᑎᖁᔭᒃᑲ ᑕᒪᒃᑯᓂᖓ ᑕᑯᓐᓇᖃᑦᑕᕐᓂᐊᖅᑐᓂᒃ 

ᑎᑎᕋᖅᑕᐅᖃᑦᑕᖅᑐᓂᒃ ᐅᖄᓚᐅᑎᕋᓛᒃᑯᑦ ᖃᕋᓴᐅᔭᒃᑯᓪᓘᓐᓃᑦ, ᑕᐃᒪᓐᓇ ᑲᙳᒋᔭᐅᔪᑦ 

ᐅᖃᐅᓯᕆᔭᐅᖃᑦᑕᖏᑦᑎᓪᓗᒋᑦ ᑕᒪᓐᓇ ᐱᓗᐊᙳᐊᖅᖢᓂ ᒐᕙᒪᒃᑯᓐᓄᑦ ᖃᓄᖅᑑᕈᑎᒋᔭᐅᔭᕆᐊᓕᒃ 

ᐃᖅᑲᓇᐃᔮᒥᒡᓗ ᓄᐃᑦᑎᓗᑎᒃ. ᐃᒻᒪᖄ, ᑕᒪᓐᓇ ᐃᑲᔪᕐᓂᖃᕈᓐᓇᖅᑐᖅ ᐃᒻᒪᖄᓘᓐᓃᑦ ᐃᓱᒪᓕᕆᓂᕐᒧᑦ ᑐᕌᖓᔪᓂᒃ 

ᐃᖅᑲᓇᐃᔭᕐᕕᒻᒥᒃ ᑕᕝᕙᓃᖃᑕᐅᓗᓂ.  

 

ᖃᐅᔨᒪᒐᒪ ᑕᒪᒃᑯᐊ ᕙᐃᔅᕗᒃ ᐊᓯᖏᑦᑎᒍᓪᓗ ᐅᖃᐅᓯᕆᔭᐅᖃᑦᑕᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 887 - 6(2): ᓄᓇᕐᔪᐊᕐᒥ ᐃᓅᓯᕐᒧᑦ ᑭᐱᓯᑦᑕᐃᓕᓂᕐᒧᑦ ᐅᓪᓗᖓ (ᖃᕝᕕᒃ)  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᓪᓗ ᒪᓕᒐᓕᐅᖅᑎᐅᖃᑎᒃᑲ ᑕᓯᐅᔭᕐᔪᐊᕐᒥᐅᓪᓗ 

ᓂᕈᐊᖅᑎᒃᑲ.  

 

ᓰᑏᕝᕙ 10 ᑖᓐᓇ ᐃᒻᒥᓃᖅᑕᐃᓕᒪᓂᕐᒧᑦ ᑐᕌᖓᑎᑕᐅᖕᒪᑦ ᑲᓇᑕᓕᒫᒥ. ᐊᒻᒪᓗ ᒪᓕᒐᓕᐅᖅᑎᐅᓪᓗᑕ ᑕᐃᓐᓇ 

ᐅᑎᕐᕕᒋᒃᑲᓐᓂᑲᐃᓐᓇᕈᒪᒐᒃᑯ.  

 

“ᐆᓪᓛᖅ ᕙᐃᔅᕗᒃᑯᑦ ᑕᑯᖅᑲᐅᒐᒪ.  

ᐃᒻᒥᓃᖅᑐᖃᕐᒪᒡᒎᕐᖔᓯ ᒪᒃᑯᒃᑐᒥᒃ. 

ᕿᐊᕗᒍᑦ ᑕᕝᕙ ᐊᒥᓲᒻᒪᑕ.  

ᐊᑏ ᕿᐊᔪᓐᓇᖅᑎᑕᐅᓕ.  

ᒫᓐᓇ ᑕᐃᒪ ᖃᓄᐃᑦᑐᐊᓘᓕᖅᑐᓪᓕᐅᑯᐊ ᒪᒃᑯᒃᑐᑦ?  

ᑕᐃᒪᓐᓇ ᓲᕐᓗ ᐃᓯᔾᔪᑦᑐᑎᑐᑦ.  

ᑕᐃᒪᐃᓕᐅᖅᐳᑦ ᐊᐱᖅᓱᖅᐳᑦ.  

ᐃᑲᔪᖅᑕᐅᔪᒪᔪᑦ ᒪᒃᑯᒃᑐᑦ.  

ᐃᑲᔪᙶᓚᖃᑦᑕᖅᑯᑦ ᒪᒃᑯᒃᑐᑦ.  

ᑲᔪᓯᔪᓐᓇᕐᓂᐊᕋᑦᑕ.  

ᖃᓄᐃᓕᐅᖅᐸᑦ ᐊᑏ ᓄᖅᑲᖓᑲᐃᓐᓇᕐᓗᑎᑦ.  

ᐃᓱᒪᒋᓂᐊᖅᐸᑎᑦ ᐊᖓᔪᖅᑳᑎᑦ ᐃᓕᓐᓂᒃ ᓇᓪᓕᒍᓱᑦᑐᑦ.  

ᑕᐃᒪᓐᓇ ᐃᓱᒪᖃᑦᑕᕐᒪᑕ.  

ᖃᓄᖅ ᑕᒻᒪᖅᑐᕕᓂᐅᕗᖔᓚᖃᑦᑕᕐᒪᑕ ᐃᓱᒪᕈᓘᔭᓕᖅᖢᑎᒡᓗ.  

ᑕᐃᑲᓃᓚᐅᕈᒪᓕ ᑕᐃᒪ ᐃᒻᒥᓃᕋᔭᙱᓚᖃᐃ?  

ᖃᓄᕈᓘᔭᖅ ᐊᐱᖅᓱᖃᑦᑕᕐᖓᑕ ᐃᒻᒥᓂᒃ.  

ᑖᔅᓱᒥᖓᔅᓴᐃᓐᓇᖅ ᑕᐃᒃᑯᐊ ᑐᓴᕐᓂᐊᖃᑦᑕᖅᑐᑦ.  

ᐃᒻᒥᓃᖅᑕᐃᓕᒪᓂᖅ ᐃᓱᒪᒥᒃ ᓂᕆᕙᒻᒪᑦ.  

ᐊᑏ ᐃᓱᒪᒋᒍᒃ ᐊᓯᔾᔨᕐᓂᐊᖅᐸᓘᓐᓃᑦ.  

ᒫᓐᓇ ᑕᐃᒃᑯᐊ ᐃᓱᒪᒋᑐᐃᓐᓇᖅᐸᕗᑦ.  

ᑕᒫᓃᖃᑎᒋᔪᓐᓃᖅᑕᕗᑦ ᐊᔾᔨᙳᐊᖁᑎᒋᑐᐃᓐᓇᓕᖅᑕᕗᑦ.  



 

 

ᐊᒻᒪ ᐃᓯᔾᔪᒃᑯᑦ ᖃᓄᐃᒻᒪᑦ?  

ᐊᓈᓇᒐ ᕿᐊᕗᖅ.  

 

ᐅᖃᖅᑏ, ᒐᕙᒪᒃᑯᑦ ᐃᑲᔪᖁᕙᒃᑲ ᑕᒪᓐᓇ ᐱᕐᔪᐊᖑᑎᓪᓗᒍ ᐊᒻᒪ ᒪᓕᒐᓕᐅᖅᑎᐅᓂᐊᖅᑐᑦ ᑕᐃᒃᑯᐊ ᐊᑏ 

ᒪᒃᑯᒃᑐᓄᑦ ᑐᕌᖓᔪᓂᒃ ᓯᕗᓪᓕᐅᔾᔨᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 888 - 6(2): ᐃᓕᓴᕆᔭᖃᓐᓂᖅ ᕖᓕᒃᔅᒥᑦ(ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᓪᓕᕈᒪᖕᒥᕗᖓ ᓄᓇᕗᒻᒥᐅᑦ ᐊᒻᒪ ᑲᓇᑕᒥ 

ᐅᓪᓗᒥ ᐃᒻᒥᓃᖅᑕᐃᓕᒪᓂᐅᑉ ᐅᓪᓗᕆᒻᒪᒍ, ᑕᐃᒃᑯᐊ ᐃᓚᒌᑦ ᐊᒻᒪᓗ ᓯᕗᓪᓕᐅᓪᓗᑎ ᑕᐃᒃᑯᐊ 

ᐃᑲᔪᖅᑎᒋᔭᐅᖃᑦᑕᖅᑐᑦ, ᐄ’, ᐃᒻᒥᓃᖅᑕᐃᓕᒪᓂᖅ ᓄᖅᑲᖅᑎᑦᑐᒪᕙᕗᑦ ᐃᑲᔪᖅᑎᖃᐅᕐᒪᑕ ᑕᖅᑳᓂ.  

 

ᐅᖃᖅᑏ, ᐅᓪᓘᒻᒪᑦ ᒪᓕᒐᓕᐅᖅᑎᐅᓪᓗᑕ ᐅᓇ ᐃᓚᖓᑦ ᓇᓪᓕᐅᑎᖕᒪᑦ ᓇᓪᓕᐅᑎᑦᑎᐊᕇᓚᒍᒪᔭᕋ ᒥᔅᐳᕉᔅᑐ, 

ᐅᓪᓗᖃᑦᑎᐊᕆᑦ ᐊᒻᒪᓗ ᖁᔭᓐᓇᒦᒃ ᐅᓪᓗᒥ ᐃᓅᓚᐅᕋᕕᑦ.  

 

>>ᐃᓪᓚᖅᑐᑦ 

 

ᐅᓪᓗᖃᑦᑎᐊᕆᑦ.  

 

ᐅᖃᖅᑏ, ᐅᐊᑦᑎᐊᖅ ᒥᕐᖑᐃᖅᓯᕕᒻᒥ ᑕᒪᓐᓇ ᐅᖃᐅᓯᕆᔭᐅᖅᑲᐅᒻᒪᑦ ᐊᒻᒪᓗ ᑕᐃᒃᑯᐊ ᐃᓕᓴᕆᔭᐅᔪᑦ 

ᓂᕈᐊᖅᑕᕆᓪᓗᓂᔾᔪᒃ ᐃᓚᖓᑦ, ᕖᓕᒃᔅ ᑐᓗᒐᕐᓇᖅ ᓚᐳᕇ ᐊᑳᓈᖑᓂᕋᖅᑕᐅᕗᖅ ᐊᒻᒪ ᐅᐱᒋᔮᓗᒐ ᐊᑎᑦᑎᒍᑦ 

ᑕᐃᓐᓇ ᐃᓚᒋᒐᒃᑯ.  

 

ᑖᓐᓇ ᒪᒃᑯᒃᑐᖅ ᓯᕗᒃᑲᑦᑕᖅᑎᓪᓚᕆᐅᓯᒪᔪᖅ ᐱᙳᐊᕐᓂᓕᕆᓂᒃᑯᑦ ᐊᒻᒪ ᓯᕗᒃᑲᖅᑕᐅᓕᕇᖅᑐᖅ ᒫᓐᓇ ᓄᓇᕗᑦ 

ᖃᐅᔨᒪᓪᓗᓂᒋᑦ ᐊᖑᓇᓱᒃᑎᐅᓪᓗᓂ ᐊᒻᒪ ᐃᓚᒥᓐᓂ ᐃᓕᓐᓂᐊᕈᓘᔭᖃᑦᑕᕋᒥ ᐊᖑᓇᓱᓂᐅᑉ ᒥᒃᓵᓄᑦ 

ᑕᒪᒃᑯᐊᓕᒫᑦᑎᐊᖅ ᑎᒍᕙᓪᓕᐊᖏᓐᓇᖅᑕᖏᑦ, ᒥᑭᒋᐊᖅᑎ, ᐃᖃᓪᓕᕿᔨ, ᐊᖑᓇᓱᒃᑎ.  

 

ᐅᐱᒋᔮᓗᒋᕙᒋᑦ ᐊᒻᒪ ᓂᕆᐅᑉᐳᖓ ᐱᐅᔪᒧᑦ ᑎᑭᓛᕋᕕᑦ, ᐊᑏ ᓯᕗᓂᒃᓴᖃᑦᑎᐊᕐᓂᐊᖅᐳᑎᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ ᐅᖃᐅᓯᖏᑦ. ᓈᓴᐅᑎᓕᒃ 4, ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 

ᓈᓴᐅᑎᓕᒃ 5, ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ. ᓈᓴᐅᑎᓕᒃ 6, ᐅᖃᐅᓯᒃᑯᑦ ᐊᐱᖅᑯᑏᑦ.  

 

ᐱᒋᐊᓚᐅᙱᓂᑦᑎᓐᓂ ᐄ’, ᐅᓪᓗᒥ ᐊᐱᖅᑯᑎᒃᓴᐃᑦ ᐊᑏᓗ ᑕᐃᒃᑯᐊ ᐊᐱᖅᑯᑎᒋᔭᑎᑦ 

ᓇᐃᓪᓕᑎᖅᓯᒪᔾᔫᒥᓂᐊᖅᐸᓯᐅᒃ ᑭᐅᒑᖓᔅᓯᓗ ᓇᐃᓈᕐᔫᒥᓗᒍ. ᖁᔭᓐᓇᒦᒻᒪᕆᐊᓗᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1360 - 6(2): ᓄᖑᓴᐃᕚᓪᓕᕋᓱᖕᓂᖅ ᐱᕋᔭᖕᓂᒃᑯᑦ ᐃᒥᐋᓗᒃᑖᕆᔭᐅᓲᓂᒃ ᐃᒡᓗᓕᖕᒥᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒫᓐᓇ ᐊᐱᖅᓱᕈᒪᓪᓗᒍ ᒪᓕᒐᓕᕆᓂᕐᒧᑦ ᒥᓂᔅᑕᐅᔪᖅ, 

ᐱᔾᔪᑎᓕᖕᒥ ᐱᓕᕆᐊᖃᕐᓂᕐᒥᒃ ᐃᒥᐊᓗᓐᓂᑦ ᓂᐅᕕᐊᒃᓴᖃᖅᐸᒃᑐᓄᑦ ᐃᒡᓗᓕᖕᒥ.  



 

 

 

ᐅᖃᖅᑎᑦᑎᔩ, ᒥᓂᔅᑕ ᖃᐅᔨᒪᖕᒪᑦ ᐃᒡᓗᓕᖕᒥᑦ ᑭᒡᓕᖃᖅᑐᒥᒃ ᑎᑭᓴᐃᔪᓐᓇᕐᒪᑕ ᐃᒥᐊᓗᖕᓂᑦ, ᑭᓯᐊᓂᓕ 

ᑭᒡᒐᖅᑐᖅᑕᒃᑲ ᐃᒡᓗᓕᖕᒥ ᐃᓱᒫᓘᑎᖃᕐᒪᑕ ᐃᒥᐊᓗᖕᓂ ᓂᐅᕕᐊᒃᓴᖃᖅᐸᒃᑐᓂᒃ.  

 

ᐅᖃᖅᑎᑦᑎᔩ, ᒪᓕᒐᓕᕆᓂᕐᒧᑦ ᐱᓕᕆᕝᕕᐅᑉ ᐸᕐᓇᒃᓯᒪᔭᖏᑦ 2025-2026-ᒧᑦ ᐊᖏᖅᑕᐅᓯᒪᔪᑦ, 

ᓯᕗᓪᓕᐅᔾᔨᔪᒪᓯᒪᒻᒪᑕ 2025-ᒥᑦ ᐃᒪᐃᓕᖓᔪᖅ, “ᐱᓕᕆᖃᑎᒋᓗᒋᑦ ᐳᑭᖅᑕᓕᒃᑯᑦ ᐊᓯᖏᓪᓗ ᑎᒥᐅᔪᑦ ᑕᒪᑐᒧᖓ 

ᓄᓇᕗᒻᒧᐊᖅᑕᐅᕙᒃᑐᑦ ᐃᒥᐊᓗᐃᑦ ᓱᕐᕋᖕᓇᖅᑐᓪᓗ ᑲᑦᑐᖅᑎᑕᐅᓗᓂ.”  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑭᓱᓪᓚᕆᖕᓂᑦ ᐱᓕᕆᕝᕕᐊ ᐱᓕᕆᐊᖃᕐᒪᖔᖏᓐᓂᒃ ᐱᓕᕆᖃᑎᖃᕐᓂᒃᑯᑦ 

ᐳᑭᖅᑕᓕᖕᓂ ᑕᒪᑐᒪ ᐊᑲᐅᙱᓕᐅᕈᑎᐅᑉ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖏᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒪᓕᒐᓕᐅᖅᑎ 

ᑖᔅᓱᒥᖓ ᓴᖅᑭᑦᑎᒻᒪᑦ.  

 

ᐅᖃᖅᑏ, ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐅᖃᓪᓚᖃᑎᖃᖃᑦᑕᖅᑐᓪᓗ ᑎᑎᖅᑲᓂᐊᕐᕕᓐᓂᑦ 

ᐃᖅᑲᓇᐃᔭᖅᑎᐅᔪᓂᒃ ᐊᖅᑯᑎᒋᓪᓗᒋᑦ ᐸᓖᓯᒃᑯᑦ. ᐊᒻᒪ ᒪᑯᐊ ᐃᒥᐊᓗᐃᑦ ᓱᕐᕋᓇᖅᑐᓪᓗ ᑕᒪᒃᑯᐊ 

ᓄᖅᑲᖅᑎᔾᔫᒥᖁᓪᓗᒋᑦ ᑎᑭᓵᕆᔭᐅᖃᑦᑕᖅᑐᑦ ᒪᑯᓂᖓ ᐃᒥᐊᓗᓐᓂᑦ ᓱᕐᕋᓇᖅᑐᓂᓪᓗ ᒪᓕᒐᓕᕆᔨᒃᑯᑦ ᑕᒪᑐᒥᖓ 

ᑐᕌᒐᖃᖅᐳᑦ ᐊᒻᒪᓗ ᐸᓖᓯᒃᑯᑦ.  

 

ᐸᓖᓯᒃᑯᑦ ᐅᓄᑲᓪᓚᑦᑐᓂᑦ ᑕᒪᒃᑯᓂᖓ ᐃᒥᐊᓗᓐᓂᑦ ᓱᕐᕋᓇᖅᑐᓂᓪᓗ ᐊᖅᓵᖅᓯᖃᑦᑕᖅᑐᑦ ᔮᓄᐊᕆ 2025-ᒥᓂᑦ 

88-ᖏᖅᓱᖅᑐᑎᑦ ᐸᓖᓯᒃᑯᑦ ᐃᒥᐊᓗᓐᓂᑦ ᓱᕐᕋᓇᖅᑐᓂᓪᓗ ᐱᓚᐅᖅᑐᑦ.  

 

ᐊᖅᑯᑎᒋᓪᓗᑎᒃᑯᑦ ᖃᖓᑕᓲᑦ ᐊᒻᒪᓗ ᑎᑎᖅᑲᓂᐊᕐᕕᒻᒥ ᐃᖅᑲᓇᐃᔭᖅᑎᒋᔭᐅᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓂᒃ, ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᐱᓕᕆᔭᐅᒐᓗᐊᖅᑎᓪᓗᒋ ᓱᓕ ᑕᒪᓐᓇ ᐊᑲᐅᙱᓪᓕᐅᕈᑎᐅᓂᖓᓂ 

ᓄᓇᓕᓐᓄᑦ ᑕᑯᒃᓴᐅᑦᑎᐊᕐᒪᑦ. ᑭᓯᐊᓂᓕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒪᐃ 31, 2023 ᓄᓇᕗᒻᒥ ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕᖓ ᐸᓖᓯᒃᑯᓪᓗ 2022-

2025-ᒧᑦ ᑲᑐᑎᓪᓗᑎᒃ ᑐᕌᒐᔅᓴᒧᑦ ᐅᖃᐅᓯᔅᓴᓕᐅᓚᐅᕐᒪᑕ ᐃᓪᓗᒨᖅᑕᐅᓪᓗᓂ ᑎᑎᕋᖅᓯᒪᔪᖅ ᐃᓚᖓ 

ᐅᖃᖅᓯᒪᓪᓗᓂ ᓯᕗᓪᓕᖅᐹᖑᖃᑕᐅᔪᖅ ᐃᓚᖓ ᐅᖃᖅᑐᒍ ᓄᓇᕗᑦ ᒐᕙᒪᒃᑯᑦ ᐸᓖᓯᒃᑯᓪᓗ ᐊᖏᖅᓯᒪᑦᑎᐊᖅᐳᑦ 

ᐊᑦᑕᕐᓇᖅᑑᔪᓂᑦ ᐱᕋᔭᒍᑕᐅᕙᑦᑐᓂᓪᓗ ᓂᐅᕕᐊᔅᓴᖃᖅᐸᓐᓂᕐᒥᒃ ᐃᒥᐊᓗᒻᒥᒃ ᐊᒻᒪᓗ ᓱᕈᕐᓇᖅᑐᓂᒃ.  

 

ᒥᓂᔅᑕᐅᔪᖅ ᑭᓱᓪᓚᑦᑖᕐᓂ ᐱᓇᓱᔅᓯᒪᕙᑦ ᐱᓕᕋᑎᖃᖅᓱᑎᒃ ᐸᓖᓯᒃᑯᓐᓂᒃ. ᑕᒪᒃᑯᐊ ᐊᑦᑕᕐᓇᕈᑕᐅᕙᑦᑐᑦ 

ᓂᐅᕕᐊᔅᓴᖃᖅᐸᓐᓂᕐᒧ ᐃᒥᐊᓗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᐱᕆᒻᒪᑦ ᒪᓕᒐᓕᐅᖅᑎ.  

 

ᐃᖅᑲᖅᑐᐃᔪᓕᕐᔨᒃᑯᑦ ᓄᓇᕗᒻᒥᐅᓂ ᑲᑐᔾᔨᖃᑎᖃᑦᑎᐊᖁᔨᕗᑦ ᐅᖃᐅᓯᖃᖅᐸᓪᓗᑎᑦ ᑐᓴᕈᑎᒃ 

ᓂᐅᕕᐊᔅᓴᖃᖅᐸᑦᑐᓂᒃ ᐃᒥᐊᓗᓐᓂᓪᓗ ᑖᓐᓇ ᐅᓐᓂᖅᓯᐅᕈᑎᒋᔪᒪᓪᓗ ᓄᓇᕗᒻᒥ. ᑕᒪᓐᓇ ᓄᖅᑲᖅᑎᒍᓐᓇᕋᑦᑎᒍᑦ 

ᑐᓴᖅᑎᑦᑎᒋᐊᖅᐸᓪᓗᑕ ᖃᐅᔨᒪᔭᑦᑎᓐᓂᒃ ᐊᒻᒪ ᐅᖃᓘᑎᖃᖅᓱᓂ ᐅᖃᓗᕝᕕᐅᔪᓐᓄᐊᖅᑐᒥᒃ.  

 



 

 

ᐊᒻᒪ ᐅᖃᖅᑏ, ᐸᓖᓯᒃᑯᑦ ᓱᓕ ᐊᑐᐃᓐᓇᖅᐸᑉᐳᑦ ᑐᓴᖅᑎᑕᐅᒍᑎᒋᓯᒪᔭᕐᒥᓂᒃ ᖃᐅᔨᓴᓕᖅᓱᑎᒃ 

ᓂᐅᕕᐊᔅᓴᖃᖅᐸᑦᑐᓂᒃ ᐊᒻᒪᓗ ᐃᓚᒋᓪᓗᓂᔾᔪᒃ ᑎᑎᖅᑲᓂᐊᖅᑐᓕᕆᔨᒃᑯᑦ ᑲᓇᑕᒥ ᐊᒻᒪ ᑎᒻᒥᓲᓕᕆᔨᖁᑎᒋᔭᕗᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ, ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ. ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᓐᓇ ᓇᓗᓇᐃᒃᑲᓐᓂᕋᕕᐅᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖓᑦ ᐊᕐᕌᒍᑕᒫᕐᓂᐅᑎᖃᕋᑖᓚᐅᖅᑎᓪᓗᒋᑦ 

ᑲᔪᓯᑎᑦᑎᓚᐅᖅᐳᑦ ᐱᖁᔨᕗᖔᕈᑎᒥᒃ ᖃᓄᖅᑑᕆᐊᕈᑎᒃᑲᓐᓂᐅᒍᓐᓇᖅᑐᓂᑦ ᐃᒥᐊᓗᓐᓂᑦ ᓱᕈᕐᓇᖅᑐᓄᑦ 

ᓱᕐᕋᓇᖅᑐᓂᓪᓗ ᖃᐅᔨᓴᕈᑎᐅᒍᓐᓇᖅᑐᓂᑦ ᑎᑎᖅᑲᓂᐊᖅᑐᓕᕆᔨᒃᑯᓐᓂᑦ.  

 

ᐅᖃᖅᑏ, ᐃᑲᔪᖅᑐᐃᓪᓚᕆᑉᐳᖓ ᓄᖅᑲᖅᑎᑕᐅᔾᔫᒥᖁᓪᓗᒋᑦ ᐃᒥᐊᓗᓐᓂᒃ ᓂᐅᕕᐊᔅᓴᖃᖅᐸᓐᓂᖅ ᐃᒥᐊᓗᒻᒧᓪᓗ 

ᖃᓄᐃᓕᕈᑕᐅᔪᑦ ᓄᓇᓕᓐᓂ. ᒥᓂᔅᑕᐅᔪᖅ ᐊᖏᕈᓐᓇᖅᐹ ᐱᓕᕆᖃᑎᒋᓗᒋᑦ ᑲᓇᑕᒥ ᑎᑎᖅᑲᓂᐊᖅᑐᓕᕆᔨᒃᑯᑦ 

ᖃᐅᔨᓴᖅᑕᐅᒍᑎᔅᓴᑦᑎᐊᕙᐅᓂᖅᓴᓂᑦ ᐴᖅᓯᒪᔪᓂᒃ ᐱᒍᓐᓇᖅᓯᓕᖁᓪᓗᒋᑦ ᐋᖏᔮᕐᓇᖅᑐ ᐃᒥᐊᓗᓪᓗ 

ᓄᓇᕗᒻᒨᖅᐸᑦᑐᑦ ᐃᒡᓗᓕᒃ ᐃᓚᒋᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔨᓕᕆᓂᕐᒧᑦ ᒥᓂᔅᑕ, ᐹᒥᓚ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. ᐄ’, 

ᐊᖏᖅᓯᒪᑦᓯᐊᖅᐳᒍᑦ ᑲᓇᑕᒥ ᑎᑎᖅᑲᓂᐊᖅᑐᓕᕆᔨᒃᑯᖏᓐᓂᒃ ᐃᖅᑲᓇᐃᔭᖅᑎᖃᖅᓱᑕᓗ 

ᐃᖅᑲᖅᑐᐃᔨᓕᕆᔨᒃᑯᓐᓂᒃ. ᑖᒃᑯᐊ ᑲᓇᑕᒥ ᐊᖓᔪᖅᑲᐅᑎᖏᓐᓂᒃ ᑎᑎᖅᑲᓂᐊᖅᑐᓕᕆᔨᒃᑯᑦ ᐊᖏᔪᖅᑲᐅᑎᖏᓐᓂᒃ 

ᐱᓕᕆᖃᑎᖃᖅᐸᑉᐳᒍᑦ ᐊᒻᒪᓗ ᒥᓂᔅᑕᐅᓕᖅᑐᒥᒃ ᐅᖃᖃᑎᖃᕋᓱᑉᐸᔅᓱᑕ ᐃᓱᒫᓘᑎᑦᑎᓐᓂᒃ ᐅᖃᐅᔾᔪᕙᑦᓱᑎᒍᑦ 

ᑕᒪᒃᑯᐊᓗ ᑮᓇᐅᔭᑦ ᐊᑐᕈᓐᓇᖅᑐᑦ ᖃᐅᔨᓴᕈᑎᐅᒃᑲᓐᓂᕈᓐᓇᕋᔭᕐᓗᑎᒃ ᑎᑎᖅᑲᓂᐊᖅᑐᓕᕆᔨᒃᑯᓐᓄᑦ 

ᓯᕗᒧᐊᕈᑎᒋᔪᒪᓪᓗᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 1361 - 6(2): ᓱᕈᓯᓄᑦ ᖃᑕᙳᑎᒌᖑᔪᓄᓪᓗ ᐱᔨᑦᑎᕈᑕᐅᓲᑦ ᓄᓇᕘᒥᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᓪᓗᒍ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐱᕙᓪᓕᐊᓯᒪᓂᖓᓂᒃ ᐅᑎᕐᕕᖃᖅᐳᖓ ᑕᒪᒃᑯᐊ ᐃᖏᕐᕋᑦᓯᐊᙱᕈᑎᐅᓯᒪᔪᑦ ᑲᓇᑕᒥ ᑕᒻᒪᖅᓯᒪᔪᕐᓂᐊᖅᑎᒃᑯᑦ 

ᐅᓂᒃᑳᖏᓐᓂᒃ ᐃᓄᓕᕆᔨᒃᑯᑦ ᓱᕈᓯᓕᕆᔨᒃᑯᓪᓗ ᓄᓇᕗᒻᒥ. 

 

ᑖᒃᑯᐊ ᐃᓄᓕᕆᔨᒃᑯᑦ ᐸᕐᓇᐅᑎᒋᔭᖏᑦ ᐃᓚᒌᑦᓯᐊᕐᓂᖅ ᐱᓪᓗᒍ.  

 

ᑕᒪᒃᑯᐊ ᑎᑎᕋᕈᑕᐅᕙᑦᑐᑦ ᑐᖏᓕᖓᓂᒃ ᒥᓂᔅᑕᐅᑉ ᐱᒋᐊᕐᓂᖓᓂᒃ ᐊᐅᔭᐅᓚᐅᖅᑐᖅ ᐅᖃᖅᓯᒪᓚᐅᕐᒪᑕ 

ᐃᓄᓕᕆᔨᒃᑯᑦ ᖃᓄᐃᙱᑦᓯᐊᕐᓂᕐᒧᑦ ᐋᖅᑭᒋᐊᕆᔨᐅᓪᓗᑎᒃ ᑭᐅᒍᓐᓇᓂᕐᒥᒃ ᐱᓇᓲᑎᖃᕈᓐᓇᑦᓯᐊᕐᓂᕐᒥᒃ 

ᑭᐅᒍᓐᓇᑦᓯᐊᕐᓂᕐᒧᑦ. ᒥᓂᔅᑕᐅᔪᖅ ᑕᑯᑎᑦᓯᒍᓐᓇᖅᐸ ᐃᓂᓪᓚᔭᖅᓯᒪᓂᖏᓐᓂᒃ ᑕᒪᒃᑯᐊᓗ ᖃᓄᖅ 

ᐊᑦᑐᐃᓂᖃᖅᐸᒻᒪᖔᑕ ᓄᓇᕗᒻᒥ ᐊᑦᑐᖅᑕᐅᓂᖅᐹᖑᕙᑦᑐᑦ ᓄᑕᖅᑲᓄᑦ ᐃᓚᒌᓄᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᖅᓕᖅᑐᖅ) ᒪᒥᐊᒃᑲᓗᐊᖅᐳᖓ ᐊᐱᖅᑯᑎᐅᔪᖅ 

ᐃᒫᑦᓯᐊᑯᓗᒃ ᑐᓴᑦᓯᐊᙱᓐᓇᒃᑯ. ᐊᐱᕆᒃᑲᓐᓂᕈᓐᓇᕐᒪᖔᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᔅ ᐳᕉᔅᑐ, ᐊᐱᕆᒃᑲᓐᓂᕆᑦ ᐊᐱᖅᑯᑎᒋᓵᖅᑕᕐᓂᒃ. 

 



 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᓂᐱᑭᓐᓂᖅᓴᑯᓘᒐᒪᐃᓛᒃ ᒫᓐᓇ, ᑲᙳᓱᓗᐊᒧᓪᓗ.  

 

ᑖᓐᓇ ᑭᖑᓪᓕᖅᐹᖅ ᐊᐱᕆᓚᒍ ᑕᒪᓐᓇ ᑎᑎᕋᖃᖅᑎᒋᒍᑎᐅᕙᑦᑐᖅ ᑐᖏᓕᖓᑕ ᒥᓂᔅᑕᐅᑉ ᐊᐅᔭᖅ 

ᑕᑯᑎᑦᓯᓚᐅᕐᒪᑦ ᐃᓂᓪᓚᖓᒋᐊᖅᑕᐅᓂᖓᓂᒃ ᐃᓚᒌᑦ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᔪᑦ ᑭᐅᒍᓐᓇᑦᓯᐊᕐᓂᕐᒥᒃ 

ᖃᓄᖅᑑᒍᓐᓇᕐᓂᕐᒥᓪᓗ ᐱᓇᓲᑎᓂᒃ. ᑭᐅᒍᓐᓇᖅᐸ ᖃᓄᐃᓕᖓᓕᕐᒪᖔᑦ ᐃᓂᓪᓚᙵᒋᐊᕈᑎᐅᓯᒪᔪᖅ ᖃᓄᕐᓗ 

ᐊᑦᑐᐃᓂᖃᓪᓚᑦᑖᓂᐊᕐᒪᖔᑦ ᓄᓇᕗᒻᒥ ᐊᑦᑐᖅᑕᐅᓂᖅᐹᖑᕙᑦᑐᑦ ᓄᑕᖅᑲᓄᑦ ᐃᓚᒌᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᑖᔅᓱᒥᖓ ᓇᓗᓇᐃᖅᓯᑦᑎᐊᕋᕕᑦ. 

ᐊᐱᖅᑯᑎᑦᑎᐊᕙᓪᓚᕆᒃ ᑖᓐᓇ. ᑕᐃᒃᑯᐊ ᐅᓂᒃᑳᓕᐊᖑᓯᒪᔪᐃᑦ ᑕᒻᒪᖅᓯᒪᔪᖅᓯᐅᖅᑎᓄᑦ 

ᐱᓕᕆᕙᓪᓕᐊᓯᒪᕕᐅᑎᒻᒪᑕ ᐃᓄᓕᕆᔨᒃᑯᑦ ᐋᖅᑭᒋᐊᕆᐊᖃᖅᑐᔅᓴᓂᑦ ᐊᒻᒪᓗ ᐃᖅᑲᓇᐃᔭᖅᑏᑦ ᖃᓄᖅ 

ᐋᖅᑭᔅᓱᖅᓯᒪᔪᔅᓴᐅᒻᒪᖔᑕ ᐃᓚᖏᑦ ᐱᑕᖃᙱᓪᓚᕆᔅᓯᒪᓚᐅᕐᖓᑕ.  

 

ᑕᐃᒪ ᑖᒃᑯᐊ ᕿᒥᕐᕈᕙᓪᓕᐊᓯᒪᒐᑦᑎᒍ ᖃᓄᒃᑲᓐᓂᖅ ᐋᖅᑭᒋᐊᒃᑲᓐᓂᖅᑐᔅᓴᐅᒻᒪᖔᖅ. ᐱᕙᓪᓕᐊᔫᒐᓗᐊᖅ ᑭᓯᐊᓂ 

ᐱᔭᕇᙱᒻᒪᑦ ᓱᓕ, ᐃᓂᖏᑦ ᐋᖅᑭᔅᓱᖅᐸᓪᓕᐊᔪᑦ ᒫᓐᓇᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᒃᑲᓐᓂᕈᒪᓪᓗᖓ ᐃᓗᓕᒃᑲᓐᓂᖏᓐᓂᒃ ᐃᓂᓪᓚᒋᐊᖅᓯᒪᓂᔅᓯᓐᓂᒃ 

ᖃᓄᖅ ᐋᖅᑭᒍᑎᐅᑉᐸᓪᓕᐊᓂᐊᕐᒪᖔᑦ ᐱᔨᑦᓯᕋᐅᑎᐅᕙᑦᑐᓂᒃ. ᑖᓐᓇ ᐊᐱᖅᑯᑎᑦᓯᐊᕙᐅᖅᑰᕐᒪᑦ, ᑭᐅᔾᔪᑎᒥᒃ 

ᑐᓴᕈᒪᓂᐊᕋᒪ.  

 

ᐅᖃᖅᑏ, ᐊᐅᔭᐅᓚᐅᖅᑐᖅ ᔫᓂ 25, 2025 ᓄᓇᕗᒻᒥ ᑐᓴᖅᑐᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᑲᒥᓯᓇᐅᔪᖅ 

ᐅᖃᐅᓯᖃᔪᒻᒪᑦ ᐅᓂᒃᑳᓕᐅᖅᓱᓂ ᓯᖁᒥᑦᓯᔪᖃᓯᒪᓂᖓᓐᓂᒃ ᐅᖃᐅᓯᖃᖅᑐᖃᖅᓱᓂ ᓄᓇᕗᑦ ᑭᒡᒐᑐᖅᑐᒥᒃ 

ᓄᑕᖅᑲᓄᑦ ᐃᓅᓱᑦᑐᓄᑦ. 

 

ᑲᒥᓯᓇᐅᔪᖅ ᐅᔾᔨᖅᑐᓚᐅᕐᒪᑦ ᐃᓂᓪᓚᒋᐊᕈᑎᐅᑉ ᐃᓄᓕᕆᔨᒃᑯᓐᓂᑦ ᐊᒻᒪ ᑖᒃᑯᐊ ᓴᐳᑎᒍᑎᕙᓐᓂᖏᓐᓄᑦ 

ᐊᓪᓚᑦᑕᐅᓯᒪᔪᖅ ᓱᕈᓰᑦ ᐱᓪᓗᒋᑦ ᐊᑦᑐᐃᓂᖃᑐᐃᓐᓇᕆᐊᖃᕐᓂᖓᓂᒃ ᐃᖅᑲᓇᐃᔭᖅᑏᑦ ᐱᓪᓗᒋᑦ 

ᐊᖏᖅᑕᐅᓯᒪᙱᑎᓪᓗᒍ.  

 

ᐊᑐᓕᖁᔭᐅᓯᒪᔪᑦ ᑖᒃᑯᐊ ᐃᓄᓕᕆᔨᒃᑯᓐᓄᑦ ᐃᓂᓪᓚᖓᓯᒪᓂᖓᑕ ᐊᓯᔾᔨᕈᑎᐅᓂᖓᑕᓘᓐᓃᑦ ᒪᓕᒐᐅᑉ ᑕᒪᓐᓇ 

ᐅᖃᐅᓯᐅᔪᖅ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᓂᕐᒧᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ.  

  

(ᑐᓵᔨᑎᒎᓕᖅᑐᖅ) ᐅᑎᕐᕕᒋᑐᐃᓐᓇᕐᓗᒍ ᐊᐱᖅᑯᑎᐅᓵᖅᑲᐅᔪᒧᑦ, ᐊᒥᓲᒻᒪᑕ ᐱᓕᕆᔭᕆᖃᓚᐅᖅᑕᕗᑦ, ᐊᒥᓱᓪᓗ 

ᐃᖅᑲᓇᐃᔮᖑᔭᕆᐊᓖᑦ ᐱᒻᒥᒻᒪᑕ ᐃᓄᓕᕆᔨᒃᑯᓐᓂ. ᐃᓂᓪᓚᖓᓂᕆᔭᑦᑕᓗ ᐋᖅᑭᒋᐊᖅᑕᐅᓯᒪᓂᖓ ᓱᓕ 

ᐊᓯᔾᔨᐸᓪᓕᐊᓴᐃᓐᓇᖅᑐᑦ. ᐃᖅᑲᓇᐃᔮᓪᓗ ᐃᓚᖏᑦ ᐅᖃᐅᓯᕆᔭᕗᑦ ᐱᓪᓗᒋᑦ ᑐᑭᒧᐊᓐᓂᖃᑦᑎᐊᖃᑦᑕᖁᓪᓗᒋᑦ 

ᐃᖅᑲᓇᐃᔮᖑᔪᑦ ᒪᓕᓪᓗᒋᑦ, ᐊᓪᓚᕝᕕᒻᒪᕆᖓᓂᓪᓗ ᐃᓄᓕᕆᔨᒃᑯᑦ.  

 

ᐃᑲᔪᖅᑐᐃᒍᑎᖃᑦᑎᐊᕋᓗᐊᕐᒪᖔᖅ ᐃᖅᑲᓇᐃᔭᖅᑐᓕᒫᓄᑦ ᓇᐅᑦᓯᖅᑐᕋᓱᑦᑎᐊᐸᑦᑐᒍᑦ ᐊᒻᒪᓗ 

ᐃᓕᓐᓂᐊᖅᑎᑕᐅᑦᑎᐊᐸᓪᓗᑎ ᐊᒻᒪ ᐅᑎᕐᕕᐅᓴᐃᓐᓇᖅᐸᒃᓱᑎᒃ.  

 



 

 

ᐅᖃᐅᓯᖃᑦᑕᕌᖓᑕ ᑲᒥᓯᓇᐅᑉ ᐅᖃᐅᓯᕆᓯᒪᔭᖏᓐᓂᒃ, ᐅᖃᐅᓯᕆᖃᑦᑕᖅᓯᒪᒐᑦᑕ ᖃᓄᖅ 

ᖃᐅᔨᒋᐊᒃᑲᓂᑲᓐᓂᕆᐊᖃᕐᒪᖔᑦᑎᒍ ᐃᑲᔪᖅᑐᐃᒍᑎᒋᕙᑦᑕᕗᑦ ᐃᓱᒪᒋᓪᓗᒋᑦ. ᕿᒥᕐᕈᓂᕆᔭᕗᑦ ᐱᒻᒪᕆᐅᒻᒪᑦ ᐊᒻᒪ 

ᑲᙳᓇᖅᑐᒃᑰᖅᑐᑦ ᐱᒻᒪᕆᐅᒻᒪᑕᓗ ᕿᒥᕐᕈᑲᓐᓂᕆᐊᖃᕐᓂᐊᖅᑕᕗᑦ.  

 

ᑕᒪᓐᓇ ᑐᑭᓯᐅᒪᓪᓗᑕᓗ, ᐃᓕᑕᖅᓯᓪᓗᑕᓗ ᑕᒪᒃᑯᐊ ᑐᓴᕋᔅᓴᓂᑦ ᐱᒃᑲᓐᓂᕈᓐᓇᕐᓗᑕ ᐊᒻᒪ ᐃᓄᓕᕆᔨᒃᑯᑦ 

ᓄᑕᕋᓕᕆᔨᒃᑯᑦ ᐱᖁᔭᖅ ᒪᓕᑦᑐᒍ. ᑖᓐᓇ ᐱᖁᔭᖅ ᒪᓕᑦᑕᐅᑦᑎᐊᕋᔭᖁᓪᓗᒍ.  

 

ᐊᑕᐅᓯᐅᙱᑦᑐᑦ ᐃᓱᒪᔅᓴᖅᓯᐅᕈᑎᒋᕙᑦᑕᕗᑦ ᐊᒻᒪᑦᑕᐅᖅ ᐅᖃᐅᓯᖃᕌᖓᒪ ᑖᓐᓇ ᑐᖏᓕᐅᑉ ᐃᑲᔪᖅᑎᖓ ᑖᒃᑯᐊ 

ᐃᓄᓕᕆᔨᒃᑯᑦ ᐱᖁᔭᖓᑦ ᐱᖃᓯᐅᔾᔨᕙᓐᓂᖏᑦ ᐃᑲᔪᖅᑎᓂᑦ ᑐᖏᓕᐊᓄᑦ. ᐊᑕᐅᓯᐅᙱᑦᑐᑦ ᕿᒥᕐᕈᕙᓪᓕᐊᔭᕗᑦ 

ᐊᑕᐅᓯᐅᙱᑦᑐᖏᓛᖅ. ᑖᓐᓇ ᐱᖁᔭᕐᒧᑦ ᐊᓪᓛᓘᓐᓂᑦ ᑐᕌᕐᓂᖃᕐᒥᒻᒪᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᓇᓱᑉᐸᕋᖃᐃ ᒪᑐᒧᖓ ᑕᐅᑐᒃᑕᐅᕙᓪᓕᐊᓂᖓᖃᐃ ᐱᖁᔭ 

ᐊᓯᔾᔨᖅᑕᐅᕙᓪᓕᐊᖁᓪᓗᒍ ᑐᑭᒧᐊᑦᑎᐊᖃᑕᐅᓂᕐᒪᑦ. ᑖᓐᓇ ᐊᖏᕋᑖᕐᒪᑦ ᒥᓂᔅᑕ, ᐊᓕᐊᓇᐃᑦ, ᐃᓕᑕᖅᓯᒻᒪᑦ 

ᐱᒻᒪᕆᐅᖅᑰᕐᒪᐃᓛᒃ ᑕᒪᓐᓇ ᖃᓄᖅᑑᕈᑕᐅᒍᓂ.  

 

ᐅᖃᖅᑏ, ᓄᓇᕗᑦ ᒐᓯᐊᑦ ᑎᑎᖅᑲᐃᑦ, ᔪᓚᐃ 1, 2026 ᑖᓐᓇ ᓄᑖᖅ ᐊᐅᓚᑦᑎᔨᐅᓕᖅᑐᑦ ᓄᑕᖅᑲᓂᑦ 

ᐃᓚᒌᑦᑐᓕᕆᓂᕐᒧᑦ ᐱᔨᔅᓯᖅᑎᒃᑯᓐᓄᑦ ᑎᒃᑯᐊᖅᑕᐅᓚᐅᕐᒪᑕ ᑕᖅᑭᓄᑦ ᐊᕐᕕᓂᓕᓐᓄᑦ. ᐊᐃᑦᑖᖑᔪᔪᖅ 

ᑕᐃᒪᐃᓕᕝᕚᓗᒻᒪᑦ ᒫᓐᓇ ᐃᓄᓕᕆᔨᒃᑯᑦ ᐃᓂᓪᓚᖓᑦᑎᐊᕆᐊᖃᕋᓗᐊᖅᑎᓪᓗᒋᑦ ᐃᖏᕐᕋᑎᐊᕐᓗᑎᓪᓗ 

ᐋᖅᑭᒋᐊᕐᓗᑎᓪᓗ ᐱᓗᐊᖅᑐᒥ ᓄᑕᖅᑲᓂᑦ ᐃᓅᓱᑦᑐᓄᑦ ᐃᓚᒌᓄᓪᓗ ᓄᓇᕗᒻᒥ.  

ᑐᓴᖅᑎᑦᑎᔪᓐᓇᖅᐸ ᒥᓂᔅᑕᐅᔪᖅ ᖃᓄᐃᑉᐸᓪᓕᐊᓂᕐᒪᖔᖅ ᐃᓚᒌᓐᓄᑦ ᖃᓄᐃᙱᑦᑎᐊᓂᕐᒧᑦ ᐱᓕᕆᔪᑦ ᖃᓄᕐᓗ 

ᐊᑦᑐᐃᓂᖃᕐᓂᐊᕐᒪᖔᖅ ᐊᓯᔾᔨᕈᑎᐅᔪᑦ ᐃᓂᓪᓚᒋᐊᕐᓂᖏᑕᓗ ᑕᒪᑐᒧᖓ ᐃᓚᒌᑦᑎᐊᓂᕐᒧᑦ ᐸᕐᓇᐅᑎ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᐊᒃᑲᓐᓂᕋᕕᑦ.  

 

(ᑐᓵᔨᑎᒎᓕᖅᑐᖅ) ᐃᓕᑕᕆᑦᑎᐊᕋᓗᐊᖅᑕᒃᑲ ᐃᓄᓕᕆᔨᒃᑯᑦ ᐱᖁᔭᖓᑦ ᓄᑖᙳᕆᐊᖅᑕᐅᔭᕆᐊᖃᕐᒪᑦ. ᑕᕝᕙᓂ 

ᒐᕙᒪᐅᓂᑦᑎᓐᓂ ᐱᔪᒥᓇᓚᐅᖅᑑᒐᓗᐊᖅ. ᑭᓯᐊᓂ ᐅᓂᒃᑳᓕᐊᖑᓚᐅᖅᑐᑦ ᒪᓕᑦᑐᒋᑦ ᑕᒻᒪᖅᓯᒪᔪᓐᓂᐊᖅᑎᓂᑦ 

ᐱᓕᕆᒃᑲᓐᓂᕆᐊᖃᓚᐅᕋᑦᑎᒍ. ᐊᐃᑦᑖᖑᒐᓗᐊᖅ. ᑭᓯᐊᓂ ᐃᓄᓕᕆᔨᒃᑯᑦ ᑭᖑᓪᓕᕐᒥ ᒐᕙᒪᐅᓛᓕᖅᑐᓂᑦ 

ᑲᒪᒋᔭᐅᓛᖁᒥᓇᓛᖅᑐᖅ ᕿᒥᕐᕈᔭᐅᓯᒪᓂᕆᔭᖓ ᐱᓪᓗᒍ.  

 

ᐃᖅᑲᓇᐃᔭᖅᑏᓪᓗ ᐊᓯᔾᔨᐸᓐᓂᖏᓐᓄᑦ ᑐᒃᓯᓯᒪᓪᓗᑕ ᐃᓱᐊᕐᓂᖏᑦ ᐃᓱᐊᕐᓂᙱᓪᓗ ᐱᓇᓱᑦᑕᑎᓐᓂᒃ, ᑭᓯᐊᓂ 

ᓇᐅᑦᑎᓱᑦᑎᐊᕆᐊᖃᓚᐅᕐᒥᒐᑦᑕ ᐸᕐᓇᐅᑎᒋᔭᕗᑦ ᑕᒪᕐᒥᓪᓗ ᐱᐅᓯᕆᔭᕆᐊᖃᖅᐸᑦᑕᕗᑦ ᑲᔪᓰᓐᓇᖁᓪᓗᒋᑦ 

ᐱᔭᑦᑎᓐᓄᑦ.  

ᑖᒃᑯᐊ ᐃᖅᑲᓇᐃᔮᖑᕙᓪᓕᐊᓪᓚᕆᒻᒪᑕ ᐅᓂᒃᑳᓃᓚᐅᖅᑐᑦ ᐱᔭᒃᓴᐃᓪᓗ ᓱᓕᒃᑲᓂᐅᒥᒻᒪᑕ.  

 

ᐅᖃᒻᒪᕆᒍᓐᓇᙱᑦᑐᖓ ᐃᓗᓕᒻᒪᕆᖏᓐᓂ ᐃᖅᑲᓇᐃᔮᖑᓂᐊᖅᑐᒧᑦ, ᑭᓯᐊᓂ ᐋᖅᑭᒋᐊᖅᐸᓪᓕᐊᔭᕗᑦ ᑭᓱᑦ 

ᐱᑦᑕᕆᐊᖃᕐᓂᐊᕐᒪᖔᑕ ᑭᓇᑐᐃᓐᓇᖅ ᐃᓚᐅᓂᐊᖅᐸᑦ ᐃᓚᐅᓂᐊᙱᑉᐸᓘᓐᓃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᐊᐱᖅᑯᑦ 1362 - 6(2): ᑕᕆᐅᒻᒥ ᐱᖁᑎᔾᔪᐋᕗᑦ (ᕿᓕᖅᑎ) 

 



 

 

ᕿᓕᖅᑎ: ᖁᔭᓐᓈᒦᒃ, ᐅᖃᖅᑏ. ᓇᖏᖅᓯᔾᔪᑎᖃᖅᐳᖓ ᐊᐱᖅᓱᕈᒪᓪᓗᒍ ᑖᓐᓇ (ᑐᓵᔨᑎᒎᓕᖅᑐᖅ) ᒥᓂᔅᑕ 

ᐃᖏᕐᕋᔪᓕᕆᓂᒃᒧᑦ, ᐊᐱᖅᑯᑎᒐ ᑖᓐᓇ ᑖᒃᑯᓄᖓ ᐱᖁᑎᕐᔪᐊᓕᕆᓂᕐᒧᑦ ᕿᑭᖅᑕᕐᔪᐊᖅ ᑐᓚᑦᑕᕐᕕᖓᓄᑦ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᓇᖏᖅᓯᔾᔪᑎᒌᓐᓇᐅᔭᕋᒃᑯ ᐄᒐᕐᕕᑦᑖᕈᒪᓂᖅ.  

 

ᐅᖃᖅᑏ, (ᑐᓵᔨᑎᒎᓕᖅᑐᖅ) ᑖᓐᓇ ᓴᖅᑭᒃᑲᒃᑯ ᐅᐱᕐᖔᒃᑯᑦ ᑲᑎᒪᕐᔪᐊᖅᑎᓪᓗᑕ ᒥᓂᔅᑕ ᐅᖃᓚᐅᖅᓯᒪᒻᒪᑦ 

ᑎᑎᕋᐅᔭᖅᓯᒪᓂᖓᓄᑦ ᑲᒪᒋᔭᐅᔪᑦ ᑖᒃᑯᐊ 60%−ᐳᓴᒥᒎᖅ ᐱᔭᕇᖅᓯᒪᓕᕐᒪᑦ, ᒥᓂᔅᑕ ᑐᓴᖅᑎᑦᑎᔪᓐᓇᖅᐸ 

ᖃᓄᐃᓕᖓᓕᕐᒪᖔᖅ ᐸᕐᓇᐃᓂᖓ ᑎᑎᕋᐅᔭᖅᑕᐅᓯᒪᓂᖓᓗ ᐱᒻᒪᕆᐊᓘᑉ ᓄᑖᖅ ᑐᓚᑦᑕᕐᕕᔅᓴᐅᑉ ᐄᒐᕐᕕᐅᑉ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᖁᔭᒋᕙᕋ ᑕᒪᑦᓱᒪᙵᑦ 

ᐅᖃᐅᓯᖃᒐᔪᒻᒪᑦ ᐊᒻᒪᓗ ᐊᑯᓂᐅᓇ ᑖᓐᓇ ᐲᕆᐊᕆᔭᐅᕙᓪᓕᐊᒐᓱᐊᖅᓯᒪᑎᓪᓗᒍ ᕿᑭᖅᑕᕐᔪᐊᕐᒥᐅᓂ.  

 

ᑖᓐᓇ ᑎᑎᕋᐅᔭᖅᑕᐅᕙᓪᓕᐊᓂᖓ ᑲᔪᓰᓐᓇᖅᓯᒪᔪᖅ ᐅᓪᓗᒥᒧᑦ ᐊᒻᒪᓗ ᐱᕙᓪᓕᐊᓯᒪᓪᓗᓂ ᐋᑦᑑᕝᕙ 2025-

ᖑᓕᖅᐸᑦ ᑕᒪᓐᓇ ᑎᑎᕋᐅᔭᖅᑕᐅᕙᓪᓕᐊᔾᔪᑎᖓ ᐃᓱᓕᑉᐸᓪᓕᐊᒍᒫᕐᓂᐊᖅᑰᖅᑐᖅ. ᐅᖃᖅᑎᑦᓯᔩ, ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᔅ ᕿᓕᖅᑎ, ᐊᐃᑉᐹᓂ ᐊᐱᖅᑯᑏᑦ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᑖᓐᓇ ᓇᓗᓇᐃᕋᕕᐅᒃ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑖᓐᓇ ᐃᖅᑲᐅᒪᔪᔅᓴᐅᒻᒪᑦ ᒪᓕᒐᓕᐅᕐᕕᒃ ᑖᓐᓇ ᑐᓴᖅᑎᑕᐅᓚᐅᖅᓯᒪᒻᒪᑦ ᐊᕐᕌᓂ 

ᐅᑭᐊᒃᓵᒃᑯᑦ ᑲᑎᒪᕐᔪᐊᖅᑎᓪᓗᒋᑦ ᕿᑭᖅᑕᕐᔪᐊᕐᒥ ᑐᓚᑦᑕᕐᕕᒃ ᑖᒃᑯᐊ ᐅᒥᐊᕐᔪᐊᕐᓄᑦ ᑐᓚᑦᑕᕐᕕᒃᓴᐅᒐᔭᖅᑐᖅ 

ᐊᑭᖓ ᐊᑭᑦᑐᕆᐊᖅᓯᒪᓕᕐᒪᑦ $50−ᒥᓕᐊᙳᓚᐅᖅᓯᒪᔫᒐᓗᐊᖅ $300−ᒥᓕᐊᙱᓐᓃᓕᕐᒪᑦ. ᐋᒡᒌᓯᒥ 

ᐊᕐᕌᒍᒋᔭᑦᑎᓐᓂ ᑐᙵᕕᒃᑯᑦ ᓇᓗᓇᐃᖅᓯᓚᐅᕐᒪᑦ ᐱᓕᕆᐊᕆᔭᐅᔪᖅ ᑎᓴᒪᒋᔭᐅᒻᒪᑦ, ᑎᓴᒪᓂ ᐃᓚᒋᔭᐅᔪᖅ 

ᑲᓇᑕᓕᒫᒧᑦ ᑐᕌᖓᔪᖅ ᑖᒃᑯᐊ ᑎᒥᐅᔪᖅ ᐅᖃᓚᐅᖅᓯᒪᒻᒪᑦ ᓴᓇᖃᑎᖃᕈᒪᓪᓗᑎᑦ ᒐᕙᒪᑐᖃᒃᑯᓐᓂᑦ ᓄᓇᕗᑦ 

ᒐᕙᒪᒃᑯᖏᓐᓂᒡᓗ.  

 

ᒥᓂᔅᑕ ᐅᖃᕈᓐᓇᖅᐸ ᖃᔅᓯᒃᑲᓐᓂᕐᓂᒃ ᑮᓇᐅᔭᓂᒃ ᐊᖏᖅᓯᓯᒪᓕᖅᐸᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑐᓂᓯᓂᐊᕐᓂᕋᕐᓗᑎᒃ ᑐᙵᕕᒃᑯᓪᓗ ᓯᕗᒧᐊᖅᑎᑕᐅᖁᓪᓗᒍ ᓄᑖᕐᒥ ᕿᑭᖅᑕᕐᔪᐊᕐᒥ ᐅᒥᐊᕐᔪᐊᓄᑦ 

ᑐᓚᑦᑕᕐᕕᐅᒐᔭᖅᑐᖅ ᐄᒐᕐᕕᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᓂᕐᒧᓪᓗ, ᒥᔅ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᒋᑦᑎᐊᖅᐸᕋ ᑖᓐᓇ ᐊᐱᕆᖕᒪᑦ.  

 

ᐅᖃᖅᑏ, ᒫᓐᓇᒧᑦ ᑎᑭᓪᓗᒍ ᑖᒃᑯᐊ ᐅᖃᐅᓯᕆᔭᐅᕙᓪᓕᐊᖏᓐᓇᖅᑐᑦ, ᒫᓐᓇᐅᔪᖅ ᓇᓗᓇᐃᖅᓯᓯᒪᙱᑦᑐᑦ ᑖᒃᑯᐊ 

ᑮᓇᐅᔭᖅᑕᖃᒃᑲᓐᓂᕐᓂᐊᕐᒪᖔᑦ ᕿᑭᖅᑕᕐᔪᐊᕐᒥ ᐄᒐᕐᕕᐅᓂᐊᖅᑐᖅ ᑕᐃᓐᓇ. ᖃᐅᔨᒪᔪᒍᓪᓗ ᓄᓇᕗᑦ ᑐᙵᕕᒃᑯᑦ 

ᐊᒻᒪ ᑎᒥᖁᑎᒋᔭᖓᑦ ᑖᒃᑯᐊ ᑖᔅᓱᒥᖓ ᐱᔪᒪᓂᖃᓪᓚᕆᒻᒪᑦ ᖁᕝᕙᓯᑦᑐᒃᑯᑦ ᑲᓇᑕᓕᒫᒥ ᐱᕈᖅᓴᐃᓂᕐᒧᑦ 

ᐱᓕᕆᐊᓂᒃ ᓴᓇᓂᒃᑯᑦ ᑖᒃᑯᐊᑦᑕᐅᖅ ᐃᓘᓐᓇᑕ ᑕᖅᑭᒋᔭᑦᑎᓐᓂ ᐃᒻᒪᖃ ᓇᓗᓇᐃᖅᑕᐅᓂᐊᖅᑐᑦ 

ᒐᕙᒪᑐᖃᒃᑯᓐᓂᑦ ᐊᑐᕈᒫᖅᑐᓂᑦ ᐅᖃᐅᓯᖃᓕᖅᐸᑕ ᐅᖃᐅᑕᐅᔪᒫᖅᑐᒃᓴᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, 7-ᒋᓕᖅᑕᖓᓂ ᓂᕈᐊᖅᑕᐅᓯᒪᔪᓄᑦ ᒥᓂᔅᑕᐃᑦ ᓄᑖᑦ. 

ᐱᔾᔪᑎᒋᓪᓗᒍ ᑖᓐᓇ ᐅᖃᐅᓯᕆᔭᕋ, ᐅᖃᕈᒪᒐᒪ ᐃᒪᓐᓇ ᑕᐃᓐᓇ ᓲᕐᓗ ᕿᕐᓕᖅᑐᒥ ᒥᓂᔅᑕᐃᑦ ᑲᑎᒪᔨᖏᓐᓂ 

ᑖᒃᑯᐊ ᓄᑖᓂᒃ ᓲᕐᓗ ᐊᔪᖏᑦᑎᐊᕐᓗᑎᑦ ᐱᖁᒐᒃᑭᑦ.  

 



 

 

ᐅᖃᖅᑏ, ᔪᓚᐃᖑᑎᓪᓗᒍ ᓄᓇᕗᒻᒥ ᕿᒥᕐᕈᔩᑦ ᐊᕙᑎᓕᕆᓂᕐᒧᑦ ᑐᓴᖅᑎᑦᑎᓚᐅᕐᒪᑕ ᐱᔪᒪᓪᓗᑎᒃ 

ᐃᖅᑯᓪᓕᐅᑎᒋᔭᐅᔪᓂᒃ ᑕᖅᑲᒃᑯᓇᙵᑦ ᐊᒻᒪ ᑎᒥᐅᔪᓂᑦ. ᑐᓴᒐᔅᓴᐃᑦ ᓴᖅᑭᑕᐅᔪᑦ ᑲᑎᒪᔨᓂᑦ ᐅᖃᓚᐅᕐᒪᑕ 

ᒐᕙᒪᑐᖃᒃᑯᓐᓂ ᐱᓕᕆᕕᖏᓐᓂᒃ ᑎᓴᒪᐅᔪᑦ ᑐᓂᓯᓚᐅᕐᒪᑕ ᑎᑎᕋᖅᓯᒪᔪᓂᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ ᐃᓱᒫᓘᑎᑕᖃᕐᒪᖔᖅ ᓄᓇᕗᑦ ᒐᕙᒪᒃᑯᖏᑦ ᑐᓂᔭᐅᔪᓂᑦ ᑎᑎᖅᑲᓂᑦ 

ᒐᕙᒪᑐᖃᒃᑯᑦ ᐱᓕᕆᕕᖓᓐᓃᙶᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐊᒻᒪ ᐱᖁᑎᕐᔪᐊᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕝᕙᓯᑦᑐᒃᑯᑦ ᐃᓱᒫᓘᑎᒋᔭᐅᔪᓂᒃ 

ᖃᐅᔨᒪᙱᑦᑐᖓ ᑖᔅᓱᒪ ᒥᒃᓵᓄᑦ, ᑭᓯᐊᓂᓕ ᑕᒪᑐᒧᖓ ᐱᓕᕆᔭᐅᔪᖅ ᐊᒻᒪᓗᑦᑕᐅᖅ ᐊᓯᖏᑦ ᑕᒪᒃᑯᐊ 

ᐊᐅᓚᑦᑎᔩᑦ ᒪᓕᒐᖏᑎᒍᑦ ᑖᒃᑯᓂᖓ ᑲᒪᒋᔭᐅᓕᖅᑐᑦ ᐊᐅᓚᑦᑎᔾᔪᑏᑦ ᑲᒪᒋᖃᑦᑕᖅᑕᖏᑎᒍᑦ ᑖᓐᓇ 

ᐱᓕᕆᔭᐅᔪᓐᓇᖅᓯᑐᐊᖅᐸᑦ ᐱᓕᕆᑲᐅᑎᒋᒐᓱᓐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑐᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 1363 - 6(2): ᖃᓂᒪᔪᓄᑦ ᐃᓅᓕᓴᐅᑎᖏᑕ ᐃᓅᙱᑦᑐᑦ ᓄᓇᕘᒥᐅᓅᖓᔪᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᖕᒥᐅᑦ ᑕᕝᕙᐅᕗᑏᖅᐸᒃᑲ ᐊᒻᒪ ᑲᖏᑐᒑᐱᒻᒥᐅᑦ ᐃᓚᕗᑦ ᓄᓇᒧᐊᖅᓯᔪᑦ 

ᐃᖅᑲᐅᒪᕙᒃᑲ ᐊᕐᓇᖃᑎᑯᓗᑦᑎᓐᓂᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒋᔭᕋ ᒥᓂᔅᑕᒋᔭᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᐅᖃᖅᑏ, 

ᐃᓱᒫᓘᑎᒋᔭᑦᑎᓐᓂᒃ ᓴᖅᑭᑦᑎᖃᑦᑕᖅᓯᒪᓕᕐᒪᑕ ᓄᓇᕗᒻᒥᐅᑦ ᑕᐃᒃᑯᐊ ᓇᓪᓕᐅᒃᑯᒫᖃᙱᑦᑐᓄᑦ 

ᐃᓅᓕᓴᖅᑕᐅᔾᔪᑎᒃᓴᓄᑦ ᓲᕐᓗ ᐃᓄᐃᑦ ᐃᓅᓕᓴᖅᑕᐅᔾᔪᑎᖏᓐᓄᑦ ᐊᑐᖅᑐᑦ ᐊᒻᒪᓗ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖃᙱᑦᑐᑦ.  

 

ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᐸ ᖃᐅᔨᒪᖕᒪᖔᖅ ᑕᒪᑐᒪ ᒥᒃᓵᓄᑦ ᓄᓇᕗᒻᒥ ᐃᓐᓇᑐᖃᐃᑦ, ᖃᓪᓗᓈᑦ 

ᓄᓇᖃᖅᑐᑦ ᖃᔅᓯᐅᒻᒪᖔᑕ ᓄᓇᕗᒻᒥᐅᑕᐃᑦ ᑕᐃᒪᓐᓇ ᓇᓪᓕᐅᒃᑯᒫᖃᙱᑦᑐᑦ ᐊᑭᓕᖅᑕᐅᔾᔪᑎᔅᓴᖏᓐᓄᑦ 

ᐃᓅᓕᓴᖅᑕᐅᔾᔪᑎᖏᓐᓄᑦ ᓄᓇᓕᖏᓐᓂᑦ ᐊᐅᓪᓚᖅᓯᒪᓕᕌᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪᓕᒐᓕᐅᖅᑎᐅᖃᑎᒐ ᐊᐱᖅᑰᑎᖃᕐᒪᑦ ᐃᑲᔪᖅᑕᐅᖁᐊᖅᑐᑦ 

ᐃᑲᔪᖅᑕᐅᕕᒃᓴᖃᕆᐊᖃᕋᓗᐊᕐᒪᑕ, ᓇᓂᕐᒥᐅᑕᐅᒐᓗᐊᕌᖓᑕ ᐅᕝᕙᓘᓐᓃᑦ ᑭᓇᐅᒥᐊᕋᓗᐊᕌᖓ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐱᔾᔪᑎᒋᓪᓗᒋᑦ ᓈᓴᐅᑏᑦ ᐅᓄᕐᓂᕆᔭᖏᑦ ᑐᒃᓯᕋᖅᑕᖏᑦ ᒪᓕᒐᓕᐅᖅᑎᐅᑉ. 

ᕿᒥᕐᕈᓇᒃᖢᒋᑦ ᑖᒃᑯᐊ ᓄᓇᕗᑦ ᐱᖓᓲᓕᖅᑲᖓᒻᒪᑕ ᐃᓅᓕᓴᖅᑕᐅᔾᔪᑎᒃᓴᖏᓐᓄᑦ ᓇᓪᓕᐅᒃᑯᒫᖃᖅᑎᑕᐅᔪᑎᒍᑦ 

ᐱᓕᕆᔭᐅᔪᑦ ᐊᕐᕌᒍᓄᑦ ᐊᓂᒍᖅᑐᓄᑦ ᑕᓪᓕᒪᓄᑦ, ᐊᑯᓐᓂᐊ ᑕᑯᖃᑦᑕᖅᓯᒪᔭᕗᑦ 300-325-ᖑᔪᓂᒃ ᑕᑯᓯᒪᔪᒍᑦ 

ᑕᐃᒃᑯᐊ ᐊᕐᕌᒍᑦ ᑕᓪᓕᒪᑦ ᐃᓗᐊᓂ ᑕᐃᒃᑯᐊ ᓇᓕᐊᓐᓂᑐᐃᓐᓇᖅ ᑖᒃᑯᓂᖓ ᐱᖓᓲᓕᖅᑲᖓᔪᓂ ᐊᑐᖅᑕᐅᔪᓂ 

ᐃᓅᓕᓴᖅᑕᐅᔾᔪᑎᒋᔭᐅᔪᑦ ᐱᓕᕆᐊᖏᓐᓄᑦ.  

 

ᑖᓐᓇ ᐱᓕᕆᐊᕆᔭᐅᔪᖅ ᐱᐅᓯᒋᐊᖅᑕᐅᖁᓪᓗᒍ ᑕᑯᔪᒪᓪᓗᒍ ᐊᒻᒪ ᑕᐅᕗᖓ ᓅᑉᐸᓪᓕᐊᓕᕐᒥᔪᒍᑦ, ᕿᓂᖅᖢᑕ 

ᓇᓪᓕᐊ ᑭᓱᒥᒃ ᐃᑲᔪᖅᑐᐃᔾᔪᑎᖃᕈᒻᒪᕐᒪᖔᑕ ᐋᓐᓂᐊᖅᑐᑦ ᐱᒋᐊᓕᓵᖅᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑏᑦ, ᒥᔅ ᓄᑕᕋᖅ. 

 



 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᒥᓂᔅᑕ (ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓚᖏᑦ ᐃᓐᓇᑐᖃᐃᑦ ᓄᓇᕗᒻᒥᐅᑕᐃᑦ 

ᐋᓐᓂᐊᖃᑦᑕᓕᕐᒪᑕ ᐊᐅᓪᓚᖃᑦᑕᕆᐊᖃᖅᖢᑎᒡᓗ ᓄᓇᒥᖕᓂᑦ ᕿᒪᐃᓗᑎ, ᑮᓇᐅᔭᓂ ᐊᔪᖅᓴᒐᔪᖕᒪᑕ 

ᐃᓅᓕᓴᖅᑕᐅᔭᖅᑐᖅᖢᑎ ᓲᕐᓗ ᑲᒪᒋᔭᐅᓱᒋᔪᓐᓃᖃᑦᑕᕐᒪᑕ ᐊᑭᓖᔭᕆᐊᖃᓕᕌᖓᑕ ᖃᖓᑦᑕᐅᑎᖏᓐᓂᒃ 

ᐃᓅᓕᓴᖅᑕᐅᔭᖅᑐᖅᖢᑎᑦ. ᐊᒃᓱᕈᖕᓇᖅᓯᒃᑲᓐᓂᖃᑦᑕᕐᒪᑦ ᒪᒥᓴᕋᓗᐊᖅᖢᑎ ᐊᒃᓱᕈᖅᑎᓪᓗᑎᒃ ᐊᒻᒪᓗᑦᑕᐅᖅ 

ᐊᑭᓖᔭᕆᐊᖃᕐᓂᕐᒧᑦ ᐃᓅᓕᓴᖅᑕᐅᔪᒪᔪᓐᓃᖃᑦᑕᕐᒪᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᐅᔪᖅ ᑮᓇᐅᔭᑎᒍᑦ ᐃᑲᔪᖅᑐᐃᖃᑦᑕᕐᒪᖔ ᓄᓇᕗᒻᒥᐅᓂ ᐋᓐᓂᐊᖅᑐᓂᒃ 

ᑭᓯᐊᓂ ᓇᓪᓕᐅᒃᑯᒫᖃᙱᑦᑐᓂ ᐃᖅᑲᓇᐃᔭᕐᓂᖏᑎᒍᑦ ᐃᓅᓕᓴᖅᑕᐅᔾᔪᑎᓄᑦ ᐊᒻᒪ ᓇᓪᓕᐅᒃᑯᒫᖃᙱᑦᑐᑦ 

ᐃᓄᐃᑦ ᐃᓅᓕᓴᖅᑕᐅᔾᔪᑎᖏᓐᓄᑦ ᐱᑎᑕᐅᕙᙱᑦᑐᑦ ᐃᓄᐃᑦ ᐃᓅᓕᓴᖅᑕᐅᔾᔪᑎᖏᑦᑕ ᐊᔾᔨᖏᓐᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒻᒪᓗᑦᑕᐅᖅ ᐃᓅᓕᓴᖅᑕᐅᔭᕆᐊᖃᖅᑐᑦ ᑕᐃᒃᑯᐊ 

ᐊᐅᓪᓚᖃᑦᑕᖅᑐᑦ ᐃᑲᔪᖅᑐᐃᖃᑦᑕᖅᑐᑦ ᑕᐃᒃᑯᐊ ᓄᓇᖃᖅᑳᖅᓯᒪᙱᑦᑐᑦ ᑕᐃᒪᓐᓇᐃᑦᑐᑎᒎᕈᓐᓇᕐᒥᔪᑦ 

ᐋᖅᑭᒃᑕᐅᓯᒪᔪᖅ. 

 

ᑕᒪᓐᓇ ᑕᐃᒃᑯᐊ ᓇᓪᓕᐅᒃᑯᒫᖃᙱᑦᑐᑦ ᐃᑲᔫᓯᐊᖃᖃᑦᑕᔾᔮᖏᑦᑐᑦ ᐊᒻᒪᓘᓐᓃᑦ ᐃᑲᔪᕈᑎᒃᓴᖏᓐᓂᑦ ᓄᖒᑦᑎᓯᒪᔪᑦ 

ᐅᕝᕙᓗ ᖃᐅᔨᒪᔪᒍᑦ ᑐᓴᖅᓯᒪᓪᓗᑕ. ᓲᕐᓗ ᑖᒃᑯᐊ ᐃᓚᖏᑦ ᐊᑭᓖᖅᑳᖅᑎᑕᐅᔭᕆᐊᖃᖃᑦᑕᕐᒪᑕ 

ᐊᑭᓖᖅᑳᓚᐅᕐᓗᑎᒃ ᐃᓅᓕᓴᖅᑕᐅᔾᔪᑎᖏᓐᓄᑦ ᐅᑎᖅᑎᑕᐅᓛᕋᓗᐊᕐᓗᓂ ᑭᓯᐊᓂ ᐊᑯᓱᕉᓴᒍᑕᐅᓕᖃᑦᑕᕐᒥᖕᒪᑦ, 

ᑖᓐᓇᑦᑕᐅᖅ ᑲᔪᖏᖅᓴᐃᖏᑦᑎᐊᕐᒪᑦ ᐃᓅᓕᓴᖅᑕᐅᔭᕆᐊᖃᖅᑑᒐᓗᐊᓄᑦ.  

 

ᑖᓐᓇ ᑐᓗᖅᑕᐅᑎᐅᖁᙱᓐᓇᑦᑎᒍᑦ ᐃᓄᖕᓄᑦ ᑭᓇᒃᑯᑐᐃᓐᓇᕐᓄᑦ ᓄᓇᕗᒻᒥᐅᑕᐅᔪᓄᑦ 

ᐸᖅᑭᔭᐅᔭᕆᐊᖃᖅᑎᓪᓗᒋᑦ ᐃᓅᓕᓴᖅᑕᐅᔭᕆᐊᖃᖅᑎᓪᓗᒋᑦ ᑖᓐᓇ ᐱᔾᔪᑎᒋᓪᓗᒍ ᕿᒥᕐᕈᓇᓕᖅᑐᒍᑦ ᐱᓕᕆᐊᓄᑦ 

ᐊᑐᐊᒐᖁᑎᒋᔭᐅᔪᒥᒃ, ᓴᓇᓂᐊᕋᑦᑕ ᑖᓐᓇ ᓯᕗᕐᖓᒍᑦ ᓴᓇᔭᐅᓚᐅᖅᑳᖅᑎᓐᓇᒍᑦ ᑕᖅᑳᙵ 

ᑐᓴᕋᓱᐊᕐᓂᖃᖅᓂᐊᖅᑐᒍᑦ ᐊᑦᑐᖅᑕᐅᓯᒪᔪᓂᑦ.  

 

ᑖᒃᑯᐊ ᐱᐅᓯᒋᐊᖁᒐᑦᑎᒍ ᓯᕗᓪᓕᖅᐹᒥ ᑖᓐᓇ ᐊᒡᓗᕐᓂᐅᖕᒪᑦ ᑕᐃᒪᐃᑦᑐᓕᕆᓗᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ) ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᓄᓇᕗᒻᒧᑦ ᓅᓐᓂᑯᐃᑦ ᐅᑯᐊᕆᒐᑦᑎᒍᑦ, ᐊᐃᒋᒐᑦᑎᒍᑦ, 

ᓂᖓᐅᒋᒐᑦᑎᒍᑦ, ᐃᓚᒋᓕᖅᓯᒪᒐᑦᑎᒍ ᑭᓯᐊᓂ ᐊᐃᑉᐸᐃᖅᓯᒪᓕᖅᑎᓪᓗᒋᓪᓘᓐᓃᑦ ᐃᒻᒥᓂᒃ 

ᑲᒪᒋᔭᕆᐊᖃᖃᑦᑕᓕᖅᓯᒪᖕᒪᑕ ᐋᓐᓂᐊᕕᓕᐊᕆᐊᖃᖅᑎᓪᓗᒋᓪᓗ ᐊᔪᕐᓇᖅᑐᒃᑰᖃᑦᑕᖅᓯᒪᖕᒪᑕ, ᐃᒻᒥᓂᒃ 

ᐊᑭᓕᖅᓱᐃᔭᕆᐊᖃᖅᑎᓪᓗᒋᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑐᑭᓯᓯᒪᔭᒃᑯᑦ ᓄᓇᕗᒻᒥᐅᑕᐃᑦ ᑖᒃᑯᐊ ᓇᓪᓕᐅᒃᑯᒫᖃᙱᑦᑐᑦ 

ᓇᓪᓕᐅᒃᑯᒫᖃᖅᑎᑕᐅᓂᖓᑎᒍᑦ ᐅᑎᖅᑎᑕᐅᖃᑦᑕᓕᕆᐊᖃᕐᒪᑕ ᐃᓅᓕᓴᖅᑕᐅᔾᔪᑎᖏᑦ ᑭᓯᐊᓂ ᐊᐅᓪᓚᕌᖓᑕ 

ᑐᔪᕐᒥᕕᒃᓴᖅᓯᐅᕐᓗᑎᒡᓗ ᐊᑭᓕᕈᓐᓇᖅᑕᒥᓐᓂ, ᓇᓪᓕᐅᒃᑯᒫᖅᑖᖃᑦᑕᕐᓗᑎᓪᓗ ᓂᕆᔾᔪᑎᖏᓐᓄᑦ, 

ᐃᓅᓕᓴᖅᑕᐅᔾᔪᑎᖏᓐᓄᑦ ᐊᐅᓪᓚᑲᑕᒃᑎᓪᓗᒋᑦ ᑕᐃᒪᐃᓕᐅᕆᐊᖃᕐᒪᑕ ᐊᒃᓱᕈᕐᓇᖅᑐᐊᓘᓕᖃᑦᑕᕐᒪᑦ 

ᑮᓇᐅᔭᑭᒃᓴᖅᑎᓪᓗᒋᑦ ᑕᐃᒃᑯᐊ. ᑐᓂᓯᔭᕆᐊᖃᓕᖅᖢᑎᒡᓗ ᐅᑎᖅᑎᑕᐅᓇᓱᖁᓪᓗᒋᑦ ᑮᓇᐅᔭᐃᑦ 

ᐊᑭᓕᐅᑎᒋᓚᐅᖅᑕᖏᑦ.  

 

ᒥᓂᔅᑕ ᐃᓱᒪᖅᓴᖅᓯᐅᕈᓐᓇᖅᐹ ᐃᖅᑲᓇᐃᔭᕈᓐᓇᕐᒪᖔᑦ ᑖᒃᑯᐊ ᓄᓇᕗᒻᒥᐅᑕᐃᑦ ᖃᐅᑕᒫᖅᓯᐅᑎᒃᓴᖏᓐᓂᒃ 

ᐊᐅᓪᓚᓚᐅᙱᓐᓂᖏᓐᓂ ᑮᓇᐅᔭᖃᖅᑎᑕᐅᖃᑦᑕᕐᓗᑎᑦ ᑭᖑᕐᖓᒎᙱᑦᑐᖅ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓇᓗᓇᐃᕈᓐᓇᖅᑕᕋ ᑖᓐᓇ. 

ᐃᖅᑲᓇᐃᔭᖅᑎᒐᓚᐃᑦ ᑕᒪᒃᑯᓂᖓ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᓈᓚᖃᑦᑕᕐᒪᑕ ᓯᕗᕐᖓᖓᒍᑦ 

ᑐᓴᕋᓱᐊᕐᓂᖃᖅᑳᕋᑦᑕ ᑕᒪᑐᒪ ᒥᒃᓵᓄᑦ ᖃᓄᖅ ᐱᐅᓯᒋᐊᕈᓐᓇᕐᒪᖔᖅ ᐊᑐᐊᒐᖅ. ᖁᔭᒋᑦᑎᐊᖅᐸᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒋᔭᕗᑦ ᐊᒻᒪᓗᑦᑕᐅᖅ ᑖᓐᓇ ᑲᒪᒋᔭᐅᓕᖅᐸᑦ ᑐᓴᕋᓱᐊᕐᓂᐅᔪᖅ ᐱᓕᕆᕕᕗᑦ. 

ᑐᓴᕋᓱᐊᕐᓂᖃᕐᓂᐊᖅᑐᖅ ᓄᓇᓕᓐᓂ, ᓄᓇᖃᖅᑐᓂᓪᓗ ᐊᒃᑐᖅᑕᐅᓯᒪᔪᓂᑦ ᓄᓇᕗᒻᒥ ᓄᓇᖃᖅᑐᓂ. ᐊᑏ 

ᐅᑕᖅᑭᑦᑎᐊᑐᐃᓐᓇᕆᔅᓯ ᑖᔅᓱᒥᖓ ᐱᕕᖃᓛᕋᔅᓯ.  

 

ᒫᓐᓇᐅᓂᖓᓂ ᐃᖅᑲᓇᐃᔭᖃᑦᑕᖅᑐᒍᑦ ᓯᕗᕐᖓᒍᑦ ᑐᓴᕋᓱᐊᕐᓂᖃᖅᑳᓚᐅᖅᑎᓐᓇᑕ ᐄᐳᓗ 1-ᒥ 2025-ᒥ 

ᐃᓅᓕᓴᖅᑕᐅᔾᔪᑏᑦ ᖃᖓᑦᑕᐅᑎᖏᑦ ᐊᑭᑦᑐᕆᐊᖅᑕᐅᓚᐅᕐᒪᑕ $125-ᒥ ᐅᓐᓄᖕᒥ $175-ᒧᑦ ᐅᓐᓄᖕᒧᑦ 

ᑐᔪᕐᒥᔾᔪᑎᖏᑦ ᐊᒻᒪ ᓯᕕᑐᔪᒧᑦ ᐊᑐᖅᑕᐅᓂᐊᖅᑐᖅ ᐊᑭᑦᑐᖅᑕᐅᒋᓪᓗᓂ.  

 

ᑖᒃᑯᐊ ᑕᕝᕙ, ᑖᓐᓇ ᓄᑖᕈᕆᐊᖅᑕᐅᓚᐅᖅᑐᖅ ᑕᐃᒪᙵᑦ 2016-ᒥ ᒫᓐᓇᐅᓃᓐᓇᖓᓂ ᐊᑐᖅᑕᐅᑲᐃᓐᓇᖅᑐᖅ 

ᕿᓂᕐᓂᑦᑎᓐᓂᒃ ᖃᓄᖅ ᑖᓐᓇ ᐊᑐᐊᒐᖅ ᐱᐅᓯᒋᐊᖅᑕᐅᔪᓐᓇᕐᒪᖔᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅ Hᐃᒃᔅ. 

 

ᐊᐱᖅᑯᑦ 1364 - 6(2): ᐆᒻᒪᖅᑯᑎᓄᑦ ᐊᑭᓕᖅᓲᑎᖏᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕᒧᑦ ᑲᒪᔪᖅ ᖁᓪᓕᒃᑯᓐᓄᑦ. ᐅᖃᐅᓯᖃᖅᑐᖅ 

ᒫᓐᓇᕋᑖᖑᓚᐅᖅᑐᖅ ᑐᒃᓯᕋᖅᑎᓪᓗᑎᑦ ᐊᑭᑦᑐᕆᐊᖁᓪᓗᒋᑦ ᐆᒻᒪᖅᑯᑎᓂᒃ ᕿᒥᕐᕈᔩᑦ ᐊᑭᖏᑕ ᑲᑎᒪᔨᖏᓐᓄᑦ. 

ᑖᒃᑯᐊ ᑐᓴᕋᓱᐊᕐᓂᖅ ᐃᓱᓕᓚᐅᕐᒪᑦ ᐅᓪᓘᒃ ᒪᕐᕉᒃ ᐊᓂᒍᖅᑎᓪᓗᒋᑦ.  

 

ᒫᓐᓇ ᐱᒋᐊᕈᒪᓪᓗᖓ ᐊᐱᖅᓱᕐᓗᖓ:  

 

ᖁᓪᓕᒃᑯᑦ ᖃᕋᓴᐅᔭᒃᑯᑦ ᐃᑭᖅᑭᕕᖏᓐᓂᒃ ᑖᒃᑯᐊ ᐊᐱᖅᓲᑎᒋᓗᒋᑦ ᓈᓴᐅᑎᖓ 5, 6 ᐅᖃᐅᓯᖃᕐᒪᑕ ᓄᑖᒥᒃ 

ᐆᒻᒪᖅᑯᑏᑦ ᐊᑭᖏᓐᓄᑦ ᐃᑯᒻᒪᖅᑯᑏᓪᓗ ᓴᖅᑭᔮᑦᑎᐊᕋᖁᓪᓗᒋᑦ ᐊᑭᖏᑦ ᑕᑯᔭᐅᖅᑳᕈᒪᓪᓗᑎᒃ 

ᐃᓱᒪᓕᐅᓚᐅᖅᑳᖏᑦᑎᓪᓗᒋᑦ.  

 

ᑖᓐᓇ $0.48−ᓴ ᐆᒻᒪᖅᑯᑎᓄᑦ ᓯᕿᙳᔭᐅᔭᒃᑰᖅᑎᓪᓗᒍ ᐃᑲᕐᕋᖅ ᐊᑕᐅᓯᖅ, ᑕᐃᒪᓐᓇ ᐱᖁᔨᓪᓗᑎᒃ 

ᐅᖃᐅᓯᖃᖅᑐᖅ ᐊᐅᓚᓂᖃᕐᓂᖓᓂᒃ ᖃᓄᑎᒋ ᓱᕋᒃᓯᒪᔪᓕᕆᖃᑦᑕᕐᒪᖔᑕ ᐃᑯᒻᒪᖅᑯᑏᑦ ᐃᑯᒪᐃᓐᓇᖁᓪᓗᒋᑦ. 

ᑐᑭᓯᒋᐊᒃᑲᓐᓂᕈᒪᔪᖓ ᑐᑭᖓᓂᒃ, ᑭᓱᓂᒃ ᐲᖅᓯᒻᒪᖔᑕ ᐊᑭᖏᓐᓂᒃ ᑮᓇᐅᔭᓕᐅᖅᑐᑦ ᑕᒪᒃᑯᐊ $0.62−ᓴ 

ᐆᒻᒪᖅᑯᑎᓄᑦ ᓯᕿᙳᔭᐅᔭᒃᑰᖅᑎᓪᓗᒍ ᐃᑲᕐᕋᖅ ᐊᑕᐅᓯᖅ $0.14-ᓴᒥᒃ ᑮᓇᐅᔭᓂᒃ ᐊᑐᖏᓐᓂᖅᓴᐅᓕᕋᔭᖅᑐᖅ 

ᑲᒻᐸᓂᐅᔪᖅ ᐃᒻᒥᓂᒃ ᒪᑭᒪᓇᓱᓕᖅᐸᑦ ᐃᑯᒻᒪᖅᑯᑎᖃᖅᑎᑦᑎᓗᓂ.  

 

ᖃᓄᖅ ᑖᓐᓇ ᐱᖃᓯᐅᔾᔭᐅᓐᓂᕐᒪᖔᖅ ᑖᓐᓇ ᑐᑭᓯᔪᒪᓪᓗᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᖅ ᑯᐊᐳᕇᓴᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᒪᐃᓐ: ᒪ’ᓇ, ᐅᖃᖅᑎᓯᔩ, ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ.  

 

(ᑐᓵᔨᑎᒎᓕᖅᑐᖅ) ᑖᒃᑯᓄᖓ ᐃᖅᑲᓇᐃᔭᕐᓂᕐᒧᑦ ᖃᐅᔨᓴᐃᓂᕐᒧᑦ ᑕᒪᑐᒪ ᒥᒃᓵᓄᑦ ᖃᐅᔨᓴᐃᓕᖅᑎᓪᓗᒍ ᑖᓐᓇ 

ᐊᑭᖏᓐᓄᑦ ᑐᒃᓯᕋᐅᑎᒋᔭᐅᔪᖅ ᐊᑭᑦᑐᕆᐊᕈᒪᓪᓗᑎᒃ ᐃᑲᔪᖅᑐᐃᖁᓪᓗᑕ ᐊᒻᒪᓗᑦᑕᐅᖅ ᑕᐃᒃᑯᐊ ᐃᑯᒻᒪᖅᑯᑎᓂᒃ 

ᓲᕐᓗ ᓇᒻᒥᓂᖅ ᐆᒻᒪᖅᑯᑎᖃᖅᑐᑦ ᑕᒪᒃᑯᓂᖓ ᕿᒥᕐᕈᓇᓚᐅᖅᑐᒍᑦ ᒐᕙᒪᐅᔪᓂᒃ ᐊᓯᑦᑎᓐᓂᒃ ᑕᐃᒪᓐᓇ 

ᐊᑭᑦᓴᖏᓐᓂᒃ ᐋᖅᑭᒃᓱᐃᖃᑦᑕᖅᑐᑦ ᐊᔾᔨᒌᙱᓐᓂᕆᔭᖏᓪᓗ ᕿᒥᕐᕈᓇᒃᖢᑎᒍ ᑕᐃᒪᑦᑐᖃᓕᕇᖅᑐᖅ 

ᒐᕙᒪᖃᕐᕕᐅᔪᑦ ᑲᓇᑕᐅᑉ ᐃᓗᐊᓂ ᓄᓇᕗᒻᒧᑦ ᑐᕌᖓᔪᓄᑦ ᐃᓱᒪᒃᓴᖅᓯᐅᕈᑎᖃᓚᐅᕋᑦᑕ ᑕᕝᕙ ᐋᖅᑭᓚᐅᖅᑕᕗᑦ 

ᑐᒃᓯᕋᐅᑎᑦᑎᓐᓂᒃ ᐊᑭᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 



 

 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊᓕᒫᕌᓗᐃᑦ ᐊᔾᔨᒌᙱᑦᑐᐃᑦ ᒐᕙᒪᐃᑦ ᖃᓄᖅ 

ᐱᓲᖑᒻᒪᖔᑕ ᕿᒥᕐᕈᓚᐅᙱᓇᒃᑭᑦ, ᕿᒥᕐᕈᓚᐅᖅᑕᕋᓗᐊᒃᑲᓕ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᖏᑕ ᐊᑭᒋᑎᑉᐸᑦᑕᖏᑦ 

ᓴᓂᓕᕇᑦᑎᑦᑐᒋᑦ. ᐆᒻᒪᖅᑯᑎᓄᑦ ᓯᕿᙳᔭᐅᔭᒃᑰᖅᑎᓪᓗᒍ ᐃᑲᕐᕋᑕᒫᖅ ᐋᖅᑭᔅᓯᒪᙱᒻᒪᑕ ᖃᓄᑭᐊᕐᖓᐃ 

ᐆᒻᒪᖅᑯᑎᓄᑦ ᓯᕿᙳᔭᐅᔭᒃᑰᖅᑎᓪᓗᒍ ᐃᑲᕐᕋᕐᑎᒍᑦ ᐱᒐᔭᖅᑲ? ᖃᓄᖅ ᒥᔅᓴᐅᓯᔭᐅᓯᒪᔪᒃᑯᑦ ᐅᕝᕙᓘᓐᓃᑦ 

ᐊᑐᖅᑕᐅᖃᑦᑕᖅᓯᒪᔪᓂᑦ ᕿᒥᕐᕈᐊᕋᔭᖅᑭᓯ? ᖃᓄᖅ ᑕᐃᒪ $0.42-ᕌᖅᑎᑦᑎᒍᓐᓇᕋᔭᖅᑲᑦ ᐊᑕᐅᓯᖅ ᐆᒻᒪᖅᑯᑎᓄᑦ 

ᓯᕿᙳᔭᐅᔭᒃᑰᖅᑎᓪᓗᒍ ᐃᑲᕐᕋᕐᒧ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ’, ᑖᓐᓇ ᐱᔭᕆᐊᑐᓪᓚᕆᙳᓱᑦᑐᖅ ᐅᕙᓐᓄᒃ 

ᓇᓗᓇᐃᕋᓱᒋᐊᖓ, ᐅᖃᑦᑎᐊᒻᒪᕆᒍᓐᓇᕋᒪ ᖃᐅᔨᒪᔨᑖᓘᙱᒻᒥᒐᒪ ᐆᒻᒪᖅᑯᑎᓄᑦ ᓯᕿᙳᔭᐅᔭᒃᑰᖅᑎᓪᓗᒍ 

ᐃᑲᕐᕋᐃᑦ ᒥᔅᓵᓄᑦ, ᐊᒻᒪᓗ ᓇᓚᐅᑦᑕᖅᓯᒪᔪᓂᑦ ᖃᑦᑎᕌᕋᔭᕐᒪᖔᑕ, ᑖᒃᑯᐊ ᐃᒫᒃ ᐋᖅᑭᑎᖅᑕᐅᓯᒪᔪᑦ.  

 

ᐊᑭᖓ ᐅᑎᖅᑎᒐᓱᑦᑕᐅᖁᒐᑦᑎᒍ ᐆᒻᒪᖅᑯᑎᓄᑦ ᐊᑭᒋᕙᑦᑕᖓ. ᐱᒍᓐᓇᑎᑦᑎᒍᒪᒐᑦᑕ ᑮᓇᐅᔭᓕᐅᖅᑎᐅᔪᓂᑦ 

ᐆᒻᒪᖅᑯᑎᓕᐅᕈᓐᓇᕐᓗᑎᒃ ᓇᒻᒥᓂᕐᓗ ᐊᑐᖃᑦᑕᕐᓗᑎ ᓴᓇᔭᒥᓂᒃ ᐊᒻᒪ ᐊᑭᑦᑐᕚᓪᓕᑎᑦᑎᒍᒪᙱᓇᑕ 

ᐊᑭᓕᖅᑕᐅᒋᐊᖃᕋᔭᖅᑐᓂᒃ ᐊᑭᓕᖅᓱᐃᔨᖏᓐᓄᑦ.  

 

ᐱᑦᑎᐊᕋᓱᓐᓂᕐᒥᒃ ᑕᑯᓈᕋᑦᑕ, ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓕᖅᑲᑕ 

ᒪᑐᐃᖓᑦᑎᐊᓛᕐᒥᔪᒍᑦ ᐅᖃᐅᓯᔅᓴᖃᖅᑐᖃᖅᑲᑦ ᐊᒻᒪᓗ ᖃᐅᔨᒪᔪᖓ ᐅᖃᖅᑐᖃᖅᓯᒪᓕᕇᕐᖓᑦ ᐃᓱᒪᒋᔭᒥᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ ᒥᓂᔅᑕ ᓇᓗᓇᐃᖅᓯᒻᒪᑦ ᑖᔅᓱᒥᖓ. 

ᐃᓱᒫᓘᑎᖃᕋᒪᐃᓛᒃ ᐊᒻᒪᑦᑕᐅᖅ ᐊᓯᒃᑲ ᐃᓱᒫᓘᑎᖃᖅᑐᔅᓴᐅᒻᒥᔪᐃᑦ.  

 

ᐊᑭᓂᑦ ᐋᖅᑭᑦᑕᐅᓯᒪᔪᓂᑦ ᐊᓯᔾᔨᖅᓯᓂᐊᕈᑦᑕ ᐊᒥᓱᐊᓗᓐᓄᑦ ᐊᑦᑐᐊᔭᐅᒍᓐᓇᕐᖓᑦ ᖃᓄᑎᒋ ᐆᒻᒪᖅᑯᑎᒥ 

ᐱᒋᐊᖃᖅᑲᑦ; ᑖᓐᓇᓗ ᓇᒻᒥᓂᖃᐅᑎᓕᒃ ᐊᖏᔫᕙ ᒥᑭᔫᕙᓘᓃᑦ; ᐃᒻᒥᓂᒃ ᐊᑐᕐᓂᐊᖅᑕᒥᓂᒃ 

ᖃᐅᒪᖃᕈᓐᓇᐅᑎᖃᖃᑦᑕᖅᑲ.  

 

ᐊᒻᒪ ᑐᑭᓯᓯᒪᔭᒃᑯᓪᓗ ᐃᖃᓗᓐᓂ ᐊᒥᓱᑲᓪᓚᒻᒪᕆᓐᓂ ᐊᐅᓚᐅᑎᖃᐅᓕᕐᖓᑕ ᖃᐅᒪᔾᔪᑎᓂᒃ, 

ᐊᐅᓚᐅᑎᕋᓛᖃᕋᓗᐊᖅᑎᓪᓗᒋᑦ ᐅᑕᖅᑭᐅᑐᐃᓐᓇᖅᑐᒥᒃ ᐆᒻᒪᖅᑯᑎᓕᕆᔨᒃᑯᓐᓂ 

ᖃᐅᒪᖃᖅᑎᑕᐅᖃᑦᑕᕈᓐᓇᖅᐸᒻᒥᒻᒪᑕ. ᑕᐃᒃᑯᐊᓕ ᓇᒻᒥᓂᖅ ᐆᒻᒪᖅᑯᑎᓕᐅᖃᑦᑕᖅᑐᐃᑦ 

ᓱᕋᔾᔭᐃᒃᑯᑎᑐᐃᓐᓇᖏᓐᓂᑦ ᐊᑭᓕᖅᓱᐃᖃᑦᑕᑐᐃᓐᓇᕆᐊᖃᖅᐸᒻᒪᑕ ᐊᒻᒪᓗ ᐆᒻᒪᖅᑯᑎᓕᕆᔨᒃᑯᒡᒎᖅ 

ᐃᓚᓕᐅᔾᔨᒍᒪᔪᓄᑦ ᓇᓪᓕᑭᑕᕐᓗᒋᑦ ᕿᒥᕐᕈᖃᑦᑕᕈᒪᓯᒪᒻᒪᑕ.  

 

ᑕᐃᒪᓕ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔪᖏᑕ ᐅᓂᒃᑳᖏᑦ ᓴᖅᑭᖅᑲᑕ.  

 

ᐃᓱᒪᖅᓴᖅᓯᐅᕈᑎᖃᖁᓇᖅᑑᒐᓗᐊᖅ ᐊᔾᔨᒌᙱᑦᑐᓂᒃ, ᑖᓐᓇ $0.48 ᐊᑭᖓ ᒫᓐᓇ ᐊᒻᒪ ᑮᓇᐅᔾᔭᔅᓴᔪᓄᑦ $0.62-

ᕌᖅᑐᓂ ᐊᑯᓂᕕᔾᔪᐊᕌᓗᒃ ᓇᒻᒥᓂᖃᐅᑎᓕᒃ ᑮᓇᐅᔭᖏᓐᓂᒃ ᐅᑎᖅᑎᑦᑎᒐᓱᐊᕋᔭᕐᖓᑦ ᐊᑭᓖᔾᔪᑎᒥᓂᖏᓐᓂ 

ᐃᒻᒥᓂᒃ ᐆᒻᒪᖅᑯᑎᓕᐅᕈᑎᖃᕐᓂᐊᕋᒥ.  

 

ᒥᓂᔅᑕᒧᑦ ᑖᓐᓇ ᐃᓱᒪᒋᔭᐅᒋᐊᖁᑦᑕᕋᓗᐊᖅᑲᕋ ᐊᒻᒪᓗ ᐊᑭᖏᑦ ᑕᐃᒪᐃᓕᖓᐃᓐᓇᕐᓂᐊᖅᑲᑕ ᐊᓯᐊᒍᒃᑲᓐᓂᖅ 

ᐃᑲᔫᑎᔅᓴᓂᑦ ᓇᒻᒥᓂᖃᐅᑎᓕᓐᓄᑦ ᐊᑐᐃᓐᓇᖃᖁᔭᕋᓗᐊᕗᑦ ᐃᒻᒥᓂ ᐆᒻᒪᖅᑯᑎᓕᐅᖃᑦᑕᕈᓐᓇᕐᓂᐊᕐᖓᑕ.  

 



 

 

ᒥᓂᔅᑕᖃᐃ ᑕᒪᔅᓱᒥᖓ ᑐᑭᓯᓂᕋᕈᓐᓇᖅᑲᑦ ᐅᕙᖓ ᐅᖃᕋᓱᑦᑕᖏᓐᓂᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ. (ᑐᓵᔨᑎᒍᑦ) ᐄ’, ᑐᑭᓯᑦᑎᐊᖅᑕᕋ 

ᖃᓄᐃᓕᒐᓱᒻᒪᖔᖅ ᒪᓕᒐᓕᐅᖅᑎ ᑖᓐᓇᓗ ᐅᖃᐅᔾᔭᐅᒋᐊᕈᑎᒋᓗᒍ ᑎᒍᑲᐃᓐᓇᕐᓂᐊᖅᑲᕋ.  

 

ᐊᒻᒪ ᐆᒻᒪᖅᑯᑏᑦ ᐊᑭᖏᑦ ᕿᒥᕐᕈᔭᐅᓚᐅᖅᑎᓪᓗᒋᑦ ᕿᒥᕐᕈᔨᓄᑦ, ᒥᓂᔅᑐ ᑲᔪᓯᒋᐊᕈᑎᖃᕈᓐᓇᖅᑐᖅ 

ᐊᑭᒋᖁᔭᐅᓂᐊᓕᖅᑐᓂᑦ ᐅᕝᕙᓘᓐᓃᑦ ᒪᓕᔅᓴᖐᓐᓇᕈᓐᓇᕆᓪᓗᓂ ᐊᑭᒋᖁᔭᐅᓕᖅᑕᖏᓐᓂᑦ ᓇᒻᒥᓂᖅ 

ᒪᓕᑐᐃᓐᓇᕐᓗᓂ ᐋᖅᑭᔅᓯᒍᓐᓇᕐᒥᔪᖅ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᐊᑐᓕᖁᔭᓕᐊᖓᓂᑦ. ᑕᒪᒃᑯᐊ ᐊᑭᖏᑦ 

ᐊᓯᔾᔨᖅᑕᐅᒐᓱᓕᕋᐃᒻᒪᑕ ᕿᒥᕐᕈᔭᐅᑎᓪᓗᒋᑦ ᐃᓕᓴᕆᑦᑎᐊᐸᑦᑕᕗᑦ, ᐅᐱᓐᓇᕋᓂ ᐃᓕᐅᖅᑲᐃᖃᑦᑕᕝᕕᐅᖃᑦᑕᖅᑐᑦ 

ᓇᑭᕈᓘᔮᓗᒃ ᖃᐅᔨᒪᔪᓄᑦ ᖃᓄᑎᒋ ᐊᑭᑐᒻᒪᖔᖅ ᐆᒻᒪᖅᑯᑎᓕᐅᕆᐊᔅᓴᖅ. 

 

ᐊᓯᖏᓐᓂ ᐆᒻᒪᖅᑯᑎᓕᐅᕈᑎᓂ ᐅᖃᐅᓯᖃᕐᓗᓂ ᑕᒪᒃᑯᓂᖓ ᓯᕿᓂᕐᒧᓘᓐᓃᑦ ᐆᒻᒪᖅᑯᑎᓕᐅᕈᑎ 

ᐊᑭᑭᓪᓕᕙᓪᓕᐊᑐᐃᓐᓇᕐᖓᑕ ᐊᕐᕌᒍᑕᒫᑦ. ᑕᐃᒫᓪᓗ ᐊᒥᓲᓂᖅᓴᓂᑦ ᓴᓇᖃᑦᑕᓕᕐᓂᖏᑦ ᐱᔾᔪᑎᒋᔭᐅᓪᓗᑎᒃ, 

ᐊᓯᖏᓐᓂ ᐆᒻᒪᖅᑯᑎᓕᐅᕈᑏᑦ ᓴᖅᑭᐸᓪᓕᐊᓂᖅᓴᐅᓕᖅᑯᑦ ᑖᓐᓇ ᐱᔾᔪᑎᒋᓪᓗᒍ. (ᑐᓵᔨᑎᒎᙱᑦᑐᖅ) ᒪ’ᓇ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅ ᐅᐊᓐᓇᖓᓄᑦ ᐃᓪᓗᓕᒑᕐᔪᓄᓪᓘ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 1365 - 6(2): ᓇᐅᒃᑕᐃᒪ ᑖᒃᑯᐊ ᐃᓐᓇᑐᖃᓐᓄᑦ ᓄᓇᓯᐅᑎᒃᓴᑦ ᓄᓇᓕᓐᓂ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᐊᐱᖅᑯᑎᒃᑲ ᓯᕗᓕᖅᑎᒧᑦ 

ᒥᓂᔅᑕᕆᔭᐅᔪᒧᑦ ᑲᒪᔨᐅᔪᒧᑦ ᐃᓐᓇᒻᒪᕆᓐᓄᑦ. ᐅᖃᖅᑏ, ᐊᕐᕌᒎᓗᐊᐸᓗᒃ ᐊᓂᒍᖅᓯᒪᓕᕐᖓᑦ ᓯᕗᓕᖅᑎ 

ᓂᑯᕕᓚᐅᖅᓯᒪᒻᒪᑦ ᐅᖃᖅᑐᓂ ᐃᓐᓇᒻᒪᕆᓐᓄᑦ ᓄᓇᓯᐅᑎᓂᑦ ᐸᔪᖅᑕᐅᔪᖃᓛᕐᖓᒡᒎᖅ ᑕᓪᓕᒪᓄᑦ ᓄᓇᓕᓐᓄᑦ 

ᐱᖃᑕᐅᓪᓗᓂ ᑲᖏᖅᓯᓂᖅ. $1−ᒥᓕᓐᐊᓂᑦ ᑮᓇᐅᔭᓂᑦ ᒐᕙᒪᒃᑯᑦ ᑮᓇᐅᔭᖓᓂ ᐊᑐᓚᐅᖅᑐᐃᑦ ᓂᐅᕕᕋᓱᑦᑐᑎᒃ 

ᐃᓐᓇᕐᓄᑦ ᑐᕌᖓᒐᔭᖅᑐᓂᑦ ᓄᓇᓯᐅᑎᓃᑦ. 

 

ᑭᓯᐊᓂ ᐅᓪᓗᒥᒧᑦ ᓇᒦᒻᒪᖔᑕ ᑖᒃᑯᐊ ᓄᓇᒃᑰᕈᑏᑦ ᖃᐅᔨᒪᓇᑦᑎᐊᖏᒻᒪᑦ. ᕼᐋᒻᓚᒃᑯᓅᖅᓯᒪᔪᖓ ᐊᓪᓚᕝᕕᖓᓄᑦ 

ᑲᖏᖅᓯᓂᕐᒥ; ᓄᓇᓕᓐᓂ ᐱᔨᑦᑎᕋᖅᑎᑯᓐᓅᖅᓯᒪᒻᒥᔪᖓ ᑲᖏᖅᓯᓂᕐᒥ. ᓄᓇᓯᐅᑎᑕᖃᙱᑦᑐᖅ. 

 

ᑕᐃᒪᖓᓂᑦ ᓄᓇᓯᐅᑏᑦ ᓂᐅᕕᖅᑕᐅᔪᒻᒪᑕ ᒐᕙᒪᒃᑯᑦ ᑮᓇᐅᔭᖏᓐᓂᑦ, ᒐᕙᒪᒃᑯᓐᓄᑦ ᐱᖁᑎᒋᔭᐅᔭᕆᐊᓖᑦ 

ᐊᒻᒪᓗᑦᑕᐅᖅ ᐊᑐᖅᑕᐅᑎᑕᐅᓗᑎᒃ ᐱᔨᑦᑎᕋᕈᑎᐅᓗᑎᒃ, ᐱᔨᑦᑎᕋᕈᑎᐅᓂᒋᓂᐊᖅᑕᒥᓂᖏᓐᓄᑦ. 

 

ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑲ, ᑖᒃᑯᐊ ᑕᓪᓕᒪᑦ ᐃᓐᓇᒻᒪᕆᓐᓄᑦ ᓄᓇᓯᐅᑏᑦ ᒐᕙᒪᒃᑯᓐᓄᑦ ᐱᖁᑎᒋᔭᐅᒻᒪᖔᑕ, 

ᐊᒻᒪᓗ ᓇᒦᓕᕐᒪᖔᑕ ᓇᓗᓇᐃᖅᓯᒍᓐᓇᖅᑳ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᑲᒪᔨᐅᔪᖅ ᐃᓐᓇᒻᒪᕆᓐᓄᑦ, ᐸᐅᓗᓯ ᐊᑭᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᑭᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᕈᒪᕆᕙᕋ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᖃᕐᒪᑦ. ᑖᒃᑯᐊ ᑐᔅᓯᕋᖅᑎᑦᑎᓚᐅᖅᓯᒪᒐᑦᑕ ᑭᒃᑯᑦ ᐆᑦᑐᕈᓐᓇᖏᒃᑲᓗᐊᕐᒪᖔᑕ ᓅᔾᔪᑎᓂᑦ 

ᐱᓂᐊᖅᑎᓪᓗᒋᑦ, ᑕᐃᒃᑯᐊ ᓇᒻᒥᓂᖃᕐᒪᑕ ᑖᒃᑯᐊ ᓄᓇᓕᓐᓄᑦ ᑕᓪᓕᒪᓄᑦ ᑐᕌᖅᑕᐅᓚᐅᖅᓯᒪᔪᑦ 

ᓄᓇᓕᓐᓃᓕᖅᖢᑎᒃ ᑕᐃᒃᑯᐊ ᓇᒻᒥᓂᖅᓱᖅᖢᑎᒃ ᓇᒥᑦ ᑐᔪᖅᑕᐅᓯᒪᓂᐊᕐᓂᖏᓐᓂᑦ ᑎᒍᒥᐊᕐᒪᑕ. ᒐᕙᒪᒃᑯᑦ ᑖᒃᑯᐊ 

ᓇᒻᒥᓂᖃᖏᒻᒪᑕ ᑖᒃᑯᓂᖓ ᓅᔾᔪᑎᐅᓂᐊᖅᑐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 



 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᙱᑦᑐᖅ) ᑭᐅᔭᐅᖏᑦᑑᒐᓗᐊᖅ ᑲᔪᓯᒋᐊᕐᓂᐊᕋᒪ 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᕐᕌᒍᓪᓗᐊᓪᓚᕆᐸᓘᓕᖅᑐᖅ ᓯᕗᓕᖅᑎ ᑐᓴᖅᑕᐅᑎᑦᑎᓚᐅᖅᓯᒪᒻᒪᑦ 

ᓇᒻᒥᓂᖃᐅᑎᓖᒡᒎᖅ Nunavut Future Skills Development-ᑯᑦ ᑲᑐᔾᔨᖃᑎᖃᖅᑐᑎᒃ Arctic Training 

Limited-ᑯᓐᓂᑦ ᐊᒻᒪᓗ Caribou Taxi-ᑯᓐᓂᑦ ᑳᓐᑐᕌᒥᒡᒎᖅ ᑐᓂᔭᐅᓐᓂᕐᖓᑕ ᐱᑕᖃᖅᑎᑦᑎᖁᔭᐅᓪᓗᑎᒃ 

ᐃᓐᓇᕐᓄᑦ ᓄᓇᓯᐅᑎᓂᑦ ᑐᕌᖓᔪᓂᑦ. 

 

ᓯᕗᓕᖅᑏ ᐅᖃᐅᔾᔨᒍᓐᓇᖅᑳ, ᖃᓄᓪᓚᑦᑖᖅ ᐱᑕᖃᖅᑎᑦᑎᓂᐊᕐᓂᕋᕐᓂᖅᑲ ᑖᒃᑯᐊ ᓇᒻᒥᓂᖃᐅᑎᓖᑦ $1-ᒥᓕᐊᒥᑦ 

ᑮᓇᐅᔭᓂᑦ ᑳᓐᑐᕌᖅᑖᖅᑐᒥᓃᑦ ᐃᓐᓇᒻᒪᕆᓐᓂᑦ ᓄᓇᓯᐅᑎᖃᖅᑎᑦᑎᒍᑎᒋᓛᖅᑕᖏᓐᓂᑦ ᐊᒻᒪ ᒐᕙᒪᒃᑯᓪᓘ ᖃᓄᖅ 

ᐸᕐᓇᑦᓯᒪᕙᑦ ᓱᒃᑲᓂᕐᓂᐊᕆᐊᔅᓴᖅ ᑕᐃᒃᑯᐊ ᓇᒻᒥᓂᖃᐅᑎᓖᑦ ᓴᖅᑭᔅᓯᒍᓐᓇᖏᑉᐸᑕ ᓴᖅᑭᓂᐊᖅᑕᒥᓂᖏᓐᓂᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑲᒪᔨᐅᔪᖅ ᐃᓐᓇᒻᒪᕆᓐᓄᑦ, ᒥᔅᑕ ᐸᐅᓗᓯ ᐊᑭᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᑭᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑲᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕐᖓᑦ ᑕᐃᒫᒃ. ᑭᐅᕋᑖᖅᑕᕋᓗᐊᕋ ᐊᐱᖅᑯᑎᖓ. ᒐᕙᒪᒃᑯᓐᓄᑦ ᐱᖁᑎᒋᔭᐅᙱᓐᓂᕋᕋᑖᖅᑕᕋ ᐅᖃᖅᑐᖓ, 

ᐊᒻᒪᓗ ᐱᒻᒪᕆᐅᓱᒋᒻᒥᒐᒃᑯᑦᑕᐅᖅ ᑖᒃᑯᐊ ᐱᖁᑏᑦ Northern Future Skills Limited-ᑯᓐᓄᑦ ᐱᒋᔭᐅᑉᐸᑕ. 

ᖃᐅᔨᒋᐊᖅᑎᓪᓗᑕ ᐅᖃᐅᓯᐅᔪᒻᒪᑦ ᑐᐊᕕᕐᓇᕐᓂᕋᖅᑕᐅᓪᓗᓂ ᐃᓐᓇᒻᒪᕆᓐᓄᑦ ᓄᓇᓯᐅᑎᑖᕆᐊᖃᕐᓂᕋᖅᑕᐅᓪᓗᑎᒃ 

ᓄᓇᓕᓐᓂ ᑖᒃᑯᓇᓂ. 

ᑕᐃᒫᓪᓚᕆᒃ ᐸᕐᓇᔪᒐᑦᑕ ᐊᐅᓚᓯᒪᕚ? ᐋᒡᒐᐃ. 

 

ᑐᓴᖅᓯᒪᔪᒍᑦ ᓇᒻᒥᓂᓕᓐᓂᑦ ᓄᓇᒃᑰᕈᑎᓂᑦ ᑭᓃᓐᓇᕐᖓᑕᒎᖅ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᑦ 

ᐊᓯᖏᒃᑲᓐᓂᖏᓐᓂᓪᓗ ᑮᓇᐅᔭᓂᑦ ᐊᐅᓚᒍᑎᔅᓴᐅᔪᓂᑦ ᓄᓇᓯᐅᑎᓄᑦ, ᑭᓯᐊᓂ ᐅᓪᓗᒥᒧᑦ 

ᐊᖏᖅᑕᐅᒍᓐᓇᖅᓯᒪᖏᒻᒪᑕᒎᖅ. ᑕᐃᒫᒃ ᑭᓇᑐᐃᓐᓇᖅ ᐱᓕᕆᖃᑎᒋᔭᐅᒍᒪᑉᐸᑦ ᖃᐅᔨᒍᒪᐃᓐᓇᖅᑐᒍᑦ 

ᑕᐃᒃᑯᓇᖓᑦ ᓄᓇᓯᐅᑎᖃᖅᑎᑦᑎᒐᓱᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒃᑑᕝᕙ 11, 2024−ᒥ ᓯᕗᓕᖅᑎ ᐅᖃᔪᒻᒪᑦ, 

ᐅᖃᓕᒫᕐᓗᒋᑦ: 

  

“ᑐᓴᓚᐅᖅᑕᕗᑦ ᐃᓐᓇᒻᒪᕇᑦ ᑐᓴᑦᑎᐊᓪᓚᕆᑦᑐᑎᒍᓗ”  

 

ᑕᕝᕗᖓ, ᐱᔾᔪᑎᒋᓪᓗᒋᑦ ᐃᖏᕐᕋᔾᔪᑎᖃᕆᐊᖃᕐᓂᖏᓐᓂ ᑐᕚᕆᔭᔅᓴᐅᔪᓂᑦ ᐅᖃᔪᒻᒪᑦ:  

 

“ᑖᒃᑯᐊ ᓄᓇᒃᑰᕈᑏᑦ ᐃᓅᓯᖏᓐᓂᑦ ᐱᐅᓯᕚᓪᓕᑎᑦᑎᓚᐅᖅᑐᐃᑦ ᐃᓐᓇᒻᒪᕆᓐᓂ ᐅᓯᔭᐅᖃᑦᑕᕈᓐᓇᓛᕐᖓᑕ 

ᐊᑦᑕᓇᖅᑐᒦᖏᓪᓗᑎᒃ ᓇᒧᖓᕆᐊᓕᖏᓐᓂᑦ”. 

 

ᐅᖃᖅᑏ, ᑲᖏᖅᓯᓂᕐᒥ ᐃᓐᓇᒻᒪᕇᑦ ᐊᑯᓂᖃᓗᒃ ᐅᑕᖅᑭᓕᕐᖓᑕ. ᓱᓖᓛᒃ ᐃᖏᕋᖅᓱᑎᑦᓴᖃᖏᓚᑦ ᐃᓐᓇᕐᓄᑦ 

ᑐᕌᖓᔪᓂᑦ ᓯᕗᓕᖅᑎᐅᑉ ᓴᖅᑭᓂᐊᕐᓂᕋᓚᐅᖅᓯᒪᔭᖏᓐᓂᑦ ᐊᕐᕌᒎᓗᐊᓕᖅᑐᖅ. 

 

ᓯᕗᓕᖅᑎ ᓇᓗᓇᐃᖅᓯᑎᐊᓪᓚᕆᑦᑐᑯᓘᒍᓐᓇᖅᑳ, ᓱᒻᒪᑦ ᐱᕙᓪᓕᐊᓯᒪᑦᑎᐊᖏᓪᓚᕆᒻᒪᑦ ᑖᓐᓇ ᐊᑕᐅᓯᑲᓪᓛᓗᒃ 

ᐱᒋᐊᖅᑎᑕᐅᓯᒪᔪᖅ ᐱᐅᓯᕚᓪᓕᕈᑕᐅᒐᓱᓐᓂᐊᓚᐅᖅᑐᖅ ᓄᓇᕗᒻᒥ ᐃᓐᓇᒻᒪᕆᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑲᒪᔨᐅᔪᖅ ᐃᓐᓇᒻᒪᕆᓐᓄᑦ, ᒥᔅᑕ ᐸᐅᓗᓯ ᐊᑭᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᑭᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑲᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕐᖓᑦ ᑕᐃᒫᒃ. ᑕᐃᒃᑯᐊ ᑮᓇᐅᔭᖅᑖᔪᔪᐃᑦ ᑮᓇᐅᔭᖅᓯᐅᑲᓐᓂᕋᓗᐊᕐᖓᑕᒎᖅ ᐊᐅᓚᒍᑎᔅᓴᖏᓐᓂᑦ 

ᓄᓇᓯᐅᑏᑦ ᓄᓇᓕᓐᓂ ᑕᒪᒃᑭᓂ. 



 

 

 

ᑕᐃᒃᑯᐊᓕ ᑎᑭᑎᑦᑎᔪᕕᓂᐅᒐᓗᐊᑦ ᑕᕝᕙᓂ ᑐᔅᓯᕋᐅᑎᓃᔪᔪᓂᑦ ᓄᓇᓯᐅᑎᓂᑦ ᓄᓇᓕᓐᓅᕈᓐᓇᑎᑦᑎᓯᒪᔪᑦ. ᐊᕐᕌᓂ 

ᐱᒋᐊᕆᐊᖃᔪᔪᒐᓗᐊᑦ, ᑕᐃᒪᖓᓂᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒡᒎᖅ ᑐᔅᓯᕋᕋᓱᐊᖃᑦᑕᕐᖓᑕ ᐅᓪᓗᒥᒧᓪᓗ 

ᐊᖏᖅᑕᐅᓚᐅᕋᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒃ ᒪᓕᒐᓕᐅᖅᑎᖓ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1366 - 6(2): ᖃᓄᐃᓕᖓᓂᖏᑦ ᑕᓗᕐᔪᐋᑉ ᐃᓕᓐᓂᐊᕝᕕᖏᑦ (ᖂᒃᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ. 

 

ᐅᖃᖅᑏ, ᐄ’, ᖃᐅᔨᒪᒐᒪ ᒫᓐᓇᕈᓗᒃ ᕿᒥᕐᕈᓛᓕᕋᑦᑕ ᒐᕙᒪᒃᑯᑦ ᑐᔅᓯᕌᕆᔭᖏᓐᓂᑦ 

ᐊᑭᑐᔪᖅᑐᕈᑎᔅᓴᐅᑲᐃᓐᓇᓂᐊᖅᑐᓂᑦ 2026-2027-ᒧᑦ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ, ᖃᐅᔨᒍᒪᔪᖓ 

ᖃᓄᐃᓕᖓᓕᕐᒪᖔᖅ ᑕᓗᕐᔪᐊᖅ ᖁᑦᑎᓂᖅᓴᒥᑦ ᐃᓕᓴᕕᔅᓴᖓ. ᑕᕝᕙᓂ ᑮᓇᐅᔭᓕᕆᔾᔪᑏᑦ ᐊᕐᕌᒍᒐᓂ, 

ᑐᑭᓯᑎᑕᐅᓯᒪᒐᒪ ᐊᑭᔅᓴᖏᒡᒎᖅ ᐋᖅᑭᒋᐊᖅᑕᐅᕋᑖᒥᓂᐅᒻᒪᑕ ᑖᔅᓱᒪ. 

 

ᒥᓂᔅᑕ, ᓇᓗᓇᐃᖅᓯᒍᓐᓇᖅᑳ ᖃᓄᐃᓕᖓᓕᕐᒪᖔᖅ ᐅᓪᓗᒥ ᑕᓗᕐᔪᐊᖅ ᖁᑦᑎᓂᖅᓴᒥᑦ ᐃᓕᓴᕕᓕᐅᕐᕕᐅᓂᖓ, 

ᑕᐃᓐᓈ ᑲᔪᓯᕚ, ᖄᖏᐅᑎᓂᐅᓴᒐᓂᓗ ᐱᔭᕇᖅᑕᐅᕕᒋᓂᐊᔪᔭᖓᓂ ᐊᒻᒪᓗ ᐱᔭᕇᖅᑕᐅᓛᖅᑳ ᑮᓇᐅᔭᖏᓐᓂᑦ 

ᐊᑐᕈᒫᕐᓂᐊᖅᑐᖏᑕ ᐃᓗᐊᓃᓪᓗᑎᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᑕᐃᓐᓇ 

ᑕᓗᕐᕈᐊᒥ ᖁᑦᑎᓂᖅᓴᒥᑦ ᐃᓕᓴᕕᓕᐅᖅᑑᖄᖅ ᑭᖑᕙᓯᒪᖏᑦᑐᖅ. ᔪᓚᐃ 2026−ᒥ ᒪᑐᐃᕐᕕᑦᓴᖃᖅᑐᖅ ᓱᓕ ᐊᒻᒪ 

ᑮᓇᐅᔭᖏᓐᓂᑦ ᐊᑐᕈᒫᕐᓂᐊᖅᑐᖏᑕ ᐃᓗᐊᓃᑦᑎᐊᖅᑐᖅ. 

 

ᐱᓕᕆᐊᓪᓚᕆᐊᓘᓕᖅᑑᖅ ᐱᔭᕇᖅᑕᐅᒐᓱᐊᖅᑐᓃ ᐱᓕᕆᐊᕆᓯᒪᔭᖏᑦ ᐅᑯᐊᖑᓯᒪᔪᑦ: ᓇᑎᖓ ᓇᑎᓕᐅᖅᑕᐅᓗᓂ 

ᖁᐊᖅᑕᖅᑐᒥᑦ ᐊᒻᒪᓗᑦᑕᐅᖅ ᐅᖅᑰᓴᐅᑎᖃᕐᕕᔅᓴᖓ ᐊᓪᓕᕋᔅᓴᖓ ᐱᔭᕇᖅᑕᐅᓯᒪᓕᕆᓪᓗᓂ, ᐊᒻᒪ 

ᓄᑭᓪᓚᐅᑎᔅᓴᖏᓪᓘ ᑲᒪᒋᔭᐅᒋᐊᖅᓯᒪᓕᖅᑐᐃᑦ, ᐃᒐᓛᖏᑦ ᐋᖅᑭᔅᓯᒪᓕᖅᑐᐃᑦ, ᐃᑭᐊᖅᑎᔅᓴᖓᓗ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄᓛᒃ ᖁᔭᓕᔪᖓ. ᖁᕕᐊᒋᔭᖃᓲᖑᔪᖓ ᑮᓇᐅᔭᓂᑦ 

ᐃᓕᓯᔪᖃᕐᓂᕋᐃᒻᒪᑦ ᐊᑕᐅᓯᕐᒧᑦ ᐱᓕᕆᓂᐅᔪᒧᑦ ᐊᑐᖅᑕᐅᔾᔮᖏᒐᐃᒻᒪᑕ ᐊᑕᐅᓯᖅ ᑕᕝᕙᓂᔅᓴᐃᓐᓇᖅ ᐊᕐᕌᒍᒥ, 

ᐊᓯᖔᖏᓐᓄᑦ ᐱᓕᕆᓂᐅᔪᓄᑦ ᐃᓕᔭᐅᖔᕈᓐᓇᓲᖑᒻᒪᑕ.  

 

ᒥᓂᔅᑕ, ᓇᓗᓇᐃᖅᓯᑦᑎᐊᕈᓐᓇᖅᑳ ᑕᕝᕙᓂ ᐊᑐᖅᑕᐅᓂᖏᑦᑐᐃᑦ 2025-ᒥ ᑮᓇᐅᔭᔅᓴᕆᔪᔭᖏᑦ ᑕᓗᕐᕈᐊᖅ 

ᐃᓕᓴᕕᔅᓴᖓᓄᑦ ᐊᓯᐊᓅᑦ ᐱᓕᕆᓂᐅᔪᓄᑦ ᓄᓇᓕᓐᓂ ᐊᐅᓪᓛᑎᖅᑕᐅᓛᖅᑲᖅᑲᐃ ᑐᔅᓯᕌᖑᓯᒪᔪᓄᑦ ᑕᒪᒃᑯᓄᖓ 

ᐋᖅᑭᑦᑕᐅᓂᖏᓐᓅᑦ ᖃᐅᒻᒪᖅᑯᑏᑦ ᐃᓕᓴᕕᐅᔅ ᓴᓂᕌᓂ ᓱᕋᐃᔭᖅᑕᐅᓂᐅᓴᖏᓂᖅᓴᐅᓛᕐᖓᑦ 

ᐊᑦᑕᓇᖏᓂᖅᓴᐅᓗᓂᓗ ᓇᑦᓯᓕᒃ ᐃᓕᓴᕕᖓᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᑕᐃᒪᐃᑦᑐᒋᔭᕋ ᑕᐃᒪᐃᔾᔮᖏᒻᒪᑕ ᖃᐅᔨᒪᕈᔪᑦᑐᖓ. ᖃᐅᔨᒋᐊᑦᑎᐊᑲᓐᓂᓚᐅᕐᓗᖓ ᑭᐅᒍᓐᓇᖅᑕᕋ ᑖᓐᓇ. 

ᖁᔭᓐᓇᒦᒃ, ᐅᖃᖅᑏ. 



 

 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᒥ ᐊᐱᕆᒐᒪ ᒥᓂᔅᑕᒥᑦ ᑖᔅᓱᒥᖓ ᒥᔅᓵᓄᑦ ᐅᖃᔪᒻᒪᑦ 

ᖃᐅᒪᖏᑦ ᐋᖅᑭᒋᐊᖅᑕᐅᓂᐊᕐᓂᕋᔪᒻᒪᒋᑦ ᐋᒡᒌᓯᒥ ᓰᑏᕝᕙᒥᓘᓐᓃᑦ ᑕᕝᕙᓂ ᐊᕐᕌᒍᒥ. ᑕᒪᓐᓇ 

ᐱᓕᕆᐊᖑᓚᐅᙱᒻᒪᑦ ᑲᔪᓯᒋᐊᑦᑎᐊᒻᒪᕆᓪᓗᖓ.  

 

ᑐᑭᓯᒃᑲᓐᓂᕈᑎᔅᓴᐃᑦ ᐃᓕᓐᓂᐊᖅᑐᓕᕆᔨᒃᑯᓃᙶᖅᓯᒪᔪᑦ ᐅᖃᖅᓯᒪᔪᑦ ᓴᓇᒋᐊᖅᑕᐅᓂᖏᑦ ᐅᓪᓗᓕᒫᖅ 

ᒥᑭᔫᑕᐅᓂᖅᐹᖏᑦ ᑕᓗᕐᔪᐊᒥ ᓇᑦᑎᓕᒃ ᐃᓕᓴᕕᒻᒥ ᐱᒍᓐᓇᖃᑦᑕᓂᐊᖓᑕᒎᖅ. ᐊᑭᖃᕐᓂᐊᙵᑕᒎᖅ $400,000-

ᑕᐅᓴᑦ ᐊᑖᓂ. ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᐅᓪᓗᒥᒨᖓᔪᓂᒃ ᐊᐃᑉᐹᓂ ᐱᕙᓪᓕᐊᔭᐅᓂᕆᔭᖓᓂᒃ ᐅᓪᓗᓕᒫᖅ 

ᒥᑭᔫᑕᐅᓂᖅᐹᑦ ᐃᓕᓐᓂᐊᕈᓐᓇᖅᓯᑎᑕᐅᖁᔭᐅᓪᓗᑎᒃ ᐸᕐᓇᐅᑎᖓᓂ ᐊᒻᒪ ᓴᓇᒋᐊᖅᑕᐅᓂᔅᓴᖓᓄᓪᓗ ᑕᓗᕐᔪᐊᒥ 

ᓇᑦᓯᓕᐅᒃ ᐃᓕᓴᕕᖓᑕ.  ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᑎᑦ ᐊᐱᖅᑯᑎᒋᒐᓐᓂ ᑖᓐᓇ. 

ᑕᐃᒃᑯᐊ ᐅᓪᓗᓕᒫᖃᑦᑕᓕᖅᑎᓪᓗᒋᑦ ᐃᓕᓐᓂᐊᓕᓵᖅᑐᑦ 7-ᖑᔪᑦ ᑕᒪᑐᒪᓂ ᐊᕐᕌᒍᒥ ᑕᓗᕐᔪᐊᖅ 

ᐃᓚᒋᔭᐅᖃᑕᐅᓪᓗᓂ, ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑯᓗᐃᑦ ᐃᓕᓐᓂᐊᖅᑎᑕᐅᖃᑦᑕᓕᖅᑐᑦ. ᐊᒻᒪ ᑕᐃᒪᙵᓂᑦ 

ᐃᓕᓐᓂᐊᕐᕖᑦ ᐊᑕᐅᓯᐅᙱᑦᑐᑦ ᓄᑖᙳᕆᐊᖅᑎᑕᐅᕙᓪᓕᐊᖏᓐᓇᖅᑐᑦ.  

 

ᐊᒻᒪᓗ ᖃᓄᖅ ᐊᑐᓂᒃ ᐃᓕᓐᓂᐊᕐᕖᑦ ᓄᑖᙳᕆᐊᖅᑎᑕᐅᕙᓪᓕᐊᓂᖏᑦ ᑭᓱᑦ ᖃᓄᐃᑦᑑᒻᒪᖔᑦ 

ᐱᓯᒪᓇᓱᒋᖅᑲᐅᙱᑕᕋᓗᐊᕋ ᑕᕝᕙ. ᓇᑦᑎᓕᐅᑉ ᐃᓕᓐᓂᐊᕐᕕᖓ ᐱᒋᐊᓪᓗᐊᖅᑐᑦ ᐊᑦᑑᕙ 7-ᒥ, 

ᐱᔭᕇᖅᕕᒃᓴᖃᕐᓗᑎᒃ ᓅᕖᕝᕙ 19. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1367 - 6(2): ᒍᕋᐃᑉ ᐃᒃᐱᐊᔾᔫᔭᖓᓂ ᐊᖅᑯᑎᒃᓵ ᐅᒥᐊᔾᔪᐋᓪᓗ ᐃᐱᖅᓯᒪᕝᕕᒃᓴᖓ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐅᓪᓗᒥ ᐊᐱᖅᑯᑎᒋᔪᒪᔭᒃᑲ ᓄᓇᓕᓐᓂ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ ᑖᒃᑯᐊ ᐱᕙᓪᓕᐊᔪᓕᕆᓂᕐᒥᑦ ᑲᒪᒋᔭᖃᖃᑦᑕᕐᒪᑕ ᐅᔭᕋᓐᓂᐊᕐᕕᓐᓂᓪᓗ. ᐊᒻᒪᓗ ᖁᕐᓗᖅᑐᕐᔪᐊᖅ 

ᐊᖅᑯᑖ ᑐᓚᑦᑕᕐᕕᖓᓗ ᑖᓐᓇ ᐅᓪᓗᒥ ᐅᖃᐅᓯᕆᔪᒪᔭᕋ, ᐊᑕᐅᓯᐊᕐᓇᒍ ᓂᓪᓕᐅᑎᒋᖃᑦᑕᖅᓯᒪᒐᑦᑕ.  

 

ᐋᒡᒌᓯᐅᓚᐅᖅᑐᒥ ᑖᒃᑯᐊ ᑐᙵᕕᒃᑯᑦ ᖁᕐᓗᖅᑐᐊᕐᔫᑉ ᐊᖅᑯᑎᐊᓂᒃ ᑐᓚᑦᑕᕐᕕᖓᓗ ᑖᒃᑯᐊ 

ᐃᓚᒋᔭᐅᖃᑕᐅᓚᐅᖅᑐᑦ ᑎᓴᒪᓄᑦ ᐱᓕᕆᐊᕆᔭᐅᔪᓄᑦ. ᐊᒻᒪᓗ ᐋᖅᑭᔅᓱᐃᕙᓪᓕᐊᖁᓪᓗᒋᑦ ᑕᒪᑐᒥᖓ 

ᐅᑭᐅᖅᑕᖅᑐᒥ ᒐᕙᒪᒃᑯᓪᓗ ᐱᖃᑎᒋᓗᒋᑦ. ᖃᓄᖅ ᐃᖅᑲᓇᐃᔭᖃᑎᖃᖅᐸᑦ ᓄᓇᕗᑦ ᑐᙵᕕᒃᑯᓪᓗ ᕿᑎᕐᒥᐅᓪᓗ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᖁᕐᓗᖅᑐᐊᕐᔫᑉ ᐊᖅᑯᑖ ᑐᓚᑦᑕᕐᕕᐊᓗ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᔭᕋᕐᓂᐊᕐᕕᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᓕᕆᐊᕆᔭᐅᑦᑎᐊᖅᑐᖅ 

ᐃᖅᑲᓇᐃᔮᕆᔭᐅᕈᓘᔭᖅᖢᓂᓗ ᐊᖅᑯᑎᒋᔭᐅᓪᓗᑎᒃ ᐊᑕᐅᓯᐅᙱᑦᑐᑦ ᑐᙵᕕᒃᑯᑦ ᐃᓚᒋᔭᐅᖃᑕᐅᓪᓗᑎᒃ. ᐊᒻᒪ 

ᓯᕗᓕᖅᑎᕗᑦ ᐊᖓᔪᖅᑳᕆᔭᐅᔪᕐᓗ ᑐᓴᒐᒃᓴᓂᒃ ᑕᖅᑲᐅᙵᐃᓚᐅᖅᓯᒪᒻᒪᑕ. ᓯᕗᓕᖅᑎᕗᓪᓗ 

ᐅᖃᓪᓚᖃᑎᖃᖃᑦᑕᖅᖢᓂ ᑲᓇᑕᐅᑉ ᐊᖏᔪᖅᑳᕐᔪᐊᖓᓂᒃ, ᐱᔾᔪᑎᒋᓪᓗᒋᑦ ᑕᐃᒃᑯᐊ ᑎᓴᒪᑦ ᐃᓚᒋᔭᐅᖃᑕᐅᓪᓗᓂ 

ᖁᕐᓗᖅᑐᐊᕐᔪᒃ. ᑕᐃᓐᓇ ᑳᒍᕆᒥ ᐃᖅᑲᓇᐃᔭᖃᑎᖃᕐᒥᔪᒍᑦ.  

 

ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᒃᑯᓂᖓ ᐱᓕᕆᐊᖃᕈᓘᔭᕐᒥᔪᑦ ᐊᒻᒪᓗ 

ᐃᖅᑲᓇᐃᔭᖅᑎᒋᔭᐅᓪᓚᕆᒃᑐᓂᒃ. ᐄ’, ᑖᓐᓇ ᖁᕐᓗᖅᑐᐊᕐᔪᒃ ᑕᑯᔪᒪᑦᑎᐊᕋᑦᑎᒃᑯᑦ 



 

 

ᐱᕙᓪᓕᐊᔪᒃᑰᖅᑎᑕᐅᖃᑦᑕᕐᖢᓂᓗ, ᓄᓇᓯᐊᖅ ᓯᕗᓕᖅᑎᖓᓐᓄᑦ. ᑲᓇᑕᐅᑉ ᐊᖏᔪᖅᑳᖓᓄᓪᓖᓐᓃᑦ ᑕᐃᔅᓱᒪ 

ᖁᕐᓗᖅᑕᐅᔫᑉ ᐊᖅᑯᑖᓂᒃ ᓂᓪᓕᐅᑎᖃᖃᑦᑕᖅᓯᒪᔪᖅ.  

 

ᓂᕆᐅᑉᐳᒍᑦ ᑖᓐᓇ ᐱᙳᓛᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ  

 

ᐃᖅᑲᐅᒪᔪᒃᓴᐅᕗᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᒪᑐᒥᖓ ᖃᐅᔨᒃᑲᐃᔾᔪᑎᓂᒃ ᓴᖅᑭᑦᑎᓚᐅᖅᓯᒪᒻᒪᑕ 

ᓰᑏᕝᕙ 2024-ᒥ. ᑕᒪᓐᓇᓗ ᐊᕙᑎᖓ ᕿᒥᕐᕈᓇᒃᑕᐅᓕᖅᖢᓂ. ᑕᒪᑐᒪᓂ ᐊᕐᕌᒍ ᔪᓚᐃᖓᓂ ᑲᓇᑕᐅᑉ 

ᒐᕙᒪᒃᑯᖏᑦ $133,600-ᑖᓚᓂᒃ ᑐᓂᓯᓚᐅᖅᑐᖅ ᖁᕐᓗᖅᑐᖅ ᐊᖑᓇᓱᒃᑐᓕᕆᔨᖏᓐᓄᑦ ᑲᑐᔾᔨᖃᑎᒌᖏᓐᓄᑦ, 

ᕿᒥᕐᕈᓇᖃᑕᐅᔪᓐᓇᕐᓂᐊᕐᒪᑕ ᑕᒪᑐᒥᖓ. 

 

ᐅᖃᖅᑏ, ᐊᒃᓱᐊᓗᒃ ᐱᕐᔪᐊᖑᔪᑦ ᑖᒃᑯᐊ ᓄᓇᓖᑦ ᑕᒪᑐᒪ ᒥᒃᓵᓄᑦ ᓂᓪᓕᕈᓐᓇᕐᕕᖃᖅᑎᑕᐅᓗᑎᒃ ᕿᒥᕐᕈᓇᕐᓂᖅ 

ᐊᑐᖅᑕᐅᑎᓪᓗᒍ. ᒥᓂᔅᑕ ᖃᓄᐃᓕᓯᒪᕙ ᓄᓇᕗᑦ ᒐᕙᒪᒃᑯᑦ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᓂᒃ 

ᕿᒥᕐᕈᓇᒃᑕᐅᑎᓪᓗᒋᑦ ᐊᕙᑎᕗᑦ ᖁᕐᓗᖅᑐᐊᕐᔪᒃ ᐊᖅᑯᑖ ᑐᓚᑦᑕᕐᕕᐊᓗ ᐱᓪᓗᒍ? (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᕿᒥᕐᕈᓇᖕᓂᖅ ᑕᒪᓐᓇ ᒐᕙᒪᒃᑯᑦ 

ᐃᓗᐊᓂ ᐱᓕᕆᐊᕆᔭᐅᓪᓚᕆᒻᒪᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ. ᐊᒻᒪᓗ ᐃᓱᒪᔅᓴᖅᓯᐅᕈᑎᒋᔭᐅᓪᓗᓂ ᑖᓐᓇ 

ᐊᕙᑎᓕᕆᔨᒃᑯᓐᓄᑦ ᑲᒪᒋᔭᐅᑎᓪᓗᒍ, ᑕᐃᒪᐃᓐᓂᐊᖅᑐᒍᑦ ᓄᓇᕗᑦ ᒐᕙᒪᒃᑯᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐊᕐᕌᓂ ᓂᓪᓕᐅᑎᒋᒐᒃᑯ ᒪᓕᒐᓕᐅᖅᑏᑦ ᐅᑭᐊᔅᓵᖅᓯᐅᒻᒥᒃ 

ᑲᑎᒪᕐᔪᐊᑎᓪᓗᒋᑦ ᒥᓂᔅᑕ ᐅᖃᓚᐅᖅᓯᒪᔪᖅ ᑐᑭᓯᐅᒪᖃᑎᒌᓐᓂᕐᒧᓪᓗᒎᖅ ᑐᕌᖓᔪᓂᒃ ᐊᑎᓕᐅᕆᓚᐅᕐᒪᑕ, 

ᐅᐊᓕᓂᕐᒥᐅᑦ ᕿᑎᕐᒥᐅᑦ resources-ᑯᓐᓂᒃ ᐊᒻᒪ ᑲᓇᑕᒥ ᐱᖁᑎᕐᔪᐊᓕᕆᓂᕐᒧᑦ ᑮᓇᐅᔭᑦ.  

 

ᑕᐃᒃᑯᐊ ᐅᐱᕐᖔᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᑕ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᓚᐅᖅᓯᒪᔪᖓ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᕈᑎᓂᒃ. ᖃᐅᔨᒪᓪᓗᑕ ᒐᕙᒪᒃᑯᓐᓄᑦ ᐊᖏᖅᑕᐅᓯᒪᒻᒪᑦ. ᑭᓯᐊᓂ ᓱᓕ ᑖᓐᓇ ᑖᒃᑯᐊ ᑎᑎᖅᑲᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓯᒪᙱᑦᑐᑦ.  

 

ᒥᓂᔅᑕᖃᐃ ᐊᖏᕈᓐᓇᖅᐸ ᓴᖅᑭᑦᑎᓂᐊᕐᓂᕐᒥᒃ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᓂᒃ ᒪᓕᒐᓕᐅᕐᕕᒻᒧᑦ 

ᐃᓱᓕᑦᑎᓚᐅᙱᓐᓂᑦᑎᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᔭᕋᕐᓂᐊᕐᕕᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐅᒪᑦᑎᐊᕈᒪ ᑕᐃᒃᑯᐊ ᑭᒃᑯᑐᐃᓐᓇᕐᓄᑦ 

ᐃᓛᒃ ᓴᖅᑭᔮᕐᒪᑦ ᑭᓯᐊᓂ ᐊᔾᔨᖏᓐᓂᒃ ᑐᓐᓂᓯᔪᓐᓇᖅᑕᒋᑦ.  

 

ᐱᕙᓪᓕᐊᔾᔪᓰᑦ ᒪᑯᐊ ᒪᓕᒋᐊᖃᓲᖑᓂᖓ ᐱᓪᓗᒍ ᒪᓕᒐᓕᐅᕐᕕᒻᒧᑦ ᓴᖅᑭᓐᓂᐊᕐᓂᕐᒥᒃ 

ᐃᒪᐃᓐᓂᐊᖅᑐᖔᓚᔪᓐᓇᙱᑦᑐᖓ. ᑭᓯᐊᓂ ᑕᐃᒃᑯᐊ ᐃᓗᓕᑯᓘᔭᖏᓐᓂᒃ ᐅᓂᒃᑳᖅᓯᒪᔪᑦ ᐃᓕᓐᓄᐊᕈᓐᓇᖅᑕᒃᑲ. 

ᑲᓇᑕᒥᐅᓕᒫᓄᑦ ᑕᒪᓐᓇ ᑐᓴᕈᒥᒋᔭᐅᒻᒪᑦ. ᖁᔭᓐᓇᒦᕐᔪᐊᕌᓗᒃ ᑕᒪᓐᓇ ᐊᐱᖅᑯᑎᒋᒐᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 



 

 

 

ᐊᐱᖅᑯᑦ 1368 - 6(2): ᐊᓯᖃᖏᑦᑐᓄᑦ−ᐃᓄᑐᐋᒧᑦ ᑳᓐᑐᕌᖃᓐᓂᖅ ᖃᖓᑕᓲᓕᕆᔨᐅᔪᓂᒃ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᓪᓗᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓇ ᓯᕗᓕᖅᑎᒧᑦ 

ᐊᐱᖅᑯᑎᒋᔪᒪᓪᓗᒍ ᖃᖓᑕᓲᖅᑏᑦ ᑎᑭᑦᑕᕐᓂᖏᓐᓄᑦ ᐊᖏᕈᑏᑦ.  

 

ᐅᖃᓚᐅᕐᒪᑦ ᐃᓛᒃ ᑲᑎᒪᔾᔪᑎᕕᓂᕐᓂᒃ ᕿᒥᕐᕈᓇᒃᖢᖓ ᐊᑕᐅᓯᑐᐊᕐᒧᑦ ᖃᖓᑕᓲᖅᑎᓄᑦ ᑐᓐᓂᖅᑯᑕᐅᓚᐅᖅᓯᒪᒻᒪᑦ 

ᑕᐃᒃᑯᐊ ᐊᖏᕈᑏᑦ. ᐊᑕᐅᓯᕐᒧᑦ ᐃᓕᔭᐅᓪᓗᑎᒃ, ᒐᕙᒪᒃᑯᑦ ᐃᓱᒪᖅᓱᖅᐳᑦ ᑕᐃᒪ.  

 

ᑕᐃᒃᑯᓄᖓ ᐅᑎᕈᒪᒐᒪ ᐃᓕᓐᓂᐊᕐᕕᐊᓛᖑᓂᖅᓴᓂᒃ ᑕᐃᒃᑯᐊ ᑭᓱ, ᖃᖓ, ᓇᓂ, ᖃᓄᐃᒻᒪᑦ, ᑭᒃᑯᑦ 

ᐃᓚᐅᓚᐅᖅᐸᑦ? ᓯᕗᓕᖅᑎ ᐱᕙᓪᓕᐊᔪᒃᑰᖅᑎᑕᐅᓂᒃᑯᑦ ᓇᓗᓇᐃᖅᑕᐅᓚᐅᕐᒪᑦ ᓄᓇᕗᑦ ᒐᕙᒪᒃᑯᑦ ᐊᕐᕋᒍᓄᑦ 

ᖁᓕᓄᑦ Bradley Air Services-ᑯᓐᓄᒡᒎᖅ ᑳᓐᑐᕌᒃᓯᔪᕕᓂᖅ. 

 

ᖃᖓ ᔪᓚᐃ 16−ᖑᑎᓪᓗᒍᒎᖅ. ᑐᑭᓯᓇᑦᑎᐊᖅᖢᓂ ᑖᓐᓇ.  

 

ᑕᐃᒪᐃᑦᑐᖃᓚᐅᖅᐹ? ᒐᕙᒪᒃᑯᑦ ᖃᓄᐃᒻᒪᑦ ᑖᓐᓇ ᐊᐱᖅᑯᑎᒐ.  

 

ᖃᓄᐃᒻᒪᑦ ᖁᓕᓄᑦ ᐊᕐᕌᒍᓄᑦ ᐋᖅᑭᒃᓯᒪᔪᖅ ᐊᖏᕈᑦ ᐊᑎᓕᐅᖅᑕᐅᓚᐅᖅᐸ ᑕᓪᓕᒪᓄᑦ ᐊᕐᕌᒍᓄᑦ 

ᐅᐃᒍᔭᐅᒃᑲᓐᓂᕈᓐᓇᖅᖢᓂ, ᓴᙱᓂᕐᒥᒃ ᑎᒍᓯᕙᓪᓕᐊᓇᓱᓐᓂᑦ ᖃᓂᑦᑐᓪᓚᑯᓘᓕᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓈᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᔪᓐᓇᕋᖕᓂ.  

 

ᐅᖃᖅᑲᐅᒐᒪ ᓄᓇᕗᑦ ᒐᕙᒪᒃᑯᑦ ᑖᔅᓱᒪ ᐊᐱᖅᑯᑎᒋᖅᑲᐅᔭᖓ ᑕᒪᒃᑯᐊ ᐱᔨᑦᑎᕈᑏᑦ ᐋᖅᑭᒋᐊᕈᓐᓇᓚᐅᖅᑕᕗᑦ.  

 

ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ. ᐊᒻᒪᓗ ᑕᒪᒃᑯᐊ ᐊᑐᖃᑦᑕᖅᑕᕗᑦ ᑲᑦᑑᒥᖁᓇᒋᑦ ᑕᐃᒪᓐᓇ ᐋᖅᑭᓚᐅᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᓪᓚᕆᙱᑕᐃᑦ ᖃᓄᐃᒻᒪᑦ ᐊᑕᐅᓯᕐᒧᑦ ᑳᓐᑐᕌᒃ 

ᑐᓐᓂᖅᑯᑕᐅᓚᐅᕐᒪᖔᖅ ᑕᖅᑲᐅᖓᖅᑕᐅᙱᒃᖢᓂ. ᐊᖏᕈᑎ ᑖᓐᓇ ᐃᓱᒪᓕᙱᒻᒪᑦ, ᐃᓱᓕᓚᐅᙱᒻᒪᑦ. ᑳᓐᑐᕌᒃᓗ 

ᓲᕐᓗ ᐃᓱᓕᙱᑉᐸᑦ ᑖᔅᓱᒥᖓ ᐊᑐᐃᓐᓇᑲᐃᓐᓇᕋᔭᖅᑐᖅ ᐃᓱᓕᓐᓇᓱᓐᓂᖓᓂ. ᑲᑦᑑᒥᔪᖃᔾᔮᖅᑐᒃᓴᐅᓚᐅᙱᑦᑐᖅ 

ᖃᐅᔨᒪᔭᒃᑯᑦ. ᓱᓕ ᑕᐃᒃᑯᐊ ᐃᓱᓕᑦᑕᕐᕕᖏᑦ ᑐᖓᐅᑦᑎᓚᐅᕐᒪᑦ.  

 

ᓄᓇᕗᒻᒥᐅᑦ ᐅᖃᐅᑎᔪᓐᓇᖅᐱᒋᑦ ᖃᓄᐃᒻᒪᑦ ᑕᐃᒃᑯᐊ ᑳᓐᑐᕌᒃ ᑕᖅᑲᐅᖓᖅᑕᐅᓚᐅᙱᒻᒪᖔᑦ, ᐃᓛᒃ 

ᐊᑕᐅᓯᐅᙱᑦᑐᒧᑦ ᑳᓐᑐᕌᒃᑖᕋᓱᑦᑐᖃᖅᐸᑦ ᒪᑯᐊ ᓇᓖᕌᕈᑏᑦ ᐅᓄᖅᓂᖅᓴᐅᓲᖑᒻᒪᑕ ᐊᔾᔨᒌᙱᑦᑐᓂᓪᓗ 

ᐃᓗᓕᖃᐅᖅᑐᑎᒃ. ᐊᑕᐅᓯᕐᒧᑦ ᑳᓐᑐᕌᒃ ᑐᓐᓂᖅᑯᑕᐅᑉᐸᑦ ᐊᓯᖅᑯᒃᕕᒃᓴᖃᙱᑦᑐᖅ ᒪᓕᒡᓗᒋᑦ ᑭᓯᐊᓂ ᐃᓗᓕᖏᑦ 

ᑕᐃᒪᐃᓕᖓᒻᒪᑦ.  

 

ᐊᑭᑭᓐᓂᖅᓴᓂᒃ ᐱᔪᓐᓇᓚᐅᙱᒃᑲᓗᐊᕋᑦᑖ ᐅᓄᒃᑲᓂᕐᓂᖅᐸᑕ ᑕᐃᒃᑯᐊ ᑳᓐᑐᕌᒃᑖᕋᓱᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓈᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ.  



 

 

 

ᑖᒃᑯᐊ ᐋᓐᓂᐊᕕᓕᐊᖅᑐᓄᑦ ᑐᕌᖓᒐᓗᐊᖅᐸᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᑐᕌᖓᒐᓗᐊᖅᐸᑦ 

ᑖᓐᓇ ᐱᔾᔪᑎᒋᔭᕗᑦ ᑲᔪᓰᓐᓇᖁᓪᓗᒋᑦ.  

 

ᑕᐃᒃᑯᐊ ᖃᓄᖅᑑᕈᑎᒋᔪᒪᓚᐅᖅᑕᕗᑦ. ᑕᐃᒪ ᐊᕐᕌᒎᑉ ᐃᓗᐊᓂ ᓇᒻᒥᓂᖃᖃᑕᐅᓂᖅ ᐃᓱᒪᒋᔪᓐᓇᖅᑕᕗᑦ ᐊᒻᒪ 

ᐊᑕᐅᓯᕐᒧᑦ ᑕᐃᓐᓇ ᑳᓐᑐᕌᒃ ᑐᓐᓂᖅᑯᑕᐅᓪᓗᓂ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᖃᙱᑦᑐᖓ ᐃᓅᓕᓴᖅᑕᐅᔭᖅᑐᖅ ᓘᑦᑖᖅᑕᐅᔭᖅᑐᖅᑐᓪᓗ 

ᐊᒡᕕᐊᕈᑕᐅᒐᔭᙱᑦᑐᖅ ᑲᔪᓯᒐᔭᖅᑐᖅ ᒪᓕᒐᖏᑦ ᐊᑐᕐᓗᒋᑦ ᐊᐅᓪᓚᕆᐊᖅᑐᖅᑐᑦ ᐃᓅᓕᓴᖅᑕᐅᔭᖅᑐᖅᑐᑦ 

ᑳᓐᑐᕌᒃᖓ ᐊᑐᕐᓗᒍ. ᑕᐃᒃᑯᐊᓕ ᐱᕕᒃᓴᖃᖅᑎᑕᐅᔪᑦ ᐃᓱᓕᒃᑲᓗᐊᖅᑎᓪᓗᒍ ᑳᓐᑐᕌᖓ ᒐᕙᒪᒃᑯᑦ 

ᐋᔩᖃᑎᖃᕐᓗᑎᒃ.  

 

ᐊᒻᒪᓗᑦᑕᐅᖅ ᑖᒃᑯᓂᖓ ᐱᖁᑎᖃᕐᓂᕐᒥᒃ ᓇᒻᒥᓂᖃᕐᓂᕐᒥᒃ ᑳᓐᑐᕌᒃ ᐊᕐᕌᒍᓄᑦ ᖁᓕᓄᑦ 15-ᓄᓪᓗᑭᐊᖅ 

ᐊᑐᖅᑕᐅᓂᐊᕐᒪᑦ.  

ᐅᑉᐱᕈᓱᑉᐳᖓ ᒐᕙᒪᒃᑯᑦ ᑖᒃᑯᓂᖓ ᐱᖃᕋᔭᖅᐹᑦ ᒐᕙᒪᒃᑯᑦ ᑳᓐᑐᕌᖃᓕᕇᕋᓗᐊᖅᑎᓪᓗᒋᑦ ᑖᒃᑯᓂᖓ 

ᓇᒻᒥᓂᖃᕋᓱᓐᓂᕐᒧᑦ ᐱᖃᕐᓂᕐᒧᑦ ᑐᕌᖅᑐᑦ.  

 

ᒐᕙᒪᒃᑯᑦ ᑖᒃᑯᐊ ᖃᖓᑕᓲᓕᕆᔨᒃᑯᓐᓄᑦ ᑐᓂᔭᐅᔪᑦ ᐊᕐᕌᒍᓄᑦ ᖁᓕᓄᑦ 15-ᓄᓪᓘᓐᓃᑦ ᐊᖏᖃᑎᒌᒍᑕᐅᓪᓗᓂ 

ᑖᒃᑯᐊ ᓇᒻᒥᓂᖅᑖᕐᓂᖅ ᐊᑑᑎᖃᖅᐸᓪᓚᐃᖏᑦᑐᖅ. ᐃᑉᐸᒃᓴᖅ ᐅᖃᓚᐅᖅᑐᖅ ᓯᕗᓕᖅᑎ ᐅᑎᕐᓂᐊᕐᒪᑦ ᐅᕙᓐᓄᑦ 

ᑭᐅᓗᓂ ᖃᓄᕐᓕ ᑳᓐᑐᕌᖃᕐᓗᑎᒃ ᑕᐃᒃᑯᐊᓗ ᓇᒻᒥᓂᖃᕐᕕᒋᓗᒍᓗ. ᐃᒻᒥᓄᑦ ᐊᑲᖅᓴᖏᒃᑯᕕᑦ ᐃᒻᒥᓄᑦ 

ᐅᓐᓂᕐᓗᒡᓗᑏᑦ ᐱᑦᓯᐊᖏᑦᑐᒥᒃ ᐱᔨᔅᓯᕐᓂᕈᔅᓯ. ᑖᓐᓇ ᐱᔭᕐᓂᖏᑦᑐᕈᓘᒻᒪᑦ, ᖂᔨᙱᒻᒪᑦ.  

 

ᑭᖑᓪᓕᖅᐹᒥᓪᓕ ᐊᐱᖅᑯᑎᒐ, ᓯᕗᓪᓕᖅᐹᒥ ᑖᓐᓇ ᓯᕗᓕᖅᑎ ᐃᒻᒪᖄ, ᑖᒃᑯᐊ ᐊᑑᑎᒋᔭᖓ ᒐᕙᒪᒃᑯᓐᓄᑦ ᓲᕐᓗ 

ᐊᑎᓕᐅᕇᕐᒪᑕ ᔭᒐᐃᕗᓪᓕ ᑕᒪᒃᑯᓂᖓ ᐊᑭᑭᓐᓂᖅᓴᐅᒐᔭᖅᑐᓂᒃ ᒫᓐᓇ ᑲᔪᖏᖅᓴᐃᔾᔪᑎᓂᒃ ᐱᑕᖃᙱᒻᒪᑦ. 

ᖃᖓᑕᓲᑦ ᒐᕙᒪᒃᑯᓐᓂᒃ ᑕᐃᒪᓐᓇ ᓇᒻᒥᓂᖃᓕᕈᑎᒃ ᓲᕐᓗ ᑳᓐᑐᕌᖃᓕᖅᐸᑦ ᐊᕗᖓᐅᔨᒃᑲᓐᓂᑐᐃᓐᓇᕐᓂᐊᕐᒪᑕ 

ᐅᖓᓯᒌᓕᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓈᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ 

ᑖᔅᓱᒥᖓ.  

 

ᑎᑎᕋᖅᐸᒃᑲ ᐊᖏᖃᑎᒌᒍᑏᑦ ᑕᒪᒃᑯᐊ ᑕᐃᒪᐃᑦᑐᓂᒃ ᐅᖃᐅᓯᕐᓂᒃ ᒪᑐᐃᖅᓯᔪᖅ ᓯᕗᒧᐊᓐᓂᐊᕐᒪᖔᑦᑕ ᐊᕐᕌᒎᑉ 

ᐊᑕᐅᓯᐅᑉ ᐃᓗᐊᓂ ᐊᒡᒋᖅᑐᒥ. ᓯᕗᓂᔅᓴᒥ ᒐᕙᒪᐅᓂᐊᖅᑐᓂᒃ ᑖᒃᑯᐊ ᓇᓖᕌᕈᑎᖃᕐᓂᐊᖅᑐᖅ 

ᓇᒻᒥᓂᖃᕈᒪᒍᑎᒡᓘᓐᓃᑦ ᖃᖓᑕᓲᓕᕆᓂᕐᒧᑦ. ᑕᐃᔅᓱᒪᓂᐅᓕᖅᐸᑦ ᐅᖃᐅᓯᕆᔭᐅᔪᑦ ᐋᔩᕈᑏᓪᓗ ᑕᐃᔅᓱᒪᓂ 

ᓯᕗᒧᐊᓛᖅᑐᑦ. ᑭᓯᐊᓂᓕ ᒫᓐᓇ ᑖᒃᑯᐊ ᑐᐊᕕᕐᓇᖅᑐᒃᑯᑦ ᐱᓕᕆᔭᐅᔭᕆᐊᓖᑦ ᓲᕐᓗ ᐱᓕᕆᔭᐅᓂᐊᖅᑐᑦ.  

 

ᑕᐃᒪᓕ ᑕᒪᓐᓇ ᐱᔭᕇᖅᑕᐅᑉᐸᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᐊᖅᑐᑦ ᖃᓄᐃᑦᑐᓂᒃ ᐊᑐᕐᓂᐊᕐᒪᖔᑕ. ᑭᓯᐊᓂᓕ 

ᒫᓐᓇᐅᔪᖅ ᕿᒥᕐᕈᓇᒍᓐᓇᕋᑦᑕ ᐱᕕᖃᕋᑦᑕ ᕿᒥᕐᕈᓇᒍᓐᓇᕐᓂᕐᒧᑦ ᓄᓇᕗᑦ ᒐᕙᒪᒃᑯᖏᑦ ᓇᒻᒥᓂᖃᕈᒪᒻᒪᖔᑕ 

ᓇᒻᒥᓂᖃᕈᒪᙱᒻᒪᖔᑕᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 1369 - 6(2): ᖁᓪᓕᖅ ᐆᒻᒪᖅᑯᓯᓕᕆᔨᒃᑯᑦ ᑎᒥᖓᑕ ᑭᕙᓪᓕᕐᒥ ᐱᓕᕆᐋᒃᓴᕆᔭᖏᑦ (ᒪᓕᑭ) 

 

ᒪᓕᑭ : ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᔭᕋ ᑖᓐᓇ ᒥᓂᔅᑕ (ᑐᓵᔨᑎᒎᓕᖅᑐᖅ) ᖁᓪᓕᒃᑯᓐᓄᑦ ᑲᒪᔪᒥᒃ.  



 

 

 

ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᐊᐱᖅᓲᑎᒋᖃᑦᑕᖅᓯᒪᒐᒃᑯ ᐅᐱᕐᖔᒃᑯᑦ ᑲᑎᒪᕐᔪᐊᖅᑎᓪᓗᑕ ᐅᑭᐊᒃᓵᒃᑯᓪᓗ. ᐊᒻᒪ 

ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ ᓴᓗᒪᔪᓂᒃ ᓲᕐᓗ, ᓴᓗᒪᔪᓂᒃ ᐃᑯᒻᒪᖅᑯᑎᖃᕐᓂᖅ ᑭᕙᓪᓕᕐᒥ ᓇᐅᔮᑦ, ᓴᓪᓕᕐᓗ 

ᐱᖃᓯᐅᑎᓪᓗᒍ.  

ᒥᓂᔅᑕ ᖃᐅᔨᒪᒻᒪᑦ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎ ᐱᓕᕆᐊᖑᔪᖅ ᓇᐅᔮᓂ ᐸᕐᓇᒃᑕᐅᒻᒪᑦ ᐃᒪᓐᓇ 30%-

ᐳᓴᖓᓂᒎᖅ ᓄᓇᓖᑦ ᐃᑯᒻᒪᖅᑯᑎᖃᖅᑎᑦᑎᓂᐊᕐᒪᑕ ᓴᓇᔭᐅᔪᒥᒃ ᐃᒻᒥᓂᒃ ᐃᑯᒻᒪᖅᑯᑎᖃᕐᓂᕐᒥᒃ 

ᐅᖅᓱᐊᓗᒃᑐᖏᑦᑐᒥᒃ. 

  

ᑕᐃᒪᓐᓇ ᐅᖃᓚᐅᕐᒪᑕ, ᑖᓐᓇ ᓴᖅᑭᓚᐅᕋᒃᑯ ᑲᑎᒪᕋᑖᖅᑎᓪᓗᑕ ᑲᑎᒪᑎᓪᓗᑕᐃᓛᒃ ᒥᓂᔅᑕ ᐅᖃᓚᐅᖅᓯᒪᔪᖅ 

ᐱᑐᐃᓂᕆᔭᖏᓐᓂᒃ ᐊᒃᑐᐃᓂᕆᔭᖏᓐᓂᒃ ᕿᒥᕐᕈᓇᒃᑕᐅᓯᒪᔪᖅ ᖃᓄᐃᓕᖓᓂᐊᕐᒪᖔᖅ ᓇᐅᔮᓂ ᐱᓕᕆᖃᖅᐸᑕ.  

ᒥᓂᔅᑕ ᑐᓴᖅᑎᑦᑎᔪᓐᓇᐹ ᐅᓪᓗᒥ ᖃᓄᐃᓕᖓᓕᕐᒪᖔᖅ ᖁᓪᓕᒃᑯᑦ ᐃᖅᑲᓇᐃᔭᖃᑎᖃᕐᓂᖓ ᐋᔩᖃᑎᖃᖅᖢᑎᒃ 

ᐃᑯᒻᒪᖅᑯᑎᓂᒃ ᐃᓛᒃ ᐆᒻᒪᖅᑯᑎᓂᒃ ᓂᐅᕕᖃᑦᑕᕐᓂᕐᒧᑦ ᐊᖏᖃᑎᒌᒍᑎ ᑭᕙᓪᓕᕐᒥ ᑕᐃᒃᑯᐊ 

ᐅᖅᓱᐊᓗᑦᑐᖏᑦᑐᒃᑯᑦ ᐃᑯᒻᒪᖅᑯᑎᖃᖃᑦᑕᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᐊᐱᖅᓱᖅᑐᖅ ᒪᓕᒐᓕᐅᖅᑎᐅᖃᑎᒐ. ᑕᒪᓐᓇ 

ᓯᕗᒻᒧᐊᐸᓪᓕᐊᓂᖓ ᑐᓴᖅᑐᒍ ᑕᑯᑉᓗᒍ ᖁᕕᐊᓇᓪᓚᕆᑦᑐᖅ. ᐃᑲᔪᖅᑐᕐᓇᖅᑐᕐᔪᐊᖅ ᑕᒪᓐᓇ ᐱᓕᕆᐊᖑᓂᖓ.  

 

(ᑐᓵᔨᑎᒎᓕᖅᑐᖅ) ᖁᓪᓕᒃᑯᑦ ᑖᒃᑯᐊ ᐊᔾᔨᒋᓪᓗᓂᒋᑦ ᑖᒃᑯᐊ ᓄᒃᑭᒃᓴᐅᑎᑦᑐᑦ ᓴᓂᑭᓗᐊᕐᒥ ᐱᓕᕆᔭᐅᔪᑦ 

ᐊᔾᔨᒋᓪᓗᓂᐅᒃ. ᐊᖏᖅᓯᒪᑦᑎᐊᖅᑐᒍᑦ ᓇᐅᔮᓂ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎᐅᔪᖅ ᑖᓐᓇ ᒫᓐᓇ 

ᑎᑎᕋᐅᔭᖅᑕᐅᓂᕆᔭᖓ ᓴᓇᔭᐅᓕᕐᒪᑦ 90%−ᐳᓴᒥᒃ ᐃᖅᑲᓇᐃᖅᑕᐅᓯᒪᓕᖅᑐᖅ. ᐊᒻᒪᓗᑦᑕᐅᖅ ᑖᓐᓇ 

ᐱᔭᕐᓂᖏᑦᑐᕈᓘᒻᒪᑦ ᐊᐅᓚᑦᑎᔾᔪᑎᖓ ᓲᕐᓗ ᐅᕙᓐᓂᒃ ᓯᓚᑐᓂᖅᓴᓂᒃ ᓴᓇᔭᐅᔫᒐᓗᐊᖅ.  

 

ᑎᑎᕋᐅᔭᖅᑕᐅᓯᒪᔪᖅ ᖃᓄᖅ ᑖᒃᑯᐊ ᐱᑐᖃᑎᒌᒍᓐᓇᕐᓂᐊᕐᒪᖔᑕ ᐅᐊᔭᐃᓪᓗ ᐅᓄᖅᓯᒋᐊᕐᓗᑎᒃ ᑕᐃᑲᙵᑦ 

ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎᒧᑦ ᐊᒻᒪᓗᑦᑕᐅᖅ ᑐᖅᑯᐃᕕᒻᒧᑦ ᐊᒻᒪ ᐅᐊᔭᓅᖅᑐᓄᑦ. ᑕᐃᒪᓐᓇ ᑭᕙᓪᓕᒃᑯᓐᓂᒃ 

ᑕᐃᒃᑯᓂᖓ ᐃᖅᑲᓇᐃᔭᖃᑎᖃᕐᓂᐊᖅᑐᒍᑦ ᐃᑯᒻᒪᖅᑯᑎᓕᐅᕈᑎᓄᑦ ᑕᐃᒃᑯᐊ ᐱᑐᖃᑎᒌᑦᑎᐊᕐᕈᓐᓇᕐᓂᐊᒪᑎᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᓐᓄᑦ ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ : ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᒥᓂᔅᑕ.  

 

(ᑐᓵᔨᑎᒎᓕᖅᑐᖅ) ᑭᕙᓪᓕᕐᒥ ᑖᒃᑯᐊ ᐃᑯᒻᒪᖅᑯᑎᓕᕆᓂᕐᒧᑦ ᐊᓯᖏᓐᓂᒃ ᐅᖅᓱᐊᓗᑦᑐᖏᑦᑐᓂᒃ ᐊᑐᕐᓂᕐᒧᑦ 

ᑕᐱᕆᔭᐅᓪᓗᑎᒃ ᐃᑯᒻᒪᖅᑯᑎᓕᐅᕈᑎᖃᕈᒪᓪᓗᑎᒃ ᓯᕿᓂᕐᒧᑦ ᐊᒻᒪ ᓴᓪᓕᕐᒥ. ᐊᒻᒪ 30%-ᐳᓴᒥᒎᖅ ᓄᓇᓕᓐᓂ 

ᐃᑯᒻᒪᖅᑯᑎᓕᐅᕈᑎᖃᕈᒪᓪᓗᑎᒃ ᓯᕿᓂᕐᒧᑦ, ᐊᒻᒪᓗ ᓴᓪᓕᕐᒥᑦ 30%-ᐳᓴᒥᒎᖅ ᓄᓇᓕᖕᓂᑦ 

ᐃᑯᒻᒪᖅᑯᑎᓕᐅᕈᑎᖃᕐᓂᐊᕐᒪᑦ ᓴᓗᒪᔪᒃᑯᑦ ᐅᖅᓱᐊᓗᑦᑐᖏᓪᓗᑎᒃ.  

 

ᑖᓐᓇ ᐅᖃᐅᓯᕆᒐᒃᑯᑦ ᑭᖑᓪᓕᖅᐹᒥ ᐅᐱᕐᖔᒃᑯᑦ ᑲᑎᒪᕐᔪᐊᖅᑎᓪᓗᑕ, ᒥᓂᔅᑕ ᒪᓕᒐᓕᐅᖅᑎᓄᑦ ᐅᖃᓚᐅᖅᓯᒪᒻᒪᑦ 

ᖃᐅᔨᓴᐃᖕᒪᑕᒎᖅᑕ ᑮᓇᐅᔭᓕᐅᕈᓐᓇᕐᓂᐊᕐᒪᖔᑦ, ᑲᔪᓯᒐᓱᓪᓗᑎᒡᓗ ᓇᓃᓐᓂᐊᕐᒪᖔᖅ ᑖᓐᓇ ᑭᓱᑯᑦᑎᐊᓂ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᖃᓄᐃᓕᖓᓕᕐᒪᖔᑕ ᖁᓪᓕᒃᑯᑦ ᐃᖅᑲᓇᐃᔭᕐᓂᕆᔭᖓ, ᐃᖅᑲᓇᐃᔭᖃᑎᖃᕐᓂᕆᔭᖓ 

ᐅᖅᓱᐊᓗᑦᑎᖏᑦᑐᓂᑦ ᐃᑯᒻᒪᖅᑯᑎᓕᐅᕐᓂᕐᒧᑦ ᓴᓪᓕᕐᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑖᒃᓇᑦᑕᐅᖅ ᓴᓪᓕᕐᒥᑦ ᐱᓕᕆᐊᓱᐊᖅᓯᒪᔪᖅ ᐃᑲᔪᖅᑐᖅᑕᕗᑦ, 

ᐃᓛᒃ ᐱᓕᕆᖃᑎᒋᔭᕗᑦ ᑕᐃᒃᑯᐊ group-ᖑᐊᑎᑦᑎᓂᓗᑦᑐᑦ ᑭᕙᓪᓕᖅ Alternative Energy−ᒃᑯᑦ. 



 

 

(ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᒪᑯᐊ ᖃᐅᔨᓴᐃᔪᑦ ᑮᓇᐅᔭᓕᐅᕈᓐᓇᕐᒪᖔᑕ ᓄᑖᓂᑦ ᐊᑐᒃᑲᓐᓂᕈᓐᓇᖅᑐᓂᑦ 

ᐃᑯᒻᒪᖅᑯᑎᓕᐅᕈᑎᐅᑉ ᐃᓂᒋᓂᐊᖅᑕᖏᓐᓂᑦ.  

 

ᑕᐃᒪᓕ ᖃᐅᔨᓴᐃᓚᐅᖅᑎᓪᓗᒋᑦ ᑖᔅᓱᒥᖓ ᑭᖑᓪᓕᕐᒥᑦ ᐱᓕᕆᐊᖃᕐᓂᐊᖅᑐᑦ ᖃᓄᖅ ᐱᑐᒃᑎᑕᐅᓂᐊᕐᒪᖔᑕ. 

ᖃᐅᔨᓴᐃᓗᑎᑦ ᒪᒥᐊᓇᖅ, ᑕᐃᒎᓯᖃᕐᒪᑦ ᑖᒃᑯᓂᖓ ᖃᐅᔨᓴᐃᓗᑎᑦ ᓇᓘᒎᖅᑐᒃᑯᑦ ᑮᓇᐅᔭᓕᐅᕈᓐᓇᖅᐸᑕ ᑖᒃᑯᐊ, 

ᑖᒃᑯᓂᖓ ᓴᓇᔪᖅ ᐱᑯᒃᑕᐅᓂᖏᓐᓄᑦ ᖃᓄᖅ ᐊᑭᖃᕐᓂᐊᕐᒪᖔᑦ ᖃᐅᔨᓴᐃᕙᓪᓕᐊᓂᐊᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᓪᓕᐊᓂ ᑭᖑᓪᓕᖅᐹᓗ ᐊᐱᖅᑯᑎ ᐃᓚᒋᐊᕈᑎᓐᓄᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᐱᕚᓪᓕᐅᑎᐅᓂᐊᖅᑐᑦ ᓄᓇᓕᓐᓄᑦ ᐃᑲᔪᖅᑐᓐᓇᓪᓚᕆᒻᒪᑕ.  

 

(ᑐᓵᔨᑎᒎᓕᖅᑐᖅ) ᐋᒡᒌᓯᐅᑎᓪᓗᒍ ᖁᓪᓕᒃᑯᑦ ᑖᒃᑯᐊ ᑐᒃᓯᕋᐅᑎᓂᒃ ᐃᓇᑦᑎᔾᔪᑎᓂᑦ ᑳᑐᕌᒃᓂ ᐱᓇᓱᖁᓪᓗᒋᑦ 

ᖃᐅᔨᓴᐃᓂᐊᕐᒪᑕ ᐃᑯᒻᒪᖅᑯᑎᓕᐅᕈᑏᑦ ᓄᓇᓕᖕᓂᑦ ᑭᓲᒻᒪᖔᑕ ᓴᓪᓕᖅ ᐱᖃᓯᐅᑎᓪᓗᒍ, ᑲᖏᖅᖠᓂᖅ, ᐊᕐᕕᐊᑦ, 

ᑎᑭᕋᕐᔪᐊᑦ, ᖃᐅᓱᐃᑦᑐᖅ, ᒥᑦᑎᒪᑕᓕᒃ, ᓴᓂᕋᔭᒃ, ᑭᒻᒥᕈᓪᓗ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᒪᓕᒐᕐᓂᒃ ᐊᑐᕐᓂᐊᕐᒪᖔᑕ ᑭᖑᕝᕕᖅᓯᓂᐊᖅᐸᓪᓘᓐᓃᒃ ᐃᓇᖐᓗᑎᒃ 

ᓴᓪᓕᕐᒥᐅᑦ ᐃᑲᒻᒪᖅᑯᑎᓕᐅᕈᖏᓐᓄᑦ ᐊᐅᓚᑦᑎᐊᓗᖕᓂᑦ ᓄᑖᒥᒃ ᓴᓇᖔᕐᓂᐊᖅᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓗᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒎᓕᖅᑐᖅ) ᑖᒃᑯᓄᖓ ᐃᑯᒻᒪᖅᑯᑎᓕᐅᕐᕕᒃ, ᐆᒻᒪᖅᑯᑎᓕᐅᕐᕕᖏᓛᑦ ᐊᐅᓚᑎᐊᓗᐃᑦ 

ᐊᓯᔾᔨᖅᑕᐅᔭᕆᐊᖃᕐᒪᑕ. 

ᐊᔾᔨᒌᙱᑦᑐᓂᑦ ᕿᒥᕐᕈᓇᓚᐅᖅᑐᑦ ᖃᓄᖅ ᐃᓇᖐᔪᓐᓇᕐᓂᐊᕐᒪᖔᑕ ᐃᑯᒻᒪᖅᑯᑎᓕᐅᕐᕕᓪᓗ ᐊᐅᓚᑎᐊᓗᒃ ᖃᓄᖅ 

ᐱᑐᖃᐅᑎᒋᒻᒪᖔᑦ, ᐊᑦᑕᕐᓇᕐᒪᖔᑕᓘᓐᓃᑦ ᐊᐅᓚᑕᐅᓂᕆᔭᖏᑦ. ᐊᒻᒪᓗᑦᑕᐅᖅ ᓄᓇᐅᓪᓗ 

ᓇᓃᓐᓂᐊᕐᓂᕆᔭᖏᓐᓂᑦ ᑕᐃᒃᑯᐊ ᐊᐅᓚᑎᐊᓗᖃᕐᕖᑦ ᐊᒃᓱᐊᓗᒃ ᐆᓐᓇᕐᒪᑕ, ᐊᒻᒪ ᐊᐅᓚᖃᑦᑕᕐᓂᖏᓐᓄᑦ ᑖᒃᑯᐊ 

ᑐᙵᕕᒋᔭᖏᑦ ᐅᕕᖃᑦᑕᖅᖢᑎᒃ ᐊᒻᒪ ᒧᔾᔪᖃᑦᑕᖅᖢᑎᒃ. 

 

ᑖᒃᑯᐊ ᐱᔾᔪᑎᒋᓪᓗᒋᑦ ᐃᓱᒪᖅᓴᖅᓯᐅᕈᑕᐅᓂᐊᕐᒥᔪᑦ, ᓲᕐᓗ ᕿᒥᕐᕈᓇᒃᑐᒍᑦ ᖃᓄᖅ ᓄᓇᓖᑦ 

ᐃᓄᒋᐊᒃᓯᕙᓪᓕᐊᑎᒋᒻᒪᖔᑕ, ᐊᒻᒪᓗᑦᑕᐅᖅ ᑖᒃᑯᐊ ᒪᕐᕉᒃ ᐊᐱᖅᑯᑎᒋᓚᐅᖅᓯᒪᔮᒃᑭᒃ ᐱᓪᓗᒋᑦ, ᑖᒃᑯᐊ 

ᐊᑐᐃᓐᓇᐅᔪᖃᕐᒪᖔᖅ ᓄᓇᒥᒃ ᓴᓇᕝᕕᐅᔪᓐᓇᕐᓂᐊᖅᑐᒥᑦ ᐊᑐᑲᓐᓂᕈᓐᓇᖅᑐᓂᑦ 

ᐃᑯᒻᒪᖅᑯᑎᓕᐅᕈᑕᐅᖃᑦᑕᕐᓂᐊᕐᓗᓂ ᐊᔾᔨᒌᙱᑦᑐᓂᑦ ᑐᙵᕕᖃᕐᓂᐊᖅᑐᑦ. 

 

ᐃᒡᓗᔾᔪᐊᓕᐅᕐᓂᕐᒧᑦ ᑮᓇᐅᔭᖅᑖᑲᓐᓂᕆᐊᖃᕋᑦᑕ, ᓱᓕ ᕿᓂᕋᑦᑕ ᑮᓇᐅᔭᓂᒃ ᓄᓇᕗᓕᒫᑦ ᓄᓇᓕᖁᑎᖏᓐᓄᑦ 

ᐊᑐᖅᑕᐅᓂᐊᖅᑐᓂᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1370 - 6(2): ᐃᖃᓗᐃᑦ ᐃᓐᓇᑐᖃᕐᓄᑦ ᐊᖏᕐᕋᕆᔭᒥᒃ ᐃᓄᒃᑎᑐᑦ−ᐅᖃᓪᓚᓲᓂᒃ ᓴᓇᔨᒃᓴᑦ 

(ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 6-ᒥᓂᑦᔅᑐᐃᓐᓇᑯᓗᖃᕋᒪ ᓇᐃᓈᕋᓱᓐᓂᐊᖅᐸᕋ.  

 

ᐊᐱᖅᑯᑎᒋᔭᕋ ᒥᓂᔅᑕᖓᓐᓄᑦ ᐋᓂᐊᖃᕐᓇᖏᑦᑐᓕᕆᔨᒃᑯᑦ. ᑕᖅᑮᑦ 6 ᐊᓂᒍᖅᓯᒪᓕᖅᑐᒋᑦ ᐅᓂᒃᑳᓚᐅᖅᓯᒪᒐᒪ 

ᐱᕐᔪᐊᕌᓗᒃ, ᐃᓱᒫᓘᑎᓂᒃ. ᐃᓐᓇᑐᖃᐃᑦ ᒥᒃᓵᓄᑦ, ᐃᖃᓗᐃᑦ ᐃᓐᓇᑐᖃᒃᑯᕕᖕᒥᑦ ᐊᖏᕐᕋᖃᖅᑐᓂᑦ. ᓯᕗᓪᓕᖅᐹᖅ 

ᐃᓱᒫᓘᑎᓂᑦ ᐅᖃᐅᓯᕆᔪᒪᔭᕋ ᑕᐃᒃᑯᐊ ᐃᓅᒡᒎᖅ ᒪᕐᕉᒃ 7-ᒥᑦ 3-ᒧᐊᖅᓯᓇᓱᒃᖢᒍ ᐃᖅᑲᓇᐃᔭᓚᐅᖅᑐᑦ, 16-ᓄᑦ 



 

 

ᐃᑲᕐᕋᓄᑦ. ᐊᒻᒪᓗᑦᑕᐅᖅ ᐅᖃᐅᓯᖃᕈᓐᓇᖅᑐᓂᒃ ᒪᕐᕉᓐᓂᒃ ᐃᖅᑲᓇᐃᔭᖅᑎᖃᙱᒻᒪᑕ, ᑐᓵᔨᖃᖏᒃᖢᑎᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᓱᓕᖕᒪᖔᖅ ᑕᒪᑐᒥᖓ ᐸᓴᒋᔭᐅᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑭᒡᒍᓯᒐ ᓇᐃᓈᕋᓱᓐᓂᐊᖅᐸᕋ.  

 

ᐱᔾᔪᑎᒋᓪᓗᒍ ᑖᒃᑯᐊ ᑕᐃᒪᓐᓇᐃᓂᕋᖅᑕᐅᔪᖅ ᐊᑲᕆᔭᐅᙱᑦᑐᖅ ᒪᕐᕉᒃ ᐅᖓᑖᓂ ᐃᖅᑲᓇᐃᔭᖅᑎᖃᖅᑐᒍᑦ, ᒪᕐᕉᒃ 

ᐅᓄᕐᓂᖅᓴᓂᒃ ᐃᓄᑦᑎᑐᑦ ᐅᖃᓪᓚᖃᑦᑕᖅᑐᓂᑦ. ᒫᓐᓇ ᐃᓄᖕᓂᑦ ᐃᖅᑲᓇᐃᔭᖅᑎᓂᑦ 

ᓄᖅᑲᖅᑕᐃᓕᒪᑎᑦᑎᖃᑦᑕᖅᑐᒍᑦ ᐃᓐᓇᒃᑯᕕᖓᓂ ᐃᖃᓗᖕᓂ ᑳᓐᑐᕌᒃᓂᓕᕆᔨᒃᑯᓐᓂᒃ ᓯᕗᓪᓕᐅᔾᔭᐅᓯᒪᔪᖅ 

ᑳᓐᑐᕌᒃᑕᐅᓯᒪᔪᓄᑦ, ᐃᖅᑲᓇᐃᔮᒃᓴᓪᓗ ᓴᖅᑭᑕᐅᓚᐅᖅᑐᑦ ᓄᓇᓕᓕᒫᓂᑦ, ᖃᕆᓴᐅᔭᒃᑰᖅᑎᑕᐅᓪᓗᐊᖅ, 

ᐊᒃᓱᕈᕐᓇᖅᑐᕈᓘᖕᒪᑦ ᐃᖅᑲᓇᐃᔭᖅᑎᑖᕋᓱᒃᖢᓂ ᓄᖅᑲᖅᑎᑦᑎᑦᑕᐃᓕᒪᓪᓗᓂᓗ, ᑖᒃᑯᐊᓘᓐᓃᑦ 

ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᑦ ᑕᐃᒃᑯᐊ ᐅᓪᓗᓕᒫᖅ ᐃᖅᑲᓇᐃᔭᖃᑦᑕᖁᓪᓗᒋᑦ ᑐᓂᔭᐅᓚᐅᖅᑑᒐᓗᐊᑦ 

ᐃᓇᑦᑎᕕᐅᓚᐅᖅᑑᒐᓗᐊᑦ ᑭᓯᐊᓂ ᑕᐃᒃᑯᐊ ᓱᓕ ᓄᑦᑎᕈᓐᓇᖅᓯᒪᙱᒻᒪᑕ ᐅᓪᓗᓕᒫᖅᓯᐅᑎᒥ 

ᐃᖅᑲᓇᐃᔭᕐᓂᐊᖅᑕᖏᓐᓂ ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ.  

 

ᐃᓄᒃᑎᑐᑦ ᐅᖃᓪᓚᒍᓐᓇᖅᑐᓂᒃ ᐃᖅᑲᓇᐃᔭᖅᑎᑖᕐᓂᖅ ᑖᓐᓇ ᐱᒻᒪᕆᐊᓘᒻᒪᑦ ᐱᔨᔅᓯᕈᑎᖃᖅᑎᓪᓗᑕ 

ᐃᓐᓇᑐᖃᕐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᕋ ᒥᓂᔅᑕ ᑭᐅᖕᒪᑦ, ᒪᕐᕉᒃ ᐅᖓᑖᓂ ᐅᓄᕐᓂᖃᕐᒪᑕ 

ᐃᖅᑲᓇᐃᔭᖅᑐᑦ ᐃᓄᒃᑎᑑᕈᓐᓇᖅᑐᑦ ᕿᓂᙱᒃᑲᓗᐊᖅᑎᓪᓗᒋᑦ ᐃᖅᑲᓇᐃᔮᓂᑦ ᑭᓯᐊᓂ ᓴᖅᑭᔮᖅᑐᓂ 

ᑕᑯᓚᐅᙱᓇᒪ ᐃᖅᑲᓇᐃᔭᒃᓴᖅᓯᐅᖅᑐᓂ ᐃᓐᓇᑐᖃᒃᑯᕕᖕᒥ.  

 

ᒫᓐᓇᕋᑖᖑᓚᐅᖅᑐᖅ ᐊᕐᕌᓂ ᒐᕙᒪᒃᑯᑦ ᑐᓴᖅᑎᑦᑎᓚᐅᖅᓯᒪᒻᒪᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᕐᕌᒍᓄᒎᖅ 

ᐊᕙᑎᓄᑦ ᑖᒃᑯᓂᖓ ᑳᓐᑐᕌᒃᓯᒪᒻᒪᑕ ᓴᒃᑯᒃᑯᓐᓂ ᑕᐅᕙᓂ. ᐊᒻᒪᓗᑦᑕᐅᖅ ᐃᓄᖕᓂ ᖃᔅᓯᓂᒃ 

ᐃᖅᑲᓇᐃᔭᖅᑎᖃᕆᐊᖃᕐᒪᖔᑕ, ᐃᖅᑲᓇᐃᔭᖅᑎᖃᙱᑉᐸᑕ ᐅᓄᕐᓂᕆᔭᕆᐊᖃᖅᑕᖏᓐᓂᒃ ᖃᓄᖅ 

ᓱᒋᐊᖅᑕᐅᔾᔪᑎᖃᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᓄᑖᑦ ᑳᓐᑐᕌᒃ ᑖᒃᑯᐊ 

ᐊᐅᓚᑦᑎᔾᔪᑎᒋᔭᕗᑦ ᑕᒡᔭᖅ ᑯᐊᐳᕇᓴᑦ, ᑖᒃᑯᐊ ᐅᓂᒃᑳᓕᐅᕆᐊᖃᑦᑕᕐᓂᖏᑦ ᒪᓕᒐᖃᖅᑐᑦ ᓱᑲᖓᓪᓚᕆᑦᑐᓂᒃ 

ᐅᓂᒃᑲᖃᑦᑕᕆᐊᖁᓪᓗᒋᑦ ᒐᕙᒪᒃᑯᓐᓄᑦ ᐊᒻᒪ ᒪᓕᒐᖃᑦᑎᐊᕐᓂᖅᓴᐃᑦ ᑭᖑᓂᕆᔭᑦᑎᓐᓂ ᑳᓐᑐᕌᒃᖑᓚᐅᖅᑐᓄᑦ 

ᒪᓕᒐᖏᑦ ᐅᓂᒃᑳᓕᐅᕆᐊᖃᕐᓂᕐᒧᑦ ᐋᖅᑭᒃᓱᐃᔪᑦ ᑕᖅᑭᑕᒫᖅᓯᐅᑎᒃᑯᑦ ᑲᑎᒪᖃᑦᑕᕐᓗᑎᑦ ᑳᓐᑐᕌᒃᑕᐅᓯᒪᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐅᖃᐅᓯᕆᔭᐅᓂᐊᕐᒪᑕ ᓲᕐᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᑦ ᑕᐃᑲᓂ.  

 

ᐃᖃᓗᐃᑦ ᐃᓐᓇᒃᑯᕕᖓᓂ ᒫᓐᓇᐅᔪᖅ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ 15%−ᐳᓴᙳᔪᑦ, ᑖᒃᑯᐊ ᐊᑉᐸᓯᖕᓂᖅᓴᑦ 

ᐱᔪᒪᔭᑦᑎᓐᓂ. ᒐᕙᒪᐅᓪᓗᑕ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑏᑦ ᐅᓄᖅᓯᒋᐊᖁᒐᓗᐊᕋᑦᑎᒍ ᑭᓯᐊᓂ 

ᐅᖃᐅᓯᖃᕈᓐᓇᖏᑦᑐᒍᑦ ᖃᓄᖅ ᓱᒋᐊᖅᑕᐅᔾᔪᑎᖃᕐᒪᖔᑕ ᑳᓐᑐᕌᒃᑕᐅᓯᒪᔫᑉ ᐃᓗᐊᓂ ᐃᓗᓕᑯᓘᔭᖏᓐᓂ 

ᐱᓯᒪᙱᓐᓇᒪ ᐃᓄᖕᓂ ᐃᖅᑲᓇᐃᔭᖅᑎᖃᕐᓂᖅ ᐱᓕᒻᒪᒃᓴᐃᓂᕐᓗ ᑕᒪᓐᓇ ᐊᒃᓱᐊᓗᒃ ᖁᕝᕙᓯᑦᑐᒃᑯᑦ ᐊᓐᓂᕆᔭᕗᑦ 

ᑕᐃᒪᐃᖁᔨᔪᒍᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑐᒍᑦ ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ ᓯᕗᒧᐊᑦᑎᐊᒃᑲᓐᓂᖁᓪᓗᒋᑦ ᑕᒪᑐᒪ 

ᒥᒃᓵᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 



 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᒥ ᐊᐱᖅᑯᑎᒋᖅᑲᐅᔭᕋ ᐱᓪᓗᒍ, ᑕᐃᒃᑯᐊ ᒪᕐᕉᖕᓂ 

ᐃᖅᑲᓇᐃᔮᒃ, ᐃᓛᒃ ᐅᖃᓪᓚᒍᓐᓇᖅᑐᖅ 16-ᓄᑦ ᐃᑲᕐᕋᓄᑦ ᐃᖅᑲᓇᐃᔭᖃᑦᑕᕐᒪᑕ ᐃᓄᒃᑎᑐᓪᓗ ᑐᓵᔨᖃᖏᒃᖢᑎᒃ 

ᐃᓐᓇᑐᖃᐃᑦ. ᒥᓂᔅᑕ ᐅᓂᒃᑳᕈᓐᓇᖅᐸ ᐃᖅᑲᓇᐃᔭᖅᑎᖃᕐᓂᕐᒥᒃ ᒪᕐᕉᖕᓂ ᐅᖃᐅᓰᓐᓂ ᐅᖃᓪᓚᒍᓐᓇᖅᑑᖕᓂ? ᐊᒻᒪ 

ᐃᖅᑲᓇᐃᔭᖅᑐᖃᕐᒪᖔᖅ ᐊᑕᐅᓯᕐᒥ ᐅᖃᐅᓯᕐᒥᒃ ᐅᖃᓪᓚᒍᓐᓇᑐᐃᓐᓇᖅᑐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑳᓐᑐᕌᒃᑕᐅᓯᒪᔪᖅ ᑕᐃᓐᓇ. ᑐᕌᒐᒃᓴᖃᖅᑐᖅ 16-

ᓄᑦ ᐃᑲᕐᕋᓄᑦ ᐃᖅᑲᓇᐃᔭᖅᑎᑦᑎᓪᓗᓂ ᑖᒃᑯᐊ 16-ᓄᑦ ᐃᑲᕐᕋᓄᑦ ᐃᓄᒃᑎᑐᑦ ᐅᖃᓪᓚᒍᓐᓇᖅᑐᒥᒃ 

ᐃᖅᑲᓇᐃᔭᖅᑎᖃᐃᓐᓇᖁᓪᓗᒍ ᑖᓐᓇ ᐊᒃᓱᕈᕐᓇᖅᑐᓪᓛᓘᖕᒪᑦ ᑕᒪᓐᓇ ᓱᖅᑯᐃᖅᑕᒃᑯᑦ ᒪᓕᒡᓗᒋᑦ ᑖᒃᑯᐊ 

ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ ᑐᕌᖓᔪᖅ.  

 

ᑳᓐᑐᕌᒃᑕᐅᓯᒪᔪᕐᓗ ᑕᐃᓐᓇ ᑳᓐᑐᕌᒃ ᒪᓕᒐᖃᕐᒥᖕᒪᑦ ᑎᑎᕋᖅᑕᐅᓯᒪᔪᖅ 3 ᒪᓕᒡᓗᒍ ᐃᓄᐃᑦ ᐅᖃᐅᓯᖏᓐᓂᒃ 

ᓴᐳᒻᒥᐅᓯᖅᑕᐅᓯᒪᔭᖓᓄᑦ ᑕᕝᕘᓇ ᑳᓐᑐᕌᒃᑕᐅᓯᒪᔪᖅ ᐃᖅᑲᓇᐃᔭᖃᑎᒋᔭᕗᑦ ᑳᓐᑐᕌᒃᑕᐅᓯᒪᔪᖅ ᑕᐃᓐᓇ. 

ᐊᒻᒪᓗᑦᑕᐅᑦ ᑕᒪᒃᑯᐊ ᑲᔪᓯᑎᑦᑐᒪᔭᕗᑦ ᐱᓕᕆᔭᕗᑦ ᑳᓐᑐᕌᒃᑕᐅᓯᒪᔪᕐᓗ ᐅᓄᖅᓯᒋᐊᖁᓪᓗᒍ ᐃᓄᖕᓂ 

ᐃᖅᑲᓇᐃᔭᖅᑎᑖᕐᓂᖅᓴᐅᖁᓪᓗᒍ ᐊᒻᒪ ᑕᐃᒃᑯᐊ ᐱᐅᔪᒥᒃ ᐱᔨᔅᓯᕋᖅᑕᐅᑦᑎᐊᕐᓂᐊᕐᒪᑕ ᑕᐃᒃᑯᐊ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1371 - 6(2): ᐃᓄᓕᕆᔨᒃᑯᓐ ᐱᔨᑦᑎᖅᐸᒃᑕᖏᓄᑦ ᖃᒪᓂᑦᑐᐊᕐᒥᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓐᓄᓴ ᐊᐱᖅᑯᑎᒐ ᑐᕌᖅᑎᒍᒪᔭᕋ ᐃᓄᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᑎᑎᕋᔪᒐᒪ ᑕᕝᕙᓂ ᐊᐅᔭᐅᓚᐅᖅᑐᒥ ᒥᓂᔅᑕᒧ, ᐃᓱᒫᓘᑎᖃᕋᒪ ᐃᖅᑲᓇᐃᔭᖅᑏᑦ 

ᖃᓄᐃᙱᑦᑎᐊᕋᓗᐊᕐᒪᖔᑕ ᐱᓕᕆᕕᖓᑕ ᐊᓪᓚᕝᕕᖓᓂ ᖃᒪᓂᑦᑐᐊᕐᒥ, ᑖᒃᑯᐊᒎᖅ ᓂᓐᓂᐅᕐᖓᑕ, 

ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ, ᓂᖃᐃᓲᑎᔅᓴᓕᕆᔩᑦ, ᐃᑲᔫᓯᐊᓕᕆᔩᑦ, ᐊᒻᒪ ᐃᖅᑲᓇᐃᔮᓂᑦ 

ᐱᕙᓪᓕᐊᑎᑦᑎᔨᖏᑦ ᑕᐃᑲᓂᔅᓴᐃᓐᓈᕆᓪᓗᑎ ᐊᒻᒪᓗ ᐃᖅᑲᓇᐃᔮᖏᑦ ᐃᓐᓄᑦᑕᐅᓯᒪᓇᑎᑦ ᐊᒥᓱᑲᓪᓚᐃᑦ. ᒥᓂᔅᑕ 

ᖁᔭᓐᓇᒦᕈᒪᔭᕋᓗᐊᕋ ᑭᐅᑦᑕᐅᑎᒋᖃᑦᑕᕐᖓᑦ ᓇᓗᓇᐃᖅᑐᐃᓪᓗᓂᓗ ᐃᓐᓄᐃᒐᓱᑉᐸᒻᒪᑕᒎᖅ 

ᐃᖅᑲᓇᐃᔮᖁᑎᖏᓐᓂᒃ ᐃᓐᓄᒃᑕᐅᓯᒪᙱᑦᑐᓂᒃ. ᐱᔭᐅᔭᕆᐊᖃᓪᓚᕆᒃᑲᓗᐊᕐᖓᑕ.  

 

ᑕᒪᓐᓈ ᐃᓂᖃᑦᑎᐊᖏᓐᓂᑦ, ᐃᓪᓗᑭᔅᓴᕐᓂᓪᓗ ᐊᐳᖅᑕᕈᑎᐅᖃᑦᑕᕐᖓᑕ ᐃᖅᑲᓇᐃᔭᖅᑎᑖᕋᓱᒃᑲᓗᐊᖅᑎᓪᓗᒋᑦ. 

ᒥᓂᔅᑕ, ᓇᓗᓇᐃᖅᓯᒍᓐᓇᖅᑳ ᖃᓄᖅ ᒐᕙᒪᒃᑯᑦ ᐱᓕᕆᓂᐊᕐᒪᖔᑕ ᖃᐅᔨᒪᒐᓱᓪᓗᑎᒃ ᓈᒻᒪᑦᑐᓂᑦ 

ᐃᖅᑲᓇᐃᔭᖅᑏᑦ ᐃᓪᓗᔅᓴᖃᕋᓗᐊᕐᒪᖔᑕ ᐃᓄᓕᕆᔨᒃᑯᑦ ᖃᒪᓂᑦᑐᐊᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ, ᐊᐱᖅᑯᑎᔅᓯᐊᕙᓪᓚᕇᒃ. 

ᐊᒥᓲᓪᓗᑕ ᒐᕙᒪᒃᑯᓐᓂ ᒥᓂᔅᑑᔪᑎᒍᑦ ᑖᓐᓇ ᐃᓱᒫᓘᑎᐅᓂᖅᐹᖑᖃᑦᑕᕐᖓᑦ ᐊᓪᓚᕝᕕᑭᔅᓱᓂᖅ, 

ᐊᖏᕐᕋᔅᓴᖃᑦᓯᐊᖏᓐᓂᖅ, ᐃᓪᓗᑦᓴᖃᖏᓐᓂᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᐃᓄᓕᕆᔨᒃᑯᑐᐊᖅ 

ᐱᓕᕆᖃᑦᑕᖏᒻᒪᑕ, ᐃᖅᑲᓇᐃᔭᖅᑎᓕᕆᔨᒃᑯᑦ ᐱᓕᕆᖃᑎᒋᖃᑦᑕᖅᑕᕗᑦ ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ, ᐊᒻᒪᓗ 

ᒫᓐᓇ ᐱᓕᕆᖃᑎᒋᒻᒥᔭᕗᑦ ᐃᖏᕐᕋᔪᓕᕆᔨᒃᑯᑦ ᕿᒥᕐᕈᔨᐅᓗᐊᖃᑦᑕᐸᒻᒥᒻᒪᑕ ᐊᓪᓚᕕᔅᓴᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᒪᓂᑦᑐᐊᕐᖑᓇ ᓄᓇᕗᒻᒥ ᑎᓴᒪᒋᔭᐅᒻᒪᑦ 

ᐃᓄᒋᐊᖅᓂᖅᐹᖑᖃᑕᐅᓂᖏᓐᓅᑦ, ᐊᒻᒪ ᐃᓄᓕᕆᔨᒃᑯᓪᓗ ᐃᖅᑲᓇᐃᔮᖁᑎᖏᑦ ᓈᒻᒪᓇᑎᒃ ᖃᒪᓂᑦᑐᐊᒧᑦ.  



 

 

 

ᒪᕐᕉᒃ ᐃᓄᓕᕆᔩᒃ ᐃᖅᑲᓇᐃᔮᖏᒃ ᐃᓄᖃᖏᑦᑑᒃ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᖃᓕᖅᑐᑎᒃ. ᖁᔭᓕᔪᖓ 

ᐃᓄᓕᕆᔨᒃᑯᑦ ᐃᓐᓄᔅᓯᒐᓱᖃᑦᑕᕐᖓᑕ ᐃᖅᑲᓇᐃᔮᓂᑦ, ᑭᓯᐊᓂ ᖃᐅᔨᒪᔪᒎᑦ ᒐᕙᒪᓕᒫᒥ 

ᐃᖅᑲᓇᐃᔮᖅᑖᖅᑎᑦᑎᒐᓱᓐᓂᖓ ᑭᖑᕙᖅᓯᒪᕖᕐᖓᕐᖓᑦ.  

 

ᑎᑎᖅᑲᐃᑦ ᑐᑭᓕᖓᓂ ᐃᓄᓕᕆᔨᒃᑰᑦ ᑲᑎᒪᔨᕋᓛᖑᔪᓄᑦ ᓇᐅᑦᑎᑐᖅᑎᐅᔪᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ, 

ᑮᓇᐅᔭᖅᑐᕈᑎᖏᓐᓄᓪᓗ ᒪᓕᒐᓕᐅᕐᕕᒻᒨᖅᑕᐅᔪᔪᖅ ᓰᑏᕝᕙ 8, ᐅᖃᖅᓯᒪᔪᖅ 77 ᐃᖅᑲᓇᐃᔭᖅᑏᒎᖅ 

ᐱᔪᓐᓇᐅᑎᑖᖅᑎᑕᐅᓯᒪᓪᓗᑎᒃ ᐃᓄᓕᕆᔨᐅᑎᑕᐅᖃᑦᑕᖅᑐᐃᑦ. 

 

ᒥᓂᔅᑕ, ᓇᓗᓇᐃᖅᓯᒍᓐᓇᖅᑳ ᐅᓪᓗᒥ ᖃᓄᐃᓕᖓᓕᕐᒪᖔᖅ ᐃᖅᑲᓇᐃᔭᖅᑎᑖᕋᓱᐊᕐᓂᖓ ᐃᓐᓄᔅᓯᒐᓱᐊᖅᑐᑎᒃ 

ᖃᒪᓂᑦᑐᐊᒥ, ᐊᒻᒪ ᓇᓗᓇᐃᖅᓯᓗᓂ ᐃᓱᒪᔅᓴᖅᓯᐅᕈᓯᖃᖅᓯᒪᒻᒪᖔᑕ ᑎᒃᑯᐊᖅᓯᖃᑦᑕᓂᕐᒥᑦ 

ᐃᓄᓕᕆᔨᐅᓂᐊᖅᑐᓂᑦ ᐱᔪᓐᓇᐅᑎᑖᖅᑎᑕᐅᓗᑎᒃ ᖃᒪᓂᑦᑐᐊᕐᒥᐅᓂ. ᖃᒪᓂᑦᑐᐊᕐᒥᐅᑦ ᖃᐅᔨᒪᑐᐃᓐᓇᖏᒪᑕ 

ᓄᓇᓕᖓᓂᑦ, ᑭᓯᐊᓂᑦᑕᐅᖅ ᐃᖅᑲᓇᐃᔭᖅᑎᓄᑦ ᐃᓪᓗᖏᓐᓂᑦ ᐱᔭᕆᐊᖃᕋᔭᙱᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᓐᓇ 

ᐃᓱᒫᓘᑎᒋᓂᖅᐹᕆᖃᑦᑕᕋᓗᐊᕋᑦᑎᒍ ᐃᖅᑲᓇᐃᔭᖅᑎᑖᒃᑲᓐᓂᕈᒪᑦᑕᖅᑯᒍᑦ, ᐃᖅᑲᓇᐃᖅᑎᑖᒃᑲᓐᓂᕆᐊᖃᑦᑕᖅᑯᒍᑦ 

ᐃᓄᓕᕆᔨᐅᓂᕐᒧᓘᓐᓃᑦ ᐱᓗᐊᙳᐊᖅᑐᖅ, ᑭᓯᐊᓂ ᐊᐳᕈᑎᔅᓴᐃᑦ ᐊᖏᔪᐊᓘᔮᖅᐸᒻᒪᑕ ᐃᓪᓗᔅᓴᖃᖏᑉᐸᑕ, 

ᐊᓪᓚᕝᕕᔅᓴᖃᖏᑉᐸᑕ.  

 

ᑖᓐᓇ ᐅᓗᒥᒧᑦ ᑕᐃᒪᖓᓂᐅᔮᖅᑐᖅ ᐊᐳᕈᑎᐅᖏᓐᓇᕐᖓᑦ. ᑕᐃᒪ ᐅᖃᖅᑲᐅᒐᒪ, ᐃᓄᓕᕆᔨᒃᑯᑐᐊᖅ 

ᑲᒪᔨᐅᖃᑦᑕᖏᒻᒪᑕ ᑖᔅᓱᒪᖓ, ᒐᕙᒪᒃᑯᑦ ᐊᑕᖏᖅᑐᑕ ᖃᓄᖅᑑᕈᑎᒋᒐᓱᑉᐸᑦᑕᕋᓗᐊᕗᑦ. ᒫᓐᓇᒧᑦ ᓱᓕ 

ᑲᔪᓯᔫᒐᓗᐊᖅ, ᑭᓯᐊᓂ ᐊᐅᓚᑦᑎᔨᑑᙱᓐᓂᑦᑎᓐᓄᑦ ᑖᓐᓇ ᐊᐳᕈᑎᒋᖃᑦᑕᕐᖓᑦ, ᑭᓯᐊᓂ ᐅᓪᓗᒥᒧᑦ ᐊᒻᒪᓗ 

ᑲᔪᓰᓐᓇᖑᓱᑦᑑᒐᓗᐊᖅ ᑲᑎᒪᖃᑎᖃᖃᑦᑕᕐᓗᑕ ᑖᒃᑯᓇᖓᑦ ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᓄᑦ. 

 

ᐊᒻᒪᓗ ᐸᕐᓈᕆᔭᖃᑦᑕᖅᑯᒍᑦ ᐱᓕᕆᐊᕆᒋᐊᖃᕋᑦᑎᒍ ᑭᓱᓂᑦ ᐊᒃᓱᕈᐊᕆᓂᖅᐹᕆᔭᖃᕈᒪᕕᑕ ᓯᕗᓂᑦᑎᓐᓂ, ᑕᕝᕙ 

ᑖᒃᑯᐊ ᖁᑦᑎᓂᖅᐹᖑᖃᑕᐅᖃᑦᑕᕐᖓᑎᒃ, ᑕᕝᕙ ᑖᒃᑯᐊ ᐋᖅᑭᓱᖅᑕᐅᓯᒪᓂᖓ ᐋᖅᑭᓱᖅᓯᒪᓗᑎᒃ, 

ᓇᒧᖓᐸᓪᓕᐊᕕᑕ, ᖃᓄᖅᑑᑲᓐᓂᕈᓐᓇᖅᑭᑕ ᐃᓄᓕᕆᔨᒃᑯᑦ ᐃᑲᔪᖅᑕᐅᑲᓐᓂᕈᓐᓇᖁᓪᓗᒋᑦ ᓄᓇᓖᑦ 

ᐱᔾᔪᑎᒋᓪᓗᒋᑦ.  

 

ᐃᓄᓕᕆᔨᒃᑯᑦ ᒫᓐᓇᒧᑦ ᐱᓕᕆᖃᑎᖃᒃᑲᓂᕐᓂᖅ ᑲᔪᓰᓐᓇᖑᓱᑦᑑᒐᓗᐊᖅ ᒐᕙᒪᒃᑯᑦ ᑎᒍᒥᐊᖅᑕᖏᓐᓂᑦ, ᑭᓯᐊᓂ 

ᑐᒃᓯᕋᐅᑎᓂᑦ ᐱᔪᒪᓂᕐᒧᑦ ᓱᓕ ᑲᔪᓯᑦᑎᓐᑏᓐᓇᙳᓱᑦᑑᒐᓗᐊᑦ, ᑖᒃᑯᐊᓗ ᓴᖅᑭᑦᑕᐅᓕᖅᑭᑦᑖᒃᑲᓐᓂᖃᑦᑕᕐᓗᑎᒃ 

ᐊᓪᓚᕕᔅᓴᓄᑦ ᐃᓂᖃᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᐊᐃᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑑ ᑭᐅᒐᕕᖓ, ᖁᔭᓐᓇᒦᓪᓗ 

ᐱᓕᕆᐊᖑᐃᓐᓇᓂᐊᕐᓂᕋᕋᑖᕋᕕᐅᒃ ᐱᔨᑦᑎᕋᐅᑎᖏᑦ ᓄᓇᕘᓕᒫᒥ ᐱᐅᓯᒋᐊᖅᑕᐅᒐᓱᓪᓗᑏᒃ, ᐱᓗᐊᖅᑐᒥᓗ 

ᓂᕈᐊᖅᑕᐅᓯᒪᕕᓐᓂ ᖃᒪᓂᑦᑐᐊᕐᒥ. 

 

ᐅᖃᖅᑏ, ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅ 2025−ᒥ ᖃᐅᔨᓴᕆᐊᒃᑲᓐᓂᕆᔪᔭᖓᓄᑦ 

ᐅᓂᒃᑳᓕᐊᒥᓂᖏᓐᓂᑦ ᓱᕈᓯᕐᓂᑦ ᐃᓄᓕᕆᔨᒃᑯᓂᓪᓗ ᖃᐅᔨᓴᖅᑐᑎᒃ. ᒥᓂᔅᑕᐅ ᑐᖏᓕᖓ ᐃᖏᕐᕋᔪᓕᕆᓂᕐᒧᑦ 

ᐱᖁᑎᕐᔪᐊᓕᕆᓂᕐᒧᑦ, ᐅᖃᔪᒻᒪᑦ “ᐊᓪᓚᕕᔅᓴᐃᒡᒎᖅ ᖃᒪᓂᑦᑐᐊᕐᒥ ᐊᑐᐃᓐᓇᕈᖅᑕᐅᓯᒪᔪᖃᓕᕐᖓᑦ 

ᓇᓗᓇᐃᖅᑕᐅᒍᓐᓇᖅᑐᑎᓪᓗ ᐃᓄᓕᕆᔨᒃᑯᓐᓄᑦ ᐊᐅᓪᓚᕝᕕᒍᓐᓇᕐᓗᑎᒃ ᐱᕕᑐᓂᖅᓴᒨᕋᔭᕐᖓᑕ.”  

 

ᑭᓯᐊᓂᓕ ᐅᖃᔪᒻᒥᒻᒪᑦ ᐃᓄᓕᕆᔨᒃᑯᒡᒎᖅ ᓇᓗᓇᐃᖅᓯᒋᐊᖃᕐᖓᑕ ᖃᓄᑎᒋ ᐊᓪᓚᕝᕕᑖᓂᖃᕆᐊᖃᕐᒪᖔᑕ ᐊᒻᒪ 

ᑐᔅᓯᕋᑎᓕᐅᕆᐊᖃᖅᑐᑎᒡᒎᖅ. ᒥᓂᔅᑕ, ᓇᓗᓇᐃᖅᓯᒍᓐᓇᖅᑳ ᖃᓄᓪᓚᑦᑖᖅ ᐱᓕᕆᒋᐊᖅᓯᒪᒻᒪᖔᑕ 



 

 

ᖃᐅᔨᓴᕋᓱᑦᑐᑎᒃ ᖃᓄᑎᒋ ᐊᓪᓚᕕᑦᑖᕆᐊᖃᕐᒪᖔᑕ ᐃᓄᓕᕆᔨᒃᑯᑦ ᖃᒪᓂᑦᑐᐊᕐᒥ ᐊᒻᒪᓗ ᑐᔅᓯᕋᐅᑎᓪᓚᕆᓕᖅᑳᑦ 

ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᒃᑯᓐᓄᑦ ᐊᖏᓂᖅᓴᐅᔪᒥᑦ, ᓈᒻᒪᓂᖅᓴᐅᔪᒥᑦ ᐊᓪᓚᕕᑦᑖᕈᓐᓇᓛᕐᖓᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) ᑖᓐᓇ 

ᐱᓕᕆᕕᕘᑦ ᓂᓪᓕᐊᓪᓚᕆᑦᑐᐊᓘᓯᒪᔪᒍᑦ ᐊᓪᓚᕕᑦᑖᑲᓐᓂᕈᒪᓪᓗᑕ ᑕᐃᑲᓂ, ᑕᑉᐹᓂ ᒥᓂᔅᑕᐃ ᐊᓪᓚᕝᕕᖏᓐᓂᑦ. 

ᐊᐱᖅᓱᕈᓘᔭᖅᓯᒪᔪᒍᑦ ᓇᒥᓪᓚᑦᑕᖅ ᐊᓪᓚᕕᔅᓴᖅᑕᖃᕐᒪᖔᖅ. ᑖᒃᑯᐊ ᑕᒻᒪᖅᓯᒪᔪᖅᓯᐅᑎᐅ ᐅᓂᒃᑳᓕᐊᒥᓂᖏᑦ 

ᒪᓕᑦᑐᒋᑦ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᓪᓚᕆᒃᑲᑦᑕ ᑕᐃᑲᓂ ᖃᒪᓂᑦᑐᐊᕐᒥ, ᐊᒻᒪᓗ ᐃᖅᑲᓇᐃᔭᖅᑎᓄᑦ 

ᑲᑎᙵᐅᖅᑐᓂᑦ ᐃᓪᓗᑖᕆᐊᖃᖅᑐᑕ. 

 

ᐱᓕᕆᕕᕘᑦ ᐃᖏᕐᕋᔪᓕᕆᔨᒃᑯᓪᓗ ᐱᖁᑎᕐᔪᐊᓕᕆᔨᒃᑯᑦ ᐱᓕᕆᖃᑎᒋᓂᐊᖅᑕᕗᑦ, ᖃᐅᔨᒪᒐᓱᓪᓗᑕ 

ᐊᑐᐃᓐᓇᖅᑕᖃᓕᖅᑲᑦ ᐊᓪᓚᕝᕕᖃᕐᕕᔅᓴᓂᑦ. ᐄ’, ᑖᒃᑯᐊ ᐱᖁᑎᕐᔪᐊᓕᕆᔨᒃᑯᑦ ᐱᓕᕆᖃᑎᒋᒍᒪᓪᓚᕆᓛᖅᑕᕗᑦ 

ᐱᒐᓱᐊᕐᓗᒋᑦ ᑕᐃᒃᑯᐊ . ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐱᕕᖓ ᐃᓱᓕᒻᒪᑦ. ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1372 - 6(2): ᓴᓗᒻᒪᖅᓴᖅᑕᐅᓂᒃᓴᖓ ᓯᐊᕐᕆᔮᕝᕕᑐᖃᕗᑦ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᓐᓄᑦ ᐊᖏᖅᑕᐅᒍᒪᒐᓗᐊᖅᑐᖓ 

ᐅᐃᒍᔭᐅᖁᓪᓗᒍ ᐊᐱᖅᓱᕐᓇᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᔪᖅ ᒪᓕᒐᓕᐅᖅᑎᐅᖃᑎᓕᒫᒥᓄᑦ ᐊᖏᖅᑕᐅᒍᒪᓪᓗᓂ 

ᐅᐃᒍᒍᒪᓪᓗᓂᐅᖅ ᐊᐱᖅᓱᕐᓇᖅ. ᐋᒡᒑᖅᑐᖃᖅᑳ? ᐋᒡᒑᖅᑐᖃᖏᒻᒪᑦ. ᐊᐱᖅᓱᕐᓇᖅ ᐅᐃᒍᕗᖅ ᐃᑲᕐᕋᐅᑉ 

ᐊᕙᖓᓂᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᖅᑐᖅ ᒪᓕᒐᓕᐅᖅᑎᖓ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪ ᖁᔭᓐᓇᒦᑦᑕᐅᖅ ᐊᐱᖅᓱᕐᓇᖅ ᐅᐃᒍᒍᓐᓇᔅᓯᐅᒃ.  

 

(ᑐᓵᔨᑎᒎᙱᑦᑐᖅ) ᐅᖃᖅᑎᑦᑎᔩ, ᑕᐃᒪ ᐅᐱᕐᖔᖅ ᑲᑎᒪᓂᖃᖅᑎᒡᓗᑕ ᐊᕕᑎᓕᕆᔨᒃᑯᓐᓄᑦ ᒥᓂᔅᑕᖓ 

ᐊᐱᖅᓱᓚᐅᖅᓯᒪᒐᒃᑯ ᑕᑉᐱᒃᓱᒥᖓ ᐃᒡᓗᓕᒻᒥᑦ ᓯᐊᕐᕆᔮᕐᕕᖓ ᓄᖑᑦᑎᐊᓚᐅᖅᑐᖅ. ᒥᓂᔅᑕ, ᐅᖃᐅᓯᑦᓴᖏᑦᑎᒍᑦ, 

ᑕᐃᒪ ᐆᒥᖓ ᑐᑭᖃᖅᑎᓐᓂᐊᖅᑕᕋ ᐊᕙᑎᑦᑎᓐᓂᒃ ᖃᒪᑦᑎᐊᕐᓂᖅ.  

 

ᖃᓄᖅ ᑖᒃᑯᐊ ᐊᕙᑎᓕᕆᔨᒃᑯᑦ ᑲᒪᓯᒪᓕᕐᒪᖔᑕ ᑕᑉᐱᑲᓂ ᐃᒡᓗᓕᒻᒥᑦ ᓴᓗᒻᒪᖅᓴᐃᓂᒃᑯᒡᓘᓐᓃᑦ ᐅᕝᕙᓘᓐᓃᑦ 

ᐱᒋᐊᕐᓂᒃᑯᑦ ᕼᐊᒻᓚᒃᑯᓐᓄᑦ ᐱᓕᕆᖃᑎᖃᕐᓂᖅ. ᒫᓐᓇᒧᑦ ᑎᑭᒃᖢᒍ ᖃᓄᐃᓕᖓᕙᑦ ᑖᒃᑯᐊ ᐊᕙᑎᓕᕆᔨᒃᑯᑦ 

ᑕᑉᐱᑲᓂ ᐃᒡᓗᓕᒻᒥᑦ ᓴᓗᒻᒪᖅᓴᐃᓂᕆᒡᓗᐊᖅᑕᖓᑦ ᐱᔾᔪᑎᒋᒡᓗᓂ ᐊᕙᑎᖅᑎᓐᓂᑦ ᑲᒪᑦᑎᐊᕐᓂᖅ. ᖁᔭᓐᓇᒦᒃ, 

ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᐅᖃᖅᑏ, ᑕᒪᒃᑯᐊ ᐱᖁᑎᕐᔪᐊᕆᔭᐅᔪᑦ ᓄᓇᓕᓐᓂ 

ᐃᑭᑦᑕᕋᖓᑕ ᐅᕝᕙᓘᓐᓃᑦ ᖃᓄᑐᐃᓐᓇᖅ ᓱᕈᕐᓇᖅᑐᕈᕐᓂᕈᑎᒃ, ᑖᒃᑯᐊ ᓇᒻᒥᓂᖃᖅᑎᐅᔪᑦ, ᓲᕐᓗ ᕼᐋᒻᒪᓚᒃᑯᑦ 

ᐱᖁᑎᒋᓚᐅᖅᓯᒪᒻᒪᒍ, ᓯᕗᒃᑲᑕᖅᑎᐅᒐᔭᖅᑐᑦ ᖃᓄᖅ ᑖᓐᓇ ᓴᓗᒻᒪᖅᓴᖅᑕᐅᒋᐊᖃᕋᔭᕐᒪᖔᑦ.  

 

ᑭᓯᐊᓂ ᐅᖃᖅᑏ, ᐅᖃᕈᓐᓇᖅᑐᖓ ᑖᒃᑯᐊ ᐊᕙᑎᓕᕆᔨᒃᑯᑦ ᐊᒻᒪᓗ ᒐᕙᒪᐅᑦᓱᑕ 

ᐱᓕᕆᖃᑎᖃᐃᓐᓇᖃᑦᑕᕋᓗᐊᖅᑐᒍᑦ ᑕᒪᒃᑯᐊ ᐅᓗᕆᐊᓇᖅᑐᐃᑦ ᐱᓕᕆᐊᕆᔭᐅᑦᓯᐊᕆᐊᖃᕐᓂᖏᓐᓂᑦ ᐊᒻᒪ 

ᐊᑦᑕᑰᖃᕐᕕᓐᓅᖅᑕᐅᒋᐊᖃᖅᑎᓪᓗᒋᑦ ᐅᕝᕙᓘᓐᓃᑦ ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑕᐅᒋᐊᖃᖅᑐᐃᑦ ᑕᒪᒃᑯᐊ 

ᐱᓕᕆᐊᕆᔭᐅᕙᓪᓕᐊᒍᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 



 

 

  

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓄᐃᓕᒋᐊᓚᐅᖏᑦᑐᐃᑦ, ᑕᐃᒪᓐᓇ ᑭᐅᑎᓐᓂᐊᖅᐸᕋ ᐊᕙᑎᓕᕆᔨᒃᑯᑦ 

ᐊᒻᒪ ᒐᕙᒪᒃᑯᑦ ᖃᓄᐃᓕᐅᕆᐊᓚᐅᙱᑦᑐᐃᑦ ᒫᓐᓇᒧᑦ ᑎᑭᒃᖢᒍ. ᕼᐊᒻᓚᒃᑯᓐᓄᑦ ᐱᓕᕆᐊᑦ ᐱᕆᐊᓚᐅᙱᑦᑐᐃᑦ, 

ᐃᒪᓐᓇ ᑭᐅᓪᓗᐊᓵᖅᑕᕋ. 

 

ᐅᖃᖅᑎᑦᑎᔩ, ᑕᐃᒪᓕ ᒫᓐᓇ ᖃᓄᖅ ᐸᓐᓇᒃᓯᒪᕕᓯ ᑕᒪᒃᑯᐊ ᐊᕙᑎᑦᑎᓂᑦ ᑲᒪᑦᑎᐊᕐᓂᐊᕐᒪᑕ ᑕᒪᒃᑯᐊ 

ᐅᓗᕆᐊᓇᖅᑐᐃᑦ ᐱᔾᔪᑎᒋᓗᒋᑦ, ᐅᖅᓱᐊᓘᖃᑦᑕᖅᑐᐃᑦ, ᐃᒐᓯᐅᑎᐅᖃᑦᑕᖅᑐᐃᑦ, ᐹᑐᕆᑦ ᐃᒪᖏᓪᓘᓐᓃᑦ. ᑕᒪᒃᑯᐊ 

ᐅᓗᕆᐊᓇᖅᑑᑎᓪᓗᒋᑦ ᑕᕝᕙᓂ ᐊᕙᑎᑦᑎᓐᓂᑦ ᑲᒪᑦᑎᐊᕐᓂᐊᕐᒪᑕ, ᐅᖃᐅᓯᖃᖅᑲᐅᑎᒡᓗᒍ. ᖃᓄᕐᓕ ᑕᐃᒪ 

ᓯᕗᓂᒃᓴᑎᓄᑦ ᑖᒃᑯᐊ ᐱᖁᑎᒋᔭᐅᒐᓗᐊᖅᑎᓪᓗᒋᑦ ᕼᐊᒻᓚᒃᑯᓐᓂ, ᖃᓄᕐᓕ ᐃᑲᔪᖅᓱᕐᓂᐊᕋᔅᓯᐅᒃ ᑕᒪᓐᓇ 

ᓴᓗᒻᒪᖅᓴᐃᓇᓱᓕᖅᐸᑕ.  

 

ᐊᒻᒪ ᐅᖃᕋᑖᕐᒥᒐᕕᑦ ᑕᒪᒃᑯᐊᒎᖅ ᓱᕈᖅᓯᒪᔪᐃᑦ, ᓴᕕᕋᔭᐃᒡᓘᓐᓃᑦ ᐊᐅᓪᓚᖅᑎᑕᐅᖃᑦᑕᕐᓂᐊᖅᑎᒡᓗᒋᑦ ᑕᒫᓂ 

ᓄᓇᕘᒥᑦ. 

ᖃᓄᐃᓕᐅᖅᓯᒪᖅᑰᖏᓐᓇᔅᓯ. ᖃᓄᕐᓕ ᑕᐃᒪ ᐃᑲᔪᖅᓱᕆᐊᕐᓂᐊᖅᐱᓯᐅᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᑦᑎᐊᖏᑦᑐᖃᖅᓯᒪᓲᖑᒻᒪᑦ 

ᐊᕙᑎᓕᕆᔨᒃᑯᑦ ᐱᓕᕆᕕᖓ ᓂᕆᐅᕝᕕᐅᓲᖑᒻᒪᑕ ᓴᓗᒻᒪᖅᓴᐃᓂᐊᖅᑐᒋᔭᐅᓪᓗᑕ ᓱᕈᖅᓯᒪᔪᓂᑦ ᓄᓇᓂᑦ.  

 

ᑭᓯᐊᓂᓕ, ᐊᐱᕆᖔᖃᑦᑕᕆᐊᖃᕐᓂᖅᓴᐅᒋᐊᓕᐅᔮᖅᑑᒐᓗᐊᑦ ᓇᒻᒥᓂᖃᖅᑎᐅᔪᓃᑦ, ᐊᒻᒪ ᓄᓇ ᑕᐃᓐᓇ ᑭᒃᑯᓐᓄᑦ 

ᐊᐅᓚᑕᐅᒻᒪᖔᖅ ᐃᓱᒪᒋᔭᐅᓗᓂ. ᕼᐊᒻᓚᒃᑯᓐᓄᑦ ᓄᓇᖁᑎᒋᔭᐅᒻᒪᑦ ᐱᖁᑎᒋᔭᐅᓪᓗᓂᓗ. ᑕᐃᒪᐃᔾᔮᓲᖑᒻᒪᑕ 

ᓱᕈᐃᔪᒥᓃᑦ ᓴᓗᒻᒪᖅᓴᐃᑎᑕᐅᓲᖑᒻᒪᑖ, ᐊᒻᒪ ᓱᕈᖅᑕᐅᔪᒥᓂᐅᓱᒋᔭᐃᑦ ᖃᐅᔨᓴᖅᑕᐅᑎᑕᐅᓪᓗᑎᒃ. 

 

ᐊᕙᑎᓕᕆᔨᒃᑰᓪᓗᑕᓖ, ᐅᖃᖅᑏ, ᕿᒥᕐᕈᒐᓱᓲᖑᔪᒍᑦ ᓴᓂᒃᑯᕕᓐᓂᑦ ᐊᑦᑕᕕᓐᓂᑦ, ᐋᖅᑭᒋᐊᕈᑎᔅᓴᖏᓐᓂᑦ 

ᐱᓕᕆᖃᑎᖃᖅᑐᑕ ᕼᐋᒻᒪᓚᐃᑦ ᑲᑐᔾᔨᖃᑎᒌᖏᓐᓂᑦ. ᐊᒻᒪ ᐅᖅᓱᐊᓗᐃᑦᑕᐅᖅ, ᐅᖅᓱᐊᓗᒥᓃᑦ 

ᐊᐅᓪᓚᖅᑎᑕᐅᓂᖏᓐᓂᑦ ᑲᒪᕙᒻᒥᔪᒍᑦ, ᓄᓇᓖᑦ ᐃᓛᒃᑯᑦ, ᐊᕕᑦᑐᖅᓯᒪᓂᖏᓐᓂᓗ ᐃᓛᒃᑯᑦ ᑕᒪᓐᓇ 

ᑲᒪᖃᑦᑕᖅᓯᒪᔭᕗᑦ, ᐃᓕᓴᑎᑦᑎᕙᑦᑐᑕᓗ ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᖃᓄᖅ ᐊᑦᑕᓇᖅᑐᒦᖏᓪᓗᑎᒃ 

ᐊᐅᓪᓛᖅᓯᖃᑦᑕᕈᓐᓇᕐᒪᖔᑕ ᐅᖅᓯᖅᑎᕈᑎᒥᓂᕐᓂᑦ, ᖃᑦᑕᐅᔭᒥᓂᕐᓂᓪᓗ. ᑕᒪᓐᓇ ᑲᔪᓰᓐᓇᙳᓱᑦᑕᕗᑦ 

ᐱᓕᕆᐊᕆᓗᑎᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᙱᑦᑐᖅ) ᐅᖃᖅᑎᑦᑎᔩ, ᐄ’, ᑖᓐᓇ ᕼᐋᒻᒪᓚᒃᑯᑦ 

ᐱᖁᑎᒋᒐᓗᐊᖅᑎᒡᓗᓂᐅᒃ. ᑕᐃᒪ ᐅᓇ, ᐊᒥᓱᓂᑦ ᑕᐃᑲᓂ ᐃᑭᑎᒡᓗᓂ ᐅᑭᐅᖑᓚᐅᖅᓯᒪᒻᒪᑦ ᐋᓐᓂᐊᕐᕕᖓ 

ᒪᑐᓚᐅᖅᓯᒪᒃᖤᖅᐳᖅ, ᐃᒡᓗᐃᑦ ᐃᓚᖏᑦ ᑎᐹᕿᓕᖅᖢᑎᒡᓗ, ᑕᒪᓐᓇ ᐱᕕᔾᔪᐊᖑᓚᐅᕋᓗᐊᕐᒪᑦ ᑕᑉᐱᑲᓂ. 

 

ᐊᐱᕆᓕᖅᐸᕋ, ᐱᕕᔾᔪᐊᕆᙱᓐᓇᔅᓯᐅᒃ ᐊᕙᑎᑦᑎᓐᓂᑦ ᑲᒪᑦᑎᐊᓂᕐᒥᑦ ᑕᒪᒃᑯᐊ ᓱᕈᖅᓯᒪᔪᐃᑦ ᕼᐋᒻᒪᓚᒃᑯᓐᓂᑦ 

ᑲᒪᒋᔭᐅᑐᐃᓐᓇᑎᒡᓗᒋᑦ ᐃᑲᔪᖅᑕᐅᖏᑎᒡᓗᒋᑦ ᑮᓇᐅᔭᖅᑑᑎᖏᓐᓂᓗ ᓄᓇᓕᓐᓄᑦ ᑭᒡᓕᖃᖅᐸᒃᖢᑎᒃ. ᖃᓄᕐᓕ 

ᑕᐃᒪ ᐸᕐᓇᓂᐊᖅᐱᓯ ᑖᔅᓱᒧᖓ? ᑭᐅᔭᐅᔪᒪᑦᑎᐊᖅᖤᕋᓗᐊᖅᐳᖓ ᐱᔾᔪᑎᒋᒡᓗᒍ ᐊᕕᑎᑦᑎᓐᓂ ᑲᒪᑦᑎᐊᕐᓂᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᓱᕈᓐᓇᖅᑐᐃᑦ ᐅᕝᕙᓘᓐᓃᑦ 

ᓴᓗᒻᒪᖅᓴᖅᑕᐅᔭᕆᐊᓖᑦ ᐊᔾᔨᒌᖏᑦᑐᐃᑦ ᓄᓇᓃᑦᑐᐃᑦ ᕼᐋᒻᒪᓚᒃᑯᑦ ᓄᓇᖁᑎᖏᑦᑕ ᐃᓗᐊᓃᑦᑐᑦ ᐅᕝᕙᓘᓐᓃᑦ 



 

 

ᓯᓚᑖᓃᑦᑐᐃᑦ, ᑕᒪᒃᑯᐊ ᓇᓗᓇᐃᔭᖅᑕᐅᕙᓪᓕᐊᖃᑦᑕᖅᓯᒪᒐᓗᐊᖅᑎᓪᓗᒍ ᑭᓯᐊᓂ ᐅᖃᕈᓐᓇᖅᑐᖓ, ᓲᕐᓗ 

ᒫᓐᓇᐅᔪᒥ ᐊᕙᑎᓕᕆᔨᒃᑯᑦ ᑮᓇᐅᔭᒥᑦ ᑮᓇᐅᔭᖃᖅᑎᑦᓯᕙᙱᑦᑐᒍᑦ ᑕᒪᒃᑯᐊ ᓴᓗᒪᖅᓴᖅᑕᐅᒍᓐᓇᖁᓪᓗᒋᑦ.  

 

ᑭᓯᐊᓂᑦᑕᐅᖅ, ᓲᕐᓗ ᖃᓄᑎᒋ ᑮᓇᐅᔭᖃᕆᐊᖃᕋᔭᕐᒪᖔᖅ, ᑭᓯᐊᓂ ᐃᑲᔪᖃᑦᑕᕈᓐᓇᕋᔭᖅᑐᒍᑦ, ᓲᕐᓗ ᑕᒪᓐᓇ 

ᖃᐅᔨᒪᔭᐅᖅᑳᕆᐊᖃᕋᔭᕐᒪᑦ ᓴᓗᒻᒪᖅᓴᖅᑕᐅᒋᐊᖅᑳᓚᐅᖅᑎᓐᓇᒍ. ᑭᓯᐊᓂ ᑖᓐᓇ, ᐅᖃᖅᑲᐅᒐᒪ ᓄᓇᕗᒻᒥ 

ᕼᐋᒻᒪᓚᒃᑯᑦ ᑲᑐᔾᔨᖃᑎᒌᒃᑯᖏᓐᓂᑦ ᑕᒪᒃᑯᓇᖓᑦ ᕿᒥᕐᕈᕙᓪᓕᐊᖏᓐᓇᕆᐊᖃᕋᑦᑕ. 

ᑲᔪᓯᕙᓪᓕᐊᒐᓱᐊᖏᓐᓇᖅᓯᒪᔫᒐᓗᐊᖅ, ᖃᓄᖅ ᑖᓐᓇ ᐊᕙᑎᕗᑦ ᐊᑦᑐᖅᑕᐅᑦᑕᐃᓕᒪᓇᓱᐊᖅ.  

 

ᑲᔪᓯᕙᓪᓕᐊᒐᓱᐊᖏᓐᓇᖅᓯᒪᔪᒎᒐᓗᐊᖅ ᖃᓄᖅ ᑖᓐᓇ ᐊᕙᑎᕗᑦ ᐊᑦᑐᖅᑕᐅᑦᑕᐃᓕᒪᓇᓱᐊᕈᓐᓇᖁᓪᓗᒍ 

ᐅᓗᕆᐊᓇᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 1373 - 6(2): ᓴᓂᑭᓗᐋᑉ ᓄᓇᓕᖓᓄᑦ ᐃᓕᓴᕐᕕᒃ ᐃᓐᓇᕐᓄᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᔪᒪᔭᒃᑲ ᓄᓇᕗᒻᒥ ᓯᓚᑦᑐᖅᓴᕐᕕᔾᔪᐊᒃᑯᑦ ᒥᓂᔅᑕᖓᑦ. 

ᓯᕗᓪᓕᖅᐹᑦᑎᐊᕐᒥ ᑲᑎᒪᕐᔪᐊᓯᒋᐊᖅᑎᓪᓗᑕ ᓂᓪᓕᐅᑎᖃᓚᐅᖅᓯᒪᒐᒪ ᓴᓂᑭᓗᐊᕐᒥ ᐃᓐᓇᕐᓄᑦ ᐃᓕᓐᓂᐊᕐᕖᑦ 

ᒥᔅᓵᓄᑦ ᐊᒻᒪᓗ ᖁᕕᐊᓱᑦᑐᖓ ᑕᐃᒃᑯᐊ ᑕᒻᒪᖃᑦᑕᓚᐅᖅᓯᒪᔭᒃᑲ ᐊᑐᒃᑲᓐᓂᔾᔮᖏᓐᓇᒃᑭᑦ, ᑕᐃᔅᓱᒪᓂ 

ᓂᑯᕕᓚᐅᖅᑎᓪᓗᖓ ᓄᓇᙳᐊᕐᒥᒃ ᓴᖅᑭᑦᑎᓪᓗᖓᓗ 60-ᓂᒃ ᐊᕐᕌᒍᖃᓕᕐᒪᑦ ᑕᐃᓐᓇ ᐃᓐᓇᐃᑦ ᐃᓕᓐᓂᐊᕐᕕᖓᑦ.  

 

ᑕᐃᑯᐊ ᐅᓂᐊᖅᑕᐅᓪᓗᓂ ᓄᓇᓕᓐᓄᐊᖅᑕᐅᓚᐅᖅᓯᒪᒻᒪᑦ. ᑖᓐᓇ ᐃᒡᓗᕐᔪᐊᖅ ᓄᑕᐅᙱᑦᑐᐊᓗᒃ ᒥᑭᔫᓪᓗᓂ 

ᓈᒻᒪᖏᒃᖢᓂᓗ.  

 

ᒥᓂᔅᑕ ᐅᓂᒃᑲᐅᓯᖃᖁᔭᕋ ᖃᓄᖅ ᓯᓚᑦᑐᖅᓴᕐᕕᒃᑯᑦ ᐃᓱᒪᓕᐅᖃᑦᑕᕐᒪᖔᖏᑦ ᖃᐅᔨᓴᐃᓕᖅᑎᓪᓗᒋᑦ 

ᐊᖏᓂᖓᓂᒃ, ᖃᓄᖅ ᐱᐅᙱᑎᒋᓂᖓᓂᒃ, ᓈᒻᒪᒃᑲᓗᐊᕐᒪᖔᖏᓪᓗ ᐃᓐᓇᕐᓄᑦ ᐃᓕᓐᓂᐊᕐᕖᑦ 

ᐃᓕᓐᓂᐊᕐᕕᒋᔭᐅᔪᓐᓇᕐᓂᐊᕐᒪᑦ ᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᓚᑦᑐᖅᓴᕐᕕᒻᒧᑦ ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑕᑯᓐᓇᙳᐊᖅᑎᑦᑎᑲᐃᓐᓇᕋᕕᑦ. ᑕᐃᓐᓇ 

ᐊᐱᖅᑯᑎᒋᔭᐃᑦ ᐃᓐᓇᐃᑦ ᐃᓕᓐᓂᐊᕐᕕᖏᑦ ᕿᒥᕐᕈᔭᐅᖃᑦᑕᕐᖓᑕ ᖃᖓ ᓴᓇᔭᐅᓐᓂᕐᒪᖔᖅ, ᖃᓄᐃᒻᒪᖔᑕ 

ᐊᑐᖅᑕᐅᓂᕆᖃᑦᑕᖅᑕᖏᑦ ᐊᔾᔨᒌᙱᑦᑑᑕᐃᑦ ᐃᓱᒪᒋᔭᐅᖃᑦᑕᕐᖓᑕ ᓴᓇᔭᐅᔪᔅᓴᒫᖑᒋᐊᖃᕐᒪᖔᖅ ᐊᑭᑐᔫᑎᓄᓪᓗ 

ᐸᕐᓇᐅᑎᒋᕙᓪᓕᐊᓗᒍ ᐱᔭᐅᓲᖑᑦᑕᖅᑯᖅ ᐊᒻᒪᓗ ᐃᖅᑲᓇᐃᔭᖅᑎᖃᖅᐸᑦᑐᒍᑦ ᓄᓇᓕᓐᓄᑦ ᐳᓚᕋᑦᑐᓂᒃ ᐃᓐᓇᐃᑦ 

ᐃᓕᓐᓂᐊᕐᕕᖏᓐᓂᒃ ᕿᒥᕐᕈᔭᖅᑐᖅᑐᓂᒃ.  

 

ᓴᓂᑭᓗᐊᖅ ᖃᖓ ᑭᖑᓪᓕᖅᐹᒥ ᐳᓛᕆᐊᖅᑕᐅᓯᒪᒻᒪᖔᖅ ᕿᒥᕐᕈᔭᐅᓗᓂ ᖃᐅᔨᒪᓪᓚᕆᙱᒃᑲᓗᐊᖅᑐᖓ, ᑭᓯᐊᓂ 

ᐃᓚᓕᐅᔾᔭᐅᓯᒪᔪᖅ ᖃᐅᔨᒪᔭᕋᓗᐊᕋ ᕿᒥᕐᕈᔭᐅᒃᑲᓐᓂᕆᐊᖃᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔭᖅᑐᐸᓪᓕᐊᑎᓪᓗᑕ ᐅᐱᕐᖔᖅᓯᐅᒻᒥᒃ ᐃᖃᓗᓐᓅᖅᐸᓪᓕᐊᓪᓗᖓ  

ᓯᓚᑦᑐᖅᓴᕐᕕᒃᑯᓂᒃᑯᐊ ᖃᖓᑕᖃᑎᒋᓚᐅᖅᓯᒪᒐᒃᑭᑦ ᖁᕕᐊᓈᓘᓚᐅᖅᓯᒪᔪᖅ ᑕᐃᑯᙵᖃᑎᒋᒐᒃᑭᑦ.  

 

ᓴᓂᑭᓗᐊᖅ ᐃᓐᓇᕐᓄᑦ ᐃᓕᓐᓂᐊᕐᕕᒃ ᓈᒻᒪᙱᑦᑐᖅ, ᑭᙴᒪᔭᑦᑎᓐᓄᑦ ᑕᕝᕙᓂ ᓴᓂᑭᓗᐊᕐᒥ ᐃᓪᓗᕈᓯᖏᑦ 

ᒥᑭᔫᒻᒪᑦ ᐃᓚᖏᑦ ᐃᓕᓐᓂᐊᕈᑎᒃᓴᐃᑦ ᐊᑐᐃᓐᓇᕈᖅᑎᑕᐅᔪᓐᓇᙱᑦᑐᑦ ᓂᕿᓕᐅᕐᕕᑦᑕᖃᙱᑦᑐᖅ ᑕᐃᒪᐃᑦᑐᓂᒡᓗ 

ᐃᓕᓐᓂᐊᖅᑎᑦᑎᔪᓐᓇᖏᒃᖢᑕ, ᒥᖅᓱᕐᕕᐅᔪᓐᓇᖏᑦᑐᖅ ᐊᒻᒪᓗ ᑎᑎᕋᕐᕕᖃᙱᒃᖢᓂ ᐃᓐᓇᐃᑦ ᐃᓕᓐᓂᐊᕐᕕᖓ.  

ᒪᑯᐊ ᑐᖅᑯᐃᕕᖃᙱᑦᑐᑦ. ᐊᒻᒪᓗ ᒪᑯᐊ ᐃᓕᓴᐃᔨᙳᕆᐅᖅᓴᕐᓂᕐᒧᑦ ᐃᓕᓐᓂᐊᕈᑎᓄᑦ ᐊᓯᖏᓐᓄᑦ 

ᐊᑐᖅᑕᐅᔪᓐᓇᙱᑦᑐᑦ.  



 

 

 

ᑖᓐᓇᖃᐃ ᒥᓂᔅᑕ ᓇᓗᓇᐃᔭᐃᔪᓐᓇᖅᐸ ᖃᖓ ᐃᓕᓴᐃᔨᙳᕆᐅᖅᓴᕐᓂᕐᒥᒃ ᐱᑕᖃᓛᕐᒪᖔᖓ ᓴᓂᑭᓗᐊᕐᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᓚᑦᑐᕐᓴᕐᕕᒻᒧᑦ ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ.  

 

ᑖᓐᓇ ᐃᓕᓴᕆᑦᑎᐊᖅᑕᕗᑦ ᓴᓂᑭᓗᐊᕐᒥ ᐃᓐᓇᐃᑦ ᐃᓕᓐᓂᐊᕐᕕᖓ ᐋᖅᑭᒋᐊᒃᑲᓐᓂᕆᐊᓕᓪᓚᕆᒃ ᐅᕝᕙᓗ 

ᐊᓯᔾᔨᖅᑕᐅᓗᓂ ᑭᓯᐊᓂ ᐊᑭᑐᔫᑎᓄᑦ ᐸᕐᓈᕆᔭᐅᕙᓪᓕᐊᓂᕐᒧᑦ ᐸᕐᓈᕆᔭᐅᑎᓪᓗᒍ ᐱᒋᐊᖃᕋᔭᕐᒥᒻᒪᑦ ᐊᒻᒪᓗ 

ᐊᔾᔨᒋᙱᒐᓚᖃᑦᑕᐸᒻᒥᒻᒪᒍ ᑕᕝᕘᓇ ᒐᕙᒪᒃᑯᓐᓄᑦ ᓇᒻᒥᓂᖁᑎᒋᔭᓪᓚᕆᐅᔫᔮᕋᑎᒃ ᒐᕙᒪᒃᑯᑦ ᐊᔅᓱᕈᐊᕆᒋᐊᓕᖏᑦ 

ᐃᓚᖏᑦ ᑐᐊᕕᕐᓇᓂᖅᓴᐅᕙᒃᑭᓪᓗᑎᒃ.  ᑭᖑᓪᓕᖅᐹᖑᑎᒐᓱᐊᙱᑦᑑᒐᓗᐊᖅ ᑭᓯᐊᓂ ᕿᒥᕐᕈᔭᐅᒐᓱᐊᕐᓂᖏᑦ 

ᐊᑭᑐᔫᑎᓄᑦ ᑕᐃᑯᖓ ᐃᓚᓕᐅᔾᔭᐅᕙᓪᓕᐊᓂᕐᒧᑦ ᐸᕐᓈᕆᔭᐅᓯᒪᔫᒐᓗᐊᖅ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᓇᒥᑐᐃᓐᓇᖅ ᓄᓇᓕᓐᓂ.  

 

ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕋᔅᓴᒥᒃ ᐸᕐᓈᕆᔭᖃᕐᓂᐊᓂᖅᑲᑕ ᐅᐱᕐᖔᖅ ᕿᒥᕐᕈᕙᓪᓕᐊᒐᓱᓚᐅᖅᑑᒐᓗᐊᑦ 

ᖃᓄᐃᑦᑐᓂᒃ ᓄᓇᓕᓐᓂ ᐃᓕᓐᓂᐊᖅᑕᐅᔪᔅᓴᒫᕐᓂᒃ ᐱᒐᓱᐊᕈᒪᒐᔭᕐᒪᖔᑕ ᓄᓇᓕᓐᓂ ᑭᓯᐊᓂ 

ᑭᐅᔭᐅᓚᐅᖅᓯᒪᔪᙱᓐᓂᖏᓐᓄᑦ ᑭᓯᐊᓂ ᑭᖑᓂᐊᒍᑦ ᑭᐅᔭᐅᓯᒪᓕᓚᐅᕋᓗᐊᖅᑐᒍᑦ, ᑭᓯᐊᓂ ᐸᕐᓇᐸᓪᓕᐊᓂᕐᒧᑦ 

ᐱᒋᐊᖃᕐᓂᖏᓐᓄᑦ ᐊᑲᐅᓈᕈᑎᒍᓐᓃᖅᓯᒪᒻᒪᑦ.  

 

ᐊᒻᒪᓗ ᐅᖃᕋᑖᕋᕕᑦ ᐊᑕᐅᓯᐅᙱᑦᑐᒥᒃ ᐃᓕᓐᓂᐊᕐᕕᒻᒥ ᐊᑐᕐᓗᓂ ᑭᓯᐊᓂᐅᒐᔭᕐᖓᑦ ᐊᑕᐅᓯᐅᙱᑦᑐᒥᑦ 

ᐃᓕᓐᓂᐊᑎᑦᑎᔪᖃᕐᓂᐊᓂᖅᑲᑦ ᓄᓇᓕᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᐅᖃᖅᑏ, ᒪᔅᓯ 15, 2022-ᖑᑎᓪᓗᒍ, 

ᒥᓂᔅᑕᕆᔭᐅᔪᖅ ᑕᕝᕙᓂ ᐅᖃᓚᐅᖅᓯᒪᒻᒪᑦ ᓄᓇᕗᑦ ᓯᓚᑦᑐᖅᓴᕐᕕᖓ 2022-2023 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐊᑭᑐᔪᖅᑐᓕᕆᓂᕐᒧᑦ ᐸᕐᓇᐅᑎᓂᒎᖅ ᐱᒋᐊᖅᑎᑦᑎᓂᐊᖅᑐᑦ ᓴᓂᑭᓗᐊᕐᒧᑦ ᑐᕌᖓᔪᓂᒃ.  

 

ᒫᓐᓇ ᓰᑏᕝᕙ 2025-ᖑᓕᕐᒪᑦ ᑎᓴᒪᑲᓴᑦᑎᐊᑦ ᐊᕐᕌᒍᑦ. ᑕᐃᒪ ᒫᓐᓇᕈᓘᓂᐊᖅᑐᖅ ᐃᓱᒪᔅᓴᖅᓯᐅᕈᑎᖃᕐᓂᐊᖅᑐᒍᑦ 

ᐊᑭᑐᔪᖅᑐᕈᑎᒃᓴᐃᑦ ᑮᓇᐅᔭᖅᑐᕈᑎᒃᓴᖏᓐᓂᒃ 2026-2027-ᒥ. ᐊᒻᒪᓗ ᓱᓕ ᐃᓐᓇᕐᓄᑦ ᐃᓕᓐᓂᐊᕐᕕᒃ 

ᓴᖅᑭᓚᐅᙱᑦᑐᖅ ᐊᑭᑐᔪᖅᑐᕈᑎᒃᓴᐃᑦ ᐸᕐᓇᐅᑎᖏᑦᑎᒍᑦ. ᖃᓄᐃᒻᒪᑦ ᑕᐃᒪᐃᓕᖓᙱᓚᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᐅᖃᖅᑲᐅᒐᒪ 

ᓇᓪᓕᐊ ᒐᕙᒪᒃᑯᓐᓂᒃ ᐊᑭᑐᔫᑎᓄᑦ ᑭᓱ ᑐᐊᕕᕐᓇᓛᖑᕙᑦ ᑭᓱᑦ ᐱᒋᐊᖃᓛᖑᕙᑦ, ᕿᒥᕐᕈᔭᐃᓐᓇᕆᒋᐊᖃᖅᐸᒻᒪᑕ 

ᒐᕙᒪᒃᑯᑦ ᑎᒍᒥᐊᖅᑕᖏᓐᓂᒃ.  

 

ᑕᐃᒫᒃ ᑖᓐᓇ ᐃᓚᖓᒍᑦ ᐊᑲᐅᙱᓕᐅᕈᑎᐅᖃᑦᑕᐸᒻᒥᒻᒪᑦ ᐱᓗᐊᖅᑐᒥᒃ ᐃᓐᓇᐃᑦ ᐃᓕᓐᓂᐊᕐᕕᖏᑦ. ᑕᕝᕘᓇ 

ᒪᒥᐊᓇᖅᑑᒐᓗᐊᖅ ᑲᔪᓯᓯᒪᙱᒻᒪᑦ ᑭᓯᐊᓂ ᑖᓐᓇ ᕿᒥᕐᕈᕙᓪᓕᐊᖏᓐᓇᙳᓱᑦᑕᕗᑦ ᐊᑭᑐᔫᑎᓄᑦ 

ᐸᕐᓈᕆᔭᐅᕙᓪᓕᐊᒍᓐᓇᖏᒃᑲᓗᐊᕐᒪᖔᖅ ᓴᓂᑭᓗᐊᑉ ᐃᓐᓇᐃᑦ ᐃᓕᓐᓂᐊᕐᕕᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 1374 - 6(2): ᖃᓄᐃᓕᖓᓕᕐᓂᖓᓄᑦ ᒐᕙᒪᒃᑯᑦ ᓴᓇᔨᖏᓄᑦ ᐋᔩᕈᑕᐅᓂᖓ (ᐳᕉᔅᑐ) 

 



 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓪᓕᐅᑎᒐᒪ ᖁᔭᓐᓇᒦᖅᐸᒃᑲ ᑕᐃᒃᑯᐊ ᓇᓪᓕᐅᑎᑦᑎᐊᕇᓚᔪᑦ, 

ᖁᔭᓐᓇᒦᖅᐸᒃᑲ. 

 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ. ᐊᑎᓕᐅᕆᓚᐅᖅᑐᑎᓪᓗ ᐱᖓᓱᓄᑦ 

ᐊᕐᕌᒍᓄᑦ ᐊᑐᕐᓂᐊᖅᑐᓂᒃ ᐊᖏᕈᑎᓂᒃ. ᑕᐃᒃᑯᐊ ᖁᕕᐊᓲᑎᒋᕙᒃᑲ.  

 

ᒥᓂᔅᑕ ᖃᐅᔨᒪᑦᑎᐊᖅᖢᓂ ᑖᓐᓇ ᒐᕙᒪᒃᑯᓐᓄᑦ ᓄᓇᕗᒧᓪᓗ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

ᐃᓱᓕᓚᐅᖅᓯᒪᒻᒪᑦ ᓰᑏᕝᕙ 2024-ᒥ ᐊᒻᒪᓗ ᑕᒪᑐᒪᓂ ᔪᓚᐃᒥ ᑕᒪᒃᑮᒃ ᐊᖏᖃᑎᒌᓐᓂᒃᑯᑦ ᐊᑯᓐᓂᖅᓱᖅᑐᒥᒃ 

ᐊᑐᕈᒪᓚᐅᖅᓯᒪᒻᒪᑕ.  

 

ᖃᓄᐃᓕᖓᓕᕐᒪᖔᑦ ᑖᓐᓇ ᐅᓂᒃᑲᐅᓯᕆᔪᓐᓇᖅᐱᐅᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑖᓐᓇ ᐊᐱᖅᑯᑎᒋᔭᐅᒻᒪᑦ ᑕᒪᑐᒪᓂ 

ᐱᓇᓱᐊᕈᓯᕐᒥ ᑕᐃᓐᓇ ᐊᑯᓐᓂᖅᓱᖅᑎᖓᑦ ᒫᓐᓇ ᑲᑎᒪᖃᑎᖃᖅᑐᖅ ᒫᓐᓇ ᒫᓐᓇ ᐱᕙᓪᓕᐊᔭᐅᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓇᖅ. ᑖᒃᑯᐊ ᒪᓕᒐᓕᐅᖅᑏᑦ ᒫᓐᓇ ᐃᒃᓯᕚᖅᑐᑦ 

ᐃᓱᓕᓐᓂᐊᓕᕐᒪᑕ ᑕᐃᒃᑯᐊᓗ ᐊᖏᕈᑏᑦ ᐊᑎᓕᐅᕈᒥᓇᖅ. ᐃᓱᓕᑕᐅᓚᐅᙱᓐᓂᑦᑎᓐᓂ ᐊᖏᕈᑎᓄᑦ 

ᑎᑭᐅᑎᙱᑉᐹᑦ.  

 

ᖃᓄᖅ ᑕᐃᒪ ᓄᖅᑲᖓᑎᑕᐅᑲᐃᓐᓇᕐᓂᐊᖅᐹᑦ ᑖᒃᑯᐊ ᐋᔩᖃᑎᒌᓐᓂᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ ᐊᒻᒪᓗ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦᑎᒎᕐᒪᑦ. ᑕᐃᒪᑐᖅ ᑕᐃᒃᑯᐊ ᐋᔩᖃᑎᒌᖏᓐᓇᕐᓂᐊᖅᐳᒍᑦ ᐊᒻᒪᓗ ᑐᒃᓯᕌᓂᒃ 

ᐊᖏᔪᓂᒃ ᐱᔭᕆᐊᖃᖅᐸᑦ ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ ᐃᓱᒪᓕᐅᕆᐊᖃᕐᓂᐊᖅᑐᑦ. ᑭᓯᐊᓂ 

ᐋᔩᕈᑎᒋᔭᕆᐊᖃᖅᑕᖏᑦ ᑕᒪᓐᓇ ᑲᔪᓯᖁᔪᒥᓇᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐱᕐᔪᐊᖑᖅᑰᖅᑐᖅ ᑕᐃᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐊᖏᕈᑎᖃᖅᐸᑕ ᐋᔩᖃᑎᒌᓐᓂᒃᑯᑦ ᐱᔪᓐᓇᖅᓯᑐᐊᕈᑎᒃ.  

 

ᐃᖅᑲᓇᐃᔭᖃᑎᒌᑦᑎᐊᕐᓂᐊᖅᐸᑕ ᑖᒃᑯᐊ ᒐᕙᒪᒃᑯᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᒪᓐᓇ ᐃᓛᒃ 

ᐱᔭᕇᖅᑕᐅᔭᕆᐊᓕᒃ ᑕᐃᒫᑦᑎᐊᖑᙱᑦᑐᖅ ᐃᖅᑲᓇᐃᔭᖅᑐᖃᓕᖅᐸᑦ ᐱᓕᖅᐸᑦ ᑖᓐᓇ ᓱᓕᑦᑎᐊᕐᓂᕐᒧᑦ ᑲᒪᔨᐅᔪᖅ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᐃᓐᓇ ᐃᖅᑲᓇᐃᔮᖅ ᐃᓐᓄᒃᑕᐅᓯᒪᓕᕐᒪᖔᑦ ᐱᖁᔭᖅᑎᒍᑦ 

ᐱᔭᒃᓴᖅᑖᕆᓯᒪᔭᒥᓂᒃ ᐱᓕᕇᓐᓇᖁᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᒃᑲ’, ᐃᓐᓄᒃᑕᐅᓚᙱᑦᑐᖅ ᓱᓕ. 

ᑕᐃᒪᐃᒻᒪᑦ ᑕᐃᓐᓇ ᒫᓐᓇ ᑕᐃᑲᓃᑦᑐᖅ ᐃᖅᑲᓇᐃᔭᐃᓐᓇᕐᓂᐊᖅᑐᖅ ᑭᓯᐊᓂ ᐃᓐᓄᒃᑕᐅᑉᐸᑦ. ᖁᔭᓐᓇᒦᕋᓗᒃ 

ᑖᓐᓇ ᐃᖅᑲᓇᔭᑦᑎᐊᖅᑐᐊᓘᓯᒪᒻᒪᑦ ᑲᔪᓰᓐᓇᕐᓂᐊᖅᑐᖢᓂᓗ ᒫᓐᓇ.  



 

 

 

ᐃᓇᖏᖅᑎᒃᓴᖓᓂᒃ ᕿᓂᕐᓂᐊᖅᑐᒍᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1375 - 6(2): ᑮᓇᐅᔭᒃᑯᑦ ᐊᐅᓚᔾᔭᒍᒪᔭᖏᓄᑦ ᐸᕐᓇᐅᑎᖓ ᓄᓇᕘᑉ ᓯᓚᑦᑐᖅᓴᕐᕕᖏᓄᑦ 

(ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᒫᓐᓇᕈᓘᓚᐅᖅᑐᖅ ᓄᓇᕗᑦ ᐃᓕᓴᖅᑎᓄᑦ ᑮᓇᐅᔾᔭᒃᓵᑦ ᑕᒪᒃᑯᐊ ᑲᒪᒋᔭᐅᓚᐅᕐᒪᑕ ᐊᐅᓚᔾᔭᒃᑕᐅᔭᕆᐊᓖᓪᓗ 

ᐸᕐᓇᐅᑎᖏᑦ ᐊᑐᓕᖁᔭᓪᓗ. ᓯᕗᓪᓕᖅᐹᒥ ᒥᓂᔅᑕ ᐊᐱᕆᔪᒪᓪᓗᒍ ᖃᓄᖅ ᑕᒪᓐᓇ ᐃᖏᕐᕋᑦᑎᐊᕐᒪᖔᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᒪᓐᓇ ᐃᖅᑲᓇᐃᔮᕇᓐᓇᖅᑕᕗᑦ ᓯᕗᓪᓕᐅᔾᔭᐅᓯᒪᓪᓗᓂᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒐᕙᒪᒃᑯᓐᓄᓪᓗ. 

ᐊᒻᒪᓗ ᖁᕝᕙᓯᓐᓂᖅᓴᓂᒃ ᐃᓕᓴᖅᑏᑦ ᐃᑲᔪᖅᑕᐅᓂᖏᑦ ᐊᒻᒪᓗ ᐃᓕᓴᖅᑎᓄᑦ ᑮᓇᐅᔭᖅᑖᕆᔭᐅᖃᑦᑕᖅᑐᑦ.  

 

ᐃᖏᕐᕋᑦᑎᐊᖁᓪᓗᒍ, ᐅᓪᓗᒥ ᐊᑯᓂᐊᓗᒃ ᑖᓐᓇ ᑲᒪᒋᓯᒪᔭᕗᑦ ᖁᕕᐊᓱᑦᑐᒍᓪᓗ ᑕᐃᒃᑯᐊ ᐃᓕᓴᖅᑏᑦ 

ᐃᓕᓐᓂᐊᕆᐊᖃᑦᑕᖅᑐᑦ, ᐃᓕᓴᖅᑏᓪᓗ ᖃᐅᔨᒃᑲᖅᑕᐅᓯᒪᓪᓗᑎᒃ ᑎᑎᕋᕐᕕᐅᓯᒪᓪᓗᑎᓪᓗ ᖃᓄᐃᑦᑐᓂᒃ 

ᐃᑲᔪᖅᑑᑎᒃᓴᒃᑲᓂᕐᓂᒃ ᐊᑐᐃᓐᓇᕈᐃᓯᒪᒻᒪᖔᑦ. ᐊᒻᒪᓗ ᑮᓇᐅᔭᖅᑖᖅᑎᑕᐅᒃᑲᓐᓂᖅᓯᒪᓕᖅᖢᑎᒃ ᐃᓚᖏᑦ 

ᐃᓕᓴᖅᑏᑦ.  

 

ᐃᑲᔪᒃᑲᓐᓂᕐᓗᑎᒃᑯᑦ ᑕᖅᑭᑕᒫᖅᓯᐅᑎᑖᕆᖃᑦᑕᖅᑕᖏᑦ ᐃᑲᔫᑏᑦ ᐊᒻᒪ ᐃᓕᓴᖅᑏᑦ ᐊᑐᓂᒃ ᐃᑲᔪᖅᖢᑎᒃᑯ 

ᕿᑐᕐᖓᖏᓪᓗ ᑕᖅᑭᑕᒫᖅᓯᐅᑎᖏᑦ ᐊᑭᑦᑐᕆᐊᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᐹᒥᑦ ᐃᓚᒋᐊᕈᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᖁᔭᓐᓇᒦᑦᑎᐊᖅᐳᖓ ᑖᒃᑯᓂᖓ ᑐᓴᖅᑎᑕᐅ, ᒥᓂᔅᑕᒧᑦ 

ᐅᖃᖃᑎᒋᓚᐅᖅᑕᕋ ᑎᑎᕋᕐᕕᖓᓂ ᐃᓚᒋᐊᕈᑎᒃᓴᖏᓐᓂᑦ ᐊᐱᖅᑯᑎᒃᓴᓂᑦ ᑐᓴᒐᒃᓴᓂᒃ ᐱᒃᑲᓐᓂᕈᒪᓪᓗᖓ. 

 

ᐅᑯᐊᓕ, ᕿᓂᕋᑖᖅᑕᕋ ᐅᓇ, ᐊᑐᓕᖁᔭᓕᐊᕆᔭᐅᔪᓂᑦ ᖃᐅᔨᐅᔭᔪᓂᓗ ᒪᑉᐱᒐᖅ 7-ᒥ ᐊᒻᒪ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᑮᓇᐅᔭᑦ ᐃᑲᔫᑎᓄᑦ 35-ᖑᒻᒪᑕ ᐊᑐᓕᖁᔭᓕᐊᕆᔭᐅᔪᑦ ᐊᖏᖅᑕᐅᓪᓗᑎᒡᓗ, ᐊᒻᒪᓗᑦᑕᐅᖅ 

ᑖᒃᑯᓂᖓ ᐃᑲᔪᕈᑏᑦ ᐃᓕᓐᓂᐊᖅᑎᓄᑦ ᑮᓇᐅᔭᖅᑐᕈᑎᓂᒃ ᑮᓇᐅᔭᖅᑖᕆᖃᑦᑕᕐᓂᐊᖅᑕᖏᓐᓄᑦ ᓄᓇᕗᒻᒥ 

ᓴᓇᔭᐅᓯᒪᓗᑎᒃ ᑖᒃᑯᐊ. 

 

35-ᖑᒻᒪᑕ ᐊᑐᓕᖁᔭᐅᔪᑦ, ᐊᒻᒪ 85-ᖑᓪᓗᑎᑦ ᐃᓱᒫᓗᖕᓇᖅᑐᑦ ᑐᓴᖅᑎᑦᑎᖃᑦᑕᓚᐅᖅᑐᑦ ᐅᑭᐊᒃᓵᖅ ᖃᐅᔨᒪᔪᖓ, 

ᐊᒻᒪ ᐅᓪᓗᒥ ᑐᓴᖅᑎᑦᑎᖅᑲᐅᔪᖅ ᐃᓘᓐᓇᖏᓐᓅᓕᖓᔪᓂᒃ ᑐᓴᕈᒪᓪᓗᖓ ᖃᓄᖅ ᐃᑉᐱᒍᒃᑎᒋᒻᒪᖔᖅ ᖃᓄᖅ 

ᐱᕚᓪᓕᖅᑎᒃᓯᒪᒻᒪᖔᖅ ᐊᑐᓕᖅᑎᑦᑎᕙᓪᓕᐊᓂᖅ. ᐃᓗᓕᑯᓘᔭᖏᓐᓄᑦ ᑭᓯᐊᓂ, ᖃᓄᖅ ᒥᓂᔅᑕ 

ᐃᓗᐊᒃᓴᖅᑎᒋᒻᒪᖔᑦ ᑖᔅᓱᒪ ᒥᒃᓵᓄᑦ ᐃᓱᓕᒃᑎᕙᓪᓕᐊᓕᖅᑎᓪᓗᑕ ᑲᑎᒪᔨᐅᓂᑦᑎᓐᓂᒃ, ᐱᓕᕆᕕᒃ ᑖᓐᓇ ᖃᓄᖅ 

ᐱᓯᒪᒻᒪᖔᖅ ᐃᖅᑲᓇᐃᔭᖅᑎᖏᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖁᕕᐊᑦᑐᐊᓘᖅᑰᕋᒪ ᐊᒃᓱᐊᓗ 

ᑐᓴᒐᒃᓴᑦᑎᐊᕙᖕᒥᑦ ᐱᒐᑦᑕ.  

 



 

 

ᐊᒃᓱᐊᓗᓪᓗ ᓇᓛᒎᖅᑐᒃᑯᑦ ᐃᒃᐱᒋᓪᓗᒍ ᑕᒪᓐᓇ ᐊᑐᓕᖁᔭᓕᐊᕆᔭᐅᔪᑦ ᐱᓪᓗᒋᑦ ᑕᖅᑳᓂᑐᓂᓛᒃ. 

ᑮᓇᐅᔭᖅᑖᕐᕕᐅᖃᑦᑕᖅᑐᓪᓗ ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᕗᑦ ᐱᔭᐅᓚᐅᖅᑐᑦ NIP-ᑯᓐᓂᑦ ᐱᓕᕆᔭᐅᓪᓗᑎᑦ 

ᑕᐃᒪᓐᓇ ᑲᑐᔾᔨᓪᓗᑎᒃ ᐱᓕᕆᖃᑎᒌᑎᓪᓗᒋᑦ ᓯᕗᒧᐊᒃᑎᑦᑎᔪᓐᓇᕐᒪᑕ ᖁᕝᕙᓯᓐᓂᖅᓴᒃᑯᑦ 

ᐃᓕᓐᓂᐊᕈᑕᐅᓂᐊᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᕙᒐᕕᑦ, ᑖᒃᑯᐊ 

ᐊᐱᖅᑯᑎᒋᖃᑦᑕᕐᓂᐊᖅᑕᒃᑲ ᐊᑐᓕᖁᔭᓕᐊᕆᔭᐅᔪᑦ. ᑭᓯᐊᓂ ᐊᑕᐅᓯᕐᒥᑦ ᐅᖃᐅᓯᖃᕈᒪᒐᒪ ᐅᓪᓗᒥ 

ᐊᑐᓕᖁᔭᓕᐊᕆᔭᐅᔪᖅ 2, ᑖᒃᑯᓂᐊ ᓄᓇᕗᒻᒥ ᐃᓕᓐᓂᐊᖅᑎᓄᑦ ᑮᓇᐅᔭᓂᑦ ᐃᑲᔫᓯᐊᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᐊᒻᒪ ᐱᖓᓱᑦ ᓇᓖᕌᕈᑎᖏᑦ.  

 

ᐅᖃᓚᐅᕋᒪᐃᓛᒃ ᑖᒃᑯᐊ ᐅᖃᐅᓯᖃᖅᑎᓪᓗᒍ ᑐᖅᑲᖅᑕᕐᕕᖕᒥᑦ ᐱᓕᕆᕕᖕᒥᑦ ᐃᖅᑲᓇᐃᔭᖅᑎᖃᑦᑎᐊᕆᐊᖃᕐᒪᑕ 

ᐃᖅᑲᓇᐃᔮᕋᒃᓴᒥᖕᓂᑦ ᐱᓕᕆᑦᑎᐊᕈᓐᓇᓂᐊᕐᒪᑕ ᐱᔨᔅᓯᕐᓗᑎᑦ ᓲᕐᓗ ᐃᖅᑲᓇᐃᔭᖅᑐᓕᕆᔨᒃᑯᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒃᑯᐊ ᐃᑲᔪᕈᓐᓇᖏᒻᒪ ᐊᓯᖏᓐᓄᑦ ᐱᓕᕆᕕᖕᓄᑦ ᑮᓇᐅᔭᖃᖅᑎᑕᐅᙱᑉᐸᑕ, 

ᑕᐃᒪᓐᓇᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦᑕᐅᖅ ᑕᐃᒫᒃ ᐃᒃᐱᒋᒐᒃᑭᑦ ᑮᓇᐅᔭᓂᑦ ᕿᒥᕐᕈᓇᒃᑎᓪᓗᑕ 

ᐃᑲᔪᕈᑎᐅᖃᑦᑕᖅᑐᓂᒃ ᐃᓕᓐᓂᐊᖅᑎᓄᑦ. 

 

ᑎᑎᕋᕐᕕᖓ ᑕᐃᓐᓇ ᐊᑐᓕᖁᔭᓕᐅᕐᒪᑕ ᖃᓄᐃᑦᑐᓂᒃ, ᖃᔅᓯᓂᒃ ᐃᖅᑲᓇᐃᔮᒃᓴᖅᑕᖃᕆᐊᖃᕐᒪᖔᑦ 

ᖁᕝᕙᓯᓐᓂᖅᓴᑯᑦ ᐃᓕᓐᓂᐊᖅᑐᑦ ᑕᒪᒃᑯᐊ ᐱᐅᔪᓂᒃ ᐱᔨᔅᓯᖅᑕᐅᑦᑎᐊᖁᓪᓗᒋᑦ. ᐊᑐᓕᖁᔭᓕᐅᖅᓯᒪᔪᖅ ᓄᓇᕗᑦ 

ᒐᕙᒪᒃᑯᖏᓐᓂᑦ ᐱᔨᔅᓯᖅᑕᐅᖁᓪᓗᒋᑦ ᒐᕙᒪᒃᑯᑦ ᓯᓚᑖᓃᑦᑐᓂᑦ ᐊᐅᓚᑦᑎᑦᓂᐊᖅᑐᓂᑦ ᐊᒡᓚᕝᕕᓕᕆᔾᔪᑎᓄᑦ 

ᐊᒻᒪᓗᑦᑕᐅᖅ ᑮᓇᐅᔭᖅᑖᕆᖃᑦᑕᖅᑕᖏᑦ ᐃᓕᓐᓂᐊᖅᑏᑦ ᐃᑲᔪᕈᑎᖏᑦ.  

 

RFP−ᖃᓚᐅᕐᒥᒻᒪᑕ ᐱᓇᓱᐊᕈᓯᐅᕋᑖᖅᑐᓂᒃ ᑖᒃᑯᓂᖓ ᐊᐅᓚᑦᑎᓂᐊᕐᒪᑕ FANS-ᒃᑯᑦ ᐊᐅᓚᑎᒋᖃᑦᑕᖅᑕᖏᓐᓂᑦ 

FANS-ᒃᑯᑦ ᐃᓕᓐᓂᐊᖅᑏᑦ ᐊᐅᓪᓚᐅᑎᒋᖃᑦᑕᖅᑕᖏᓐᓄᑦ. ᑖᒃᑯᓂᖓ ᐊᑭᓕᖅᑕᐅᓗᐊᖅᑐᓪᓗ ᑮᓇᐅᔭᓕᕆᔾᔪᑏᑦ 

ᐊᑐᖅᑕᐅᓗᑎᑦ, ᐃᓕᓐᓂᐊᖅᑐᓪᓗ ᖃᔅᓯᐅᒻᒪᖔᑕ ᑎᑎᕋᖅᑕᐅᓯᒪᓗᑎᒃ RFP-ᑰᖅᑕᐅᓚᐅᕐᒪᑕ.  

 

ᖃᐅᔨᒪᕚ ᒥᓂᔅᑕ ᑖᒃᑯᐊ ᖃᔅᓯᒃᑲᓐᓂᕐᓂᑦ ᐃᖅᑲᓇᐃᔮᔅᓴᓂᒃ ᕿᒥᕐᕈᓇᖕᒪᖔᑕ ᑳᑐᕌᒃᑕᐅᓂᐊᖅᑐᓂᑦ, ᖃᖓᒃᑯᓪᓗ 

ᐱᓕᕆᔭᐅᓂᐊᕐᒪᖔᑕ ᐅᖃᐅᓯᖃᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᓱᖅᑐᕐᓗ ᖁᔭᒋᕙᕋ 

ᐃᓗᓕᑯᓘᔭᖏᓐᓂᑦ ᐅᖃᐅᓯᖃᕐᒪᑕ ᐃᖅᑲᓇᐃᔭᖅᑕᐅᖃᑦᑕᓚᐅᖅᑐᓂᑦ ᐃᑲᔪᖅᑐᐃᔾᔪᑕᐅᖃᑦᑕᖅᑐᓂᒃ 

ᐃᓕᓐᓂᐊᑎᓄᑦ ᓄᓇᕗᒻᒥ ᑮᓇᐅᔭᑎᒍᑦ. 

ᐅᓄᑲᓪᓚᒃᑐᓂᒃ ᐊᐅᓚᔾᔭᐃᓯᒪᒐᑦᑕ ᑕᒪᒃᑯᓂᖓ ᐃᖅᑲᓇᐃᔭᖃᑦᑕᖅᑕᑎᓐᓂᒃ ᖁᕕᐊᓱᑦᑎᐊᖅᑐᒍᓪᓗ, 7-ᓂᒃ 

ᐃᖅᑲᓇᐃᔭᖅᑎᖃᓚᐅᖅᑐᒍᑦ ᐊᕐᕕᐊᓂᒃ, ᐃᖅᑲᓇᐃᔭᖅᑎᖃᖅᑐᒍᑦ, ᐃᖅᑲᓇᐃᔭᖅᑎᑖᒃᑲᓐᓂᖅᓯᒪᓪᓗᑕᓗ.  

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᖏᑦ ᒪᓕᒃᖢᒋᑦ ᐱᓕᕆᕕᐅᑉ.  

 

ᐊᑐᓕᖁᔭᓕᐊᕆᔭᐅᔪᓕᒫᑦᑎᐊᑦ ᕿᒥᕐᕈᓇᑦᑕᐅᓕᖅᑐᑦ, ᖃᔅᓯᕌᕐᓂᐊᕐᒪᖔᑕᓗ ᐃᖅᑲᓇᐃᔭᖅᑕᐅᓯᒪᓕᕇᖅᖢᑎᒃ. 

ᐃᓚᖓ ᐊᖏᓂᖅᐹᖑᔪᖅ ᕿᒥᕐᕈᓇᒃᑕᕗᑦ ᖁᕕᐊᒋᔭᕗᑦ ᑖᒃᑯᐊ ᐊᐅᓚᐅᑎᐅᖃᑦᑕᕐᓂᐊᖅᑐᑦ 

ᐃᓱᒫᓘᑎᖃᖃᑦᑕᖅᓯᒪᒻᒪ ᓄᓇᓕᖕᓂᑦ ᓂᕈᐊᖅᑕᐅᕕᖕᒦᑦᑐᑦ ᓂᕈᐊᖅᑎᒋᓯᒪᔭᕗᑦ ᐊᒻᒪ ᓂᕆᐅᑦᑎᐊᖅᑐᒍᑦ 

ᐋᖅᑭᔅᓱᑦᑎᐊᖁᓪᓗᒍ ᐃᓕᓐᓂᐊᖅᑎᓄᑦ. 

ᐋᖅᑭᑦᑎᐊᖅᓯᒪᔪᓂᑦ ᖁᕝᕙᓯᓐᓂᖅᓴᒃᑯᑦ ᐃᓕᓐᓂᐊᖅᑐᑦ ᑮᓇᐅᔭᖅᑖᖅᓴᕋᐃᓐᓂᖅᓴᐅᖁᓪᓗᒋᑦ ᐱᔭᕐᓂᕐᓂᖅᓴᒃᑯᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 



 

 

ᐊᐱᖅᑯᑦ 1376 - 6(2): ᐅᒥᐊᕐᔪᐋᓄᑦ ᐅᓯᖏᖅᓱᐃᕝᕕᒃᓴᖓ ᓇᐅᔮᑦ ᓄᓇᓕᖓᓂ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᐃᓕᓴᖅᓯᒃᑲᓐᓂᕋᕕᑦ ᐅᕙᓐᓂᒃ. ᒥᓂᔅᑕᖓ 

ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᓂᕐᒧᓪᓗ ᒥᓂᔅᑕᖓᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᓇᐅᔮᓂᑦ ᑕᐃᒃᑯᐊ ᒪᓕᒐᑦ ᑐᒃᓯᕋᖅᓯᒪᒻᒪᑕ ᐃᒃᓴᕕᑦᑖᕈᓯᒪᓪᓗᑎᑦ ᑖᓐᓇ ᕿᒥᕐᕈᔭᐅᓯᒪᒻᒪᖔᖅ 

ᖃᐅᔨᔪᒪᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒪᒥᐊᓇᖅ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ.  

 

ᑕᒪᒃᑯᓂᖓ ᐃᑦᓴᕕᓐᓂᑦ ᑐᓚᑦᑕᕐᕖᑦ ᓄᓇᓕᓕᒫᑦ ᑕᐃᒪᓐᓂ ᕿᒥᕐᕈᔭᐅᓂᖃᖅᓯᒪᓚᐅᖅᓯᒪᔪᐃᑦ ᑕᒪᒃᑯᓇᙵᑦ 

ᖃᓄᑎᒋᒃ, ᖃᓄᖅ ᐱᕙᓪᓕᐊᒍᓐᓇᕋᔭᕐᒪᖔᑦᑕ. ᑖᓐᓇᓗ ᐊᑯᓂᐅᔪᒧᑦ ᓯᕗᓂᒃᓴᑦᑎᓐᓄᑦ ᕿᒥᕐᕈᒐᓱᐊᖅᓯᒪᒐᑦᑕ, 

ᑕᒪᐃᓐᓂᒃ ᓄᓇᓖᑦ ᑕᒪᒃᑯᓇᙵᑦ ᓂᕆᐅᒋᔭᖃᖅᑐᐃᑦ ᐊᒻᒪᓗ ᑭᓯᐊᓂ ᒫᓐᓇᐅᔪᒥᑦ ᐊᑭᑐᔪᖅᑐᕈᑎᓂᑦ 

ᓇᓗᓇᐃᖅᓯᒪᓗᐊᙱᑦᑕᕗᑦ.  

 

ᑕᐃᓐᓇ ᐃᓛᒃ ᓯᕗᒧᐊᕈᑎᒋᓯᒪᔭᕗᑦ ᒫᓐᓇᒧᑦ ᕿᑭᖅᑕᕐᔪᐊᖅ, ᑖᔅᓱᒪ ᓴᓂᕌᒍᑦ ᐊᕐᕌᒍᑕᒫᖅ ᑮᓇᐅᔭᓂᑦ 

ᑐᑦᓯᕋᕐᕕᐅᒍᓐᓇᖃᑦᑕᖅᑐᐃᑦ ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ, ᑖᒃᑯᓇᙵᑦ ᕼᐋᒻᒪᓚᒃᑯᓄᓪᓘᓐᓃᑦ 

ᐅᒥᐊᑦ ᓲᕐᓗ ᓂᐅᕋᐃᒍᑎᒋᕙᑦᑕᖏᓐᓄᓪᓘᓐᓃᑦ ᐅᓯᖏᐊᖃᑦᑕᖅᑎᓪᓗᒋᑦ ᐅᒥᐊᑦ ᑕᒪᒃᑯᓄᖓ ᑐᕌᖓᔪᓂᑦ 

ᐋᖅᑭᒋᐊᕈᑎᑦᓴᓂ ᑐᑦᓯᕋᕐᕕᐅᒍᓐᓇᖃᑦᑕᓲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑏᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᒥᓂᔅᑕᐅᑉ ᓇᓗᓇᐃᓇᕐᒪᒍᑦ ᑖᓐᓇ. ᒥᓂᔅᑕ ᖃᐅᔨᒪᔪᖅ 

ᓇᐅᔮᓄᑦ ᓂᐅᕐᕈᓚᐅᑲᒃᓯᒪᑎᓪᓗᒋᑦ ᕿᓚᒥᐅᔪᒃᑯᑦ ᑲᑎᒻᒪᖃᑎᖃᕈᓐᓇᓚᐅᕐᒪᑕ ᕼᐋᒻᒪᒃᑯᓐᓂᑦ, ᑖᓐᓇᓗ ᐃᒃᓴᕐᕕᒃ 

ᑐᒃᓯᕋᖅᑕᐅᓯᒪᓪᓗᓂ. 

 

ᑭᓯᐊᓂ ᓇᓗᓇᐃᖅᓯᕝᕕᒋᓂᐊᕋᒃᑭᑦ ᕼᐋᒻᒪᓚᒃᑯᑦ ᑐᒃᓯᕋᕈᓐᓇᕐᓂᖏᓐᓂᑦ ᑕᕝᕘᓇ ᐃᑲᔪᖅᑐᒃᑲᓐᓂᕐᓗᒋᑦ ᖃᓄᖅ 

ᑐᐊᕕᕐᓇᖅᑐᒃᑯᑦ ᐱᑎᑕᐅᔪᓐᓇᕐᒪᖔᑦ ᑕᒃᓱᒥᖓ ᓇᓗᓇᐃᖅᓯᕝᕕᒋᓂᐊᕋᒃᑭᑦ. 

 

ᑭᓯᐊᓂ ᐱᖃᑕᙱᑦᑎᐊᒻᒪᕆᒻᒪᑦ ᑖᒃᓱᒥᖓ ᑐᓴᖅᑕᐅᔪᒪᓪᓗᖓ ᑐᓚᑦᑕᕐᕕᒻᒥᓘᓐᓃᑦ, ᐃᒃᓴᕐᕕᒻᒥᓘᓐᓃᑦ 

ᐱᑎᖃᙱᑦᑎᐊᕐᓂᖓᓂᒃ ᑖᒃᓱᒥᖓ ᓇᐅᔮᕐᒥᐅᑦ ᑐᒃᓯᕋᖅᓯᒪᒻᒪᑕ ᑖᒃᓱᒥᖓ ᐅᖃᐅᓯᒃᓴᑐᐃᓐᓇᖅ ᑖᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᐅᓵᕐᒪᑦ. ᖃᐅᔨᒪᒋᑦᑎ ᑖᒃᑯᐊ ᐊᐱᖅᓱᕐᓇᖅ ᐃᓱᓕᒻᒪᑦ ᐱᕖᕈᒃᑲᑦᑕ 

ᐊᐱᖅᓱᕐᓂᕐᒧᑦ. 7. ᑲᑎᒪᔾᔪᑎᒃᓴᑎᓐᓂᑦ, ᑎᑎᖅᑲᑎᒍᑦ ᐊᐱᖅᑰᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ ᐅᖃᐅᑕᐅᓚᐅᖅᑐᓄᑦ. 10. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑏᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᐅᓂᒃᑳᓕᐊᖏᑦ ᑲᑎᒪᔨᓛᑦ, 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᒃᓴᖏᑦ ᐊᓯᖏᓐᓄᓪᓗ. ᐃᓕᓴᖅᓯᕗᖓ ᑲᑎᒪᔨᕋᓛᓄᑦ ᐃᒃᓯᕙᐅᑕᖓ 

ᒐᕙᒪᒃᑯᓐᓄᑦ ᓇᐅᑦᑎᖅᓯᐃᔨᒃᑯᓐᓄᑦ, ᒐᕙᒪᒃᑯᓪᓗ ᑮᓇᐅᔭᖅᑐᕈᑎᕕᓂᖏᓐᓄᑦ ᓇᐅᑦᑎᖅᓱᖅᑏᑦ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ xxx - 6(2): ᐅᓂᒃᑳᑦ ᕿᒥᕐᕈᐃᓂᕐᒥᒃ 2025 ᐅᓂᒃᑳᓕᐊᖏᑕ 

ᑕᒻᒪᖅᓯᒪᔪᖅᓯᐅᖅᑎᔾᔪᐊᖅ ᑲᓇᑕᒥ ᓄᓇᕘᑉ ᒪᓕᒐᓕᐅᕐᕕᖓᓄᑦ: ᐃᒡᓗᓕᕆᓂᕐᒧᑦ ᑭᒃᑯᓕᒫᓅᖓᔪᑦ 

ᓄᓇᕘᒥ (ᕼᐃᒃᔅ) 

 



 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ ᐅᓂᒃᑳᕆᐊᖅᑐᖅᖢᒐ ᕿᒥᕐᕈᓇᑦᑕᐅᓚᐅᖅᑎᓪᓗᒍ 2025 

ᑕᒻᒪᖅᓯᒪᔪᖅᓯᐅᑎ ᑲᓇᑕᒥ ᒪᓕᒐᓕᐅᖅᑏᑦ ᓄᓇᕗᒻᒧ ᐅᓂᒃᑳᓚᐅᖅᑎᓪᓗᒍ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᑦ ᒥᒃᓵᓄᑦ.  

 

ᓴᖅᑭᓚᐅᕋᕕᐅᒃ ᒪᓕᒐᓕᐅᕐᕕᖕᒥ ᒪᐃ 26, 2025-ᖑᑎᓪᓗᒍ. ᑲᑎᒪᔨᕋᓛᑦ ᓇᐅᑦᑎᖅᓱᖅᑏᑦ ᒐᕙᒪᒃᑯ 

ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓂᓪᓗ ᑕᓚᕖᓴᒃᑯᑦ ᑕᑯᒃᓴᐅᓪᓗᑎᑦ ᓈᓚᓐᓂᖃᓚᐅᕐᒪᑕ ᓰᑎᐱᕆ 4-ᒥᒃ 5-

ᒧᑦ.  

 

ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ ᒪᓕᒐᓕᐅᕐᕕᒻᒥ ᑕᕝᕙᓃᓚᐅᖅᓯᒪᔪᑦ ᑕᓚᕖᓴᒃᑯᓪᓗ ᑕᑯᒃᓴᐅᓪᓗᑎᒃ 

ᓄᓇᕗᓕᒫᒥᑦ.  

ᓈᓚᓐᓂᖅ ᑖᓐᓇ ᒪᑐᐃᖓᓚᐅᖅᑐ ᐱᕙᓪᓕᐊᔪᓕᕆᔨᒃᑯᓐᓄᑦ ᐳᓛᕆᐊᖅᑕᐅᔪᓐᓇᖅᖢᑎᒃ ᑕᖅᑲᒃᑯᓂᖓ, ᐊᒻᒪ 

ᒪᓕᒐᓕᐅᕐᕕᐅᔪᓪᓗ ᖃᕆᓴᐅᔭᒃᑯᑦ ᐃᑭᐊᖅᑭᕕᐊᓂ ᓴᖅᑭᔮᑲᐅᑎᒋᓪᓗᑎᑦ. ᑲᑎᒪᔾᔪᑎᐅᔪᕕᓃᑦ ᑖᒃᑯᐊ ᐊᑐᐃᓐᓇᔪᑦ 

ᒪᓕᒐᓕᐅᕐᕕᐅᑦ ᐃᑭᐊᖅᑭᕕᐊᓂ. 

 

ᐅᖃᖅᑏ, ᓵᑦᑎᓐᓄᐊᖅᑐᑦ ᑕᐃᒃᑯᐊ ᐅᑯᐊᖑᓚᐅᖅᑐᑦ, ᑐᖏᓕᖓ ᑕᒻᒪᖅᓯᒪᔪᖅᓯᐅᑎᖓᑕ ᐊᖏᔪᖅᑳ ᑲᓇᑕᒥ 

ᐃᖅᑲᓇᐃᔭᖅᑏᓪᓗ ᐊᖏᔪᖅᑲᐅᑏᑦ, ᐊᖏᔪᖅᑲᐅᑏᓪᓗ ᑭᒡᒐᖅᑐᐃᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄ, NCC 

Development-ᑯᓐᓃᖔᖅᑐᓪᓗ. ᑲᑎᒪᔨᕋᓛᑦ ᖁᔭᓕᑦᑎᐊᖅᐳᑦ ᑕᐃᒃᑯᓇᙵᑦ ᐅᖃᓪᓚᒋᐊᖅᑐᓪᓚᐅᖅᑐᓄᑦ. 

 

ᐅᖃᖅᑏ ᒫᓐᓇᐅᔪᖅ ᒪᓕᒐᓕᐅᖅᑏᑦ ᑲᑎᒪᔨᖏᑦ ᐃᓱᓕᑦᑎᓂᐊᓕᕐᒪᑕ ᐱᓇᓱᐊᕈᓰᑦ ᒪᕐᕉᒃ ᐃᓗᐊᓂ, ᓴᓇᐅᔭᔪᑦ 

ᐃᒡᓗᓕᐅᖅᑕᐅᔪᑦ ᐊᑖᓂ ᓄᓇᕗᑦ 3000 ᐸᕐᓇᐅᑎᖏᓐᓄᑦ ᑲᔪᓯᓂᐊᖅᑐᑦ. ᑕᐃᒃᑯᐊ ᑭᖑᓪᓕᕐᒥᑦ ᓂᕈᐊᖅᑕᐅᔪᑦ 

ᒪᓕᒐᓕᐅᖅᑎᐅᓂᐊᖅᑐᑦ, ᒐᕙᒪᐅᓂᐊᖅᑐᓪᓗ ᐃᓱᒪᓕᐅᕆᐊᖃᕐᓂᐊᕐᒪᑦ ᐱᒻᒪᕆᖕᓂᑦ ᓯᕗᓂᒃᓴᑎᓐᓂᑦ 

ᖃᓄᐃᓕᐅᕈᑕᐅᓂᐊᕐᒪᖔᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒪᓕᒐᖏᓐᓂᒃ, ᓄᓇᓖᓪᓗ ᐃᒡᓗᓕᕆᔨᖏᑕ. 

ᓴᖅᑭᑕᐅᓚᐅᖅᑐᑦ ᐱᓇᓱᐊᕈᓯᕆᔭᑦᑎᓐᓂᒃ ᑕᓚᕖᓴᒃᑰᓚᐅᖅᑐᑦ ᑐᓴᖅᑎᑦᑎᓂᐊᖅᑐᖅ 

ᐃᓱᒪᓕᐅᕈᑎᒋᓂᐊᖅᑕᖏᓐᓂᒃ.  

 

ᐅᖃᖅᑏ, ᑖᒃᑯᐊ ᐃᓕᓴᖅᓯᖕᒪᑕ ᐃᓱᓕᑦᑎᓕᒑᓕᕐᒪᑕ ᒪᓕᒐᓕᐅᖅᑎᐅᔪᑦ ᑲᑎᒪᔨᖏᑦ ᑲᔪᓯᓂᐊᕐᓗᑎᑦ ᑕᒪᑐᒧᖓ 7-

ᒋᓕᖅᑕᖓᓂᒃ ᓂᕈᐊᖅᑕᐅᓯᒪᔪᓄᑦ ᒪᓕᑦᑕᐅᓗᓂ ᒪᓕᒐᖅ 97(5) ᒪᓕᒐᓕᐅᖅᑏᑦ ᑲᑎᒪᔨᖏᑕ ᓄᓇᕗᒻᒥ 

ᐱᖁᔭᕐᔪᐊᖏᑎᒍᑦ. 

 

ᓴᖅᑭᑕᐅᓚᐅᖅᑎᓪᓗᒍ ᑕᒻᒪᖅᓯᒪᔪᖅᓯᐅᑎᒃᑯᑦ ᐅᓂᒃᑳᖓ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᒻᒥ ᑖᒃᑯᐊ 

ᑐᓴᖅᑎᑦᑎᓚᐅᖅᑐᑦ, ᐃᓛᒃ ᓴᓇᓂᐊᕐᒪᑕᒎᖅ ᑐᓴᖅᑎᑦᑎᓚᐅᖅᑐᑦ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᓂᑦ ᐃᓕᓂᐊᕐᒪᑕ 

ᑖᒃᑯᐊ ᐅᑭᐊᒃᓵᕆᔭᑦᑎᓐᓂᑦ ᒫᓐᓇᐅᔪᖅ ᓴᖅᑭᑕᐅᓚᐅᖅᑐᑦ. ᑕᐃᒪᓐᓇᐃᒻᒪᑦ ᑲᑎᒪᔨᕋᓛᑦ ᐊᑐᓕᖁᔭᓕᐊᕆᔭᖏᑦ 

ᑐᓴᖅᑎᑕᐅᔪᒪᓪᓗᑎᒃ ᐊᑐᓕᖅᑎᑕᐅᕙᓪᓕᐊᔪᓂᒃ ᒪᓕᒐᓕᐅᕐᕕᖕᒥᑦ ᓴᖅᑭᑕᐅᖁᓪᓗᒋᑦ ᐅᐱᕐᖔᒃᑯᑦ 

ᑲᑎᒪᕐᔪᐊᓕᖅᐸᑕ 2026-ᒥ. ᐅᖃᖅᑏ, ᑕᐃᒪᓐᓇ ᓂᕈᐊᖅᑕᐅᒃᑲᓐᓂᖅᑐ, ᓂᕈᐊᖅᑕᐅᔪᓪᓗ ᓄᑖ ᕿᒥᕐᕈᓇᖕᓂᐊᕐᒪᑕ 

ᐱᕙᓪᓕᐊᓂᕆᔭᖏᓐᓄᑦ ᑕᒪᑐᒧᖓ ᑕᓚᕖᓴᒃᑯᑦ ᑕᑯᒃᓴᐅᓗᑕ ᑲᑎᒪᔾᔪᑎᒋᓚᐅᖅᑕᑦᑎᓐᓂᑦ.  

 

ᐅᖃᕈᒪᓪᓗᖓᓗ ᑲᑎᒪᔨᕋᓛᑦ ᑎᓕᐅᕆᕗᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑎᑎᕋᖅᑎᖓᓐᓄᑦ ᐃᓱᒪᖅᓴᖅᓯᐅᖁᓪᓗᒋᑦ 

ᖃᐅᔨᓴᐃᑲᐃᓐᓇᕈᓐᓇᕐᒪᑕ ᓯᕗᓂᒃᓴᑎᓐᓂᑦ ᑕᒪᑐᒪ ᒥᒃᓵᓄᑦ, ᐊᒻᒪ ᐃᓗᓕᖃᕐᓗᑎᑦ ᖃᐅᔨᓴᐃᓗᑎᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓂᐅᕕᖃᑦᑕᕐᓂᕐᒧᑦ ᑳᓐᑐᕌᖃᑦᑕᖅᑕᖏᓐᓄᑦ ᓄᓇᕗ 3000 ᐸᕐᓇᐅᑎᖏᓐᓄᑦ. 

 

ᑖᔅᓱᒥᖓ ᒪᓕᒡᓗᒍ ᑲᑎᒪᔨᕋᓛᑦ ᓅᑦᑎᕗᖓ ᑖᒃᑯᐊ ᐅᖃᓕᒫᖅᑕᐅᔪᕕᓂᖅᑎᑐᑦ ᐅᓂᒃᑳᑦ ᒪᓕᒐᓕᐅᕐᕕᖕᒥᑦ 

ᐱᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓅᑦᑎᖕᒪᑦ ᑖᓐᓇ ᒪᓕᒐᓕᐅᖅᑎ, ᑲᑎᒪᔨᕋᓛᑦ ᐅᓂᒃᑳᖓᑦ ᐱᔭᐅᖁᓪᓗᒍ 

ᐅᖃᓕᒫᖅᑕᐅᔪᕕᓂᖅᑎᑐᑦ ᑎᑎᕋᖅᑕᐅᖁᓪᓗᒋᑦ, ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 

 



 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᕗᖅ. 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 436 - 6(2): 2023-2024 ᒥᓂᔅᑐᖓᑕ ᐅᖃᐅᓯᓕᕆᓂᐅᑉ ᐊᕐᕌᒍᒧᑦ 

ᐅᓂᒃᑳᓕᐊᖏᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᓴᖅᑭᑦᑕᕆᐊᒃᓴᖅ 2023-2024-

ᒥ ᒥᓂᔅᑕᖓᑦ ᐅᖃᐅᓯᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅ ᓄᑕᕋᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 437 - 6(2): ᑎᑎᖅᑲᖅ ᐱᖁᔭᓕᕆᔨᑦᑎᓐᓄᑦ ᓗᐊᕆ ᐃᓪᓚᐅᑦ: ᑕᕝᕙᙵᑲᐅᑎᒋ 

ᒐᕙᒪᑐᖃᒃᑯᑦ ᑮᓇᐅᔭᖏᒍᑦ ᓴᓂᕐᕙᒋᐊᖃᓕᖅᑐᑦ ᓴᓂᖅᑯᑕᒃᓴᐅᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᐱᖁᑎᕐᔪᐊᓄᓪᓗ ᐱᔭᒃᓴᓕᐊᓄᑦ (ᓄᑕᕋᖅ) 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᕗᖓ ᐊᔾᔨᖏᓐᓂᑦ ᑎᑎᕋᐅᓯᐊᕆᓚᐅᖅᑕᑦᑎᓐᓂᑦ 

ᒪᐃᔭᓃᖔᖅᑐᑦ ᒥᑦᑎᒪᑕᓕᒻᒥ ᒪᓕᒐᓕᐅᕐᕕᔾᔪᐊᕐᒧᑦ ᓄᓇᕗᒻᒥ, ᖁᔭᓐᓇᒦᖅᐸᕋ ᒪᐃᔭ ᐋᕆᐊᒃ ᑖᒃᓱᒥᖓ 

ᓴᖅᑭᑦᑎᒻᒪᑦ ᐱᒻᒪᕆᐅᔪᓂᒃ ᒥᑦᑎᒪᑕᓕᖕᒥᑦ ᐃᓱᒪᓕᕆᓂᕐᒧᑦ ᐱᔨᔅᓯᖅᑕᐅᖁᓪᓗᒋᑦ ᓄᓇᓕᖕᓄᑦ 

ᐱᖁᑎᕐᔪᐊᖃᖁᓪᓗᒍ.  

 

ᑎᓕᐅᖅᐸᒃᑲ ᒪᓕᒐᓕᐅᖅᑏᑦ ᐅᖃᓕᒫᑦᑎᐊᖁᓪᓗᒋᑦ ᑖᒃᑯᓂᖓ, ᑖᒃᑯᓂᖓ ᒥᒃᓵᓄᑦ ᐊᐱᖅᑯᑎᒃᓴᖃᕐᓂᐊᕋᒪ 

ᒥᓂᔅᑕᒧᑦ ᑲᑎᒪᔪᐊᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 13, ᑲᑎᒪᔾᔪᑎᒃᓴᑦᑎᓐᓂᑦ ᓴᖅᑭᑕᐅᓂᖏᑦ ᑎᑎᖅᑲᑦ. 14, ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᒃᓴᓄᑦ. 15, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ 

ᐱᖁᔭᒃᓴᐃᑦ. 16, ᐱᖁᔨᕗᖔᕈᑏᑦ. 17, ᓯᕗᓪᓕᖅᐹᒥ ᐅᖃᓕᒫᖅᑕᖁᓪᓗᒋᑦ ᐱᖁᔭᒃᓴᐃᑦ. 18, ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒋ ᐱᖁᔭᒃᓴᐃᑦ. 19, ᑲᑎᒪᑐᐃᓐᓇᕆᐊᓕᕐᓂᖅ ᐊᓯᖏᓐᓂᑦ ᑲᑎᒪᔾᔪᑎᖃᕐᓗᑎᑦ ᐱᖁᔭᒃᓴ 81, 

82, 83, 85. ᒥᔅᑕ ᕼᐃᒃᔅ ᐃᒃᓯᕙᐅᑕᕐᒦᓐᓂᐊᕐᓗᓂ. 

 

ᐱᒋᐊᓚᐅᙱᓐᓂᑦᑎᓂᖅ ᑲᑎᒪᑐᐃᓐᓇᕆᐊᓕᕐᓂᕐᒧᑦ 20-ᒥᓂᑦᔅ ᕿᑲᑲᐃᓐᓇᕐᓂᐊᖅᐳᒍᑦ. ᐃᖅᓱᒃᑏ. 

 

>>ᓄᖅᑲᖓᑲᐃᓐᓇᖅᑐᑦ 16:15 ᐊᒻᒪᓗ ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 16:39-ᒥ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᑲᑎᒪᑐᐃᓐᓇᓂᕐᒥᒃ ᐱᔭᔅᓴᖃᖅᑐᒍᑦ 

ᐅᑯᓂᖓ:  

ᐱᖁᔭᔅᓴᖅ 81, ᐊᑕᑲᐃᓐᓇᓂᐊᖅᑐᓂᒃ ᑮᓇᐅᔭᓂᒃ ᑐᔅᓯᕋᐅᑏᑦ, 2026-2027-ᒧᑦ. ᑲᑎᒪᔨᕋᓛᑦ ᓱᖁᔨᕙᑦ, ᒥᔅᑕ 

ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᓕᕆᐊᖃᕈᒪᔪᒍᑦ ᐱᖁᔭᔅᓴᖅ 81, ᐊᑕᑲᐃᓐᓇᕐᓂᐊᖅᑐᓂᒃ 

ᑮᓇᐅᔭᓄᑦ ᑐᔅᓯᕋᐅᑎ, ᐊᑭᑐᔪᖅᑐᕈᑎᔅᓴᓄᑦ 2026-2027-ᒥ. ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᐱᖁᔭᔅᓴᖅ 81 ᑲᒪᒋᖅᑳᓂᐊᕐᓗᑎᒍ? ᐊᖏᖅᑐᑦ.  

 

ᒥᓂᔅᑕ ᑕᐃᕕᑎ ᐊᕿᐊᕈᖅ, ᐊᐱᕆᒍᒪᔭᕋ ᐱᓕᕆᔨᓂᒃ ᑲᑎᒪᔩᑦ ᓵᖓᓃᖃᑎᖃᕈᒪᕖᑦ? ᒥᓂᔅᑕ. 



 

 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐄ’. ᐃᔅᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᓵᔅᓯᓐᓃᖃᑕᐅᖁᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᒪᓕᒐᒃᓴᖅ 81 - ᐊᑯᓐᓂᐋᒍᑦ ᐊᑐᖅᑐᒃᓴᑦ ᑮᓇᐅᔭᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2026-2027 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑦᑏ, ᑖᒃᑯᐊ ᐃᓯᖅᑎᓚᐅᕐᒥᒃᑭᑦ ᐱᓕᕆᔨᖏᑦ.  

 

ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ ᒪᑐᐃᖅᓯᒍᑎᓅᖅᐸᓪᓕᐊᒍᓐᓇᓕᖅᑐᑎᑦ ᐱᓕᕆᔨᑎᑦ ᑭᒃᑰᒻᒪᖔᑕ ᓇᓗᓇᐃᓚᐅᕐᓗᒋᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᑦ ᑖᓐ ᔭᖕ, ᒥᓂᔅᑕᐅᑉ 

ᑐᖏᓕᖓ, ᑮᓇᐅᔭᓕᕆᔨᒃᑯᓐᓄᑦ. ᓴᐅᒥᓐᓃᑦᑐᖅ ᑲᐅᕈ ᑲᓯᓐ, ᑐᑭᒧᐊᑦᑎᑦᑎᒋᔭᐅᔪᖅ ᑖᒃᑯᓄᖓ 

ᐃᖏᕐᕋᔪᓕᕆᔨᒃᑯᓐᓄᑦ ᐊᑭᑐᔫᑎᓕᕆᓂᕐᒧᑦ ᓄᓇᕘᒧᑦ. ᑖᒃᑯᐊᖑᓪᓗᑎᒃ ᐊᒻᒪᓗ ᐊᓯᔾᔨᕆᐊᖃᑳᓪᓚᒃᑯᑦᑎᒍ ᐃᓕᓐᓄᑦ 

ᐊᐱᕆᒃᑲᓐᓂᕐᓂᐊᖅᐳᖓ ᒫᓂ ᐅᑕᖅᑭᕕᒻᒥ ᐅᑕᖅᑭᒻᒥᒻᒪᑕ ᑖᒃᑯᐊ ᐃᖅᑲᓇᐃᔭᖅᑎᒃᑲᓐᓃᑦ, ᐊᓯᔾᔩᔭᕆᐊᖃᕈᑦᑕ 

ᐊᐱᖅᓲᑕᐅᔪᑦ ᒥᔅᓵᓄᑦ ᑐᔅᓯᕋᕐᓂᐊᕐᒥᕗᖓ ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᑕᕝᕙᓃᑦᑐᖓ ᓴᖅᑭᑦᑎᔪᒪᓪᓗᖓ ᐱᖁᔭᒃᓴᖅ 81−ᒥᑦ 

ᐃᓚᒋᐊᕈᑎᑦ ᑮᓇᐅᔭᑦ (ᐊᑭᑐᔫᑎᓄᑦ) ᐱᖁᔭᖅ, 2026-27−ᒧᑦ ᐊᑭᖃᖅᑎᒋᔪᖅ $26,054,000−ᓂᒃ.  

ᐃᒃᓯᕙᐅᑖᖅ, 2025−ᒥᑦ ᓂᕈᐊᕐᓇᐅᖕᒪᑦ, ᐊᑭᑐᔫᑎᓄᑦ ᐸᕐᓇᐃᓂᕆᒐᔪᒃᑕᕗᑦ ᐊᒃᑐᖅᑕᐅᕙᒃᐳᖅ. ᐃᒪᓐᓇᐅᒐᔪᒃᐳᖅ, 

ᐱᔭᕇᖅᐸᒃᐸᕗᑦ ᐊᑭᑐᔫᑎᓄᑦ ᐸᕐᓇᐅᑏᑦ ᐅᑭᐊᒃᓵᒃᑯᑦ ᑮᓇᐅᔭᑎᒍᑦ ᐊᕐᕌᒍᒥ. ᑭᓯᐊᓂᓕ, ᓂᕈᐊᕐᓇᐅᑎᓪᓗᒍ, 

ᐃᓱᒪᓕᐅᕈᑕᐅᔪᑦ ᐊᑭᑐᔫᑎᓄᑦ ᐱᓕᕆᐊᓄᑦ ᑭᖑᕙᕆᐊᖅᑕᐅᕙᖕᒪᑕ ᒐᕙᒪᐅᓂᐊᖅᑐᓄᑦ. 

ᐱᖁᔭᒃᓴᖅ 81 ᐱᑎᑦᑎᕙᒃᐳᖅ ᐊᑐᖅᑕᐅᓚᐅᑲᖕᓂᐊᖅᑐᒥᒃ ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐱᕕᒃᓴᖃᖅᑎᑦᑎᔪᒪᓪᓗᓂ 

ᓄᓇᕗᑦ ᒐᕙᒪᒃᑯᖏᓐᓂᒃ ᐱᓂᐊᕐᓗᑎᒃ ᐱᒻᒪᕆᐊᓗᖕᓂᒃ ᓄᒃᑕᖅᑎᑕᒃᓴᐅᔪᓂᒃ ᐱᖁᑎᓂᒃ ᑲᔪᓰᓐᓇᕐᓗᑎᒡᓗ 

ᐃᒃᐱᒋᔭᖃᑦᑎᐊᖅᑐᓂᒃ ᐊᑭᑐᔫᑎᓄᑦ ᐱᓕᕆᐊᖑᔪᓂᒃ ᐅᑕᖅᑭᔪᓐᓇᙱᑦᑐᓂᒃ ᑭᓯᐊᓂ ᐊᑕᖏᑦᑎᐊᕐᓗᓂ 

ᑮᓇᐅᔭᖁᑎᒋᔭᐅᔪᑦ ᐊᖏᖅᑕᐅᒃᐸᑕ ᒫᑦᓯ 2026−ᒥ. 

9-ᖑᒻᒪᑕ ᐱᓕᕆᐊᖑᔪᑦ ᑕᕝᕙᓂ ᑮᓇᐅᔭᐃᑦ ᐊᑐᖅᑕᐅᓚᐅᑲᖕᓂᐊᖅᑐᑦ. ᐃᖏᕐᕋᔾᔪᑎᓅᖓᓪᓗᐊᑕᕋᓗᐊᖅᖢᑎᒃ, 

ᐃᓚᖏᑦ ᐱᓕᕆᐊᒃᓴᑦ ᐃᓚᖃᖅᑐᑦ ᑲᔪᓰᓐᓇᖅᑐᓂᑦ ᐊᑐᔅᓲᔭᕈᓐᓇᖅᑐᓄᑦ ᐱᓕᕆᐊᓄᑦ ᐃᖃᓗᒃᑑᑦᑎᐊᒥᓪᓗ 

ᐊᑯᓂᐅᔪᒧᑦ ᑲᒪᒋᔭᐅᖏᓐᓇᖅᑐᒃᑯᕕᖕᒧᑦ. 

ᑭᖑᕙᕆᐊᖅᑎᑦᑎᓂᖅ ᑖᒃᑯᓂᖓ ᐱᓕᕆᐊᒃᓴᓂᒃ ᑭᓯᐊᓂ ᑕᒪᕐᒥᒃ ᐊᑭᑐᔫᑎᓄᑦ ᖃᔅᓯᑐᕐᓂᐊᕋᓱᒋᔭᐅᔪᑦ 

ᐊᖏᖅᑕᐅᒃᐸᑕ ᒥᑭᒡᓕᒋᐊᖅᑎᑦᑎᓇᔭᖅᐳᖅ ᐱᕕᒃᓴᒥᒃ ᒪᓂᒪᑎᑕᐅᓇᔭᕐᓂᖓᓂᒃ ᐱᑖᖅᐸᓪᓕᐊᓂᐊᕐᓗᓂ 

ᑲᔪᓯᑎᑦᑎᓂᐊᕐᓗᓂᓗ−ᑕᖅᑭᓄᑦ ᑕᓪᓕᒪᓄᑦ ᑎᑭᓪᓗᒍ. ᑕᒪᓐᓇ ᖁᐊᖅᓵᕐᓇᖅᑎᑦᑎᓕᕈᓐᓇᖅᐳᖅ 

ᑎᑭᑉᐸᓪᓕᐊᓂᖏᓐᓄᑦ ᐱᒻᒪᕆᐊᓗᐃᑦ ᐱᖁᑏᑦ, ᓲᕐᓗ ᖃᑦᑎᕈᑏᑦ ᓄᓇᒃᑰᕈᑏᑦ ᐃᓗᐊᖅᓴᐃᓂᕐᒨᖓᔪᑦ, 

ᓈᒻᒪᓈᖅᑐᒃᑯᑦ 2026-27−ᒧᑦ ᐅᒥᐊᕐᔪᐊᖃᕐᓇᒧᑦ. 

ᐊᒻᒪ ᓱᓕ ᓄᒃᑕᐅᑎᓄᑦ ᐱᖁᑎᓄᑦ, ᐃᖃᓗᒃᑑᑦᑎᐊᒥ ᐊᑯᓂᐅᔪᒃᑯᑦ ᑲᒪᒋᔭᐅᖏᓐᓇᖅᑐᒃᑯᕕᒃ ᐃᓚᓕᐅᔾᔭᐅᓯᒪᕗᖅ 

ᐱᕙᓪᓕᐊᑎᑕᐅᖏᓐᓇᖁᓪᓗᒍ ᐊᒻᒪ ᐱᔭᐅᔾᔭᐃᕐᓗᒍ ᓇᓗᓇᐃᒃᑯᑕᖅ 04 ᑲᓇᑕᒥ ᑮᓇᐅᔭᑦ. 

ᐱᖁᔭᒃᓴᖅ 81 ᐅᑯᓂᖓ ᐃᓗᓕᖃᖅᐳᖅ: 

• $7 ᒥᓕᐊᓐ ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᓪᓗ ᓄᓇᕗᒻᒥ ᐊᑐᖅᑐᐊᖅᑎᓄᑦ 

ᐱᐅᓯᒋᐊᕈᑎᓄᑦ ᑮᓇᐅᔭᑦ, ᐃᖏᕐᕋᔾᔪᑎᓄᑦ, ᐱᖁᑎᓄᑦ ᐊᒻᒪ ᐃᒡᓗᖁᑎᒋᔭᐅᔪᓄᑦ;  



 

 

• $11.244 ᒥᓕᐊᓐ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᑭᓐᓂᖅᓴᓄᑦ ᐊᑭᑐᔫᑎᓄᑦ (ᐋᓐᓂᐊᕕᖕᓄᑦ 

ᓱᓇᒃᑯᑖᑦ), ᑲᔪᓰᓐᓇᖅᑐᑦ ᐊᑐᔅᓲᔭᕈᓐᓇᕐᓂᖓᓄᑦ ᐊᒻᒪ ᐃᖃᓗᒃᑑᑦᑎᐊᕐᒥᑦ ᐊᑯᓂᐅᔪᒃᑯᑦ 

ᑲᒪᒋᔭᐅᖏᓐᓇᖅᑐᒃᑯᕕᖕᒧᑦ ᐱᓕᕆᐊᓄᑦ; 

• $7.34 ᒥᓕᐊᓐ ᓄᓇᓕᖕᓂ ᐱᔨᑦᑎᕋᖅᑎᒃᑯᓐᓄᑦ ᖃᑦᑎᕈᑎᑦ ᓄᓇᓯᐅᑎᑦ ᐊᓯᔾᔨᖅᑕᐅᔾᔪᑎᓄᑦ ᐊᒻᒪ 

ᓄᒃᑕᐅᑎᓄᑦ; ᐊᒻᒪᓗ 

• $470,000 ᒪᓕᒐᓕᕆᔨᒃᑯᓐᓄᑦ ᒥᑭᑦᑑᑕᐅᓂᖅᓴᓄᑦ ᐊᑭᑐᔫᑎᓄᑦ - ᐃᖏᕐᕋᔾᔪᑎᓄᑦ. 

ᑐᒃᓯᕋᖅᑐᒍᑦ ᓯᕗᓪᓕᖅᐹᖅᓯᐅᑎᓂᒃ ᑮᓇᐅᔭᓂᒃ ᑖᒃᑯᓄᖓᑐᐊᖅ 9−ᓄᑦ ᐱᓕᕆᐊᒃᓴᓄᑦ, ᐅᖓᕙᕆᐊᖅᑕᐅᔪᑦ 

ᐊᒃᑐᐃᓇᔭᕐᓂᖏᓐᓄᑦ ᓂᐅᕕᐊᖑᔪᓄᑦ, ᐃᖏᕐᕋᔾᔪᑎᓕᕆᓂᕐᒧᑦ, ᐊᒻᒪ ᐱᓕᕆᐊᒥᒃ ᑲᔪᓯᑎᑦᑎᓂᕐᒧᑦ. 

ᐅᖃᖃᑎᖃᖅᓯᒪᕗᒍᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ ᐊᒻᒪ ᐅᒃᐱᕈᓱᒃᐳᒍᑦ ᐊᓯᖏᑦ ᐱᓕᕆᐊᑦ 

ᑲᔪᓯᔪᓐᓇᕐᒪᑕ ᐊᑭᑐᔫᑎᓄᑦ ᓇᓚᐅᑦᑖᖅᑕᐅᓯᒪᔪᑦ ᐊᖏᕈᑕᐅᒃᐸᑕ ᒫᑦᓯᒥᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓪᓚᑦᑎᒍᓐᓇᕋᑖᕋᕕᙵ. ᐊᐱᖅᑯᑎᔅᓴᓂᒃ 

ᑭᐅᑦᑎᐊᕋᓱᕈᓐᓇᕐᓂᐊᕆᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᔅᓯᕙᐅᑕᖓ ᒪᑐᐃᖅᓯᒍᑎᔅᓴᖃᕆᕚ?  

ᒫᓐᓇᑕᐃᒪ ᐱᖁᔭᔅᓴᖅ 81-ᒧᑦ ᑕᑯᒋᐊᕆᔅᓯ ᐸᐃᑉᐹᒃᑯᕕᔅᓯᓐᓂ. ᐊᑕᑲᐃᓐᓇᓂᐊᖅᑐᓂᒃ ᐊᑭᑐᔪᓄᑦ 2026-2027-ᒥ 

ᑎᑎᕋᖅᓯᒪᓂᖓ 1, ᐊᖏᖅᑭᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2, ᐊᖏᖅᑭᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3, ᐅᐃᒍᖓᓅᕆᔅᓯ ᒪᑉᐱᒐᖓ 2-ᒥ. ᑖᒃᑯᐊ ᐊᐃᒍᖏᑦ 

ᐊᑐᖅᑕᐅᑲᐃᓐᓇᕋᔭᖅᑐᐃᑦ ᐃᓱᓕᕝᕕᖃᖅᑐᒧᑦ ᒫᔅᓯ 31, 2027-ᒥ. ᐊᑭᑐᔪᖅᑐᕈᑎᔅᓴᖅ ᐊᑕᐅᓯᖅ, 

ᒪᓕᒐᓕᕆᔨᒃᑯᓐᓄᑦ $470,000-ᑖᓚᑦ. ᐊᐱᖅᑯᑎᔅᓴᖃᕐᕕᐅᕚ? ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᓇᖅᓯᑎᑕᐅᑦᑎᐊᖁᔨᑐᐃᓐᓇᖅᑐᖓ ᐅᕗᖓ 

ᓇᓗᓇᐃᖅᑎᕈᑎᓂᑦ ᑎᑎᕋᖅᓯᒪᔪᑦ ᖃᑦᑎᒻᒪᕇᒃᑭᐊᖅ ᓄᓇᓯᐅᑎᐅᒐᔭᕐᖓᑕ ᐊᑭᑐᔪᖅᑐᖅᑐᐃᑦ ᓂᐅᕕᐊᖑᔪᒪᐅᐃᑦ 

ᐊᑖᓂᓗ ᓄᓇᓯᐅᑏᑉ ᐋᖅᑭᐅᒪᑎᑕᐅᓂᖏᑦ. ᑖᒃᑯᐊ ᐊᒥᓱᐊᓘᙱᑦᑑᒐᓗᐊᑦ ᑮᓇᐅᔭᑦ, $100,000 ᐊᒻᒪ $470,000 

ᐃᓚᒋᒐᔭᖅᑕᖏᑦ. ᓄᓇᒃᑰᕈᑎᓂ ᓴᓇᒋᐊᖅᓯᖃᑦᑕᕐᓂᖅ ᐊᐅᓚᑦᑎᖃᑦᑕᕐᓃᓪᓗ ᐊᐅᓚᒍᑎᔅᓴᒃᑰᓲᖑᒻᒪᑕ ᓱᒻᒪᓄᑯᐊ 

ᐋᖅᑭᐅᒪᑎᑦᑎᒍᑎᔅᓴᐃᑦ ᐊᑭᑐᔪᖅᑐᕈᑎᔅᓴᓃᖃᑕᐅᑎᑕᐅᕙᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖅᑯᑎᒋᓗᑎ ᒥᔅᑕ ᔭᖕ ᑖᔅᓱᒥᖓ 

ᑭᐅᖁᔭᕋᓗᐊᕋ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔭᖕ.  

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪ ᑕᐃᒫᒃ. ᐋᖅᑭᐅᒪᑎᑦᑎᓂᖅ 

ᓴᓇᒋᐊᖅᓯᖃᑦᑕᕐᓂᕐᓗ ᐊᐅᓚᑕᐅᓂᖏᓐᓄᑦ ᐃᓚᒋᔭᐅᔾᔮᓲᖑᔫᒐᓗᐊᑦ ᑭᓯᐊᓂᓕ ᓄᑖᕈᕆᐊᖅᑕᐅᒋᐊᖃᖅᑎᓪᓗᒋᑦ 

ᐋᖅᑭᒋᐊᖅᑕᐅᓪᓚᕆᒋᐊᖃᖅᑎᓪᓗᒋᓪᓗ ᓱᕋᓐᓇᓵᖁᓪᓗᒋᑦ ᑕᐃᒫᒃ ᐊᑭᑐᔪᕐᖑᖅᑎᓪᓗᒋᑦ ᐊᑲᐅᓲᖑᒻᒪᑦ. ᑖᒃᑯᐊ 

ᑮᓇᐅᔭᐃᑦ ᐊᖏᖅᑕᐅᑉᐸᑕ ᑕᐃᒫᒃ ᐊᑐᖅᑕᐅᒍᒪᔪᐃᑦ. ᐊᑭᑐᔪᓄᑦ ᐃᓕᔭᐅᒍᓐᓇᖃᑦᑕᓲᖑᒻᒪᑕ ᐅᕝᕙᓘᓐᓃᑦ 

ᐊᐅᓚᒍᑎᔅᓴᐅᔪᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  



 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᐱᖁᔭᔅᓴᒥᒃ ᐱᔾᔪᑎᖃᓗᐊᙱᑦᑑᒐᓗᐊᖅ ᐊᐱᖅᑯᑎᒐ. 

ᒐᕙᒪᒃᑯᑦ ᐱᓕᕆᕕᓕᒫᕌᓗᖏᑦ ᓄᓇᓯᐅᑎᖃᕐᖓᑕ ᓄᓇᒃᑰᕈᑎᖃᕐᖓᑕ, ᓄᓇᓯᐅᑎᓂ ᑐᔅᓯᕋᓕᕋᐃᒻᒪᑕ ᒐᕙᒪᒃᑯᑦ 

ᐱᓕᕆᕕᓕᒫᖏᑦ ᐊᑭᑐᔪᖅᑐᕈᑎᔅᓴᓂᑦ ᑐᔅᓯᕋᐅᑎᓕᐅᓲᖑᒻᒪᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐋᒡᒐᐃᑦ 

ᑕᐃᒪᐃᖏᓐᓇᓪᓚᕆᙱᑦᑐᖅ. ᐃᓚᖏᑦ ᐱᓕᕆᕖᑦ ᖃᑦᑏᓐᓇᑯᓗᓐᓂᑦ ᓄᓇᓯᐅᑎᖃᕐᖓᑕ ᐊᔾᔨᒌᑉᐸᖏᑦᑐᐃᑦ 

ᑲᒪᒋᔭᐅᔾᔪᑎᖏᑦ. ᐊᑭᑐᔪᖅᑐᕈᑎᓄᑦ ᐊᑐᐊᒐᕐᓂᑦ ᐱᓕᕆᐊᖃᖅᑐᒍᑦ ᑕᑯᔅᓴᐅᑎᑦᑎᒍᓐᓇᕐᓂᐊᕋᑦᑕ 

ᐊᔾᔨᒌᙱᓐᓂᖏᓐᓂᑦ. ᐊᑭᑐᔪᒨᕆᐊᓖᑦ ᐊᐅᓚᔪᒨᕆᐊᓖᓪᓗ ᑭᓲᒻᒪᖔᑕ, ᐄ’, ᑖᓐᓇ ᐱᓕᕆᐊᖑᒋᐊᖅᓯᒪᓕᖅᑐᖅ, 

ᐃᓱᒪᑖᕋᓱᑦᑐᖃᓕᕋᐃᑉᐸᑦ ᑭᓱᑦ ᐊᑭᑐᔪᖅᑐᕐᒪᖔᑕ ᑭᓱᓗ ᐊᐅᓚᔾᔪᑎᔅᓴᓅᖓᒻᒪᖔᑕ ᐱᓕᕆᕕᖏᓐᓄᑦ 

ᓇᓗᓇᐃᖅᑕᐅᖃᑦᑕᕈᓐᓇᕐᓂᐊᕐᖓᑕ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓕ ᐱᓕᕆᕕᐅᔪᖅ ᐊᐅᓚᒍᑎᔅᓴᓂ ᐋᖅᑭᐅᒪᒍᑎᔅᓴᓂ 

ᐊᑭᑐᔪᖅᑐᕈᑎᔅᓴᓂᓪᓘᓐᓃᑦ ᐃᒃᑯᐊ ᑮᓇᐅᔭᓂ ᓴᓂᕐᕙᐃᓯᒪᒐᓱᓲᑦ ᐊᑐᕆᐊᖃᓕᖅᑲᑕ ᐊᑐᕋᔅᓴᖃᓛᕐᖓᑕ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒡᒐᐃᑦ, ᑕᐃᒪᐃᓕᖓᙱᑦᑐᖅ. 

ᑕᐃᒪᐃᒐᓱᐊᖃᑦᑕᖏᑦᑐᐃᑦ ᓈᒻᒪᓈᖅᑎᒐᓱᐊᓲᕗᑦ ᐅᕘᓇ ᑐᔅᓯᕌᖑᒍᓐᓇᖅᑐᐃᑦ ᑲᑎᒪᕐᔪᐊᕐᕕᒃᑯᑦ. ᐃᓚᖏ 

ᐊᐅᓚᒍᑎᔅᓴᓅᓲᑦ ᐋᖅᑭᐅᒪᒍᑎᔅᓴᓄᑦ. ᒪᒥᐊᓇᖅ, ᐃᔅᓯᕙᐅᑖᖅ. ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ ᐊᑖᓃᑉᐸᑦ 

ᑮᓇᐅᔭᖅ ᑕᐃᒪᐃᑦᑐᒧᑦ ᑐᕌᖓᒐᔭᖅᑐᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛᓐᓂᒃᑯᑦ ᐅᖃᕋᕐᓂᖏᑦᑐᒥᒃ ᐅᖃᕆᐊᖃᓕᕋᐃᒐᒪ 

ᐅᖃᑦᑕᐅᑎᒋᔪᓐᓇᖅᐸᖏᒻᒥᒐᒪᑦᑕᐅᖅ.  

 

>>ᐃᓪᓚᖅᑐᑦ 

 

ᓴᕕᑲᑖᖅ: ᐃᔅᓯᕙᐅᑖᖅ, ᐊᑐᐊᒐᖅᑕᖃᖅᑳ? ᒪᓕᒐᔅᓴᖅᑕᖃᖅᑳ? ᐅᑉᐱᓇᕈᑎᖏᓐᓂᑦ ᑎᑎᕋᖅᓯᒪᔪᖅᑕᖃᙱᒻᒪᑦ 

ᐃᓐᓇ ᓄᓇᒃᑰᕈᑎ ᐅᑯᓂᖓ ᓴᓇᒋᐊᖅᑕᐅᓪᓚᕆᑦᑐᐊᓘᒋᐊᖃᓕᖅᑐᖅ ᐃᓚᖓᓂ.  

 

ᑭᖑᓪᓕᖅᐹᖅ ᐊᐱᖅᑯᑎᒐ ᑕᕝᕙᓂ ᖃᓄᖅ ᐊᑐᐊᒐᖃᕋᔭᙳᐊᖅᑑᔮᕋᓗᐊᕐᖓᑦ ᓄᓇᒃᑰᕈᑎ ᐊᔅᓱᐊᓗᒃ 

ᓴᓇᔭᐅᒋᐊᖃᕐᓂᐊᓂᖅᑲᑦ ᐊᑭᑐᔪᖅᑐᕋᔭᖅᑐᓂᑦ ᐅᖅᓱᐊᓗᖓ ᐊᓯᔾᔨᖅᑕᐅᑐᐃᓐᓇᕐᓂᐊᖅᑲᑦ ᐅᖅᓱᖅᑎᕈᑎᖓ 

ᐊᓯᔾᔨᖅᑕᐅᑐᐃᓐᓇᕐᓂᐊᖅᑲᑦ ᐊᐅᓚᒍᑎᔅᓴᓃᒐᔭᕐᖓᓪᓖ, ᐅᕙᓂ ᓇᓗᓇᐃᖅᓯᒪᒋᐊᖃᖅᑐᒥᓂᐅᔮᙳᐊᕋᓗᐊᕐᖓᑕ 

ᓄᓇᒃᑰᕈᑏᑦ ᐊᔅᓱᐊᓗᒃ ᓴᓇᒋᐊᖅᑕᐅᒋᐊᖃᓕᖅᑐᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐄ’, ᒪᓕᒐᖅᑕᖃᖅᐸᑦᑐᖅ ᐊᑐᐊᒐᖅᑕᖃᖅᐸᑦᑐᖅ ᑭᓱᑦ 

ᐊᑭᑐᔪᒃᑰᕆᐊᖃᕐᒪᖔᑕ ᑭᓱᓗ ᐊᐅᓚᒍᑎᔅᓴᒃᑰᕆᐊᖃᕐᒪᖔᑕ ᐱᓕᕆᕕᐅᔪᓄᑦ ᒪᓕᒐᓕᕆᔨᒃᑯᓐᓄᑦ. ᑖᒃᑯᐊ ᐊᒥᓱᓂᑦ 



 

 

ᓄᓇᓯᐅᑎᖃᕐᖓᑕ ᐃᓚᖏᓪᓗ ᓄᓇᒃᑰᕈᑏᑦ ᐊᑭᑐᔪᖅᑐᖅᑐᓄᑦ ᓴᓇᒋᐊᖅᑕᐅᒋᐊᖃᓲᖑᒻᒪᑕ. ᐊᔾᔨᒌᑉᐸᖏᒻᒪᑕ 

ᐊᑭᑐᔪᖅᑎᒍᑦ ᑲᒪᒋᔭᐅᒍᓐᓇᖅᑐᑦ ᐊᒻᒪ ᐊᐅᓚᒍᑎᔅᓴᖅᑎᒍᑦ ᑲᒪᒋᔭᐅᒍᓐᓇᖅᑐᑦ. ᓇᓗᓇᐃᖅᑐᐃᓪᓚᕆᑦᑐᓂ 

ᐊᑐᐊᒐᓕᐅᕋᓱᒃᑲᓗᐊᖅᑐᒍᑦ ᐅᑯᐊ ᐊᑭᑎᔪᒃᑰᕋᔭᖅᑐᑦ ᐃᒃᑯᐊ ᐊᐅᓚᒍᑎᔅᓴᓃᙶᕋᔭᕐᓗᑎᓪᓗ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᒋᐊᒃᑲᓐᓂᑲᐃᓐᓇᕈᒪ ᓇᓗᓇᐃᖅᑐᐃᒋᐊᒃᑲᓐᓂᖁᓪᓗᖓ, ᑕᐃᒪᓕ ᑲᔪᓯᒋᐊᕐᓗᑕ 

ᒐᕙᒪᒃᑯᑦ ᑕᐃᒪᐃᒐᓱᓐᓂᖅᑲᑦ ᐃᓚᓯᓗᑎ ᐊᐅᓚᒍᑎᔅᓴᐅᔪᓂᑦ ᓱᓇᒃᑯᑖᓂ ᓂᐅᕕᕈᒪᓕᕋᐃᑉᐸᑕ, ᐅᕝᕙᓘᓐᓃᑦ ᐅᓇ 

ᐊᔾᔨᐅᖏᑦᑐᒃᑰᖅᑲᑦ ᒐᕙᒪᒃᑯᑦ ᐱᓕᕆᕕᖏᑦ ᐃᓚᖏ ᐊᒥᓱᐊᓗᓐᓂ ᓄᓇᓯᐅᑎᖃᕐᖓᑕ ᒐᕙᒪᒃᑯᑦ 

ᐱᔨᑦᑎᕋᖅᑎᒃᑯᖏᑦ ᐋᓐᓂᐊᖅᑕᐃᓕᓕᕆᔨᒃᑯᓪᓗ. ᐃᓚᖓᑦ ᑖᓐᓇ ᐅᕙᓂ ᐃᓛᒃᑰᖓᑎᒐᓱᐊᓲᕆᒐᓗᐊᕋᑦᑎᒍᑦ 

ᐊᑭᑐᔪᖅᑐᖅᑐᐃᑦ ᐊᐅᓚᒍᑎᔅᓴᒃᑰᖅᑐᐃᓪᓗ.  

 

ᑕᕝᕙᓂ ᑲᑎᙵᕈᔪᑦᑐᖃᓕᕋᐃᒻᒪᑦ ᑕᐃᒪᐃᖃᑦᑕᖅᓯᒪᔪᖃᖅᑐᓂᓗ ᓇᓗᓇᖅᓯᓲᖑᒻᒪᑦ ᓇᓕᐊ ᐊᑭᑐᔪᖅᑐᕐᒪᖔᖅ 

ᓇᓕᐊᓪᓗ ᐊᐅᓚᒍᑎᔅᓴᒃᑰᕐᒪᖔᖅ. ᑕᐃᒪᓕ ᐊᑐᐊᒐᖅ ᖃᓄᐃᓕᖓᔪᓂ ᐃᓗᓕᖃᓛᖅᑲ? ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖅᑯᑎᒋᓗᑎ ᒥᔅᑕ ᔭᖕᒧ 

ᑭᐅᔭᐅᖁᔭᕋᓗᐊᕋ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᐃᒐᓱᑦᑐᒍᑦ ᐊᑐᐊᒐᓕᐊᕆᔭᑦᑎᓐᓂ. ᑎᒍᔭᔅᓴᐅᔪᐃᑦ 

ᐊᑭᑐᔪᖅᑐᖅᑐᐃᑦ ᐊᑭᑐᔪᖅᑐᖅᑎᒎᑦᑕᕋᔭᖅᑯᑦ ᐅᕙᓂ ᐅᖃᕕᐅᑎᖃᑦᑕᖅᓯᒪᒻᒪᑦ ᓇᓕᐊ ᐊᑭᑐᔪᖅᑐᕐᒪᖔᖅ ᓇᓕᐊ 

ᐊᐅᓚᒍᑎᔅᓴᒃᑰᕐᒪᖔᖅ.  

 

ᐅᖃᓕᒫᒐᖅᑕᖃᖅᑐᖅ ᓇᓕᐊᓐᓄᑦ ᑐᕌᖓᒋᐊᖃᕐᒪᖔᑕ ᐃᓚᖏᓪᓗ ᖃᓕᕇᕈᔪᓲᖑᓪᓗᑎ ᐊᑭᑐᔪᓄᑦ 

ᐊᑐᐊᒐᓕᐅᓪᓚᕆᒃᑯᑦᑕ ᓇᓗᓇᐃᖅᓯᒍᓐᓇᓕᕋᔭᖅᑐᒍᑦ ᐱᓕᕆᕕᓐᓄᑦ ᒪᓕᒐᓕᐅᕐᕕᒧᓪᓗ ᓇᓕᐊ 

ᓇᑭᙶᕆᐊᖃᕐᒪᖔᖅ ᑮᓇᐅᔭᖅ. ᑕᒪᓐᓇ ᓇᓗᓕᕈᑕᐅᓯᒪᒻᒪᓂᓛᒃ ᑐᑭᓯᓯᒪᔭᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑕᐃᒪᐃᓕᒐᕕᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᑕᑯᓪᓗᒋᓂᓛᒃ ᒪᑉᐱᖅᑐᒐᖓᓂ 23-ᖓᓂ, ᐊᓯᔾᔨᕈᑎᔅᓴᐃᑦ 

ᑭᖑᕝᕖᔪᒫᕐᓂᐊᖅᑐᓂᒃ ᐱᑐᖃᐅᓕᕐᓂᖏᓐᓄᑦ ᓴᖅᑭᔅᓯᒪᔭᓯ ᓴᓇᔭᐅᓪᓗᑎᓪᓗ ᑮᓇᐅᔭᖅᑐᓕᕐᓂᖏᑦ 

ᑭᖑᕝᕕᖅᑕᐅᔭᕆᐊᖃᓕᕐᓂᖏᑦ ᐱᔾᔪᑎᒋᒐᔅᓯᐅᒃ. ᑕᐃᒪᓕ ᐊᐱᖅᑯᑎᒋᖅᑳᑲᐃᓐᓇᕈᒪᔭᕋ ᐅᓇ ᑕᓪᓕᒪᖓᓐᓃᑦᑐᖅ 

ᐅᒥᐊᕐᒥ ᐅᖃᖅᓯᒪᑐᐃᓐᓇᕐᒪᑦ ᐅᕝᕙᓗᑭᐊᖅ ᐅᑯᐊ ᓈᓴᐅᑎᖏᑦ ᑐᑭᓯᙱᓗᐊᕋᒃᑭᑦ ᑕᐃᒫᒃ ᐊᐱᖅᑯᑎᒋᕙᕋ, 

ᐊᐅᓚᐅᑎᖃᙱᑦᑐᒥᒃ ᐅᕝᕙᓗ ᐊᐅᓚᐅᑎᖃᓈᑦᑕᐅᑎᒋᔪᒥᒃ ᑖᓐᓇ ᐅᒥᐊᖅ ᐱᔭᐅᔭᕇᐅᕐᓂᐅᓴᔪᖅ 

ᐅᒥᐊᖅᑕᖃᙱᑦᑐᓂ ᑕᕝᕙᓂ ᐃᖃᓗᓐᓄ ᑐᕌᖓᔪᔅᓴᒪᐅᑕᖅ ᐃᓄᓐᓄᑦ ᐊᐅᓪᓚᕈᔾᔨᖃᑦᑕᕐᓂᕐᒥᒃ 

ᐊᑐᖅᑕᐅᖃᑦᑕᕋᔭᖅᑐᖅ.  

 

ᐊᐱᖅᑯᑎᒐ ᐅᒥᐊᖏᓐᓇᕐᒧᑦ ᐊᐅᓚᐅᑎᑕᖃᕇᕐᓂᑯᖓᓄ? ᐅᕝᕙᓗ ᑕᕝᕙᓂ ᐃᓚᓕᐅᑎᓯᒪᑦᑕᐅᑎᒋᒐᓗᐊᖅᑲᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦ. ᑕᒻᒪᕐᓂᕈᒪ ᑕᐃᓐᓇ ᐊᖑᑦ ᐃᔨᒋᔭᕋ ᐋᖅᑭᒋᐊᖅᓯᒍᓐᓇᕐᓂᐊᖅᓱᓂ 

ᑭᓯᐊᓂ ᑖᓐᓇ ᑐᑭᓯᐅᒪᔭᒃᑯᑦ ᐊᐃᔅᓯᐅᑎᐅᓂᕋᖅᑕᐅᓲᑦ ᑕᒫᓂ ᐃᖃᓗᓐᓂ. ᑎᓂᓐᓂᖅ ᐊᒻᒪ 

ᐅᓕᓐᓂᖃᖃᑦᑕᓗᐊᕐᓂᖓᓄᑦ ᐅᒥᐊᕐᒥᒃ ᐊᐃᔅᓯᐅᑎᒥᒃ ᑖᔅᓱᒧᖓ ᑐᕌᖓᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ.  



 

 

ᕿᓕᖅᑎ: ᖁᔭᓇᒦᒃ, ᑐᑭᓯᑳᓪᓚᑦᑐᒍᓗ ᑖᓐᓇ ᐋᖅᑭᒋᐊᕈᑎᔅᓴᐅᓂᖓ ᐅᑉᐱᕆᖃᓯᐅᑎᑦᑎᐊᖅᐸᕋ, ᑕᐃᒪᓕ, 

ᖃᐅᔨᖃᑦᑕᕐᓂᕆᕙᑦᑕᕗᑦ ᑕᒪᒃᑯᐊ ᐃᓇᖏᖅᑕᐅᑎᓪᓗᒋᑦ ᓄᓇᓕᓐᓂ ᓇᓕᐊᓐᓂ ᑕᒪᒃᑲ ᐃᖏᕐᕋᔾᔪᑎᒥᓂᖏᑦ ᓱᓕ 

ᐃᖏᕐᕋᓲᖑᑎᓪᓗᒋᑦ ᑭᓯᐊᓂᑦᑕᐅᖅ ᑮᓇᐅᔭᖅᑐᓗᐊᕐᔭᐃᖅᓯᒪᓂᕐᒧᑦ ᐃᓇᖏᖅᓯᒐᐃᒻᒪᑕ ᒐᕙᒪᒃᑯᑦ ᐃᖏᕐᕋᔾᔪᑎᓂᒃ 

ᐅᒥᐊᓂᓪᓘᓐᓃᑦ. ᑎᒥᐅᔪᓂᑦ ᒐᕙᒪᒃᑯᑦ ᑎᒥᖁᑎᖏᓐᓂᒃ ᑭᓱᖁᑎᖃᖅᑐᓂᑦ, ᑕᐃᒃᑲᐅ ᐃᖏᕐᕋᔪᓐᓇᖅᑐᑎᒃ 

ᓄᖅᑲᖓᓕᑐᐃᓐᓇᖃᑦᑕᕐᒪᑕ ᑖᓐᓇ ᐊᐱᖅᑯᑎᒋᔭᕋ ᐃᓱᒪᓕᐅᕈᑎᒋᓯᒪᑉᐸᒌᖅᐱᓯᐅᒃ ᖃᓄᐃᑦᑐᒪᓂᐊᕐᒪᖔᓯ ᐅᕝᕙᓗ 

ᓴᒃᑯᑐᐃᓐᓇᕐᓗᒋᑦ ᐊᔅᓯᕕᒻᒨᕐᓗᒋᑦ ᐅᕝᕙᓗ ᑭᒃᑯᓐᓄᑦ ᑎᒥᐅᔪᓄᑦ ᐊᔪᖅᓴᕐᓂᖅᓴᓄᑦ ᐊᑐᒃᑲᓐᓂᐊᕐᔪᒍᓐᓇᕐᓂᖏᓐᓂᑦ 

ᐊᕐᕌᒍᓂ ᒪᕐᕉᒃ ᐱᖓᓱᓪᓘᓐᓃᑦ, ᑕᑯᓇᑉᐸᒻᒪᖔᒋᑦ ᑐᑭᓯᔪᒪᔭᕋ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ’, ᖁᔭᓐᓇᒦᒃ. ᑕᕝᕙᓂ ᐊᑐᐊᒐᖃᖅᑐᒍᑦ ᑖᒃᑯᐊ ᑭᖑᕝᕕᖅᑕᐅᔪᐃᑦ ᑭᒃᑯᓐᓄᑦ 

ᐱᑖᕆᔭᐅᔪᓐᓇᕐᒪᑕᑭᐊᖅ ᐊᑐᐊᒐᕐᒥᑦ ᐋᖅᑭᔅᓯᓯᒪᕙᒌᖅᑐᒍᑦ ᑕᐃᒃᑯᐊᓗ ᐅᖃᐅᓯᕆᖃᑦᑕᖅᓯᒪᒐᕕᐅᒃ ᑕᒫᓂ 

ᐃᓪᓗᕐᔪᐊᕐᒥᒃ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᐊᑭᑐᔫᑎᓂ ᐱᓕᕆᔨᒋᔭᕗᑦ ᑖᔅᓱᒥᖓ ᑲᒪᔨᒋᓪᓗᑎᒍᑦ. ᑖᒃᑯᐊ 

ᐃᖅᑲᓇᐃᔭᖅᑏᑦ ᑕᑕᑎᕆᑲᐅᑎᓵᓕᖃᑦᑕᖅᐸᑦ ᐱᓵᓕᓂᖅᓴᐅᖃᑦᑕᕈᓐᓇᖅᑐᑦ ᑕᕝᕘᓇ ᑕᐃᒪᓐᓇ ᐅᖃᖅᓯᒪᓪᓗᑕ 

ᑎᓕᐅᕆᒋᐊᒃᑲᓐᓂᖅᓯᒪᓪᓗᓂ ᐃᖅᑲᓇᐃᔭᖅᑎᓂ ᑕᒪᒃᑯᐊᑦ ᐅᔾᔨᖅᓱᖅᑕᐅᖁᔭᐅᓪᓗᑎᑦ ᑖᒃᑯᐊ ᑭᖑᕝᕕᖅᑕᐅᔪᒥᓃᑦ 

ᐊᑐᓕᖅᑕᐅᒃᑲᓐᓂᕈᓐᓇᕈᑎᑦ ᐊᒻᒪᓗ ᓲᕐᓗ ᑭᒃᑯᑦ Hᐋᒻᒪᓚᒃᑯᖅᑲᐃ ᓯᕗᓪᓕᖅᐹᖑᓪᓗᑎ ᐊᐱᕆᔭᐅᓚᐅᖅᓱᑎᑦ 

ᐱᔪᒪᙱᑉᐸᑕ ᑕᐃᒪ ᐃᓄᓐᓄᑦ ᐱᔭᐅᓇᓱᓐᓂᐊᕈᓂ ᐊᑭᑦᑐᕋᐅᑎᓂᒃᑯᓪᓘᓐᓃᑦ ᓴᖅᑭᑎᑕᐅᒍᓐᓇᓲᖑᓪᓗᓂ ᑕᕝᕘᓇ 

ᐊᑐᐊᒐᖃᖅᑐᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ. ᑕᐃᒪ, ᐃᓛᒃ ᑐᑭᓯᓇᖅᓯᑎᑕᐅᒻᒪᑦ ᑖᓐᓇ ᐱᐅᔪᖅ ᑕᐃᒪᐃᓕᖓᖃᑦᑕᕈᓃᓛᒃ 

ᖁᕕᐊᒋᔭᐅᑦᑎᐊᕋᔭᕐᒪᑦ. ᑕᐃᒪ ᐅᑎᕐᕕᒋᒃᑲᓐᓂᕐᓗᒍ ᑕᐃᒃᑯᐊ ᐊᐃᔅᓯᐅᑏᑦ, ᐅᒥᐊᑦ ᐅᖃᐅᓯᕆᖅᑲᐅᔪᖅ 

ᑕᑯᓇᑦᑕᐅᑲᐅᑦᑐᕐᓂᖓ ᒪᓕᑦᑐᒍ ᐊᐱᖅᑯᑎᑖᕈᑎᒋᒃᑲᓐᓂᕈᑎᒋᒻᒥᔪᖅ ᐊᐅᓚᐅᑎᖃᕐᓂᐊᕈᓂ ᐃᒻᒪᖄ ᑕᐃᓐᓇ 

ᐊᐃᔅᓯᐅᑎᐅᔪᖅ ᐊᑭᖃᕈᓐᓇᕐᓂᖓ ᓇᓗᓇᐃᖅᓯᒪᒻᒥᒻᒪᑦ ᑕᑯᓇᕐᒥᒻᒪ $3,588. ᑕᒫᓃᒍᓐᓇᕐᓂᖓᓂ ᐅᓇ 

ᓈᓴᐅᑎᖓ ᐊᑭᖃᕋᔭᖅᑐᒋᔭᐅᓂᖓᓗ ᐊᕙᓂᑲᓪᓛᓘᖅᑐᓂ, ᓇᓗᓇᐃᒃᑲᓐᓂᖅᑕᐅᒍᓐᓇᕐᒪᖔᖅ ᐅᕙᑦᑎᓐᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑖᓐᓇ ᐃᓗᓕᓪᓚᕆᑯᓗᐊᓂ ᑭᓱᓪᓚᑦᑖᖑᒻᒪᖔᖅ ᐅᖃᖅᓯᒪᙱᒻᒪᑦ 

ᑭᓯᐊᓂ ᑎᓕᐅᕈᓐᓇᖅᑕᕗᑦ ᒪᓕᒐᓕᕆᔨᒃᑯᑦ ᑎᑎᖅᑲᒃᑯᑦ ᓴᖅᑮᑦᑎᐊᕐᓗᑎᒃ ᑭᓱᓪᓚᕆᐅᓂᐊᕐᒪᑭᐊᖅ, 

ᐊᐅᓚᐅᑎᖃᑐᐃᓐᓇᕆᐊᓕᒃ ᑕᐃᒪᓐᓇ ᐊᑭᖃᐸᓗᑉᐸᑦ ᐊᐃᔅᓯᐅᑎᑦ ᒥᑭᓐᓂᖅᓴᐃᑦ ᑕᐃᒃᑯᐊ ᐊᐅᓚᐅᑏᑦ 

ᑕᐃᒪᐃᑦᑐᖃᕈᒥᓇᖅᑰᔨᓪᓗᓂ ᑕᐃᒪᓐᓇ ᑖᓐᓇ ᐊᑭᖓ ᑕᐅᑐᑦᑐᒍ. ᑭᓯᐊᓂ ᑕᒻᒪᕐᓂᕈᒪ ᐃᓚᒋᐊᖅᓯᒪᔪᒃᑯᑦ 

ᐃᔅᓯᕙᐅᑕᕐᒧᑦ ᑎᑎᕋᕈᓐᓇᖅᑎᐊᕐᓂᐊᖅᑐᖓ ᑖᒃᑯᐊ ᐃᓗᓕᑯᓗᖏᑦ ᑭᓲᓐᓂᕐᒪᑕᑭᐊᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓂ ᑭᖑᓪᓕᖅ ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑐᓴᕋᑖᕋᒪ ᐊᑭᑦᑐᕋᐅᑎᓂᕐᒥᒃ ᐃᖏᕐᕋᔾᔪᑎᓄᑦ. ᑕᐃᒪᓐᓇᐅᑎᓪᓗᒍ ᑲᑎᒪᔨᓅᓲᖑᒻᒪᑖ? ᖃᓄᕐᖑᓇ 

ᐱᓕᕆᕝᕕᔅᓯᒎᖅᑐᖑᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕼᐋᒻᒪᓚᒃᑯᓐᓅᓚᐅᕐᓗᓂ ᐊᒻᒪ 

ᑮᓇᐅᔭᓕᐅᕋᓱᐊᙱᑦᑐᓄᖅᑕᐅᑦᑕᖅᐳᖅ ᐊᓯᖏᓐᓂᓘᓐᓃᑦ.  

 



 

 

ᐊᒻᒪ ᑕᖅᑲᐅᖓᖅᑕᐅᓂᐊᖅᐸᑦ ᒐᕙᒪᒃᑯᑦ ᐊᑐᔾᔮᒍᓐᓃᖅᑕᖏᑦᑎᒎᕐᓗᓂ ᓇᓚᐅᑦᑖᖅᓯᓂᒃᑯᑎᑕᐅᓕᕋᔭᖅᑐᖅ. 

ᑕᐃᒪᓐᓇ ᐱᕙᓪᓕᐊᔾᔪᓯᖃᖃᑦᑕᖅᑐᒍᑦ.  

 

ᐊᒻᒪᓗ ᐃᒃᑭᐊᖅᑭᕕᒃᑰᖅᑎᑕᐅᓕᖅᖢᓂ ᓇᓃᒻᒪᖔᖓᓗ ᓇᓗᓇᐃᖅᑕᐅᓪᓗᓂ. ᖁᕐᓗᖅᑑᕐᒦᑉᐸᑦ ᑕᐃᒃᑯᐊ 

ᓈᓚᐅᑦᑖᕈᓐᓇᖅᑎᑕᐅᓇᔭᒃᑐᔅᓴᐅᔪᖅ ᖁᕐᓗᖅᑑᕐᒥᐅᑕ ᐊᓯᖏᓐᓂᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᓪᓗᒍ, ᐃᒃᑯᐊ ᓄᓇᓯᐅᑎᑕᖃᐅᖅᑐᒃᓴᐅᒻᒪᑦ 

ᓄᓇᓕᓕᒫᑦ ᐱᖃᖅᑰᕐᒪᑕ ᓄᓇᓯᐅᑎᓂᒃ. ᖁᕐᓗᖅᑑᒥᐅᓂᒃᑯᐊ ᑖᒃᓯᖃᙱᒻᒪᑕ. ᐱᑖᕈᒪᓐᓂᕈᑦᑕ ᑖᒃᑯᑎᒎᓇᖅ 

ᓄᓇᓯᐅᑎᑕᖃᖅᐸᑦ ᓈᒻᒪᑦᑎᐊᕋᔭᖅᑐᖅ ᑖᒃᓯᒥᒃ ᐱᑕᖃᓕᕈᓐᓇᖁᓪᓗᒍ.  

 

ᑖᒃᑯᐊ ᐅᓂᒃᑲᐅᓯᕆᖅᑲᐅᔭᑎᑦ ᒪᓕᒃᖢᒋᑦ ᑕᐃᒪᓐᓇ ᐋᖅᑭᒍᓐᓇᓂᐊᖅᑐᒃᓴᐅᕗᖅ. ᖃᓄᖅᑑᕈᑎᒃᓴᓕᐅᕈᒪᕗᖓ 

ᖁᕐᓗᖅᑑᖅ ᐆᒃᑑᑎᒋᓗᒍ, ᓄᓇᓯᐅᑎᑕᖃᖅᐸᑦ ᒐᕙᒪᒃᑯᑦ ᐊᑐᔾᔮᒍᓐᓃᖅᑕᖓᓐᓂᒃ ᓲᕐᓗ ᑖᒃᓯᓕᕆᔨᖑᒍᒪᔪᖃᖅᐸᑦ. 

ᐃᓱᒫᓘᑎᒋᔭᐅᖃᑦᑕᕐᒪᑦ ᑕᒪᓐᓇ ᑖᒃᓯᖃᙱᓐᓂᖅ ᓄᓇᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓖᑦ ᐱᔨᑦᑎᖅᑏᒃᑯᓐᓄᑦ ᓈᓚᒻᒪᑦ. ᑕᕝᕘᖔᙱᒻᒪᑦ. 

ᑐᓴᖅᑕᐅᔪᔅᓴᐅᕗᑎᑦ ᒥᓂᔅᑕᕆᔭᐅᔪᒧᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐃᓕᓴᕆᒃᑲᓐᓂᕋᕕᙵ. 

ᐊᐱᖅᑯᑎᔅᓴᕈᓐᓃᖅᖢᖓ, ᒥᔅ ᕿᓕᖅᑎᐅᑉ ᐊᐱᖅᑯᑎᒋᖅᑲᐅᔭᖓ ᐅᑎᕐᕕᒋᓗᒍ ᓈᓴᐅᑎᓕᒃ 5−ᖑᓇ ᑕᐃᓐᓇ 

ᐅᒥᐊᖅ ᒪᓕᒐᓕᕆᔨᒃᑯᓪᓗ ᒥᓂᔅᑕᖓᑦ ᑕᕝᕙᓃᑉᐸᑦ, ᐊᐅᓚᑕᐅᑎᖃᕐᒪᖔᖅ ᐊᐅᓚᑕᐅᑎᖃᙱᒻᒪᖔᓪᓗ. 

ᐊᖏᖅᑕᐅᒻᒪᑦ ᑎᑎᖅᑲᖅᑖᕌᓐᓄᖏᒃᑯᓗᐊᕐᓗᑕ ᐊᑐᕈᒫᕐᓂᐊᖅᑐᖅ ᑖᓐᓇ ᑎᑎᕋᖅᑕᐅᕌᓂᒃᓯᒪᓕᕇᕐᒪᑦ.  

 

$3,588 ᑐᑭᓯᓇᖅᓯᑎᒋᐊᕐᓂᐊᖅᐸᑦ ᐊᐅᓚᑕᐅᑎᖃᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᑉ ᑐᖏᓕᐊ ᒪᓕᒐᓕᕆᔨᒃᑯᑦ 

ᐅᖄᓚᒋᐊᖅᑐᕐᒪᑦ ᐊᑭᑐᔪᖅᑐᕈᑎᓕᕆᔨᑦᑎᓐᓄᑦ, ᐅᖄᓚᒋᐊᖅᑐᓵᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓂᓪᓕᐅᑎᒋᕙᕋ ᐊᑐᕈᒫᕐᓂᐊᖅᑐᖅ ᑖᓐᓇ 

ᓇᓕᖅᑯᓯᒪᑦᑎᐊᐸᓗᒻᒪᑦ, ᐊᑭᓪᓗᐊᕆᐸᓗᒻᒪᒍ. ᓇᓗᓇᐃᕈᒪᑐᐃᓐᓇᖅᑲᐅᔭᕋ. ᖁᔭᓐᓇᒦᒃ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᓪᓕᐅᑎᑐᐃᓐᓇᖅ. ᐊᑎᖁᑎᓐᓂ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᒋᓗᒍ, ᒪᑐᐃᖅᓯᔾᔪᑎᓐᓂ ᒪᒃᐱᖅᑐᒐᖅ 2, $7.34-ᒥᓕᐊᓐ 

ᐱᓕᕆᕕᒃᑯᖕᓄᑦ ᓄᓇᓕᓐᓂ ᐱᔨᑦᑎᖅᑎᒃᑯᓐᓄᑦ ᖃᑦᑎᕆᔩᑦ ᓄᓇᓯᐅᑎᖏᓐᓂᒃ ᐅᖃᐅᓯᖃᕐᒪᑦ. ᓇᓕᐊᖑᓂᐊᖅᐸ, 

ᐃᒃᓯᕙᐅᑖᖅ, ᓄᓇᓖᑦ ᐱᑖᕐᓂᐊᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᑕᐃᓐᓇ ᖃᑦᑎᕈᑏ ᐊᓯᔾᔨᖅᑕᐅᓂᐊᕐᓂᖏᑦ ᐃᒡᓗᓕᒑᕐᔪᒃ, 

ᑎᑭᕋᕐᔪᐊᖅ, ᑖᒃᑯᐊ ᒪᕐᕉᒃ 2026-2027-ᒧᑦ ᓇᓗᓇᐃᖅᑕᐅᓯᒪᔫᒃ ᖃᑦᑎᕈᑎᑖᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ.  



 

 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᓯᔾᔨᖅᑕᐅᕙᓪᓕᐊᔪᑦ ᓄᑕᐅᔪᓐᓃᐸᓪᓕᐊᔪᑦ $11.244-

ᒥᓕᐊᓐ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᑭᔫᑎᓄᑦ ᐊᑭᑐᔪᓄᑦ ᐃᓅᓕᓴᐅᑎᑦ ᓱᓇᒃᑯᑖᑦ, ᓇᓕᐊᑦ ᓄᓇᓖᑦ 

ᑕᐃᒪᐃᑦᑐᓂᒃ ᐱᑖᖅᑎᑕᐅᓂᐊᕐᒪᑕ? ᑐᑭᓯᓇᖅᓯᑎᑕᐅᖁᑐᐃᓐᓇᖅᖢᒍ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᐅᔭᐅᔾᔮᖏᑦᑐᑎᑦ ᑕᕝᕙᓂ ᒪᒃᐱᒐᕐᒥ. ᒪᓕᒐᓕᕆᔨᒃᑯᑦ, $470,000. ᓈᓴᐅᑖ 1, 

ᒪᓕᒐᓕᕆᔨᒃᑯᑦ, $470,000. ᐊᐱᖅᑯᑎᔅᓴᐃᑦ? ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᕿᒥᕐᕈᓇᖅᖢᒋᑦ, ᓈᓴᐅᑖ 8, ᓄᓇᓯᐅᑏᑦ ᓴᓇᔭᐅᓂᖏᑦ, 

ᑎᓴᒪᑦ ᓄᓇᓯᐅᑏᑦ $100,000 ᐅᖓᑖᓄᑦ ᐊᑭᖃᖅᖢᓂ. $25,000-ᕌᕐᖢᓂ ᐊᑕᐅᓯᖅ ᓄᓇᓯᐅᑦ 

ᓴᓇᔭᐅᒃᑲᓂᕐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᓄᓇᓯᐅᑏᑦ 

ᓴᓇᔭᐅᒃᑲᓐᓂᕆᐊᓕᓕᒫᑦ, ᖃᓄᐃᑦᑐᑐᐃᓐᓇᐃᑦ ᑭᓱᑦ ᓴᓇᔭᐅᔭᕆᐊᖃᖅᐸᑦ ᓄᓇᓯᐅᑎᒧᑦ ᐊᑕᐅᓯᕐᒨᙱᑦᑐᖅ. 

ᓄᓇᓯᐅᑎ ᓇᓕᐊᑐᐃᓐᓇᖅ ᓱᕋᓐᓂᖅᐸᑦ ᓴᓇᔭᐅᔾᔪᑎᒃᓴᖏᑦ ᑕᕝᕙ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑕᖏᓕᒫᖅᑐᒋᑦ ᓄᓇᓯᐅᑏᑦ ᓴᓇᔭᐅᒋᐊᓕᓐᓅᖓᔪᖅ, ᑕᐃᒪᓐᓇ 

ᐅᖃᕋᓱᑉᐸᓪᓚᐃᕋᑖᕐᖓᑦ ᒥᓂᔅᑕ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓃᑉᐱᑕ ᒫᓐᓇ? 

ᑐᑭᓯᓇᖅᓯᑎᑕᐅᖁᑐᐃᓐᓇᖅᑲᐅᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖂᑭᐊᖅ. ᐱᔭᕇᕈᑦᑎᒃᑯ ᒪᓕᒐᓕᕆᔨᒃᑯᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᐊᕐᓂᐊᖅᑐᒍᑦ. ᓯᕗᓪᓕᖅᐸᐅᑎᓐᓂᐊᖅᑲᒋᑦ ᐊᐱᖅᓱᕈᒪᔪᓂᑦ ᑕᐃᑯᙵᕈᑦᑕ. 

ᒪᓕᒐᓕᕆᔨᒃᑯᓐᓄᑦ. ᐊᑎᖁᑎᓐᓂ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᖅᓯᓯᒪᔪᑦ ᑕᕝᕙᓂ ᑮᓇᐅᔭᖅᑐᕈᑕᐅᔪᒪᔪᐃᑦ 

ᐃᖅᑲᖅᑐᐃᔨᓕᕆᔨᒃᑯᓐᓄᑦ, ᐊᑭᑐᔫᑎᑲᓪᓚᐅᒻᒪᑕ. ᑖᒃᑯᐊ ᖃᓄᖅ, ᒥᓂᔅᑕᖃᐃ ᓇᓗᓇᐃᔭᐃᔪᓐᓇᖅᐳᖅ ᖃᓄᖅ 

ᐊᑭᖏᑦ ᐋᖅᑭᓱᖅᑕᐅᖃᑦᑕᕐᒪᖔᑕ. ᓇᓗᓇᐃᖅᓯᑦᑎᐊᓚᐅᑲᖑᓐᓇᖅᐸ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓯᐅᑎᑖᕋᓱᓕᕋᐃᒐᒥ, ᓲᕐᓗ ᑖᓐᓇ ᑕᐅᑐᓪᓗᒍ 

ᐊᕐᓇᓂᑦ ᑎᒍᔭᐅᒪᕕᒻᒥ ᓄᓇᓯᐅᑎᒋᔭᐅᓂᐊᖅᑐᖅ, ᐊᕐᓇᐃᑦ ᑎᒍᔭᐅᒪᓯᒪᑎᓪᓗᒋᑦ ᐊᑐᖅᑕᐅᓂᐊᖅᑎᓪᓗᒋᑦ. ᑖᓐᓇ 

ᐃᓚᒋᐊᖅᑕᐅᑲᓐᓂᖃᑦᑕᕐᒪᑕ ᓲᕐᓗ ᑮᑖᑲᓂᖅᑐᑎᑦ ᐅᕝᕙᓘᓐᓃᑦ ᓴᙱᓂᖅᓴᒥ ᒪᒃᐱᖅᑕᐃᓕᒪᔾᔪᑎᕈᔪᓐᓂᒃ ᑖᒃᑯᐊ 

ᐊᑐᖅᑕᐅᓂᐊᖅᑕᖏᑦ ᑕᕝᕘᓇ ᐊᑭᑦᑐᕈᑕᐅᖃᑦᑕᖅᑐᑦ. ᐃᓄᑐᐃᓐᓇᖅᑎᑐᑦ ᓄᓇᓯᐅᑎᑖᖃᑦᑕᙱᒻᒪᑕ ᑖᒃᑯᐊ 

ᐃᓗᓕᖏᑦ ᐋᖅᑭᓱᒃᑲᓐᓂᕆᐊᖃᖅᓯᒪᖃᑦᑕᕐᒪᑕ ᑕᒪᒃᑯᓄᖓ ᑎᒍᔭᐅᒪᔪᓄᑦ ᐊᑐᖅᑕᐅᓂᐊᖅᑎᓪᓗᒋᑦ 

ᐱᓗᐊᙳᐊᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᑖᒃᑯᐊ ᓄᓇᒃᑰᕈᑏᓐᓇᕐᓄᑦ ᐅᖃᐅᓯᖃᖅᓯᒪᙱᒻᒪᑕ ᑖᒃᑯᐊ 

ᒪᒃᐱᒐ 23-ᒥ; 8-ᖑᒻᒪᑕ ᑎᑎᖅᓯᒪᔪᐃᑦ ᓄᓇᒃᑰᕈᑏᑦ ᓯᑭᑑᓪᓗ ᐅᒥᐊᖔᓪᓗ ᐱᔭᐅᓇᓱᒃᓯᒪᒻᒪᑕ. ᒥᓂᔅᑕ 

ᓇᓗᓇᐃᔭᐃᑦᑎᐊᕈᓐᓇᖅᐸ, ᓱᓇ ᓂᐅᕕᕐᕕᐅᔪᖅ ᐅᕝᕙᓘᕝᕙ ᖃᓄᖅ ᐱᓇᓱᓐᓂᕆᖃᑦᑕᖅᑕᖏᑦ ᑕᒪᒃᑯᓂᖓ 

ᐊᑭᑐᔫᑎᓂᑦ. ᓇᓗᓇᐃᔭᖅᑕᐅᑦᑎᐊᒃᑲᓐᓂᖁᓪᓗᒍ. ᓄᓇᒃᑰᕈᑏᓐᓇᐅᙱᑦᑐᑦ, ᓯᑭᑑᓪᓗ, ᐅᒥᐊᖔᓪᓗ 

ᐊᑭᑦᑐᕋᐅᑎᓂᒃᑯᑦ ᐅᕝᕙᓘᕝᕙ ᐊᑭᑦᑐᕋᐅᑎᙱᑎᓪᓗᒋᑦ ᐱᔭᐅᓇᓱᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 



 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐊᑭᑦᑐᕋᐅᑎᓂᒃᑯᑦ ᐱᔭᐅᓇᓱᖃᑦᑕᖅᑐᐃᑦ ᑖᒃᑯᐊ ᓄᓇᓯᐅᑎᐅᑉᐸᑦ 

ᐅᕝᕙᓘᓐᓃᑦ ᓯᑭᑑᖑᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ ᓇᓗᓇᐃᔭᕋᕕᐅᒃ ᑖᓐᓇ. ᑖᒃᑯᐊ 

ᐊᑭᑦᑐᕋᐅᑎᓂᒃᑰᖅᑎᓪᓗᒋᑦ, ᑖᓐᓇ ᐊᑭᒋᔭᐅᔪᖅ, ᐆᒃᑑᑎᒋᓗᒍ ᑖᓐᓇ ᓯᑭᑑ ᑐᒃᓯᕋᖅᑕᖓ, 

ᓂᐅᕕᖅᑎᒃᑯᓐᓃᖔᕋᔭᕈᓂ, ᐊᑭᑦᑐᕋᐅᑎᑎᒎᕈᓐᓂ, ᐊᓯᖅᑯᓯᓐᓂ ᐃᓚᒋᐊᖅᑕᐅᓯᒪᖃᑦᑕᖅᐸ ᑖᒃᑯᐊ ᒐᕙᒪᒃᑯᓐᓄᑦ 

ᐱᔾᔪᑕᐅᓂᐊᖅᑐᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑭᐅᑦᑎᐊᔾᔮᖏᓚᕋᓗᑭᐊᖅ ᑐᑭᓯᑦᑎᐊᖏᓐᓂᓐᓄᑦ, ᑭᓯᐊᓂ 

ᐊᑭᑦᑐᕋᐅᑎᓂᒃᑯᑦ ᑖᒃᑯᐊ ᓲᕐᓗ ᓂᐅᕕᖅᑎᒃᑯᑦ ᐅᕝᕙᓘᓐᓃᑦ ᑯᐊᐸᒃᑯᑦ ᑐᓂᓯᖃᑦᑕᖅᑐᐃᑦ 

ᖃᑦᑎᕌᖅᑎᑦᑎᓂᐊᕐᓂᖏᓐᓂᒃ. ᑕᕝᕘᓇ ᑕᐃᒪ ᓇᓪᓕᐊᓐᓂᓗ ᐊᑐᖅᑕᐅᓂᐊᖅᑐᓂ, ᑎᑎᕋᖅᓯᒪᑉᐸᒌᖃᑦᑕᕐᒪᑕ ᐅᑯᐊ 

ᑭᓱᑐᐃᓐᓇᐃᑦ ᐃᒪᓐᓇᐃᓕᖓᓗᒋᑦ ᐃᒪᓐᓇᐃᑦᑑᒋᐊᖃᖅᑐᓂᑦ ᐊᑐᖅᑕᐅᓂᐊᖅᑐᓂᒃ ᐱᓇᓱᒃᖢᑕ. ᑕᐃᒪᓐᓇ ᑖᒃᑯᐊ 

ᐊᑭᑦᑐᕋᐅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ ᐃᓚᒋᐊᕈᒪᕕᐅᒃ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ’, ᑕᐃᓐᓇ ᐊᐱᖅᑯᑕᐅᖅᑲᐅᔪᖅ ᐊᐅᓚᑎᖃᕐᒪᒃᑭᐊᖅ 

ᐅᕝᕙᓘᓐᓃᑦ ᐅᒥᐊᑦᑕᑐᐃᓐᓇᕐᒧᑭᐊᖅ ᑖᓐᓇ, ᑖᓐᓇᒎᖅ ᐊᐅᓚᐅᑎᖃᙱᑦᑐᖅ ᐊᒻᒪᓗ ᑖᓐᓇ ᐊᑭᖓ ᑎᑎᕋᖅᓯᒪᔪᖅ 

Class D-ᒥᒃ ᒥᔅᓴᐅᓴᒃᓯᒪᒻᒪᑦ, ᑖᓐᓇ ᑕᐃᒪᓐᓇ ᐅᖃᖅᓯᒪᔪᖅ. ᑖᒃᑯᐊ ᑎᑎᕋᖅᑕᐅᓯᒪᔪᐃᑦ ᐃᓗᐊᓃᑦᑐᑦ. ᑖᓐᓇ 

ᑎᑎᕋᖅᑕᐅᔪᒪᖅᑲᐅᒻᒪᑦ ᑐᓴᖅᑎᑦᑎᑉᐸᒌᕋᓱᑦᑐᖓ ᒪᓕᒐᓕᕆᓂᒃᑯᓃᖐᑦᑐᒥ. ᖁᔭᓐᓈᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒪᓕᒐᓕᕆᔨᒃᑯᑦ ᐱᓕᕆᕕᖓᑦ, $470,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 2. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᖓ, 

$11,244,000. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᑐᑭᓯᓇᖅᓯᑎᒐᕕᐅᒃ. ᑖᒃᑯᐊ ᐊᑐᕈᒫᖅᑐᑦ ᑮᓇᐅᔭᐃᑦ 

ᓱᕋᖅᓯᒪᔪᖅᓯᐅᑏᑦ, ᐋᓐᓂᐊᕕᖕᒥ ᓱᓇᒃᑯᑦᑎᒋᔭᐅᔪᖅ, ᓇᓕᐊᓐᓂ ᓄᓇᓕᓐᓂᑦ ᐅᖃᐅᓯᖃᖅᑭᑦ? ᑰᒑᕐᔪᕐᒥ 

ᐋᓐᓂᐊᕕᖓᑕ ᓱᓇᒃᑯᑎᖏᑦ ᓄᑖᕈᕆᐊᖅᑕᐅᓂᐊᕆᕚᑦ? ᑖᕝᕙ ᐊᐱᖅᑯᑎᒐ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓱᕋᒃᓯᒪᔪᓂᒃ ᓴᓇᖃᑦᑕᕐᓂᖅ 

ᐊᑭᑐᔪᖅᑐᕈᑎᓄᑦ ᑖᒃᑯᐊ ᑳᓐᑐᕌᒐᓴᒃᑯᑦ ᐊᑐᖅᑕᐅᖃᑦᑲᑕᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, ᐃᓘᓐᓇᖏᓐᓂ 

ᓄᓇᓕᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑭᐅᔭᐃᓐᓇᕆᒻᒪᒋᑦ ᐊᐱᖅᑯᑎᒋᓂᐊᖅᑲᐅᔭᕋᓗᐊᒃᑲ, 

ᐊᐱᖅᑯᑎᒃᑲ ᑭᐅᔭᐅᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  



 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ ᑭᖑᓪᓕᖅ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᕋᒪ ᐃᓐᓇᒃᑯᕕᖕᓄᑦ ᐊᑯᓂᐅᔪᖅ ᓯᕕᑐᔪᒧᑦ 

ᐸᖅᑭᔭᐅᕕᐅᖃᑦᑕᖅᑐᖅ. ᓯᕗᓪᓕᖅᐹᒥ, ᐅᐱᒋᔪᒪᔭᒃᑲ ᐋᓐᓂᐊᖃᕐᒃᓇᙱᑦᑐᓕᕆᔨᒃᑯᑦ 94%−ᖓᓂᒎᖅ 

ᒐᕙᒪᑐᖃᒃᑯᓐᓂ ᑮᓇᐅᔭᖅᑖᖅᓯᒪᒻᒪᑕ ᑕᒪᑐᒧᖓ ᐱᓕᕆᔾᔪᑎᔅᓴᖏᓐᓄᑦ. ᐅᖃᒃᑲᓂᐊᕐᔪᒍᒪᓪᓗᖓ ᐃᓱᒫᓘᑎᒋᔭᖕᓂ 

ᐊᔾᔨᖓᓂ ᑲᖏᖅᖠᓂᕐᒥ ᐱᓕᕆᔭᐅᔪᒥᒃ ᐊᔾᔨᑲᓴᖓᓂᑦ ᑖᒃᑯᓂᖓ ᐃᖅᑲᓇᐃᔭᖅᑏᑦ ᐃᒡᓗᑭᔅᓴᖅᑎᑕᐅᒻᒪᑕ 

ᓄᓇᓕᓕᒫᑦᑎᐊᓂ, ᑖᓐᓇ ᐊᑐᕈᒫᖅᑐᓂ ᑮᓇᐅᔭᖅᑐᕈᑎᔅᓴᖏᑦ ᑖᒃᑯᐊ ᐃᒡᓗᓕᐅᕈᑕᐅᓂᐊᖅᑐᑦ ᐃᖅᑲᓇᐃᔭᖅᑏᑦ 

ᐃᒡᓗᔅᓴᖏᓐᓄᑦ, ᑖᓐᓇ ᐊᑦᑕᕐᓇᒐᓚᒻᒪᑦ ᒪᑐᐃᖅᓯᓇᓱᒃᑎᓪᓗᒋᑦ ᑭᖑᕙᖅᓯᒪᑐᐃᓐᓇᕆᐊᖃᕐᒪᑦ ᓴᓇᐅᔭᓂᕆᔭᖓ.  

 

ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ, ᑖᓐᓇ ᐱᓕᕆᐊᔅᓴᐅᔪᖅ 48-ᓂᑦ ᐃᖅᑲᓇᐃᔮᔅᓴᓂᑦ ᓴᖅᑭᑦᑎᓂᐊᕐᒪᑦ ᓄᑖᓂᒃ, 

ᐱᖃᓯᐅᔾᔨᓇᓱᓚᐅᖅᐹᑦ ᐃᒡᓗᔅᓴᕆᓂᐊᖅᑕᖏᓐᓄᑦ ᐃᖅᑲᓇᐃᔭᖅᑏᑦ ᑖᓐᓇ ᐱᓕᕆᐊᔅᓴᖅ ᓴᖅᑭᑕᐅᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎ ᐃᒡᓗᒋᔭᖏᓐᓄᑦ, 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐅᕐᓂᐊᖅᑎᓪᓗᒋᑦ ᐊᖏᔪᒥᒃ, ᑖᒃᑯᐊ 

ᐃᖅᑲᓇᐃᔭᖅᑎᑖᖑᓂᐊᖅᑐᓪᓗ ᐅᓄᖅᑑᒻᒪᑕ. ᐅᖃᖅᑲᐅᒐᒪᐃᓛᒃ ᑖᒃᑯᐊ ᖃᐅᔨᒋᐊᕐᓂᐊᖅᑐᑦ ᕿᔅᓯᓐᓂᒃ 

ᐃᒡᓗᓕᐅᕆᐊᖃᕐᒪᖔᑕ ᐃᖅᑲᓇᐃᔭᖅᑏᑦ ᐃᒡᓗᒋᐊᓂᐊᖅᑕᖏᓐᓄᑦ ᑕᐃᑲᓂ ᓄᓇᓕᖕᓂ ᑕᐃᑰᓈᕐᓂᐊᕐᒥᔪᑦ, 

ᑕᕝᕗᖓ ᐊᒃᑐᐊᓂᖃᙱᒃᖢᑎᑦ ᐱᓕᕆᐊᕆᔭᐅᓇᓱᒃᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᒋᑦᑎᐊᖅᐸᕋ ᑖᔅᓱᒥᖓ ᑭᐅᖕᒪᑦ ᐃᖅᑲᓇᐃᔭᖃᑎᖃᕐᒪᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓂᑦ ᐊᑭᑐᔪᖅᑐᕈᑎᔅᓴᓂᑦ ᐱᓕᕆᐊᖃᖅᑎᓪᓗᒍ ᓄᓇᕗᑦ ᐃᒡᓗᓕᕆᔨᒃᑯᓐᓂ 

ᐃᖅᑲᓇᐃᔭᖅᑎᓪᓗᒋᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᐊᕐᒪᖔᑕ ᓇᓗᓇᐃᖅᓯᒻᒪᑦ ᓱᓕ ᒪᑐᐃᕐᕕᒃᓴᖓ.  

 

ᐊᐃᑦᑖᕌᓗᒐᓗᐊᖅ ᑲᖔᕐᓇᖅᑐᖅ ᐊᖅᑯᓴᕆᐊᖅ ᐱᓕᕆᔭᐅᔪᖅ ᐃᖃᓗᓐᓂ $10-ᒥᓕᐊᓐᓂᒃ ᐊᑐᕈᒫᖅᑕᖃᕐᒪᑦ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ ᐱᖃᓯᐅᑎᔭᐅᓪᓗᑎᑦ, ᓇᓗᓇᙱᑦᑐᖅ ᐃᖅᑲᓇᐃᔭᖅᑏᑦ ᐃᓕᓴᕆᔭᐅᔾᔪᑎᖃᙱᒻᒪᑕ 

ᐃᓕᓐᓂᐊᖅᓯᒪᓂᖏᑎᒍᑦ ᐃᓐᓄᑦᑕᐅᓂᐊᕐᒪᑕ ᑖᒃᑯᐊ ᐅᓄᖅᑐᑦ ᐃᖅᑲᓇᐃᔮᑦ.  

 

ᓇᓗᓇᐃᖅᓯᔾᔪᑏᑦ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᒡᒎᖅ ᒐᕙᒪᒃᑯᑦ ᓯᓚᑖᓂ ᑖᒃᑯᓂᐊ ᐱᔨᔅᓯᖅᑎᒃᑯᓐᓂ 

ᐃᖅᑲᓇᐃᔭᖃᑎᖃᕐᓂᐊᕐᒪᑕ ᐊᖏᕐᕋᖃᖅᑎᑦᑎᓗᑎᓪᓗ ᑕᐃᒃᑯᐊ ᑳᓐᑐᕌᑕᐅᓯᒪᔪᑦ ᑲᖏᖅᖠᓂᕐᒥ ᐊᔾᔨᒋᓗᓂᐅᒃ 

ᐃᓐᓇᒃᑯᕕᐅᔪᒧᑦ ᓯᕕᑐᔪᒧᑦ ᐸᖅᑭᒃᓯᕕᐅᔪᒧᑦ. ᐃᖃᓗᒃᑑᑦᑎᐊᕐᒥᓕ ᑕᐃᓐᓇ ᒐᕙᒪᒃᑯᑦ ᓯᓚᑖᓃᖔᖅᑐᖅ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᖃᖅᑎᑦᑎᖁᓇᐅᓂᐊᖅᑐᖅ ᐃᓐᓄᑦᑕᐅᓂᐊᕐᒪᑕ ᑖᒃᑯᐊ ᒪᑐᐃᖅᑕᐅᓚᐅᙱᓐᓂᖓᓂ 

ᑕᐃᓐᓇ ᐃᒡᓗᕐᔪᐊᖅ. ᑭᓯᐊᓂ, ᑕᐃᒪᐃᓕᓂᐊᖅᑐᔅᓴᐅᙱᓪᓚᕆᑦᑐᖅ.  

 

ᐃᒻᒪᖃ ᐊᐱᖅᑯᑎᒋᔪᒪᔭᕋ ᖃᓄᕐᓕ ᑲᖏᖅᖠᓂᕐᒥᒃ ᖃᓄᖅ ᑖᒃᑯᐊ ᐋᖅᑭᓚᐅᖅᐸᑦ ᓄᓇᕗᑦ ᓯᓚᑖᓃᖔᖅᑐᓂᑦ 

ᐃᒡᓗᖃᖅᑎᑦᑎᓂᐊᖅᑎᓪᓗᒋᑦ ᑖᒃᑯᐊ ᑎᒥᐅᔪᑦ ᑲᒪᓂᐊᖅᑐᑦ ᑳᓐᑐᕌᑕᐅᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ, ᑖᓐᓇ ᒥᓂᔅᑕᖓᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ ᑭᐅᖁᓪᓗᒍ ᑖᔅᓱᒧᖓ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᖅᑯᓵᕆᐊᖅᑳᖅᑲᐅᒐᑭᑦ ᑕᑯᖅᑲᐅᔭᕋᓗᐊᕋ ᑕᒪᓐᓇ. ᒥᓂᔅᑕ ᒪᐃᓐ.  

 



 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᑖᓐᓇ ᓴᖅᑭᒃᑲᕕᐅᒃ 

ᐃᖅᑲᓇᐃᔭᖅᑏᑦ ᐃᒡᓗᖃᕆᐊᖃᕐᓂᖓᓄᑦ. ᑖᓐᓇ ᑐᖅᑲᑕᕐᕕᓪᓚᕆᐅᒻᒪᑦ ᐃᓄᐃᑦ ᐅᓄᖅᑐᑦ 

ᐃᖅᑲᓇᐃᔭᖅᑎᑕᐅᖁᓪᓗᒋᑦ.  

 

ᐱᔾᔪᑎᒋᓪᓗᒋᑦ ᑲᖏᖅᖠᓂᕐᒥ ᓯᕕᑐᔪᒥ ᐃᓐᓇᒃᑯᕕᒃ ᑕᐃᓐᓇ ᒫᓐᓇ ᐃᖅᑲᓇᐃᔭᖅᑕᐅᔪᖅ ᓱᓕ ᐱᔭᐅᕙᓪᓕᐊᔪᖅ 

ᑳᓐᑐᕌᑕᐅᓯᒪᔪᖅ ᑕᐃᓐᓇ ᐃᓚᒋᔭᐅᔪᖅ ᐊᖏᔪᒥᒃ ᑯᐊᐳᕇᓴᒥᑦ ᐃᒡᓗᓕᐅᖅᑎᐅᔪᓂᒃ ᐃᓚᒋᔭᐅᒻᒪᑦ ᑕᒪᓐᓇ 

ᐃᖅᑲᓇᐃᔭᖅᑕᐅᔪᖅ ᐱᕙᓪᓕᐊᔪᖅ. ᑭᓯᐊᓂ, ᐃᓗᓕᑯᓘᔭᖏᑦ ᖃᐅᔨᒪᙱᑕᒃᑲ ᖃᔅᓯᓂᑦ ᐃᒡᓗᓕᐅᕐᓂᐊᕐᒪᖔᑕ 

ᐃᒡᓗᓕᐅᕐᓗᑎᑦ ᐊᒻᒪᓗᑦᑕᐅᖅ ᐃᒡᓗᐃᑦ ᖃᔅᓯᑦ ᐊᑐᖅᑐᐊᖅᑕᐅᒻᒪᖔᑕ ᑲᖏᖅᖠᓂᕐᒥ. ᖃᐅᔨᒪᔪᖓ 

ᐊᔭᐅᖅᑐᐃᖃᑦᑕᖅᓯᒪᔪᒍᑦ ᐊᒃᓱᐊᓗᒃ ᐃᓄᖕᓂᑦ ᐃᖅᑲᓇᐃᔭᖅᑎᑖᖁᓪᓗᒋᑦ ᐃᒡᓗᖃᖅᑎᑦᑎᖁᓪᓗᒋᑦᑕᐅᖅ. ᑖᓐᓇ 

ᐊᖏᓂᖅᐹᖑᔪᖅᑲᔪᖏᖅᓴᐅᑎᐅᓪᓗᓂ ᑳᓐᑐᕌᑕᐅᓯᒪᔪᖅ ᐃᖅᑲᓇᐃᔭᖅᑎᑖᖁᓪᓗᒍ ᐃᓄᓐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᒋᑦᑎᐊᖅᑕᕋ ᒥᓂᔅᑕᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᐅᖕᒪᑦ. 

ᐊᓕᐊᓇᐃᑦ ᐱᓕᕆᕕᐅᔪᖅ ᓇᓂᓯᔪᓐᓇᕐᒪᑕ ᒐᔭᒪᒃᑯᑦ ᓯᓚᑖᓂ ᐃᒡᓗᓕᐅᖃᑦᑕᖅᑐᓂᒃ ᐃᒡᓗᓕᐅᖃᑦᑕᖅᑐᓂᒃ 

ᐱᓕᕆᖃᑎᖃᕐᒪᑕ ᖁᔭᓇᖅᑐᖅ. ᐊᔾᔨᒋᓗᓂᐅᖅᑲᐃ ᑕᐃᒪᐃᓕᓂᐊᖅᑐᔅᓴᐅᕗᖅ ᐃᖃᓗᒃᑑᑦᑎᐊᕐᒥ.  

 

ᑭᖑᓪᓕᖅᐹᒥ ᐊᐱᖅᑯᑎᒐ ᑖᔅᓱᒪ ᒥᒃᓵᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᕈᒫᖅᑕᖏᑦ, ᑖᒃᑯᐊ ᐊᑭᑐᔪᖅᑐᕈᑎᔅᓴᑦ 

ᐊᖏᔫᒻᒪᐅᓇ $100-ᒥᓕᐊᓐ ᐅᖓᑖᓂ ᐊᑭᖃᖅᑎᓪᓗᒍ, ᑭᓯᐊᓂ ᐱᖃᓯᐅᔾᔨᓯᒪᓪᓗᓂ ᐊᕝᕙᓪᓗᐊᖓ ᒥᓕᐊᓐ 

ᐃᑯᒻᒪᖅᑯᑎᓄᑦ ᐊᑭᓕᖅᓱᐃᔾᔪᑎ. ᐊᐱᕆᔪᒪᓕᖅᑕᕋ ᐱᓕᕆᕕᓯ ᖃᓄᑎᒋ ᐱᖃᓯᐅᔾᔨᓯᒪᕙ ᕿᒥᕐᕈᓇᖅᐸᑦ 

ᐱᖃᓯᐅᔾᔪᑎᒋᓗᒋᑦ ᓄᓇᕗᒻᒥ ᐃᑯᒻᒪᖅᑯᑎᓕᐅᕈᑕᐅᔪᓂᒃ ᐆᒻᒪᖅᑯᑎᓕᐅᕈᑕᐅᔪᓂᑦ. ᖁᔭᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑐᓂᒃ ᑐᓴᒐᒃᓴᓂᑦ 

ᐱᓯᒪᙱᓐᓇᒪ, ᐃᓱᒪᒃᓴᖅᓯᐅᐸᓯᐅᔾᔭᐅᓂᕐᒪᖔᖅ ᐃᓱᒪᒃᓴᖅᓯᐅᕈᔭᐅᔾᔭᐅᓂᙱᒻᒪᓘᓐᓃᑦ. ᒥᓂᔅᑕᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᒐᒃᓴᖃᑐᐃᓐᓇᕆᐊᓕᒃ ᑭᐅᖁᓪᓗᒍ, ᐊᖅᑯᑎᒋᓗᑎᑦ ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ, ᐱᓯᒪᑦᑎᕖᑦ?  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᓗᓕᑯᓘᔭᖃᖅᑐᓂᒃ ᑐᓴᒐᒃᓴᓂᑦ ᐱᓯᒪᙱᑦᑐᖓ. ᑖᒃᑯᐊ 

ᐆᒻᒪᖅᑯᑎᓄᑦ ᐊᑐᖅᑕᐅᑲᓐᓂᕈᓐᓇᖅᑐᓂᑦ ᐊᑐᕐᓂᐊᕐᒪᖔᑖ ᐃᓗᓕᑯᓘᔭᖏᑦ ᑎᑎᕋᐅᔭᖅᓯᒪᓂᖓ 

ᐱᔭᕇᖅᑕᐅᕙᓪᓕᐊᓕᑕᐃᓐᓇᕐᒪᑦ ᒫᓐᓇᐅᒧᖅ, ᑭᓯᐊᓂᐱᖃᓯᐅᑎᓯᒪᙱᒃᑲᓗᐊᖅᑎᓪᓗᒋᑦ ᓯᕿᓂᕐᒧᑦ 

ᐃᑯᒻᒪᖅᑯᑎᓕᐅᕈᑎᓂᑦ ᐊᒻᒪᓗ ᐊᓄᕆᒧᑦ ᐅᓄᖅᑐᑦ ᐃᓗᓕᕆᔭᖏᑦ ᑕᕝᕙᓃᑦᑐᑦ ᓄᑖᓂ ᐃᒡᓗᕐᔪᐊᓂ ᓱᕕᙱᑦᑐᑦ 

ᓱᕕᙱᓪᓚᕆᓪᓗᑎᑦ ᐊᑐᖅᑕᐅᓂᐊᖅᑐᐃᑦ ᐅᖅᑰᓴᐅᑎᖃᕐᓗᑎᓪᓗ ᐊᒻᒪ ᑖᓐᓇ ᐃᑭᐊᖅᖠᖃᑦᑎᐊᕐᓗᓂ. 

ᐅᒃᐱᕈᓱᑦᑐᖓ ᒪᓕᒐᓕᐅᖅᑎ ᐊᐱᖅᓱᕐᒪᑦ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎᒧᑦ. ᑖᓐᓇ ᑎᑎᕋᐅᔭᖅᓯᒪᓂᖓᑕ 

ᐃᓚᒋᙱᑕᖓ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ ᑭᖑᓪᓕᐅᓕᕐᒥᔪᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔭᐅᑉ ᑖᔅᓱᒪ ᒥᒃᓵᓄᑦ ᐊᔾᔨᑐᐃᓐᓇᖏᑦ.  

 

ᑐᒃᓯᕋᖅᑕᐅᔪᑦ ᑮᓇᐅᔭᑦ 2026-2027-ᒥ ᐊᑐᖅᑕᐅᔪᒪᔪᑦ ᐊᒻᒪᓗ ᐃᒡᓗᓕᐅᕈᑕᐅᓂᐊᖅᑐᑦ ᐋᒌᓯ 2026-ᒥ 

ᐱᒋᐊᕐᓂᐊᖅᑐᖅ. ᑐᓴᕈᒪᓪᓗᖓ ᖃᓄᐃᒻᒪᑦ ᑮᓇᐅᔭᖅᑐᕈᑎᒃᓴᐃᑦ ᒫᓐᓇ ᑐᒃᓯᕋᖅᑕᐅᕙᑦ ᑮᓇᐅᔭᖅᑐᕈᑎᒃᓴᖅ 

ᐅᓄᙱᑦᑐᕈᓘᓪᓗᓂ ᐊᓯᖏᓐᓄᑦ ᐊᑭᒋᕙᑦᑕᖏᓐᓄᑦ ᐱᓕᕆᐊᔅᓴᐅᑉ. ᑭᓱᓄᑦ ᐊᑐᖅᑕᐅᓂᐊᕐᒪᑦ ᑖᓐᓇ 

ᐅᑕᖅᑭᔪᓐᓇᖏᒻᒪᓘᓐᓃᑦ ᑮᓇᐅᔭᖅᑐᕈᑎᔅᓴᑎᓐᓂ ᑲᒪᓕᕈᑦᑕ ᓄᑖᓂ ᐊᕐᕌᒍᓂ 2026-ᓂ ᐃᒡᓗᓕᐅᕐᕕᐅᓂᖅ ᑖᓐᓇ 

ᐱᒋᐊᓚᐅᙱᓐᓂᖓᓂ. ᖁᔭᓐᓇᒦᒃ.  



 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓕᖅᑲᖓᒻᒪᑦ ᑖᓐᓇ. ᑖᒃᑯᐊ 

ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕈᑎᒋᓂᐊᕋᑦᑎᒍ ᑖᓐᓇ ᑕᐃᒪᐃᓕᖓᔪᖅ, ᐊᖏᓂᖅᓴᐅᔪᖅ ᑕᐃᓐᓇ 

ᑮᓇᐅᔭᖅᑐᕈᑕᐅᔪᖅ ᒐᕙᒪᑐᖃᒃᑯᓐᓂᖔᕐᓂᐊᖅᑐᖅ ᐊᒻᒪᓗ ᖁᔭᒋᑦᑎᐊᖅᐸᕗᑦ. ᑖᓐᓇ ᐃᓚᖓ, ᐅᕙᒍᓪᓕ 

ᐊᑭᓕᖅᑕᕗᑦ ᑖᒃᑯᐊ ᑮᓇᐅᔭᖅᑐᕆᔪᑦ, ᑖᒃᑯᐊ ᑕᕝᕙ ᑕᖅᑲᒃᑯᓄᖓ ᓴᖅᑭᑦᑐᒪᒐᑦᑎᒍ ᐃᓇᑦᑎᔾᔪᑎᒃᑯᑦ ᑳᓐᑐᕌᒥ 

ᐱᓇᓱᒍᑎᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᖅᓯᕗᖓ ᐊᖏᖅᓯᔭᕆᐊᖃᕋᑦᑕ ᑮᓇᐅᔭᓂᑦ ᐱᓗᑎ 

ᒐᕙᒪᑐᖃᒃᑯᓐᓂ ᐱᔭᕆᐊᖃᕋᑦᑕ ᐊᖏᖅᑕᐅᓯᒪᓗᑕ, ᑭᓯᐊᓂ ᖁᐊᖑᓂᐊᕐᒪᑦ ᑕᐃᔅᓱᒪᓂ ᐃᖃᓗᒃᑑᑦᑎᐊᕐᒥ, 

ᖃᓄᐃᑦᑐᓂᒃ ᐃᒡᓗᓕᐅᕐᓂᐊᕐᒪᖔᑕ ᖃᐅᔨᒪᙱᑦᑐᖓ ᐅᑭᐅᖑᓂᐊᕐᒪᑦ. ᑖᒃᑯᐊ ᑮᓇᐅᔭᐃᑦ 

ᐊᖏᑐᐃᓐᓇᕆᐊᖃᖅᑕᕗᑦ ᐊᕐᕌᒍ ᐊᑐᖅᑕᐅᖏᓐᓂᑰᓗᓂ ᐊᕐᕌᒍᒧᑦ ᓄᒃᑎᖅᑕᐅᑐᐃᓐᓇᓂᐊᖅᐸᓪᓚᐃᔪᖅ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 2026-2027-ᒧᑦ ᐊᕐᕌᒍᒧᑦ, ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓄᑦ 2026-2027, ᐊᕐᕌᒍᓕᒫᒧᑦ, ᑕᕝᕙ ᑮᓇᐅᔭᐃᑦ ᐱᓇᓱᕐᕕᒋᕙᕗᑦ ᑖᒃᑯᐊ ᑕᖅᑲᒃᑯᓄᖓ 

ᓴᖅᑭᑕᐅᓂᐊᕐᒪᑦ ᑳᓐᑐᕌᓄᑦ ᐱᓇᓱᒍᑎᒃᓴᐃᑦ ᓴᖅᑭᑕᐅᓂᐊᕐᒪᑕ ᐱᒋᐊᖅᑕᐅᓂᐊᕐᒪᑕ ᒫᓐᓇ. ᑐᒃᓯᕋᖅᑕᕗᑦ 

ᐱᔾᔪᑎᒋᓪᓗᑎᒍ ᑕᐃᒪᓐᓇ ᑕᖅᑲᒃᑯᓄᖓ ᒫᓐᓇᐅᓂᐊᖓᓂ ᐊᑐᖅᑕᐅᑲᐃᓐᓇᓂᐊᖅᑐᓂᒃ ᑳᓐᑐᕌᓂ ᐱᓇᓱᒍᑎᓂᑦ 

ᑲᒪᔾᒧᑕᐅᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᑦᑎᐊᖏᒃᑯᒪ ᒥᓂᔅᑕ ᐅᖃᑦᑎᐊᓂᐊᖅᑯ: ᕖᕗᐊᕆ 2026-

ᖑᓕᖅᑲᑦ ᐃᓗᐃᑦᑐᓂᑦ ᐊᑭᑐᔪᖅᑐᕈᑎᔅᓴᓂᑦ ᓴᖅᑭᖅᓯᔪᖃᔾᔮᖏᒻᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᕐᓇᖅᑕᖃᓚᐅᖅᑎᓪᓗᒍ, 

ᕖᕗᐊᕆᒥᓗ ᐅᕝᕙᓘᓐᓃᑦ ᒫᑦᓯᒥᔾᔮᖑᓲᖑᔪᖅ ᐊᑭᑐᔪᖅᑐᕈᑎᔅᓴᐃᑦ ᐊᖏᖅᑕᐅᕕᒋᓲᕆᒻᒪᒍ ᑕᕝᕙᓃᙱᑦᑐᐃᑦ ᒫᓐᓇ 

ᐊᑐᑲᐃᓐᓇᓂᐊᖅᑕᖏᓄᑦ ᑮᓇᐅᔭᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᑐᐃᓐᓇᕆᓕᕐᓚᒍ ᑖᓐᓇ ᐅᖃᓱᖓᐅᑎᓕᕐᓗᖓ. 

ᐊᖏᖅᑕᐅᖁᔭᓯ ᑮᓇᐅᔭᑦ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕈᑎᒋᒃᑲᓐᓂᓛᕋᔅᓯᐅᒃ, ᐊᒻᒪ 

ᐅᒥᐊᕐᔪᐊᖅᑕᖃᓚᐅᙱᓐᓂᖓᓂ ᐊᑭᑐᔪᖅᑐᕈᑎᔅᓴᐃᑦ ᐊᖏᖅᑕᐅᓛᕐᓗᑎᑦ ᕖᕗᐊᕆ ᐅᕝᕙᓘᓐᓃᑦ ᒫᑦᓯ 2026-

ᖑᓕᖅᑲᑦ, ᑕᐃᑲᓂ ᐊᖏᖅᑕᐅᒐᓗᐊᖅᑲᑕ ᐅᒥᐊᕐᔪᐊᒃᑯᑦ ᓱᓕ ᐊᙳᑎᒐᔭᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᐅᑐᐃᓐᓇᖅᑐᖅ. ᐱᓕᕆᕕᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 

ᒪᒥᐊᓇᖅ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᒃᐱᖅᑐᒐᖓᓂ 34 ᐅᖃᖅᓯᒪᒻᒪᑦ ᑭᕙᓪᓕᕐᒥ 

ᐋᓐᓂᐊᕕᖓ ᑲᖏᖅᓯᓂᕐᒦᑦᑐᖅ ᓄᑖᕈᕆᐊᖅᒐᔭᕐᖓᒡᒎᖅ, ᑖᒃᑯᐊ ᑎᑎᕋᖅᓯᒪᔪᐃᑦ ᑕᑯᓐᓈᖅᑐᒋᑦ. ᐊᐱᖅᑯᑎᒐ 



 

 

ᑕᓚᕖᓴᖃᐅᖅᑐᖅ ᐋᓐᓂᐊᕕᒻᒥ ᐅᓂᔅᓯᒪᔪᐃᑦ ᐃᓪᓗᕈᓯᖏᓐᓂ ᐊᒻᒪᓗ ᐅᑕᖅᑭᕕᒻᒥ, ᐊᒻᒪᓗ 

ᓄᑭᓪᓚᐅᓯᖅᑕᐅᒋᐊᖃᕋᓗᐊᕐᖓᑕ ᒫᓐᓇᓕᓴᐅᓂᖅᓴᐅᔪᓂᑦ, ᓱᒻᒪ ᐅᕙᓂ ᐱᔭᔅᓴᓃᖃᑕᐅᖏᒻᒪᖔᖅ ᐊᐱᕆᔪᖓ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᖅᑐᒐᖓ 34-ᖓᓂ ᐊᓪᓕᖅᐹᖓᓂ 

ᑎᑎᕋᖅᓯᒪᔪᓂ ᓯᓚᑎᖓ ᐊᓯᔾᔨᖅᑕᐅᔾᔪᑎᔅᓴᖓᓃᒃᑲᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᒥᓂᔅᑕᐅᑉ ᑎᒃᑯᐊᕋᑖᖅᑕᖓ 

ᓯᓚᑖᓂ ᐅᖃᐅᓯᖃᕐᖓᑦ. ᐅᖃᐅᓯᖃᖅᑐᖓᓕ ᖁᓪᓕᖅᐹᖓᓃᑦᑐᒥ ᒪᒃᐱᖅᑐᒐᖓᓂ 34. ᑭᕙᓪᓕᕐᒥ ᐋᓐᓂᐊᕕᖓ 

ᓴᓇᒋᐊᖅᑕᐅᓂᖓ $1,200,000-ᕌᕋᔭᖅᑐᓂ ᐊᒻᒪ ᑎᑎᕋᖅᓯᒪᓗᑎᑦ ᑭᓱᑦ ᓴᓇᐅᔭᒋᐊᖃᕐᒪᖔᑕ. ᓱᒻᒪᓂᒃᑯᐊ 

ᑕᓚᕖᓴᐅᑉ ᓄᑭᓪᓚᐅᑎᖅᑐᑕᐅᓂᖏᑦ ᐱᖃᑕᐅᑎᑕᐅᙱᓚᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒪᓕᕐᖓᑕ 8-

ᖑᓕᕐᖓᑕ ᐊᕐᕌᒎᓗᐊᖅᑐᐃᑦ ᑲᓱᖅᓯᒪᑐᐃᓐᓇᖅᑐᓂ ᐅᐊᑦᑎᐊᕈᕐᓂᓴᐅᓂᖅᓴᐅᔪᓂᒃ ᑏᕖᒃᑰᕈᑎᓂᑦ ᐱᑕᖃᕐᖓᑦ ᓱᓕ 

ᓄᑖᓂᑦ ᐱᖃᙱᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ, 

ᐱᓕᕆᔨᒃᑲ ᐊᓯᔾᔨᑲᐃᓐᓇᖁᔭᒃᑲ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᒥᓂᔅᑕ ᐊᓯᐊᓂᖔᖅ ᓴᓂᓕᖃᖁᓪᓗᒍ ᐃᖅᑲᓇᐃᔭᖅᑎᖓᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᓄᑦ ᑎᑎᖃᖅᑕᐅᒍᓐᓇᓂᐊᕐᖓᑦ ᑭᓇᐅᒻᒪᖔᖅ ᐱᓕᕆᔨ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓ ᓴᐅᒥᖓᓂ, ᒪᐃᒐᓐ ᕼᐊᓐᑦ, 

ᒥᓂᔅᑕᐅᑉ ᑐᖏᓕᖓ ᐊᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᐊᒻᒪ ᐊᖅᑯᑎᒋᓗᑎᑦ ᑭᐅᖁᔭᕋᓗᐊᕋ 

ᐊᐱᖅᑯᑎᒋᔭᐅᕋᑖᖅᑐᒥ ᑲᑎᒪᔨᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᑐᐃᓐᓇᕆᑦ, ᒥᔅ ᕼᐊᓐᑦ.  

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᑲᑎᒪᔨ ᑕᐃᒫᒃ ᐊᐱᕆᒻᒪᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᑦ ᐱᓕᕆᐊᔅᓴᐅᔪᓄᑦ ᐃᓚᒋᔭᐅᒐᔭᖅᑐᖅ ᓴᓇᒋᐊᖅᑕᐅᒐᔭᖅᑐᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ ᑕᐃᒫᒃ ᐱᔭᕆᐊᑭᑦᑐᑯᓗᐃᓐᓇᐅᓂᖅᑲᑕ 

ᐊᐱᖅᑯᑎᒋᕙᑦᑕᑎᑦ. 

 

>>ᐃᓪᓚᖅᑐᑦ 

 

ᐊᑎᖁᑎᓐᓂ ᑭᖑᓕᖅ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ. ᑕᕝᕙᓂ ᒪᒃᐱᖅᓯᒪᓪᓗᒍ 26 ᐊᑐᐊᖅᑐᒋᑦ ᑖᒃᑯᐊ, ᐊᐱᖅᑯᑎᑖᕐᕕᒋᒐᒃᑭᑦ 

ᑐᑭᓕᐊᖅᓯᑎᑕᐅᓂᐊᕐᒥᔪᖓ. ᐅᓇ ᑕᐅᕙᓂ ᑎᑎᕋᖅᑐᒐᖅᓯᒪᓂᕆᒐᔭᖅᑕᖓ ᐸᕐᓇᑕᐅᓂᖓ ᐊᖏᖅᑕᐅᓯᒪᓂᑰᒻᒪᑦ 



 

 

ᐸᕐᓇᑕᐅᓕᖅᑐᓂᓗ. ᑕᐅᕙᓂ 2018, 2019, ᑖᓐᓇ ᑕᑯᓪᓗᒍ ᐅᑉᐱᕆᑐᐃᓐᓇᖅᓯᒪᕕᓯᐅᒃ ᓱᓕ, ᐅᕝᕙᓘᓐᓃᑦ 

ᑖᓐᓇᑐᐊᖅ ᐸᐃᑉᐹᖅ ᑎᑎᖅᓯᒪᓂᖓ ᑕᑯᒐᔅᓯᐅᒃ ᐊᑯᓂᐅᓗᐊᓕᖅᑐᖅ ᑕᐃᒪᐃᓕᖓᔪᖅ ᑲᔪᓯᑎᑦᑐᒪᕕᓯᐅᒃ?  

 

ᐅᓇ ᐃᓗᓕᖃᖅᑐᖅ ᐆᒥᖓ ᐊᐱᖅᑯᑎᒐ ᐃᓐᓇᒃᑯᕕᐅᒐᔭᖅᑐᖅ ᑭᙴᒪᑦᑎᓂᖓ ᑕᐅᕙᓂ ᐃᖃᓗᒃᑑᑦᑎᐊᕐᒥ 

ᑕᐅᕙᓂ ᖃᓂᒋᔭᖏᓐᓄᑦ ᐃᒻᒪᖃ ᑐᕌᖓᒐᔭᕐᒥᒻᒪᑦ ᐅᕝᕙᓘᓐᓃᑦ ᓄᓇᕗᓕᒫᒧᑦ ᐅᐸᑦᑕᐅᔪᓐᓇᕐᓗᓂ ᓄᓇᕗᒻᒥᐅᓄᑦ.  

 

ᑭᓯᐊᓂ ᐊᐱᖅᑯᑎᒋᔪᒪᔭᕋ, ᐃᒃᓯᔭᐅᑖᖅ, ᖃᓄᕐᖓᐃ, ᐃᓐᓇᐃᑦ, ᑭᙴᒪᑦᑎᓂᖏᑦ ᒪᓕᑦᑐᒋᑦ ᐸᕐᓇᑕᐅᓕᖅᑎᓪᓗᒍ 

ᖁᕝᕙᓯᑦᑑᓯᒪᓂᖓ ᑕᐃᒪᓐᓇ ᑕᐅᕙᓃᒃᑲᔭᕈᓂ ᐃᓂᑖᕐᓗᓂ.  

 

ᑕᐃᒫᖑᓯᒪᕚ ᐅᕝᕙᓘᓐᓃᑦ ᐅᓇ ᐊᐱᖅᑯᑎᒋᕋᑖᖅᑕᕋ ᐸᕐᓇᓐᓂᖅ ᐊᕐᕌᒍᖓ ᑕᑯᓐᓇᖅᑐᒍ ᐱᑐᖃᐅᓗᐊᓕᕐᒪᑦ 

ᑲᔪᓯᑎᑦᑐᒪᑐᐃᓐᓇᓕᖅᑕᕗᑦ, ᐊᑏᖑᓇ ᐊᓂᒍᖅᑎᓚᐅᕐᓚᕗᑦ. ᐃᒪᐃᓕᐅᕈᑎᔅᓯᒪᔭᔅᓰ? ᖃᓅᓯᒪᖕᒪᖔᖅ 

ᐊᐱᖅᑯᑎᒋᔪᒪᓯᑳᓪᓚᑲᒃᑯ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑏ ᐊᐱᕆᒐᕕᑦ ᑖᔅᓱᒪ 

ᒥᔅᓵᓄᑦ. ᑕᐃᑲᓂ ᐱᒋᐊᕋᑖᖅᑎᓪᓗᑕ ᑲᑐᔾᔨᓗᑖ-ᒥᒃ ᐸᕐᓇᒃᓯᒪᓚᐅᕋᑦᑕ, ᑕᐃᑰᓇ ᐊᖏᖃᑎᒌᓚᐅᖅᓯᒪᒐᑦᑕ ᑖᒃᑯᐊ 

ᐱᖓᓱᑦ ᓴᖅᑭᕈᒫᖅᑐᐃᑦ, ᑲᖏᖅᖠᓂᕐᒥ ᐱᔭᕇᖅᑕᐅᔪᐊᓐᓅᒻᒪᑦ ᐊᓕᐊᓇᐃᑦᓱᓂᓗ. ᑕᐃᑲᓃᒍᓐᓇᓯᒻᒪᑕ 

ᐊᓕᐊᓇᐃᒋᑦᑎᐊᖅᑐᑕᓗ. ᑖᓐᓇ ᑭᖑᓪᓕᐅᓂᐊᖅᓯᒪᒻᒪᑦ ᐃᖃᓗᒃᑑᑦᑎᐊᕐᒦᑦᑐᖅ. ᑎᑎᕋᐅᔭᖅᑕᐅᓯᒪᔭᖏᑦ 

ᐱᔭᕇᑦᑎᐊᓕᕐᒪᑕ ᐊᒻᒪᓗ ᑖᓐᓇ ᒐᕙᒪᑐᖃᒃᑯᓐᓂ ᑮᓇᐅᔭᕐᔪᐊᒥ ᑐᓂᓯᓐᓈᖅᖢᖓ ᒫᓐᓇ ᑕᕝᕙ ᑕᕝᕗᖓ 

ᐱᓵᓕᓇᓱᑦᑕᕗᑦ ᑖᓐᓇ ᓴᓇᔭᐅᒋᐊᑐᕈᑎᒋᓂᐊᕐᒪᑦ. ᑐᐊᕕᖅᑎᖏᑦᓱᑎᒍᑦ, ᑭᓯᐊᓂ ᐸᕐᓇᑦᑎᐊᖅᓯᒪᓪᓗᑎᒍᑦᑕᐅᖅ 

ᑕᕝᕘᓇ ᑕᐃᒪᓐᓇ ᐱᒋᐊᖅᓯᒪᔪᖅ ᑖᓐᓇ.  

 

ᑕᕝᕙ ᑐᔅᓯᕋᐅᑎᒋᔭᕗᑦ ᑖᓐᓇ ᒪᕐᕈᐃᓕᖓᓪᓚᐅᔭᒻᒪᑦ, ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕐᕕᒋᓯᒪᔭᑦᑎᓐᓄᑦ 

ᐊᖏᖃᑎᒋᓪᓗᑎᒍ ᑖᒃᑯᐊ ᑮᓇᐅᔭᓂᑦ ᓴᓂᕐᕙᐃᓂᐊᕐᓂᕋᖅᓯᒪᒻᒥᒐᑦᑕ.  

 

ᐊᒻᒪᓗ ᑖᓐᓇ ᑲᑐᔾᔨᓗᑕ-ᒥ ᑎᓕᐅᖅᑕᐅᓯᒪᒐᑦᑕ ᐅᕙᑦᑎᓐᓄᓕᒫᖅ ᑖᓐᓇ ᓴᖅᑭᑕᐅᖁᔭᐅᓯᒪᓪᓗᓂ ᑕᕝᕙ ᑕᕝᕗᖓ 

ᐱᒋᐊᖅᓯᒪᓕᖅᐳᖅ. ᑕᐃᒃᑯᐊ ᐃᓐᓇᖁᑎᕗᑦ ᖃᓪᓗᓈᓃᑦᑐᐃᑦ ᑕᒪᐅᖓ ᓄᓇᕗᒻᒨᖅᑕᐅᖔᓂᐊᕐᒪᑕ. ᑖᒃᑯᐊ 

ᐃᓐᓇᒃᑯᕖᑦ ᓄᓇᕗᒻᒦᓕᖅᐸᑕ ᑖᒃᑯᓄᖓ ᓄᓇᕗᒻᒥᐅᑕᓕᒫᓄᑦ ᐊᑐᐃᓐᓇᐅᓂᐊᕐᒥᒻᒪᑕ. ᖁᔭᓇᒦᒃ, ᐃᒃᓯᕙᐅᑖᖅ.     

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓇᓗᓇᐃᑦᑎᐊᕋᕕᐅᒃ ᑖᓐᓇ. ᐊᐱᖅᑯᑎᖃᕈᒪᓕᑳᓪᓚᑦᑐᖓ 

ᑐᑭᓯᐅᒪᒃᑲᓐᓂᕐᓂᐊᕋᑦᑎᒍ.  

 

ᒐᕙᒪᑐᖃᒃᑯᓐᓂ ᑮᓇᐅᔭᓂᑦ ᑐᔅᓯᕋᖅᓯᒪᓪᓗᓯ ᑐᓴᖅᑎᑎᔾᔪᑎᓯᒪᔭᔅᓯᒪᒐᔅᓯᐅᒃ, ᐊᖏᖅᑕᐅᓪᓗᓂᓗ ᑕᕝᕗᖓ 

ᑮᓇᐅᔭᑲᓪᓚᐃᑦ ᐅᖃᕋᑖᖅᑕᐃᑦ. ᑮᓇᐅᔭᑲᓪᓚᐅᓂᖏᓐᓂ ᑕᐃᒪ ᐱᔭᕆᐊᖃᕐᓂᖅᓴᒻᒪᕆᒻᒥ ᐅᕗᖓᑐᐃᓐᓇᐅᙱᑦᑐᖅ 

ᑭᓯᐊᓂ ᑐᑭᓯᓯᒪᒍᒪᑐᐃᓐᓇᒧᑦ. ᐊᐱᖅᑯᑎᒋᓗᐊᓚᕿᒐᓱᐊᓯᒻᒥᔭᕋ ᑭᖑᓪᓕᖅᐹᕆᓗᒍ.  

 

ᑐᐊᕕᕐᓇᓂᖅᓴᒥ ᐱᑕᖃᓕᖅᑐᒥᓂᐅᑎᓪᓗᒍ ᑕᕝᕗᖓᔅᓴᐃᓐᓇᖅ ᐃᓄᑑᑎᒋᑐᐃᓐᓇᖅᑐᒍ ᐃᓐᓇᒃᑯᕕᒻᒨᖓᑎᓪᓗᒍ 

ᓇᒧᖔᖅ ᓴᖑᑎᑦᑐᓐᓇᓂᕐᒥᒃ. ᐃᒻᒪᖃ ᒐᕙᒪᑐᖃᒃᑯᑦ ᑲᔪᓯᑎᑦᑎᑐᐃᓐᓇᓲᑦ ᐅᕝᕙᓘᓐᓃᑦ ᐃᓱᒪᖅᓲᑎᒋᓂᐊᖅᑕᓯᓐᓄᑦ 

ᐅᕝᕙᓘᓐᓃᑦ ᐅᕗᖓᑐᐊᓪᓚᕆᒃ ᑭᓯᐊᓂ ᑐᕌᖓᓂᐊᖅᑲᑦ, ᑐᓂᓯᓂᐊᖅᑐᒎᓛᖅᑐᒥᓪᓘᓐᓃᑦ ᖃᓄᖅ 

ᐃᓕᖅᑯᓯᖃᓲᖑᑦᑕᕐᒪᖔᖅ? ᐃᓱᒪᒍᑎᒋᓛᑲᓪᓚᑲᒃᑯ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᒐᕙᒪᑐᖃᒃᑯᓐᓄᑦ ᑐᔅᓯᕋᐅᑎᒋᓚᐅᖅᓯᒪᔭᕗᑦ 

ᑮᓇᐅᔭᕐᓂᑦ ᑐᒃᓯᕋᖅᓱᑕ ᑖᔅᓱᒥᖓ ᓴᓇᐅᔭᔾᔪᑎᔅᓴᖏᓐᓂ. ᑕᐃᒪᓐᓇᐃᑎᓪᓗᒍ ᑕᐃᒃᑯᐊ ᕿᒥᕐᕈᐊᖅᓱᑎᑦ 



 

 

ᐊᖏᖅᓯᒪᓕᓚᐅᖅᐳᑦ ᑕᐃᒃᑯᐊᓪᓗ ᒐᕙᒪᑐᖃᒃᑯᑦ ᓲᕐᓗ ᑖᔅᓱᒪ ᑮᓇᐅᔭᕐᔪᐊᖏᓐᓂ ᑐᓂᐅᖅᑲᖅᓯᒪᔭᖓᓂ $50-

ᒥᓕᐊᓐ ᐅᖓᑖᓃᑉᐸᑦ, ᑮᓇᐅᔭᓕᕆᔨᕐᔪᐊᒃᑯᑦ ᑲᑎᒪᔨᖏᑎᒎᕆᐊᖃᖅᓯᒪᓚᐅᕐᒪᑦ. ᑕᕝᕙ ᑕᐃᑰᓇ 

ᐊᓂᒍᖅᑕᐅᓯᒪᓕᖅᓱᓂ ᐊᒻᒪᓗ ᓂᕆᐅᒃᓱᑕ ᑖᒃᑯᐊ ᐊᑐᑦᑎᐊᕈᒪᓪᓗᑎᒍ ᑖᓐᓇ ᑮᓇᐅᔭᕐᔪᐊᑲᓪᓛᕐᔪᒃ ᑐᓂᔭᐅᔪᐊᓐᓄ 

ᐅᕝᕙᑦᑎᓐᓄᑦ ᑖᒃᑯᓂᖓ ᐃᓐᓇᓂ ᐃᑲᔫᑕᐅᕐᔪᐊᓂᐊᕐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ ᑭᖑᓪᓕᐅᓂᐊᓕᕐᒥᔪᖅ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᖅᑐᒐᖓᓄᑦ 34, ᑰᒑᕐᔪᒻᒥ ᐋᓐᓂᐊᕕᐅᑉ ᓴᓇᒋᐊᖅᑕᐅᓂᖓ 

ᐋᖅᑭᒋᐊᖅᑕᐅᓂᖓ. ᒪᓕᒐᓕᐅᖅᐅᓪᓗᖓ ᐅᖃᐅᓯᕆᓚᐅᕐᒥᒐᒃᑯ ᐊᐅᓚᑕᐅᖏᑦ ᖃᐅᔨᒪᔾᔪᑎᖏᑦ ᐅᖃᐅᓯᕆᓪᓗᒋᑦ. 

ᑕᐃᔅᓱᒪ ᓄᓇᓕᐅᑉ ᐋᓐᓂᐊᕕᖓ ᓄᑖᓂᒃ ᐊᐅᓚᐅᑎᑖᖅᑎᑕᐅᒐᔭᖅᑳ? ᑕᕝᕙ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐅᓚᐅᑎᔅᓴᖓᓄᑦ ᑖᓐᓇ ᑐᕌᖓᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐊᑦᑕᓇᖅᑐᒦᙱᓂᖅᓴᐅᔮᓕᖅᑯᖓᓕ, ᐃᖅᑲᓇᐃᔭᖅᑎᖓ 

ᑕᐃᑲᓂ ᐊᑦᑕᓇᙱᓂᖅᓴᒥ ᐃᖅᑲᓇᐃᔭᖃᑦᑕᓛᓕᕐᖓᑦ ᐊᐅᓚᐅᓯᕆᒋᐊᖃᓕᕋᐃᑉᐸᑦ.  

 

ᐊᓯᐊᓄᑦ ᓅᒋᐊᕐᓗᖓ ᐊᐱᖅᑯᒻᒧᑦ, ᐃᒃᓯᕙᐅᑖᖅ. ᒪᒃᐱᖅᑐᒐᖅ 33. ᐋᓐᓂᐊᕕᐅᑉ ᐅᖅᓱᐊᓗᖃᐅᑎᖓᑕ 

ᑯᕕᓚᐅᖅᓯᒪᓐᓂᕐᖓᑦ ᓴᓗᒻᒪᓴᖅᑕᐅᓂᖓᓄᑦ, ᑕᕝᕙᓂ ᐅᖃᖅᓯᒪᒻᒪᑦ ᐋᒌᓯ 2025-ᒥᒎᖅ 

ᐱᔭᕇᖅᑕᐅᓯᒪᒍᓐᓇᓛᕐᖓᑦ. ᐊᐱᖅᑯᑎᒐᓕ, ᐃᒃᓯᕙᐅᑖᖅ, ᐱᔭᕇᖅᑕᐅᓯᒪᓕᖅᑳ ᐅᓪᓗᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓐᓇ ᐊᕗᖓ ᕿᕕᐊᕋᕋᑦᑕ ᐱᓕᕆᔨᑦᑕ ᐊᓯᐊᓄᑦ 

ᐱᔭᕇᖅᑕᐅᓯᒪᓕᕐᒪᖔᖅ ᖃᐅᔨᒪᕙᓪᓚᐃᒻᒪᑦ. ᓇᓗᓇᐃᖅᑕᐅᑎᑲᐃᓐᓇᕐᓚᕗᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑕᖅᑭᓚᐅᑲᐅᑎᒋᓗᒍ. ᒥᔅᑕ ᖂᑭᐊᖅ, ᑕᐃᒫ? ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᓇ ᐅᔾᔨᕆᔾᔫᒥᖅᑲᐅᒐᒃᑯ ᑕᐃᓐᓇ ᐋᓐᓂᐊᕕᒻᒧᑦ ᐃᒡᓗ 

ᓄᑖᖑᕆᐊᖅᑎᑕᐅᓂᐊᕐᒪᑦ. ᐃᒐᓛᖏᓂᑦ, ᐊᓇᕐᕕᖏᑦ, ᑰᖃᕐᕕᖓ ᐊᒻᒪᓗ ᖁᖁᐊᕈᑎᖏᑦ, ᑖᒃᑯᐊ 

ᓄᑖᙳᕆᐊᖅᑎᑕᐅᓂᐊᖅᑐᑦ, ᒫᑦᓯ 2026−ᒥ ᐱᔭᕇᖅᑕᐅᕕᔅᓴᖃᖅᖢᓂ.  

 

ᑖᓐᓇ ᑖᒃᑯᐊ ᑲᒪᒋᔭᐅᕙᓪᓕᐊᕚᑦ ᒫᓐᓇ? ᐅᓪᓗᖓ ᓱᓕ ᒫᑦᓯ 2026-ᒧᑦ ᐋᖅᑭᔅᓯᒪᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᒫᓐᓇ ᑲᒪᒋᔭᐅᓕᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᑐᐃᓐᓇᕐᓗᒍ ᑖᓐᓇ ᐅᓪᓗᓕᖅᑕᐅᓯᒪᓂᖓ ᒫᑦᓯ 2026, ᑕᐃᒃᑯᐊ ᓱᓇᒃᑯᑖᑦ 

ᓄᓇᓕᖕᓃᓕᕇᖅᑑᑦ ᐱᔭᕇᖅᑕᐅᒍᓐᓇᓂᐊᕐᒪᑦ ᒫᑦᓯ 2026-ᒥ? ᒥᓂᔅᑕ ᐊᕿᐊᕈᖅ.  

 



 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓴᒐᒃᓴᒃᑲ ᐱᓯᒪᔭᒃᑲ ᑕᑯᓪᓗᒋᑦ 

ᐃᓚᖏᖏᑦ, ᐄ’, ᐃᓚᔅᓴᖏᑦ ᑕᐃᑲᓃᓕᖅᑐᑦ. ᖁᔭᓐᓇᒦᒃ, ᐃᒃᓯᔭᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑯᐊ ᓄᑖᙳᕆᐊᖅᑎᑦᑎᓇᓱᒃᖢᓂ ᐃᓛᓐᓂᒃᑯᑦ ᐱᔭᕐᓂᖏᑦᑐᐊᓘᓱᙳᒻᒪᑦ 

ᐃᓚᖏᓪᓗ ᖃᖓᑕᓲᒃᑯᑦ ᑎᑭᑎᑕᐅᖃᑦᑕᕆᐊᖃᑦᑕᕆᐊᖃᖅᖢᑎᑦ ᐊᑭᑦᑐᐸᓪᓕᐊᖑᔭᖅᖢᑎᑦ ᑕᒪᒃᑯᐊ 

ᖃᖓᑕᓲᓕᕆᓂᖅ ᐱᓪᓗᒋᑦ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑐᓵᔨ: ᑐᓵᖏᓇᑦᑕ ᐃᓕᓐᓂᒃ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᕙᖓᖔᖅ ᑐᓴᖅᓴᐅᒐᒪ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᐅᖃᐅᓯᒃᓴᑐᐃᓐᓇᐅᖃᐅᒻᒪᑦ. ᐱᐅᓂᖅᓴᐅᓲᖑᔪᖅ ᐅᒥᐊᕐᔪᐊᒃᑰᖅᑎᑎᓪᓗᑕ 

ᐊᑭᑐᙱᓂᖅᓴᐅᓲᖑᒻᒪᑦ. ᑭᐅᔪᒪᖅᑲᐃᔭᐃᓄᓇ? ᒥᓂᔅᑕ ᐊᕿᐊᕈᖅ, ᐊᑏ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᑭᖑᕙᖅᑎᑕᐅᓯᒪᔪᑦ, ᐅᑯᐊ ᐱᖁᔭᒃᓴᐃᑦ ᐱᓪᓗᒋᑦ, 

ᐱᓕᕆᐊᕆᔭᐅᕙᓪᓕᐊᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓕᖅᑯᑕᖅᑕᐅᓯᒪᕚ? ᑖᒃᑯᐊ ᑭᖑᕙᕆᐊᖅᑎᑕᐅᓂᖏᑦ? 

ᑭᖑᕙᕆᐊᕐᓂᐊᕐᒪᑦ ᐋᒌᓯᒥᐅᙱᑦᑐᖅ, ᒪᕐᕉᒃ ᐱᖓᓱᓪᓘᓐᓃᑦ ᑕᖅᑮᑦ? ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖃᓄᑭᐊᖅ ᖃᔅᓯᑦ ᑕᖅᑭᐅᓂᐊᕐᒪᖔᑦ, ᑭᓯᐊᓂ ᑳᓐᑐᕌᓯᒥᑦ 

ᐊᑐᖅᑐᒍᑦ ᓄᑖᙳᕆᐊᖅᑎᑕᐅᔪᖅ ᑳᓐᑐᕌᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᒪᒥᐊᓇᖅ ᐅᐃᒻᒪᑎᑦᑎᒐᒪ. ᒥᔅ ᐳᕇᔅᑐ, ᐃᕝᕕᑦ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᔪᓐᓇᖃᑦᑕᖏᓐᓇᒃᑯᑦ ᐃᑯᒪᑯᓗᒃ.  

 

ᑕᐃᒃᑯᐊ ᐸᖅᑭᔭᐅᔭᕆᐊᓖᑦ ᐱᓪᓗᒋᑦ ᐃᑲᔪᖅᓱᖅᑕᐅᓂᖏᑦ. ᒪᒃᐱᖅᑐᒐᖅ 27 ᐸᖅᑭᔭᐅᖏᓐᓇᖃᑦᑕᕆᐊᓖᓕᑦ 

ᓄᓇᕗᒻᒥ 2015-ᒥᑦ 2035-ᒧᑦ ᑎᑭᒃᖢᒍ, ᑖᒃᑯᐊ ᐱᔭᕇᖅᑕᐅᕕᔅᓴᖃᓚᐅᖅᓯᒪᒻᒪᑕ 2015-ᒥ. ᒪᒃᐱᖅᑐᒐᖅ 28-ᒥ 

ᐅᖃᖅᓯᒪᒋᓪᓗᓂ ᑖᒃᑯᐊ ᑎᑎᕋᖅᑕᐅᓯᒪᔪᑦ, 68 ᐃᓪᓖᑦ ᐅᓐᓄᑦᑕᐅᓯᒪᐃᓐᓇᖃᑦᑕᖅᖢᑎᑦ ᐊᒻᒪᓗ ᑕᒫᓂ 20 

ᐃᓐᓇᐃᑦ ᐸᖅᑭᔭᐅᔭᕆᐊᓖᑦ ᐅᑕᖅᑭᔪᓃᖃᑦᑕᐅᖃᑦᑕᖃᑦᑕᕐᒪᑕ.  

 

ᐅᓪᓗᒥᐅᓕᖅᑐᖅ ᖃᑦᑎᓂᑦ ᐃᓪᓖᑦ ᐃᓐᓄᑦᑕᐅᓯᒪᒻᒪᑦ ᐅᕝᕙᓘᓐᓃᑦ ᖃᓄᐃᑉᐸᓪᓕᐊᕙ ᑖᒃᑯᓇᓂᑲ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᓇᕈᖅᐸᓪᓕᐊᓂᕐᒥᓄᑦ 

ᑕᑯᒍᓐᓇᙱᑕᖓ ᖃᐅᔨᒪᔪᑯᓗᒃ. ᓇᓪᓕᐅᑎᒐᕕᑦ. ᑭᓯᐊᓂ ᐊᖅᑯᑎᒋᓗᑎᑦ, ᒥᔅ ᕼᐊᓐᑦ ᑭᐅᖁᓪᓗᒍ ᑖᔅᓱᒧᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐊᓐᑦ.  

 

ᕼᐊᓐᑦ:  ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᖕᓂ.  

ᒪᒥᐊᒃᖢᖓ ᐅᓇ ᓴᐅᒥᓐᓃᒻᒪᑦ.  

 



 

 

ᐊᕕᒃᑐᖅᓯᒪᓂᖏᑦ ᑕᒪᒃᑯᐊ ᑕᑯᓐᓇᖃᑦᑕᙱᑕᕗᑦ ᓄᓇᕗᓕᒫᖅ ᐃᓘᓐᓇᖓ ᑕᑯᓐᓇᖃᑦᑕᕋᑦᑎᒃᑯᑦ ᑕᒫᓂ 20-

ᖏᓐᓃᓲᑦ. ᐊᑐᖃᑦᑕᖅᓯᒪᔭᕗᑦ ᑕᒪᒃᑯᐊ ᒫᓐᓇᒧᑦ ᑕᐃᒪᐃᓕᖓᕗᖅ. (ᑐᓵᔨᑎᒎᕈᓐᓃᖅᑐ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᑕᒪᓐᓇ ᐅᑕᖅᑭᓂᖅ ᐊᒃᑐᐃᓂᖃᖅᐸ ᐃᓚᖏᓂᒃᑯᐊ 

ᐊᕕᒃᑐᖅᓯᒪᔪᖁᑎᒥᓐᓃᒍᒪᓲᖑᒻᒪᑕ. ᑕᐃᓐᓇ ᓄᑖᖅ ᑲᖏᖅᖠᓂᕐᒥ ᒪᑐᐃᖓᓕᕐᒪᑦ ᖃᓄᖅ ᐊᒃᑐᐃᓂᖃᖅᐸ? 

ᐅᓄᕐᓂᖏᑦ ᓱᓕ ᓱᕐᕋᓗᐊᙱᓚᑦ ᑕᒫᓂ ᐅᑕᖅᑭᔪᑦ ᓱᕐᕋᖏᓚᑦ ᓱᓕ. ᑕᐃᓐᓇ ᓄᑖᖅ ᒪᑐᐃᖅᑕᐅᓚᐅᕐᒪᑦ 

ᐅᑕᖅᑭᒃᑯᑖᖁᓇᒋᑦ ᑕᐃᒃᑯᐊ ᐃᓐᓇᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑯᐊ ᐅᖃᓕᒫᖅᖢᖏᑦ, ᐅᑕᖅᑭᔪᑦ ᑕᕝᕙᐅᑦᑕᕐᒪᑕ 

ᐅᓄᖅᓯᕙᓪᓕᐊᑐᐃᓐᓇᖅᐳᑦ ᑕᐃᒃᑯᐊ ᐃᓐᓇᐃᑦ ᐅᑕᖅᑭᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑕᒪᓐᓇ ᐅᖃᐅᓯᕆᒃᑲᓂᕐᓗᒍ, ᖃᖓᑐᐃᓐᓇᖅ ᑕᒫᓂ 20-

ᖏᓐᓃᖏᓐᓇᖃᑦᑕᖅᐹᑦ ᑕᐃᒃᑯᐊ ᐃᓐᓇᐃᑦ ᐃᓐᓇᒃᑯᕕᒻᒧᐊᕈᒪᔪᑦ, ᐅᕝᕙᓘᓐᓃᑦ ᒪᑯᐊ ᐃᓱᒪᐃᕈᑎᓕᖅᑐᑦ, ᐃᒃᑯᐊ 

ᐊᔾᔨᒌᖅᑰᖏᒻᒪᑕ ᐱᒡᒐᕐᓇᖏᑦ. ᐊᒡᒍᑐᖅᑕᐅᓯᒪᖅᑰᕐᒪᑕᐃᒃᑯᐊ ᑎᓴᒪᐅᖅᑰᓚᐅᖅᑐᑦ. ᓯᕗᓂᒃᓴᑦᑎᓐᓂ 

ᐅᑕᖅᑭᔪᖃᕈᓐᓃᖁᓪᓗᒍ ᖃᓄᐃᓕᖓᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. ᒥᔅ ᕼᐊᓐᑦ ᑖᓐᓇ 

ᑭᐅᖁᓪᓗᒍ. ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᑦ, ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᖕᓂ. ᐄ’, ᐃᒃᑯᐊ 

ᐅᖃᐅᓯᕆᖅᑰᕋᕕᒋᑦ ᖃᓄᖅ ᐊᑯᓂᐅᑎᒋᔪᖅ ᑲᒪᒋᔭᐅᖃᑦᑕᕆᐊᖃᕐᓂᖏᑦ, ᐃᓚᖏᓪᓗᐃᒃᑯᐊ ᐃᓚᖏᑦ 

ᐊᖏᕐᕋᖅᓯᒪᔾᔪᑏᑦ ᑲᒪᒋᔭᐅᖃᑦᑕᕐᒪᑕ, ᐊᒻᒪᓗ ᐃᓐᓇᒃᑯᕕᖕᒦᖏᓐᓇᕐᓂᐊᓕᖅᑐᑦ. ᐃᓐᓇᐅᓕᖅᑐᑦ 

ᐅᓄᖅᓯᕙᓪᓕᐊᓂᖏᑦ ᐱᓪᓗᒋᑦ ᐃᓅᑯᑖᑉᐸᓪᓕᐊᓂᕆᖃᑦᑕᖅᑕᕗᑦ ᒪᓕᒃᖢᒋᑦ, ᑕᐃᒪ ᐸᕐᓇᐅᓯᐅᖅᐸᓪᓕᐊᔪᒍᑦ 

ᐃᓐᓇᕈᖅᐸᓪᓕᐊᔪᑦ ᐸᖅᑭᔭᐅᖏᓐᓇᖃᑦᑕᕆᐊᖃᕐᓂᐊᖅᑐᑦ.  

 

ᓈᓴᐅᑎᖏᑦ ᑖᒃᑯᐊ ᐊᓯᔾᔨᖅᑕᖃᑦᑕᕐᓂᐊᖅᑐᑦ; ᐃᓐᓇᐃᑦ ᐃᓅᔪᓐᓃᐸᓪᓕᐊᓂᖏᑦ ᐅᕝᕙᓘᓐᓃᑦ ᐊᖏᕐᕋᖅᓯᒪᔪᑦ 

ᑕᐃᒃᑯᐊ ᑲᒪᒋᔭᐅᓪᓗᑎ. ᐊᓯᔾᔨᖅᑕᖃᑦᑕᕐᒪᑕ. ᐅᓄᖅᑑᑐᐃᓐᓇᕆᐊᓖᑦ ᖃᔅᓰᓐᓇᐅᓂᖅᓴᐅᔪᓐᓇᖅᖢᑎᓪᓗ.  

 

ᑕᐃᒃᑯᐊ ᓈᓴᐅᑏᑦ ᐊᓯᔾᔨᑕᐃᓐᓇᖃᑦᑕᓂᐊᖅᑐᑦ. ᒪᓕᓪᓗᒋᑦ ᖃᐅᔨᓴᕐᓂᕆᔭᕗᑦ, ᑕᒪᓐᓇ ᑐᑭᓯᓇᒃᓯᒪᒐᑦᑎᒃᑯᑦ 

2035-ᒥ 168-ᓂᑦ ᐃᓂᒃᓴᖅᑖᒃᑲᓪᓕᕆᐊᖃᕐᓕᐊᖅᑐᒍᑦ ᐃᓅᑯᑖᖃᑦᑕᕐᓂᖏᑦ ᒪᓕᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᖃᐅᔨᓴᖅᑕᐅᓂᖓ ᒪᓕᓪᓗᒍ ᐊᒻᒪᓗ ᒫᓐᓇ 

ᐸᖅᑭᔭᐅᔭᕆᐊᓖᑦ ᐱᓪᓗᒋᑦ, ᖃᐅᔨᓴᖅᑕᐅᖃᑦᑕᕐᓂᖏᑦ ᐊᑯᓚᐃᓐᓂᖏᑦ ᐋᖅᑭᓱᖅᑕᐅᓯᒪᕙᒌᖅᐹ? ᑲᔪᓰᓐᓇᖅᐹ?  

 



 

 

ᑐᓴᐅᒪᑎᑕᐅᓪᓗᑕ ᑭᓯᐊᓂᐅᒻᒪᑦ ᓄᓇᕗᒻᒥ ᑕᐃᒃᑯᐊ ᐸᖅᑭᔭᐅᔪᑦ 2015-ᒥᑦ 2035-ᒧᑦ ᑎᒃᖢᒍ ᑐᕌᒐᕆᒐᑦᑎᒍ. 

ᑭᓯᐊᓂᓕ, ᓄᓇᕗᒻᒥᐅᑦ ᐸᖅᑭᑎᐊᕐᓂᖅᓴᐅᔪᓐᓇᓂᐊᖅᑕᕗᑦ ᑕᒪᒃᑯᐊ ᐸᖅᑭᔾᔪᓰᑦ ᐊᓯᔾᔨᖅᐸᓪᓕᐊᓂᖏᑦ ᐅᓪᓗᒥᒧᑦ 

ᒪᓕᓪᓗᒋᑦ.  

 

ᑖᒃᑯᐊ ᐃᓐᓇᒃᑯᕖᑦ ᐊᑯᓚᐃᑦᑐᒃᑯᑦ ᖃᐅᔨᓴᖅᑕᐅᖃᑦᑕᓂᐊᖅᐹᑦ ᑭᖒᒪᔭᖏᓐᓄᑦ ᐊᖑᒻᒪᑎᓂᐊᕋᑦᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.     

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐱᖅᑯᑎᒋᔭᐅᖅᑰᔫᑉ ᐃᓚᒋᒻᒪᒍ. ᒥᔅ ᕼᐊᓐᑦᒧᐊᑦᑕᐅᑎᒋᔪᖓ.  

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒃᑲᓐᓂᕋᖕᓂ. 

ᖃᐅᔨᓴᖅᑕᐅᖃᑦᑕᕐᓂᖏᑦ ᑕᒪᒃᑯᐊ ᐊᑐᖅᑕᑎᓐᓄᑦ ᒪᓕᑐᐃᓐᓇᖅᑐᑦ, ᖃᐅᔨᓴᐃᖃᑦᑕᖅᑐᒍᑦ ᐊᓯᑦᑎᓐᓂ 

ᑳᓐᑐᕌᑕᐅᓯᒪᔪᓂᑦ ᐃᑲᔪᖅᑕᐅᓪᓗᑕ. ᒪᓕᒐᐃᑦ ᑕᐃᒃᑯᐊ ᒪᓕᖃᑦᑕᖅᑕᕗᑦ ᒪᓕᓪᓗᒋᑦ.  

 

ᑲᓇᑕᒥ ᒪᓕᒐᐃᑦ ᑕᒪᒃᑯᐊ ᒪᓕᖃᑦᑕᖅᑕᕗᑦ, ᐊᒻᒪᓗ ᕿᒥᕐᕈᓇᒻᒥᔪᒍᑦ ᒪᓕᒐᓂ ᐃᓄᐃᑦ ᖃᐅᔨᒪᔭᑐᖃᙱᑦ 

ᐃᓚᒋᔭᐅᖃᑕᐅᓪᓗᓂ ᑕᒪᑐᒧᖓ ᖃᐅᔨᓴᐃᓂᑦᑎᓐᓄ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᖅᐸᓪᓕᐊᔪᒪᓕᖅᖢᖓ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᖅᑕᖃᕐᒪᑦ ᓄᖅᑲᐸᓪᓕᐊᔪᒪᓕᖅᖢᓂ ᐊᐃᕙᐅᑕᐅᔪᓐᓇᖏᒻᒪᑦ. 

ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ ᐅᓂᒃᑳᕐᓂᐊᕐᓗᖓ ᐅᖃᖅᑎᒧᑦ.  

 

ᒪᒥᐊᓇᖅ. ᐸᒃᑯᐊ ᐊᓂᐊᒡᓚᓪᓕᑦ. ᖁᔭᓐᓇᒦᒃ.  

 

>>ᐃᓪᓚᖅᑐᑦ 

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ ᐊᒻᒪᓗ ᐱᒋᐊᒃᑲᓂᖅᑐ 17:53 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖅ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ ᑲᑎᒪᔾᔪᑎᖃᖅᑲᐅᒻᒪᑕ ᒪᓕᒐᒃᓴᖅ 81-ᒥ 

ᐱᕚᓪᓕᖅᖢᑎᓪᓗ.  

 

ᐅᖃᖅᑏ, ᐅᓂᒃᑳᖅᐳᖓ ᑖᒃᑯᐊ ᐊᖏᖃᑎᒌᒍᑕᐅᖁᓪᓗᒋᑦ ᐅᓂᒃᑳᕗᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅ ᓈᒻᒪᒻᒪᑦ. ᐊᐃᑉᐱᖅᑕᐅᕚ? ᒥᔅᑕ ᖃᕝᕕᒃ. ᑲᑎᒪᔪᑎᒃᓴᖅ 21. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ)(ᑎᑎᕋᖅᑎ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᓕᕆᔨᒃᑯᑦ ᐅᓐᓄᒃ 6-ᒥ ᑲᑎᒪᓂᐊᕐᒪᑕ, ᑐᒃᑐ 

ᑲᑎᒪᕕᖓᓂ, ᐅᓪᓛᒃᑯᑦ 10-ᒥᓗ ᖃᐅᑉᐸᑦ.  

 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᐃᑦ, ᓰᑏᕝᕙ 11-ᒧᑦ:  



 

 

 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

ᒪᓕᒐᒃᓴᖅ 81 

ᒪᓕᒐᒃᓴᖅ 82 

ᒪᓕᒐᒃᓴᖅ 83 

ᒪᓕᒐᒃᓴᖅ 84 

ᒪᓕᒐᒃᓴᖅ 85 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 



 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒃ ᒪᑐᓯᒪᕗᖅ, ᕿᑎᖅᑰᒥ, ᓯᑎᐱᕆ 11−ᖑᕋᓱᖕᓂᖓᓂ, 1:30-ᒥ 

ᐱᒋᐊᓛᖅᑐᒍᑦ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 17:56ᒧᐊᖅᑎᓪᓗᒍ 

 

 

 

 

 

 

 

 

 

ᐅᐃᒍᖓ ᐃ 

 

 

 

 

 

 

 

 

ᑲᑎᒪᔨᕋᓛᑦ 

ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ 

ᑮᓇᐅᔭᖅᑐᕈᑎᖏᓐᓂᓪᓗ 
 
 

ᐅᓂᒃᑲᓕᐊᒥᓂᐅᔪᑦ ᐱᔾᔪᑎᖃᖅᑐᑦ ᕿᒥᕐᕈᔭᐅᓂᒥᓂᖏᓐᓂᑦ 2025-ᒥ ᐅᓂᒃᑳᓕᐊᒥᓂᖏᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ ᒪᓕᒐᓕᐅᖅᕕᖓᓄᑦ ᓄᓇᕗᑦ: ᑭᒃᑯᓕᒫᓄᑦ ᐃᓪᓗᓕᕆᓂᖅ ᓄᓇᕗᒻᒥ 

 

ᑐᖏᓕᖓᓂᑦ ᑲᑎᒪᕐᔪᐊᕐᓂᖃᖅᑐᖅ 6-ᒋᔭᖓᑦ ᒪᓕᒐᓕᐅᖅᕕᒃ ᓄᓇᕗᒻᒥ ᔭᒐᑎᑕᐅᓛᓕᖅᑎᓪᓗᒋᑦ 

ᐃᒃᓯᕙᓱᖓᐅᑎᓂᖏᓐᓂ 

ᓯᑎᐱᕆ 2025 

 

 

ᐃᒃᓯᕙᐅᑕᖓ 

ᔪᐊᔾ ᕼᐃᒃᔅ 

 

ᐃᒃᓯᕙᐅᑕᐅᖃᑕᐅᔪᖅ 

ᐋᓕᐊᒃᓯ ᓴᒻᒧᖅᑐᖅ 

 



 

 

 

ᑲᑎᒪᔩᑦ 

ᕚᕕ ᐊᓇᕕᓗᒃ 

ᔮᓇᑦ ᐱᑦᓯᐅᓛᖅ ᕗᕉᔅᑐ 

ᔪᐃᓕ ᖃᐃᕐᓂᖅ 

ᒥᐊᕆ ᕿᓕᖅᑎ 

ᐋᑕᒻ ᐋᕆᐊᒃ ᓚᐃᑦᔅᑑᓐ 

ᓵᓚᒪᓐ ᒪᓕᑭ 

ᑭᐅᕋᓐ ᓄᑕᕋᖅ 

ᑖᓂᐅᓪ ᖃᕝᕕᒃ 

ᔪᐊᓇ ᖁᐊᓴ 

ᔫᓯᑉ ᖁᒃᑭᐊᖅ 

ᔫ ᓴᕕᑲᑖᖅ 

ᑯᕋᐃᒃ ᓯᒪᐃᓚᒃ 

 

www.assembly.nu.ca 

ᓇᓗᓇᐃᖅᑐᐃᔾᔪᑎᑦ 
 

 

ᑕᐃᒃᑯᐊ 2025-ᒥ ᐅᓂᒃᑳᓕᐊᒥᓂᖏᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᒪᓕᒐᓕᐅᖅᕕᖓᓄᑦ 

ᓄᓇᕗᑦ: ᑭᒃᑯᓕᒫᓄᑦ ᐃᓪᓗᓕᕆᓂᖅ ᓄᓇᕗᒻᒥ ᒪᓕᒐᓕᐅᖅᕕᒻᒧᑦ ᐃᓕᔭᐅᔪᒻᒪᑕ ᒪᐃ 26, 2025-ᒥ. 

 

ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ ᑕᓚᕖᓴᒃᑰᖅᑐᑎᒃ 

ᓈᓚᓐᓂᖃᖅᑎᑦᑎᔪᔪᑦ ᑖᒃᑯᓂᖓ ᐅᓂᒃᑳᓕᐊᒥᓂᕐᓂᑦ ᐱᔾᔪᑎᖃᖅᑐᑎᒃ ᓯᑎᐱᕆ 4-5, 2025-ᒥ. 

 

ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᓂᖓ ᐊᑐᖅᑕᐅᓚᐅᖅᑐᖅ ᑲᑎᒪᔾᔪᐊᖅᕕᖓᓂ ᒪᓕᒐᓕᐅᖅᕕᐅᑉ ᐊᒻᒪᓗ 

ᑕᓚᕖᓴᒃᑯᑦ ᑕᑯᒃᓴᐅᑦᑕᐅᑎᒋᓪᓗᑎᒃ ᓄᓇᕗᓕᒫᒥ. ᑖᓐᓇ ᓈᓚᓐᓂᖃᖅᑎᑦᑎᓂᐅᔪᖅ ᒪᑐᐃᖓᓚᐅᖅᑐᖅ 

ᑭᕐᑯᓕᒫᓄᑦ ᐊᒻᒪᓗ ᐱᕙᓪᓕᐊᔪᓕᕆᔨᓄᑦ ᑕᑯᕋᓐᓈᖅᑕᐅᔪᓐᓇᖅᑐᑎᒃ ᒪᓕᒐᓕᐅᖅᕕᐅᑉ ᐳᓛᖅᕕᖓᓂᑦ, 

ᐊᒻᒪᓗ ᑕᑯᒃᓴᐅᑦᑕᐅᑎᒋᑎᑕᐅᓪᓗᑎᒃ ᒪᓕᒐᓕᐅᖅᕕᐅᑉ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂ. 

 

ᑭᐅᔭᖅᑐᖅᓯᒪᔪᑦ ᑲᑎᒪᔨᕋᓛᑦ ᓵᖓᓄᑦ ᐃᓚᖃᓚᐅᖅᑐᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᑐᖏᓕᕆᔭᖓᓂᑦ ᐊᒻᒪᓗ ᐃᒥᓱᑲᓪᓚᓐᓂᑦ ᐱᓕᕆᔨᒋᔭᖏᓐᓂᑦ, ᐊᒻᒪᓗ ᐃᓚᖃᕆᓪᓗᑎᒃ 

ᑭᐅᔭᖅᑐᖅᓯᒪᔪᓂᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓃᓐᖔᖅᑐᓂᑦ ᐊᒻᒪᓗ ᓄᓇᕗᒻᒥ 

ᐃᓪᓗᓕᐅᖅᑏᑦ ᓕᒪᑎᑦᑯᓐᓂᑦ. ᑲᑎᒪᔨᕋᓛᑦ ᖁᔭᓕᔪᑦ ᑭᐅᔭᖅᑐᖅᓯᒪᓚᐅᖅᑐᓂᑦ. 
 



 

 

 

 

ᑕᑯᔭᐅᓯᒪᔪᑦ ᐊᑐᓕᖁᔭᓕᐊᒥᓃᓪᓗ 
 

 

ᐱᔾᔪᑎ:  ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᖓ 

 

ᒪᐃ 26, 2025−ᒥ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ ᓴᖅᑭᖅᓯᔪᒻᒪᑕ 

ᑐᓴᖅᑕᐅᑎᑦᑎᔾᔪᑎᖏᓐᓂᑦ ᑭᐅᔾᔪᑎᒋᔭᒥᓂᒃ ᓴᖅᑭᖅᑕᐅᓂᖏᓐᓄᑦ ᐅᓂᒃᑲᓕᐊᒥᓂᖏᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ. ᑕᐃᓐᓇ ᑐᓴᖅᑕᐅᑎᑦᑎᔾᔪᑎ ᐃᒪᐃᓕᖓᔪᒻᔪᖅ, ᐃᓚᖓᒍᑦ, ᑕᐃᒫᒎᖅ: 

 

“ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᖁᐊᐳᕇᓴᓐᖓ ᐱᓕᕆᓂᖃᕐᒥᔪᖅ ᐊᑐᓕᖅᑎᑦᑎᒐᓱᐊᖅᑐᑎᒃ 

ᒪᕐᕉᓐᓂᒃ ᖃᕋᓴᐅᔭᒃᑯᑦ ᐸᕐᓇᒍᑎᒃᓵᓐᓂᑦ ᐃᑲᔪᖅᓰᔾᔪᑎᐅᓂᐊᖅᑐᓂᑦ ᑕᒪᒃᑯᓂᖓ 

ᐋᖅᑭᒋᐊᕐᓂᐊᖅᑕᖏᓐᓄᑦ, ᐱᖃᓯᐅᔾᔨᓪᓗᑎᒃ ᐱᖁᑎᓄᑦ ᐸᕐᓇᑦᑎᒥᑦ ᐊᐅᓚᑦᑎᖃᑦᑕᕋᔭᖅᑐᒥᑦ 

ᐊᑐᕋᒃᓴᐅᓂᖏᓐᓂᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᑭᒃᑯᓕᒫᓄᑦ 

ᐃᓪᓗᖃᖅᑎᑦᑎᒐᓱᓐᓂᖏᓐᓂ ᐊᒻᒪᓗ ᐱᖁᑎᓄᑦ ᐊᐅᓚᑦᑎᔾᔪᑎᐅᔪᓂᑦ ᖃᕋᓴᐅᔭᒃᑯᑦ 

ᐋᖅᑭᒋᐊᖅᓯᒐᓱᓪᓗᑎᒃ ᐊᓪᓚᕕᓐᓂ ᐊᐅᓚᑦᑎᓂᐅᕙᑦᑐᓂᑦ ᐃᓪᓗᓂᑦ ᑭᒃᑯᓕᒫᓄᑦ ᑐᕌᖓᔪᓂᑦ 

ᐅᓪᓗᒥᐅᔪᖅ ᐊᑐᖅᑐᐊᖅᑎᖁᑎᖏᓐᓄᑦ ᐊᒻᒪᓗ ᓯᕗᓂᑦᑎᓐᓂ ᐊᑐᖅᑐᐊᖃᑦᑕᓛᖅᑐᓄᑦ … 

ᑕᒪᒃᑯᐊ ᐱᓕᕆᐊᕆᔭᐅᔪᒪᔪᑦ ᑭᖑᓪᓕᐹᖅᓯᐅᑎᖏᓐᓄᑦ ᐃᓚᓕᐅᑎᔭᐅᓛᖅᑐᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ ᐊᒻᒪᓗ ᐃᓚᒋᔭᐅᓗᑎᒃ ᐃᓕᑕᕆᔭᐅᓯᒪᔪᒧᑦ ᐸᕐᓇᐅᑎᒧᑦ 

ᐅᑭᐊᒃᓵᖓᓂ 2025, ᑕᐃᑲᓂ ᓴᖅᑭᖅᑕᐅᓛᕐᒪᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᑕ ᖃᕋᓴᐅᔭᒃᑯᑦ ᐃᑭᐊᖅᕿᕕᖓᓂ.” 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᖓ ᑐᓂᔭᐅᔪᔪᖅ ᑲᑎᒪᔨᕋᓛᖑᔪᓄᑦ 

ᑕᐃᑲᓂ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᑎᓪᓗᒋᑦ ᓯᑎᐱᕆ 4-5, 2025-ᒥ. ᑖᓐᓇ 



 

 

ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎ ᐃᓕᔭᐅᔪᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑦ ᖁᐊᐳᕇᓴᓐᖓᑕ 

ᖃᕋᓴᐅᔭᒃᑯᑦ ᐃᑭᐊᖅᕿᕕᖓᓄᑦ ᓯᑎᐱᕆ 2025-ᒥ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #1: 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᐃᓗᓕᖅᑐᔪᓂᑦ ᐅᓪᓗᒥᒨᖓᔪᓂᑦ ᓇᓗᓇᐃᖅᑐᐃᔾᔪᑎᓂᑦ ᐱᔾᔪᑎᖃᖅᑐᓂᑦ 

ᐊᑐᓕᖅᑎᑕᐅᓂᖓᓄᑦ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᖓ ᒪᓕᒐᓕᐅᖅᕕᒻᒧᑦ ᐃᓕᔭᐅᖁᔭᐅᓪᓗᓂ 

ᑕᐃᑲᓂ ᐅᐱᕐᖔᒃᑯᑦ 2026-ᒥ ᐃᒃᓯᕙᓂᕆᓛᖅᑕᖓᓂ 7−ᒋᔭᖓᑦ ᒪᓕᒐᓕᐅᖅᕕᒃ, ᐊᒻᒪᓗ ᑖᓇ 

ᓄᑖᕈᕆᐊᖅᑎᑎᔾᔪᑎᖓ ᐃᓚᖃᖁᔭᐅᓪᓗᓂ ᐊᔾᔨᖏᓐᓂᑦ ᑭᖑᓪᓕᖅᐹᖅᓯᐅᑎᖓᓂ 

ᐅᓂᒃᑳᓕᐊᒥᓂᖏᓐᓄᑦ ᑕᐃᑲᓐᖓᑦ “ᐃᓘᓐᓇᖓ ᕿᒥᕐᕈᔭᐅᓂᒥᓂᖏᑕ ᓄᓇᓕᓐᓂ ᑲᑎᒪᔨᓄᑦ 

ᐊᐅᓚᑦᑎᓂᐅᕙᑦᑑᑉ ᐊᒻᒪᓗ ᑐᓂᕐᕈᑎᖃᕐᓂᕐᒧᑦ ᒪᓕᑦᑕᒥᓂᐅᔪᒥᑦ” ᐅᖃᐅᓯᐅᓯᒪᔪᖅ ᒪᑉᐱᒐᖓᓂ 13 

ᓄᓇᕗᒻᒥ ᐃᓪᓗᓕᕆᔨᕐᔪᐊᑦ ᑯᐊᐳᕇᓴᓐᖓᑕ 2025-2026-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂ, 

ᐃᓚᒋᔭᐅᓗᑎᒃ ᑐᑭᓯᐅᒪᔾᔪᑎᓄᑦ ᑐᒃᓯᕌᖑᔪᔪᓄᑦ ᒪᓕᒐᖠᐅᖅᑎᓄᑦ ᑕᐃᑲᓂ ᑕᓚᕖᓴᒃᑰᖅᑐᑎᒃ 

ᓈᓚᓐᓂᖃᖅᑎᑦᑎᓂᕆᔪᔭᖓᓂ ᓯᑎᐱᕆ 4-5, 2025-ᒥ. 

 

 

 

 

 

 

 

 

 

 

 

 

 


